
ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 4, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 
ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 
ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ 
ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, 
ᐅᖃᖅᑎ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 
ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐹᓪ ᐅᑲᓕᖅ): ᐅᓪᓛᒃᑯᑦ. 
ᐃᓇᒍᒪᓕᕐᒥᔭᕋ ᒥᔅᑐ ᓂᖏᐅᖓᓐ 
ᐱᒋᐊᖅᑎᑦᑎᖁᓪᓗᒍ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᑲᑎᒪᔾᔪᑎᕗᑦ ᕿᒥᕐᕈᓪᓗᒋᑦ. ᒥᓂᔅᑐᐃᑦ 
ᐅᖃᐅᓯᒃᓴᖏᑦ. ᒥᓂᔅᑑᔪᖅ ᐃᓕᖅᑯᓯᓕᕆᔨᓄᑦ 
ᐃᓐᓇᕐᓄᑦ ᐊᒻᒪ ᐅᖃᐅᓯᓕᕆᓂᕐᒧᑦ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 014 - 3(3): 2011-ᒥ 

ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᖅ 
(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐅᓪᓛᒃᑯᑦ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. . . ᐅᖃᖅᑏ. 
ᐅᐸᓐᖏᑕᐃᓐᓇᕋᒪ ᐃᒃᓯᕙᐅᑖᓚᕕᒋᓕᕇᕆᕙᒋᑦ. 
 
>>ᐃᓪᓚᖅᑐᑦ 
 
ᐅᖃᖅᑎᑦᑎᔩ, ᖁᕕᐊᓱᒃᐳᖓ ᓇᖏᖅᓯᔭᕆᐊᒃᓴᖅ 
ᑐᓴᖅᑎᑦᑎᒍᒪᓪᓗᓯ ᐱᓐᖑᐊᖅᑎᖏᑦ ᓄᓇᕗᑦ 
ᓄᓇᕗᒻᒥ ᑕᐱᕇᑦ  

2011-ᒥ ᑲᓇᑕᒥ ᐱᓐᖑᐊᕕᔾᔪᐊᑎᓪᓗᒋᑦ 
ᕼᐋᓕᕚᒃᓯᒥ ᐱᖃᑕᐅᓚᐅᕐᒪᑕ ᓅᕙ ᓯᑰᓯᐊᒥ 
ᕕᕝᕗᐊᕆ 11-ᒥᒃ 27-ᒧᑦ, 2011. ᓄᓇᕗᒻᒥ ᑕᐱᕇᑦ 
21-ᖑᓚᐅᖅᑐᑦ ᐱᓐᖑᐊᕆᐊᖅᑐᖅᓯᒪᔪᑦ 
ᐊᔾᔨᒌᓐᖏᑦᑐᓂᑦ ᐃᓚᐅᓪᓗᑎᑦ ᑲᓇᑕᒥ ᐱᓐᖑᐊᕈᓰᑦ 
ᑕᑯᒃᓴᐅᑎᑕᐅᑎᓪᓗᒋᑦ. 
 
ᑲᓇᑕᒥ ᐱᓐᖑᐊᕕᔾᔪᐊᕐᓂᖅ ᐊᒃᓱᐊᓗᒃ 
ᐱᕙᓪᓕᐊᒍᑎᐅᑦᑎᐊᖃᑦᑕᕐᒪᑕ ᑲᓇᑕᒥᐅᑕᓂᑦ 
ᐃᖃᐃᓕᓴᖃᑦᑕᖅᑐᓄᑦ ᐱᓐᖑᐊᕐᓂᒃᑯᑦ. ᑖᒃᑯᐊᓗ 
ᐱᓐᖑᐊᕕᔾᔪᕐᓂᒃᑯᑦ ᓯᓚᕐᔪᐊᕐᒥ 
ᐱᖃᑕᐅᔪᓐᓇᖅᓯᓂᐊᓕᖅᑐᑦ ᑭᖑᕚᕆᓂᐊᖅᑕᕗᑦ. 
 
ᐅᐸᓗᖓᐃᔭᖅᓯᒪᑦᑎᐊᕐᓂᖏᑦ ᑲᓇᑕᒥ 
ᐱᓐᖑᐊᕕᔾᔪᐊᕐᒥ ᐊᒃᓱᐊᓗᒃ 
ᐅᐸᓗᖓᐃᔭᖅᓯᒪᑦᑎᐊᕆᐊᖃᕐᒪᑕ. 
ᐱᓂᐊᕐᓂᖃᑦᑎᐊᖅᑐᑎᑦ ᐱᔪᒪᓂᖃᖅᑐᑎᓪᓗ 
ᑲᔪᖏᖅᑐᑎᑦ ᐱᖃᑕᐅᖃᑦᑕᕐᒪᑕ 
ᑕᑯᓐᓇᕆᐊᖅᑐᑎᓪᓗᑎᓪᓗ. ᐅᐱᒍᓱᑦᑎᐊᖅᑐᖓ 
ᓄᓇᕗᒻᒥᐅᑦ ᑭᒡᒐᖅᑐᖅᑎᖃᑦᑎᐊᓚᐅᕐᒪᑕ 
ᐱᓐᖑᐊᕆᐊᖅᑐᖃᑕᐅᔪᓂᑦ ᐊᔾᔨᒌᓐᖏᑦᑐᕈᓘᔭᕐᓂᒃ. 
ᑖᒃᑯᐊ ᒪᒃᑯᒃᑐᖁᑎᕗᑦ ᓄᓇᕗᒻᒥᐅᑦ ᐃᓅᓱᒃᑐᐃᑦ 
ᐊᒃᓱᐊᓗᒃ ᐊᔪᕆᑕᐅᔪᒥᓇᕐᒪᑕ ᐊᓯᖏᓐᓄᑦ 
ᐃᓅᓱᒃᑑᖃᑎᒥᓄᑦ ᐱᓐᖑᐊᓂᕐᒥᒃ ᐊᒻᒪᓗ 
ᑕᑯᒃᓴᐅᑎᑦᑎᓂᕐᒥᒃ. 
 
ᑕᐃᒃᑯᐊ ᐃᓕᑕᕆᔪᒪᔭᒃᑲ ᐊᑭᓕᖅᓱᖅᑕᐅᒐᑎᑦ 
ᐃᑲᔪᓐᖑᐊᑕᖅᓯᓐᓇᓚᐅᖅᑐᑦ ᐊᔪᕆᖅᓱᐃᔾᔪᑎᖏᑦ 
ᐊᐅᓚᑦᑎᔨᖏᓪᓗ. ᑕᐃᒫᒃ 
ᐅᐸᓗᖓᐃᖅᑎᑦᑎᐊᖅᑐᓂᒋᑦ ᓄᓇᕗᒻᒥᐅᑕᐃᑦ 
ᑕᐱᕇᑦ ᐊᐅᓚᖃᑕᒋᓚᐅᕐᒪᒋᑦ. 
 
ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ 
ᖁᕕᐊᓱᖃᑎᒋᔪᒪᕙᒃᑲ ᐱᖃᑕᐅᓚᐅᖅᑐᓂᑦ 
ᐱᓐᖑᐊᓂᕐᒥ ᐊᒻᒪᓗ ᐊᔪᕆᖅᓲᔾᔨᔨᖏᓐᓂᑦ 
ᐃᑲᔪᖅᑎᖏᓐᓂᑦ ᐊᐅᓚᑦᑎᔨᐅᓚᐅᖅᑐᓂᑦ ᐊᒻᒪ 
ᐊᑭᓕᖅᓱᖅᑕᐅᒐᑎᒃ. ᓄᓇᕗᑦ ᐱᖃᑕᐅᓚᐅᕐᒪᑦ 
2011-ᒥ ᐱᓐᖑᐊᕕᔾᔪᐊᖅᑎᓪᓗᒋᑦ. 
(ᑐᓵᔨᑎᒎᕈᕆᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᐊᖓᔪᖅᑳᑉ ᐅᖃᐅᓯᖓ 015 - 3(3): 

ᐃᓕᓐᓂᐊᓕᓐᖏᑦᑐᓂᑦ ᐃᓕᓴᐃᓂᕐᒧᑦ 
ᑲᑎᒪᓂᕐᔪᐊᖅ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᐅᓪᓛᒃᑰᖅᐸᒃᓯ ᐃᓘᓐᓂᓯ. 
ᐅᖃᖅᑏ, ᑐᓴᖅᑎᑦᑎᒋᐊᒃᓴᖅ 
ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓪᓕᖅᐹᑦᑎᐊᒥᒃ 
ᑐᓐᖓᓱᒃᑎᑦᑎᓐᖑᓱᒻᒪᑕ ᓄᓇᕗᒻᒥ 
ᐃᓕᓐᓂᐊᓕᓐᖏᑦᑐᓂᑦ ᓱᕈᓯᓛᑯᓗᐃᑦ 
ᐱᔾᔪᑎᒋᓪᓗᒋᑦ ᑲᑎᒪᔾᔪᑎᐅᓂᐊᕐᒪᑦ ᒫᑦᓯ 5 ᐊᒻᒪ 6-
ᒥ ᐃᖃᓗᓐᓂ. 
 
ᐅᖃᖅᑏ, ᑖᒃᑯᐊ ᐃᓅᕋᑖᒥᓂᕐᓂᑦ 
ᐃᓕᓐᓂᐊᓕᕐᓂᖏᓐᓄᑦ ᑎᑭᓪᓗᒍ ᑕᓪᓕᒪᓂᑦ 
ᐅᑭᐅᓕᓐᓄᑦ ᓱᕈᓯᓕᖃᑦᑕᖅᑐᑦ ᐸᐃᕆᕕᓐᓂ 
ᐊᖓᔪᖅᑳᕆᔭᐅᔪᑦ ᑎᒥᐅᔪᓪᓗ ᓱᕈᓯᓛᓕᕆᖃᑦᑕᖅᑐᑦ 
ᐅᖃᐅᓯᕐᖓᐅᑎᓂᓪᓗ ᐃᓕᓐᓂᐊᑎᑦᑎᖃᑦᑕᖅᑐᑦ 
ᓄᓇᕗᒻᒥ. ᑖᒃᑯᐊ ᑲᑎᒪᕕᔾᔪᐊᕈᑕᐅᓂᐊᕐᒪᑕ 
ᐃᓕᖅᑯᓯᓕᕆᔨᒃᑯᑎᒍᑦ. ᐊᓪᓛᑦ, ᐊᑯᑭᑦᑐᒥᐅᑦ 
ᑕᒫᓃᖃᑕᐅᓛᕐᒪᑕ ᐅᖃᓕᒪᔨᐊᖅᑐᕐᓗᑎᑦ 
ᓄᓇᕗᒻᒥᐅᓪᓗ ᓄᓇᓕᓐᓂ ᑲᒪᖃᑦᑕᖅᑐᐃᑦ 
ᓱᕈᓯᓛᑯᓗᓐᓂᒃ. 
 
ᐅᖃᖅᑎᑦᑎᔩ, ᑲᑎᒪᕕᔾᔪᐊᓕᖅᑲᑕ ᓯᕗᓪᓕᐹᑦᑎᐊᒥᒃ 
ᐱᑦᑎᐊᓛᖑᓂᖏᓐᓄᑦ ᑐᓂᓯᓛᕋᑦᑕ 
ᐱᖓᓲᓕᖓᔪᓄᑦ ᓚᐃᓴᓐᓯᖃᖅᑐᓂᑦ ᐸᐃᕆᕝᕕᓐᓂᑦ 
ᐊᕕᑦᑐᖅᓯᒪᔪᓂ. ᑖᒃᑯᐊ ᑐᓂᕐᕈᑎᐅᓛᖅᑐᑦ 
ᐱᑦᑎᐊᓛᖑᔪᓄᑦ ᐊᔪᕆᖅᓱᐃᔾᔨᓯᒪᔪᓂᑦ, 
ᓇᓗᓇᐃᖅᓯᓯᒪᔪᓂᑦ ᖃᓄᖅᑑᖅᓯᒪᑦᑎᐊᖅᑐᑎᒃ 
ᐸᐃᕆᕝᕕᓐᓂ ᐱᒋᐊᖅᑎᑦᑎᖃᑦᑕᕐᒪᑕ. 
 
ᐅᖃᖅᑏ, ᑖᒃᑯᐊ ᐃᒻᒥᓂ ᑐᓂᕐᕈᑎᒋᓯᒪᑦᑎᐊᖅᑐᑎᑦ 
ᐃᓕᓐᓂᐊᑎᑦᑎᔪᒪᓂᕐᒥᓄᑦ ᓱᕈᓯᓛᑯᓗᓐᓂᑦ. ᐃᒻᒥᓂ 
ᐃᓛᓐᓂᒃᑯᑦ ᖁᔭᓈᖅᓯᒪᕙᑦᑐᑦ ᐃᑲᔪᕈᒪᓂᕐᒥᓄᑦ 
ᐃᓕᓴᐃᖃᑦᑕᕐᒪᑕ. ᖃᐅᑕᒫᑦᑎᐊᖅ ᐃᑲᔪᖅᐸᑦᑐᑦ 
ᒪᒃᑯᑦᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐᐃᑦ ᐅᖃᐅᓯᔅᓴᖏᑦ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 016 - 3(3): ᐃᓚᒌᑦ 

ᓂᓐᖓᖃᑦᑕᕐᓂᖏᑦ ᓄᖅᑲᕐᔫᒥᓕᖁᓪᓗᒋᑦ 
ᐸᕐᓇᐅᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᒻᒪᓗ ᐅᑉᓛᖂᖅᑐᒋᓪᓗ ᑲᖏᕐᖠᓂᕐᒥᑦ. ᑕᐃᑲᓂ 
ᕼᐊᑭᕐᔪᐊᑐᒻᒪᕆᐊᓘᒻᒪᑕᐃᒃᑯᐊ ᓇᓂᓗᑦᑖᑦᑎᐊ, 
ᑐᓴᖅᑲᐅᓪᓗᖓᓗ ᐅᓐᓄᒎᖅ ᓵᓚᐅᓚᐅᕋᑦᑕ 
ᑲᖏᕐᖠᓂᕐᒥ ᐃᖃᓗᒻᒥᐅᓄᑦ. ᑕᐃᒻᓇ 
ᐅᓪᓛᑉᑯᓴᖅᑖᕋ. 
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᐊᓕᐊᓇᐃᒍᓱᑉᐳᖓ 
ᑐᓴᖅᑎᑦᑎᒋᐊᔅᓴᖅ ᐱᓕᕆᕝᕕᕗᑦ ᐃᓚᒌᑦ 
ᓂᓐᖓᖃᑦᑕᐅᑎᕙᑦᑐᑦ ᓄᖅᑲᕐᔫᒥᓕᖁᓪᓗᒍ 
ᓄᓇᕗᒻᒥ. ᑖᓐᓇ ᓴᖅᑭᑕᐅᓪᓗᓂ ᐃᓚᒌᑦ 
ᓂᖓᖅᐸᑦᑐᑦ ᓄᖅᑲᕐᔫᒥᓯᒪᓕᖁᓪᓗᒍ 
ᐸᕐᓇᐅᑎᓕᐅᖅᓯᒪᒐᑦᑕ ᖃᓄᖅᑑᖅᓯᒪᔪᓂᒃ 
ᑲᔪᓯᑎᑎᑕᐅᔾᔪᑎᒃᓴᖏᓐᓂᓗ. ᐱᓇᓱᐊᕈᓯᐅᕋᑖᖅᑐᒥᑦ 
ᑕᕝᕙᓂ ᐱᓕᕆᕝᕖᑦ ᑎᒥᐅᔪᓪᓗ ᑲᑐᔾᔨᖃᑎᒌᑦᑐᑎᑦ 
ᓴᓐᖓᖅᑎᕆᕙᓪᓕᐊᒻᒪᑕ ᐃᑲᔫᑎᒋᖃᑦᑕᑎᓐᓂᑦ 
ᐃᓚᒌᑦ ᓂᖓᖃᑦᑕᐅᑎᒍᓐᓃᕐᔫᒥᖁᓪᓗᒋᑦ.  
 
ᐅᖃᖅᑏ, ᑖᓐᓇ ᑐᓐᖓᕕᒋᓪᓗᒍ 
ᐃᓅᖃᑎᒌᑦᑎᐊᕐᓂᖅ ᑲᑎᒪᕕᔾᔪᐊᕐᓂᐅᓚᐅᖅᑐᖅ 
ᐅᓂᒃᑳᖏᑦ ᐊᓯᖏᓪᓗ ᑎᑎᖅᑲᑦ ᐱᓯᒪᔭᕗᑦ 
ᑐᓐᖓᕕᔅᓴᑦᑎᐊᕙᐃᑦ ᐸᕐᓇᐅᑎᒋᓂᐊᕋᑦᑎᒍᑦ. ᐊᕐᕌᒍ 
ᐃᓱᐊᓂ ᐱᔭᕇᖅᓯᒪᒍᒫᖅᑐᑦ ᐸᕐᓇᐅᑎᕗᑦ. 
 
ᐅᖃᖅᑎᑦᑎᔩ, ᐃᓚᒌᑦ ᓂᖓᖃᑦᑕᐅᑎᖃᑦᑕᕐᓂᖏᑦ 
ᓄᖅᑲᕐᔫᒥᑎᒋᐊᖃᕋᑦᑎᒍᑦ. ᑕᒪᑉᑕ ᐃᓗᐊᓂ 
ᐅᖃᐅᑕᐅᓯᒪᒻᒪᑦ ᑕᐃᒃᑯᐊ ᐅᓗᕆᐊᓇᖅᑐᒦᖁᓇᒋᑦ 
ᐃᓄᖁᑎᕗᑦ ᓄᓇᑦᑎᓐᓂᑦ. ᐊᒻᒪ ᐃᓅᖃᑎᒌᓐᓂᕐᒧᑦ 
ᐊᐳᖅᑕᕈᑕᐅᖃᑦᑕᖅᑐᑦ ᖃᓄᖅᑑᕈᑎᒋᓗᒋᑦ ᐊᒻᒪᓗ 
ᒥᓐᖓᐅᒪᔾᔭᐃᕈᑎᔅᓴᓂᑦ ᖃᓄᖅᑑᕈᑎᖃᕐᓗᑕ. 
 



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

231

ᑭᖑᓪᓕᖅᐹᒥᒃ, ᐅᖃᖅᑎᑦᑎᔩ, ᐱᓕᕆᕕᕗᑦᑕᐅᖅ 
ᐃᑲᔪᖅᑐᐃᔪᒪᓪᓗᑕ ᓄᓇᓂᒃ 
ᓴᓐᖓᑎᑉᐸᓪᓕᐊᓂᐊᕐᖓᑕ ᐊᓐᓇᐅᒪᑦᑎᐊᕐᓗᑎᑦ, 
ᖃᓄᐃᖏᑎᐊᕐᓗᑎᑦ, ᐃᓅᖃᑎᒌᑦᑎᐊᕐᓗᑎᑦ 
ᓂᖓᖃᑦᑕᐅᑎᓐᖏᓂᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᒥᓂᔅᑑᔪᖅ ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 017 - 3(3): 

ᐃᖃᓗᒃᑑᑦᑎᐊᒥ ᓂᖅᑎᐅᕆᐅᖅᓴᓂᕐᒥᑦ 
ᐃᓕᓐᓂᐊᖃᑦᑕᖅᑐᑦ ᓄᓇᓕᒻᒥᓄᑦ ᐃᑲᔪᖅᑐᑦ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᒻᒥ 
ᓯᓚᑦᑐᖅᓴᕐᕕᒻᒥ ᓴᓇᖑᐊᖅᑎᐅᖃᑦᑕᖅᑐᑦ 
ᐃᓕᓐᓂᐊᖅᑎᖏᑦ ᐃᓕᓐᓂᐊᖅᑎᑕᐅᖃᑦᑕᕐᒪᑕ 
ᓴᓇᒋᐅᖅᓴᓂᕐᒥᒃ ᐊᒻᒪ ᓂᖅᑎᐅᕆᐅᖅᓴᓂᕐᒥᒃ 
ᐃᓕᓐᓂᐊᖃᑦᑕᖅᑐᑦ. ᑕᒪᓐᓇ ᖁᕕᐊᓇᓪᓚᕆᑦᑐᖅ 
ᓂᖅᑎᐅᕆᐅᖅᓴᖃᑦᑕᖅᑐᑦ ᖃᓄᖅ ᓂᕿᐅᑉ 
ᐅᐸᓗᖓᐃᖅᑕᐅᓲᖑᓂᖏᓐᓂᒃ 
ᐃᓕᓐᓂᐊᖅᑎᑕᐅᓲᖑᒻᒪᑕ ᐊᒻᒪᓗ 
ᑕᑯᒥᓇᖅᓯᑎᑦᑎᖃᑦᑕᖅᑐᒃ ᓂᕆᔭᔅᓴᓂᒃ ᑕᐃᒫ 
ᐃᓕᓐᓂᐊᖅᑐᖃᓲᖑᒻᒪᑦ ᑲᓇᑕᓕᒫᒥ. 
 
ᑖᒃᑯᐊ, ᐅᖃᖅᑎᑦᑎᔩ, ᐊᕐᕌᒍᑦ ᐊᓂᒍᖅᑐᑦ 
ᐅᑭᐅᑕᖅᑐᒥᑦ ᓯᓚᑦᑐᖅᓴᕐᕕᒃᑯ ᐃᓕᓐᓂᐊᖅᑎᖏᑦ 
ᐃᖃᓗᑦᑑᑦᑎᐊᒥ ᓂᕆᑎᑦᑎᖃᑦᑕᓚᐅᕐᒪᑕ 
ᓄᓇᖅᑲᑎᒻᒥᒃ. ᐊᕐᕌᒍᑦᑎᖅᓐᓂᑦ ᐋᒻᑎ ᐳᐊᓵᓐ, 
ᐃᓕᓴᐃᔨᖓᑦ ᐃᓐᓇᑐᖃᕐᓄᑦ ᓂᕆᔭᔅᓴᓂᑦ 
ᐴᖅᑲᐃᓪᓗᑎᒃ ᑐᓂᓯᖃᑦᑕᓕᕐᒥᒻᒪᑕ ᐃᓐᓇᑐᖃᐃ,  

ᓲᕐᓗ ᓂᕆᔭᔅᓴᖏᓐᓂ ᐃᓄᐃᑦ ᓂᕿᖏᓐᓄᑦ 
ᐅᐸᓗᖓᐃᔭᐃᓪᓗᑎᑦ, ᓂᖅᑎᐅᕆᓪᓗᑎᑦ 
ᑕᐃᒫᑦᓯᐊᖅ ᐃᓄᖅᑭᓇᕐᔫᒥᔪᓂᑦ ᓂᕿᑦᑎᐊᕙᓐᓂᑦ 
ᓂᕆᑎᑕᐅᖃᑦᑕᖅᖢᑎ. 
 
ᐅᖃᖅᑎᑦᑎᔩ, ᖃᓄᖅᑑᖅᓯᒪᑦᑎᐊᖅᑐᐊᓘᖃᑦᑕᕐᒪᑕ 
ᓂᖀᑦ ᐊᑐᐃᓐᓇᕈᖅᑕᐅᑲᓐᓂᕈᓐᓇᕐᒪᖔᑕ 
ᓄᓇᓕᓐᓂ ᐃᓄᑐᖃᖅᑎᓐᓄᑦ, ᐃᓛᓐᓂᒃᑯᑦ 
ᐱᔭᔅᓴᖃᖅᐸᖏᒻᒪᑕ. 
 
ᐅᖃᖅᑎᑦᑎᔩ, ᓂᖅᑎᐅᖅᑎ ᐳᐊᓵᓐ 
ᐃᓕᓐᓂᐊᖅᑎᖏᓪᓗ ᐱᓂᐊᕐᓂᖃᑦᑎᐊᓂᕐᒥᓂᑦ 
ᐃᑲᔪᕈᒪᓕᕐᒥᔪᑦ ᐃᓐᓇᑐᖃᕐᓂᑦ ᖁᔭᒋᓚᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 018 - 3(3): 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᓄᑦ 
ᑲᑎᒪᕕᔾᔪᐊᕐᓂᖅ ᕕᕝᕗᐊᕆ 2011 (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ 
ᖃᐅᔨᒃᑲᐃᒍᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᑦ 
ᑲᑎᒪᕕᔾᔪᐊᕐᓂᐅᓚᐅᖅᑐᒥᑦ ᐃᖃᓗᓐᓂ 
ᕕᕝᕗᐊᕆᐅᑎᓪᓗᒍ ᐊᒃᓱᐊᓗᒃ 
ᖃᐅᔾᔨᐊᓚᓐᓇᓚᐅᕐᒪᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᑐᓐᖓᓱᑦᑎᑦᑎᓚᐅᖅᑐᑦ ᐃᓕᓐᓂᐊᖅᑏᑦ, 
ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓂ ᐊᒻᒪ ᓄᓇᓖᑦ 
ᐃᓕᓐᓂᐊᖅᑐᓕᕆᔨᖏᑕ ᐃᒃᓯᕙᐅᑕᖏᓐᓂᒃ 
ᐅᓪᓗᓂᒃ ᐱᖓᓱᓂᑦ ᑲᑎᒪᓚᐅᕐᒪᑕ 
ᐊᑐᓕᖅᑎᑦᑎᕙᓪᓕᐊᓪᓗᑎᒃ ᐃᓕᓐᓂᐊᖅᑐᓕᕆᓂᐅᑉ 
ᒪᓕᒐᖓᑕ ᐃᓗᓕᖏᓐᓃᑦᑐᓂᒃ. ᑖᒃᑯᐊ 
ᐱᓕᒻᒪᓴᖅᑐᒋᑦ ᐊᒻᒪᓗ ᐃᑲᔪᕐᓂᖃᓪᓚᕆᑦᑐᑦ 
ᑲᑐᔾᔨᖃᑎᒋᕙᑦᑕᕗᑦ ᐱᖃᑎᒋᓪᓗᒋᑦ. 
 
ᐅᖃᖅᑏ, ᐱᓕᕆᕝᕕᕗᑦ ᐱᓂᐊᕐᓂᖃᓪᓚᕆᒃᐸᒃᑐᖅ 
ᑕᒫᓐᓇ ᐊᕿᒃᐸᓪᓕᐊᖁᓪᓗᒍ ᓄᓇᕗᒻᒥ 
ᐃᓕᓐᓂᐊᖅᑐᓕᕆᓂᕐᒥᑦ ᐃᖃᓇᐃᔭᖅᑎᒋᕙᒃᑕᕗᑦ 
ᖃᐅᔨᒪᔪᒻᒪᕆᐅᓕᖏᑦ ᒻᒪ ᓄᓇᓕᒡᓂᑦ ᓯᕗᓕᖅᑏᑦ, 
ᐃᓄᐃᑦ ᖃᐅᔨᒪᔭᑐᖃᓐᖏᑎᒍᑦ ᑐᓐᖓᕕᖃᖅᑐᑎᒃ  

ᖃᐅᔨᒪᔭᖏᓐᓂᒃ ᐃᓄᐃᑦ ᑐᓐᖓᕕᖃᖅᑐᑎᒃ 
ᐱᓕᕆᓂᐅᔭᕐᒪᑕ ᐅᓂᒃᑳᖃᖅᑕᕐᓗᑎᒃᓗ 
ᓱᕈᓯᓛᓕᕆᓂᕐᒥᒡᓗ ᐊᒻᒪ ᖃᓄᐃᓕᐅᖅᑐᒃᓴᐅᒪᖔᑕ  
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ. ᑖᑯᐊ 
ᐅᖃᐅᓯᕐᖓᐅᑎᓕᕆᓂᕐᒥᒃ ᐅᐸᖃᑦᑕᕐᓂᕐᒧᑦ 
ᐱᓕᒻᒪᒃᓴᐃᒋᐊᖃᕐᓂᕐᒧᑦ ᐃᓕᓴᐃᓕᓵᑦᑐᓄᑦ 
ᓄᓇᓕᓐᓂ ᐃᓱᒪᑕᕆᔭᐅᕙᒃᑐᓪᓗ ᐃᓐᓇᕆᔭᐅᔪᑦ 
ᓄᓇᓕᓐᓄᑦ ᐅᖃᖃᑎᒋᔭᐅᕙᒃᑐᑎᒃ. 
ᓇᓗᓇᐃᖅᓯᓇᓱᒃᑲᑦᑕ ᖃᓄᖅ 
ᐊᑐᓕᖅᑎᑉᐸᓪᓕᐊᒍᓐᓇᕐᒪᖔᑦᑎᒍ ᐊᒻᒪᓗ ᖃᓄᖅ 
ᐃᑲᔪᒃᑲᓐᓂᕈᓐᓇᕐᒪᖔᑦᑎᒍ ᓄᓇᓕᒡᓂᑦ 
ᐃᓕᓐᓂᐊᖅᑐᓕᕆᔩᑦ. 
 
ᐅᑲᖅᑎᑦᑎᔩ, ᐃᓕᓐᓂᐊᖅᑐᓕᕆᔩᑦ ᑲᑎᒪᔩ 
ᓄᓇᓕᒡᓂᑦ ᐊᖓᔪᖅᑳᖏᓪᓗ ᑲᑎᒪᒌᕐᖓᑕ 
ᑐᑭᓯᕚᓪᓕᓪᓚᕆᓚᐅᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᕐᒥᒃ, ᓴᓇᕐᕈᑎᒋᓂᐊᖅᑕᖏᓐᓂᒃ, 
ᖃᓄᖅᑑᑲᓐᓂᕈᑎᒃᓴᓂᒡᓗ ᓄᓇᓕᓐᓂᑦ 
ᐊᑐᓕᖅᑎᕙᓪᓕᐊᔭᐅᓂᖓᓂᑦ ᒪᓕᒐᖅ 
ᑲᔪᓯᑦᓯᐊᑯᓪᓗᒋᑦ ᐃᓕᓐᓂᐊᕐᕕᖁᑎᕗᑦ ᓄᓇᕗᒻᒥ. 
ᑲᔪᖏᖅᑐᐃᓇᓚᕆᒃᕙᓪᓚᐃᒐᑦᑕᐃᓛᒃ ᑖᑯᐊ 
ᐱᓇᓱᐊᖅᑕᕗᑦ ᐃᓕᓐᓂᐊᖅᑐᓕᕆᓂᕐᒥᑦ 
ᐋᖅᑭᑦᓯᐊᖅᐸᓪᓕᐊᖁᓪᓗᒍ ᐃᓕᓐᓂᐊᖅᑐᓕᕆᓂᖅ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᐱᑕᖃᕈᓐᓃᕐᒪᑦ. ᑭᒐᖅᑐᖅᑏᑦ ᐅᖃᐅᓯᔅᓴᖏᑦ. 
ᑭᒐᖅᑐᑦᑐᖅ ᓇᑦᑎᓕᒻᒧᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 3(3): 

ᑲᒪᒋᔭᐅᑦᑎᐊᕐᓂᖏᑦ ᐃᓐᓇᑐᖃᐃ (ᐅᒡᔪᖅ) 
 
ᐅᒡᔪᖅ: ᐅᑉᓛᑯᒃ ᓇᑦᑎᓕᒻᒥᐅᑦ. ᑕᓪᓕᕐᒥᕐᒥᒎᖅ 
ᑎᑉᕼᐃᓇᖅᑐᐊᓗᒡᓂᑦ ᐃᓕᖅᑯᕼᐃᖃᖃᑉᑕᕋᑉᑕ, 
ᑎᑉᕼᐃᓇᕐᓂᐊᖅᑰᕐᒪᑦ ᑐᑭᕼᐃᔪᓐᓇᖅᑐᓄᑦ 
ᓄᓇᕗᒻᒥᕐᓂᐅᓄᑦ. 
 

ᑖᒻᓇ ᖁᑦᑎᒃᑐᕐᒥᐅᑕᖅ ᓇᓐᖔᖅ 
ᐊᕐᓇᖅᑯᐊᒃᓵᕐᓄᐊᖅ, ᑰᒐᓇᔪᒻᒥ 
ᓄᓇᖃᖃᑦᑕᖅᓯᒪᓕᖅᑐᖅ, ᑕᓗᕐᔪᐊᕐᒥᐅᑕᓂᑦ 
ᖃᐅᔨᒪᔭᐅᑦᑎᐊᕐᒪᑦ, ᓄᓇᕗᓪᓗ ᐃᓗᐊᓂ 
ᖃᐅᔨᒪᔭᐅᑦᑎᐊᖅᖢᓂ, ᑐᕼᐊᕐᓇᖃᑦᑕᕈᐃᒻᒪᑦ, 
ᑎᒥᒥᒍᑦ ᐃᖢᐃᔪᑎᖃᕐᒪᑦ ᑕᒡᕙᐅᔪᖅ, ᑭᕼᐃᐊᓂ 
ᑐᕼᐊᕐᓇᖃᑦᑕᖅᑎᓪᓗᒍ ᐃᓄᑉᑎᐊᕙᐅᒻᒪᑦ 
ᑎᑉᕼᐃᓇᖃᑦᑕᖅᖢᓂᓗ ᑐᑭᕼᐃᓇᑦᑎᐊᖅᑐᓂᒡᓗ 
ᐅᖃᒻᒪᖃᑦᑕᖅᖢᓂ ᐃᓄᑐᓐᖑᓪᓗᓂᓗ. 
ᑐᕼᐊᖃᑦᑕᕐᒪᖒᖅ, ᐅᖃᒪᕕᒋᓂᐊᕋᒃᑯ, 
ᐊᕐᓕᖅᑑᑦᑎᐊᒥ ᐊᐅᓪᓛᖅᕼᐃᒪᖃᑦᑕᖅᖢᑕ ᐆᕙᑯᑦ 
ᐅᖃᕝᕕᒋᖃᑦᑕᕼᐃᒪᓕᕋᒃᑯ. ᓈᓚᒋᑦᑎ, 
ᐃᖃᐅᒪᖃᑦᑕᕆᐊᖃᕋᑦᑎᒍ ᐃᓄᐃᑦ ᐃᓄᑐᖃᓐᓄᐃ 
ᕼᐅᓕ ᐃᓅᑎᓪᓗᒋᑦ, ᑐᖁᖓᔪᐊᓘᑎᓪᓗᒌᖏᑦᑐᖅ, 
ᐃᓅᑎᓪᓗᒋᑦ ᖁᔭᒋᖃᑉᑕᕐᓗᑎᒃ. ᑲᐅᕼᐅᐃᑦᑐᒧᑦ, 
ᑲᐅᕼᐅᐃᑦᑐᒧᑦ ᐆᕙ, ᓇᓐᒑᖅ ᑐᕼᐋᕖᑦ?  
 
>>ᐃᓪᓚᖅᑐᑦ 
 
ᑐᕼᐋᕕᓐᖔ, ᑐᕼᐊᑦᑎᐊᕐᓂᕈᒻᒪ 
ᑐᑭᕼᐃᐊᑉᑎᐊᕐᓂᕈᒻᒪ ᖃᓄᐃᕐᕆᑦᑐᖓ ᑕᒫᓂ 
ᐃᖃᓗᓐᓂᑦ. ᖃᓄᐃᕐᕆᑦᑐᐊᓘᔪᖓ. ᑭᕼᐃᐊᓂ 
ᕼᐅᓕᐊᖅᑕᖏᒻᒪᕆᖅᑐᖓ ᐅᖃᓘᑎᖃᓐᖏᓐᓇᒪ. 
ᐅᖃᓘᑎᖃᓐᖏᓐᓇᖅᖢᖓᓕ ᐅᐃᒐ ᑕᒫᓂᖏᒻᒪᑦ. 
(ᐃᒡᓚᖅᑐᖅ) ᓄᑕᕋᓐᓄᐊᑲ ᖃᓄᐃᕐᕆᖏᑦᑐᑦ. 
ᑲᒪᒋᔭᐅᑦᑎᐊᖅᑐᑦ ᑕᓗᕐᔪᐊᕐᒥᐅᓂᑦ ᑐᕼᐊᖁᒐᒃᑭᑦ. 
ᑐᕼᐊᐅᒪᑎᑕᐅᑦᑎᐊᖅᖢᖓᓗ ᐃᓚᓐᓄᐊᓐᓄᑦ 
ᑲᒪᒋᔭᐅᑦᑎᐊᕋᕕᑦ ᖁᔭᓇᖅᑯᖅ. ᐃᓚᑎᑦ ᖁᔭᒋᕙᒃᑲ. 
ᐊᒥᕼᐅᓂᒡᓗ ᓄᓇᕗᒻᒥᐅᓂᑦ 
ᖁᔭᒋᔭᐅᕼᐃᒪᔪᐊᓘᒐᕕᑦ ᑐᑭᕼᐃᐊᒍᕕᓐᖓ. ᐆᕙ. 
 
>>ᐃᓪᓚᖅᑐᑦ 
 
ᑕᒡᕙᖓᑦ ᑐᕼᐋᖁᐸᓚᓇᓗᒐᒃᑭᑦ ᒪᓕᒐᓕᐅᕐᕕᒻᒥᑦ. 
ᒪᒥᐊᓇᐅᒐᓗᐊᖅ ᑐᕼᐋᑉᑎᐊᕈᐃᒻᒪᕆᑉᐸᒃᑭᑦ. 
ᑐᕼᐋᑉᑎᐊᕈᐃᒻᒪᕆᒃᑕᕈᓗᒋᒐᑉᑭᑦ, ᖃᐅᕼᐅᐃᑦᑐᒥᐅᑦ 
ᑖᒡᕙᐅᕗᑏᑦᑎᐊᖅᐸᒃᑲ ᐅᕝᓛᖁᑦᑎᐊᖅᐸᑲ ᑕᒫᖓᑦ 
ᐃᖃᓗᓐᓂᑦ. ᐆᕙ. 
 
>>ᐃᓪᓚᖅᑐᑦ 
 
ᖃᐅᕼᐳᐃᑦᑐᒧᑦ ᐆᕙ. ᐳᐃᒍᕋᒪ ᑕᒍᕐᓇᓐᓄᐊᕉᖅ 
ᑕᐃᒻᓇ ᑕᕝᕙᐅᕗᑏᖅᐸᕋ. ᑕᐃᒻᓇᓗ ᐃᓪᓗᓐᓄᐊᕋ, 
ᓈᓐᓯ. ᑕᐃᒪᓐᓇᖣᓐᓂᑦ ᖁᔭᓇᖅᑯᑎᖅ ᐅᖃᑦᑎᑦᑎᔩ. 
 
>>ᐃᓪᓚᖅᑐᑦ 

>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎᓄᑦ ᐅᖃᐅᓯᔅᓴᐃᑦ. 
ᑭᒡᒐᑐᖅᑐᖅ ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪᓗ 
ᑎᑭᕌᕐᔪᐊᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 3(3): 

ᓇᓂᔭᐅᑦᑎᐊᓚᐅᕐᓂᖓ ᑎᑭᕌᕐᔪᐊᕐᒥᐅᖅ 
ᐊᖑᓇᓱᒃᑎ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ, (ᑐᓵᔨᑎᒍᑦ) ᐆᕙ. 
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐃᓛᒃ, ᖁᔭᓐᓇᒦᒃᖏᓛᖅ 
ᐅᖃᖅᑎᑦᑎᔩ. ᐅᑉᓛᒃᑰᖅᑐᐃᓪᓗ ᑲᖏᖅᖠᓂᕐᒥᐅᑦ 
ᑎᑭᕌᕐᔪᐊᒥᐅᓪᓗ. ᓂᑯᕕᔾᔪᑎᒋᔭᕋ ᑕᐃᒃᑯᐊ 
ᑎᑭᕌᕐᔪᐊᕐᒥᐅᑕᒥᒃ ᑕᒻᒪᐅᒪᔪᖃᓚᐅᕐᒪᑦ 
ᐊᖑᓇᓱᒃᑐᒥᒃ. ᑖᒃᑯᐊᓗ ᑎᑭᕌᕐᔪᕐᒥᐅᑦ 
ᐊᕐᕕᐊᕐᒥᐅᓪᓗ ᕿᓂᖅᓱᑎᒃ ᓇᓂᓯᓚᐅᕐᒪᑕ 
ᑖᔅᓱᒥᓐᖓ ᑕᒻᒪᐅᒪᔪᒥᒃ, ᖁᕕᐊᓱᖃᑎᒋᑉᓗᒋᑦ. 
ᓴᕆᒪᒋᑉᓗ ᑕᐃᒃᑯᐊ 
ᑐᐊᕕᕐᓇᖅᑐᓕᕆᔪᐊᓘᖃᑦᑕᖅᑐᑦ ᑎᑭᕌᕐᔪᐊᕐᒥᓗ 
ᐊᕐᕕᐊᓂᓗ. 
 
ᖁᔭᓐᓇᒦᒃ ᐊᖏᔪᒥᒃ ᓇᓂᓯᑦᑎᐊᕐᒥᒐᑉᓯ. ᑕᐃᒃᑯᐊ 
ᕿᓂᕆᐊᖃᑦᑕᖅᑐᐊᓗᐃᑦ ᐃᓚᖏᓪᓗ 
ᐸᕐᓇᐃᔨᖏᓪᓗ ᑕᒪᕐᒥᒃ ᐃᓚᒋᓗᑦᑖᖏᓐᓄᑦ 
ᐱᓕᕆᔪᐊᓘᖃᑦᑕᖅᑐᑦ. ᖁᔭᓐᓇᒦᒃᖑᕙᒃᑐᓯ. ᐊᒻᒪ 
ᑕᐃᒃᑯᐊ ᓄᓇᕗᒻᒥ ᕿᓂᖅᑎᐅᖃᑕᐅᔪᓪᓗᒃᑖᑦ 
ᖁᔭᓐᓇᒦᒃᖃᑕᐅᓕᖅᐸᒃᑲ. ᐊᒃᓱᕈᕐᓇᖅᑐᒥᒃ 
ᐱᓕᕆᖃᑦᑕᕐᒪᑕ, ᖁᔭᓐᓇᒦᒃᕌᓗᒃ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 026 - 3(3): 
ᐃᓕᓴᕆᔭᐅᔪᑦ ᓄᓇᕗᒥ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓐᓇ ᓲᕐᓗ ᑐᐱᕐᒦᑦᑑᔮᕐᓇᖅᑲᐅᒻᒪᑦ 
ᐅᖃᓪᓚᒃᑎᓪᓗᒍ ᒪᓕᒐᓕᐅᖅᑎᐅᖃᑎᕗᑦ. 
 
ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ 
ᑎᓕᐅᕈᒪᕙᒃᑲ ᓄᓇᕗᒥᐅᑕᓗᒃᑖᑦ 
ᐱᔾᔪᓯᐊᖅᑎᑦᑎᖁᔨᓗᑎᑦ ᐃᓄᒥᑦ 
ᐃᓕᓴᕆᔭᐅᓯᒪᓂᕐᒧᑦ ᓄᓇᕗᒻᒥ. 
 
ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᐊᐃᑉᐲᖃᑦᑕᓚᐅᕋᒪ 
ᐅᐱᑦᑎᐊᓚᐅᕋᒪ ᑕᐃᒃᓱᒪᓂ 
ᐱᖁᔨᕗᖔᕈᑎᒋᓚᐅᖅᑕᕐᓂᒃ ᓄᓇᕗᒻᒥ ᑖᒃᑯᐊ 
ᐃᓕᑕᕆᔭᐅᖃᑦᑕᕋᔭᕐᓂᖏᓐᓄᑦ ᒪᓕᒐᖅ 
ᐱᔾᔪᑎᒋᓪᓗᒋᑦ. ᑖᓐᓇ ᐊᖏᖅᑕᐅᓂᖓ ᒪᓕᒐᖅ 
ᐱᒻᒪᕆᐅᓚᐅᖅᐳᖅ ᒪᓕᒐᓕᐅᖅᑎᐅᑎᓪᓗᑕ. 
 
ᐊᕐᕌᓂᐅᓚᐅᖅᑐᒥ ᑖᓐᓇ ᓵᓚᒃᓴᐅᑎᒋᔭᐅᓚᐅᖅᑐᖅ 
ᑎᑎᖅᑐᒐᖅᑕᐅᑦᑎᐊᖅᓯᒪᓚᐅᕐᒪᑦ 
ᑕᑯᒃᓴᕈᖅᑎᑕᐅᓚᐅᖅᑐᓂᓗ. 
 
ᑕᐃᒪᓐᓇᑦᑕᐅᖅ ᓇᒻᒥᓂᖅ ᐃᓕᑕᕆᔭᐅᒍᑎᓂᑦ 
ᐱᑕᖃᓕᖅᑎᓪᓗᑕ. 
 
ᐅᑎᕐᓂᐊᖅᐳᒍ ᓄᓇᑦᑎᓐᓄᑦ ᐱᐊᓂᒃᑯᑦᑕ ᑕᕝᕙᓂ 
ᑲᑎᒫᓂᒃᑯᑦᑕ. ᐊᒻᒪᓗᑕᐅᖅ, ᑖᒃᑯᐊ ᐊᐅᓱᐃᑦᑐᒥᐅᑦ 
ᖃᐅᓱᐃᑦᑐᒥᐅᑦ ᐃᒃᐱᐊᕐᔪᒻᒥᐅᑕᐅᔪᓪᓗ 
ᑎᒃᑯᐊᖅᓯᖁᓂᐊᖅᑲᒃᑲ ᑖᒃᑯᓂᖓ 
ᐃᓕᑕᕆᔭᐅᒍᓐᓇᕋᔭᖅᑐᓂᒃ ᐃᑲᔪᖅᓯᒪᔪᓂᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑐᖅ ᐸᓐᓂᖅᑑᒧᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 027 - 3(3): 

ᐅᒥᐊᑦ ᑯᐊᐳᕇᓴᓐ ᐱᒋᐊᖅᑎᑕᐅᓂᖓ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒥᐅᔪᖅ ᓇᖏᖅᓯᔪᖓ ᖃᐅᔨᒃᑲᐃᒍᒪᓪᓗᖓ 
ᑕᒪᓐᓇ ᓄᓇᑦᑎᓐᓂ ᐅᑭᐅᒃᑯᑦ 
ᓯᑯᔭᕈᓐᓃᖅᐸᓪᓕᐊᓂᖓ ᐊᑦᑐᐃᓂᖃᓪᓚᕆᒻᒪᑦ 
ᐃᖃᓗᒐᓱᓐᓂᕐᒥ ᑕᕝᕙᓂ ᐸᓐᓂᖅᑑᑉ 
ᓯᓚᑎᑦᑎᐊᖓᓂ. 
 
ᐅᖃᖅᑎᑦᑎᔩ, ᐊᕐᕌᒍᒐᓴᐃᑦ ᐊᓂᒍᓕᖅᑐᑦ ᑕᒪᓐᓇ 
ᐅᑭᐅᒃᑯᑦ ᐃᖃᓗᒐᓱᓐᓂᖅ ᖃᓕᕋᓕᓐᓂᑦ ᐸᓐᓂᖅᑑᒥ 
ᐃᖅᑲᓇᐃᔭᖅᑎᑦᑎᑦᑎᐊᖃᑦᑕᓚᐅᖅᑐᖅ ᐅᕙᖓ 
ᓂᕈᐊᖅᑎᒋᓯᒪᔭᖏᓐᓂᑦ. ᐃᖃᓗᒐᓱᒃᑏᑦ 
ᐃᑲᔪᖅᑎᖃᕆᐊᖃᕆᓪᓗᑎᒃ ᐊᒻᒪᓗ 
ᓄᓇᑦᑎᓐᓅᕈᔾᔭᐃᒐᐃᒻᒪᑦ ᐃᖃᓗᓕᕆᕕᒻᒥ 
ᑲᒪᒋᔭᐅᕙᒃᑭᓪᓗᑎᑦ. ᑖᒃᑯᐊ 
ᐃᖅᑲᓇᐃᔭᕐᕕᑦᑎᐊᕚᓘᓚᐅᖅᑐᑦ. ᑭᓯᐊᓂ ᒫᓐᓇ 
ᐅᑭᐅᖅ ᑕᐅᓐᓇ ᐃᖃᓗᒐᓱᕝᕕᐅᕙᒃᑐᖅ 
ᓯᑯᓚᐅᓐᖏᒻᒪᑦ ᓱᓕ ᐃᖃᓗᒐᓱᒃᑐᖃᓐᖏᑦᑎᐊᖅᑐᖅ 
ᒫᑦᓯᖑᓕᖅᑯᒍᑦ. 
 
ᐅᖃᖅᑎᑦᑎᔩ, ᖁᕕᐊᒃᑐᖓ ᑖᒃᑯᐊ ᑐᓴᓚᐅᖅᑕᕗᑦ 
ᐸᓐᓂᖅᑑᒥ ᐃᖃᓗᓕᕆᕕᒻᒥ ᑲᑐᔾᔨᖃᑎᒌᖏᑦ 
ᐊᒻᒪᓗ ᕿᑭᖅᑕᕐᔪᐊᒥ ᐃᖃᓗᓕᕆᕕᒻᒧᑦ 
ᑲᑐᔾᔨᖃᑎᒌᑦᑖᖅᑲᐅᖏᑦ Arctic Fishery Alliance 
ᑲᑐᔾᔨᖃᑎᒌᓐᓂᐊᓕᕐᖓᑕ ᐊᒻᒪᓗ ᑖᔅᓱᒥᖓ ᓄᑖᒥᒃ 
ᑲᒻᐸᓂᐅᔪᒥᒃ ᐅᒥᐊᒃᑯᓐᓂᒃ ᓴᖅᑮᓚᐅᖅᑐᑎᒃ. 
 
ᐅᖃᖅᑎᑦᑎᔩ, ᖁᕕᐊᒃᑐᖓ ᑖᒃᑯᐊ ᓄᓇᖅᑲᑎᒃᑲ 
ᐊᒻᒪᓗ ᕿᑭᖅᑕᕐᔪᐊᕐᒥᐅᑦ ᐃᒻᒥᓐᓂᒃ 
ᐱᓕᕆᓂᐊᓕᖅᑐᑦ ᑎᑭᓴᕐᕕᐅᕙᓪᓕᐊᖑᓱᒻᒪᑕ 
ᐃᖅᑲᓇᐃᔮᔅᓴᐅᓂᐊᖅᑐᓂᒃ ᐊᒻᒪᓗ ᓄᓇᑦᑎᓐᓄᑦ 
ᐱᕚᓪᓕᕈᑎᔅᓴᐅᓂᐊᖅᑐᓂᒃ. ᐊᒻᒪᓗ 
ᓯᕗᓂᕆᓂᐊᖅᑕᖏᑦ ᑖᒃᑯᐊ ᐅᑭᐊᒃ ᑲᒻᐸᓂ 
ᐃᖏᕐᕋᕙᓪᓕᐊᑦᑎᐊᕐᓂᖏᓐᓂᒃ. ᑕᒪᓐᓇ 
ᓯᕗᓕᕆᓂᐊ ᑐᓴᕐᓂᐊᖅᑕᕗᑦ.  
 
ᐅᖃᖅᑎᑦᑎᔩ, ᑕᐃᒪᓕ ᑕᒫᓂ ᖁᕕᐊᓱᕝᕕᒻᒥ 
ᓄᓇᕗᑦ ᓯᑯᓯᒪᓚᐅᓐᖏᑦᑎᐊᕐᖓᑦ. 
ᐊᐳᑕᐅᓚᐅᓐᖏᒻᒪᕆᒻᒪᓪᓘᓐᓃᑦ ᑕᒪᓐᓇ 
ᖁᕕᐊᓱᕝᕕᒥ ᓂᕆᐅᓐᓂᕆᓲᕗᑦ 
ᑭᖑᕙᕆᐊᖅᑎᑕᐅᓯᒪᓕᓚᐅᕐᖓᑦ 
ᓂᕿᔅᓴᖃᓚᐅᓐᖏᓇᑦᑕ ᓂᕆᕕᔾᔪᐊᔅᓴᓂᒃ. ᑕᐃᒪᓕ 
ᒫᓐᓇ ᐅᓐᓄᒃ ᓂᕆᕕᔾᔪᐊᕐᓂᐊᓕᑕᐃᓐᓇᕋᑦᑕ, ᑖᓐᓇ 
ᖁᕕᐊᒋᔭᕋ ᑭᖑᕙᕋᓗᐊᕐᓗᓂ, ᑭᓯᐊᓂ 
ᑲᔪᓯᓂᐊᖅᑐᖅ. ᑕᐃᒪ ᐅᓐᓄᒃ ᑕᑉᐸᐅᖓᓐᓂᐊᕋᒪ 

ᐊᒻᒪᓗ ᐅᓐᓄᒃ ᓂᕆᖃᑎᒋᔪᓐᓇᕐᓂᐊᕋᒃᑭᑦ ᑖᒃᑯᐊ 
ᓄᓇᖅᑲᑎᒃᑲ ᑖᓐᓇ ᖁᕕᐊᒋᔭᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᑦ ᐅᖃᐅᓯᔅᓴᖏᑦ. 
ᐃᓵᔅᓯᒪᔪᖃᕈᓐᓃᕐᖓᑦ. ᑎᓴᒪᖓᑦ ᑲᑎᒪᔾᔪᑎᑦᑎᓐᓄᑦ. 
ᑭᐅᔾᔪᑏᑦ ᐅᖃᐅᓯᕐᓄᑦ ᐊᐱᖅᑯᑎᒥᓂᕐᓄᑦ. 
ᐱᑕᖃᓐᖏᒻᒪᑦ. ᑕᓪᓕᒪᖓᑦ ᑲᑎᒪᔾᔪᑎᑦᑎᓐᓄᑦ.  
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᑭᒡᒐᑐᖅᑐᖅ 
ᓇᑦᑎᓕᒻᒧᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᐊᓇᖅᑐᐊᓘᕗᑎᑦ, ᑖᑉᑯᐊ ᐃᑉᓕᑕᕆᔪᒪᔭᒃᑲ 
ᓇᑦᑎᓕᒻᒥᐅᖃᑎᓐᓅᒃᑲ ᑕᒫᓂ ᐃᖃᓗᓐᓂ 
ᐃᓕᕼᐊᕆᐊᖅᕼᐃᒪᔪᑦ ᐅᓇᓕᒃᓴᕋᓛᓂᑦ 
ᑲᓴᕼᐅᑦᑎᐊᓂᕐᒥᑦ. ᑖᒃᑯᐊ ᐅᓇᓕᒃᓴᕋᓛᑦ 
ᐊᖏᔪᑦᑎᓄᑦ ᐃᓕᕼᐊᖅᑕᐅᖃᑦᑕᕐᒪᑕ 
ᑲᒪᒋᔭᐅᑦᑎᐊᖃᑦᑕᕐᒪᑕ ᖁᔭᒋᓪᓗᐊᐸᒃᑲ. ᑖᑉᑯᐊ 
ᐃᓕᑕᕆᔪᒪᕙᑉᑲ: ᓗᐃᔅ ᐊᖅᑲᒃ, ᑕᓗᕐᔪᐊᕐᒥᐅᑕᖅ; 
ᐱᐊᑎ ᖁᕐᕕᓪᓗ, ᐅᖅᓱᖅᑑᕐᒥᐅᑕᖅ. ᑖᑉᑯᐊ 
ᐱᓕᕆᑉᑎᐊᖃᑦᑕᖅᑐᐊᓘᒻᒪᑕ ᓄᓇᑉᑎᓐᓂ 
ᐃᕿᐊᓱᖏᓪᓗᑎᑦ ᖁᔭᒋᕙᒃᑲ, ᐅᖃᖅᑎᑦᑎᔩ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᔅᓯ. ᑖᒃᑯᐊ 
ᐃᓕᓴᕆᔪᒪᓕᕐᒥᔭᒃᑲ ᐱᔨᑲᑖᑯᓗᑉᐳᑦ. (ᑐᓵᔨᑎᒍᑦ) 
ᐱᔨᑲᑖᑦ ᑖᒃᑯᐊ ᐱᓕᕆᑦᑎᐊᖅᓯᒪᒻᒪᑕ 
ᐱᓇᓱᐊᕈᓯᓐᓂᑦ ᓇᓪᓕᐊᓐᖑᒻᒪᖔ. 
ᒪᓕᒐᓕᐅᖅᑎᑯᓐᓄᓗ ᑎᑎᖅᑲᓂᑦ 
ᑐᓂᐅᖅᑲᐃᖃᑦᑕᖅᖢᑎᑦ. ᑖᒃᑯᐊ ᐃᓕᑕᕆᔪᒪᔭᒃᑲ 
ᓯᕗᓪᓕᖅᐹᖅ: ᐊᒫᓐᑕ ᐳᖅᓯᐅᓪ; ᕋᐃᑦᓱ ᓇᐃᒍ 
ᐊᑲᕙᒃ; ᑯᕆᔅᑕᓐ ᑳᒻᐳᓪ; ᐊᒻᒪ, ᓗᐅ ᕚᓯ ᐊᓇᕈᐊᖅ. 
ᖁᔭᓐᓇᒦᒃᒻᒪᕆᒃ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᐊᐱᖅᓱᕐᓂᖅ 
ᐅᖃᐅᓯᒃᑯᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 6. 
(ᑐᓵᔨᑎᒎᕈᓐᓃᖅᑐᖅ) ᐃᓵᔅᓯᒪᔪᖃᓐᖏᒻᒪᑦ. 
ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ. 



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 048 - 3(3): ᐋᓐᓂᐊᖅᑐᓕᕆᓂᖅ 

ᓴᓂᑭᓗᐊᕐᒥ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᐅᓪᓛᑰᑦᐸᒃᑲ ᓴᓂᑭᓗᐊᕐᒥᐅᑦ. ᐅᖃᖅᑏ, ᐊᐱᖅᑯᑎᒐ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᒥᓂᔅᑕᒧᑦ ᑐᕌᖅᑐᖅ. 
 
ᐱᖓᑦᓯᕐᒥᑦ ᕕᕝᕗᕆ 23, 2011 
ᐊᐱᕆᓚᐅᖅᓯᒪᒐᒃᑯ ᒥᓂᔅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 
ᑖᒃᑯᐊ ᐋᓐᓂᐊᕈᑎᒋᔭᐅᖃᑦᑕᖅᑐᑦ ᓴᓂᑭᓗᐊᕐᒥ 
ᑎᓯᐱᕆᒥ ᔮᓐᓄᐊᕆᐅᓚᐅᖅᑐᒥᓗ ᐱᔾᔪᑎᒋᓪᓗᒋᑦ. 
ᒥᓂᔅᑕ ᐅᖃᓚᐅᖅᑐᖅ ᑕᒪᑐᒥᖓ 
ᐅᖃᐅᓯᖃᕐᓂᐊᕐᓂᕋᖅᖢᓂ. ᐱᓇᓱᐊᕈᓯᓕᒫᖑᓕᕐᒪᑦ 
ᒥᓂᔅᑕ ᓱᓕ ᑭᐅᓚᐅᓐᖏᒻᒪᑦ ᑕᒪᓐᓇ ᐱᔾᔪᑎᒋᓪᓗᒍ. 
ᑕᐃᒪᖃᐃ ᑲᑎᖅᓱᐃᓚᐅᕋᓗᐊᖅᐸ 
ᑐᑭᓯᒋᐊᕈᑎᔅᓴᓂᑦ? 
 
ᐊᐱᕆᔪᒪᔭᕋ ᒥᓂᔅᑕ ᑕᐃᒪᓐᓇ ᒫᓐᓇ 
ᐸᕐᓇᒃᓯᒪᓕᕐᒪᖔᑦ ᑐᑭᓯᒋᐊᕈᑎᔅᓴᐅᓂᐊᖅᑐᓂᑦ 
ᐋᓐᓂᐊᕆᔭᐅᓚᐅᖅᑐᓂᑦ ᐊᓯᓱᓄᑦ 
ᓴᓂᑭᓗᐊᕐᒥᐅᑕᐅᔪᓄᑦ? ᐊᒻᒪᓗ ᓱᒻᒪᑦ ᑕᒪᓐᓇ 
ᐃᑉᐱᒋᔭᐅᔪᒻᒪᕆᐅᓘᓚᐅᕐᒪᑦ ᑕᒪᒃᑯᖓ ᖃᓂᒪᔪᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᑖᓐᓇ ᑲᑎᒪᔨᐅᔪᖅ ᑕᐃᒪᓐᓇ 
ᖁᔭᓐᓇᒦᒃᕈᑎᒋᕙᕋ ᐊᑉᐱᑦᑯᑎᒋᔭᖓᓄᑦ. 
ᓴᓂᑭᓗᐊᕐᒥᐅᑦ ᑕᒪᓐᓇ ᐱᒻᒪᕆᐅᔪᒃᑯᑦ 
ᐋᓐᓂᐊᓚᐅᕐᒪᑕ ᑲᑎᒪᔨᐅᔪᕐᓗ ᖁᔭᓐᓇᒦᒃᖅᐸᕋ 
ᖃᐅᔨᓴᕈᑎᖃᖃᑦᑕᓚᐅᕐᒪᑦ ᑕᒪᒃᑯᓂᖓ 
ᐊᒻᒪᓗᑦᑕᐅᖅ, ᑖᓐᓇ ᑐᖏᓕᕆᔭᕋ ᑕᒪᓐᓇ ᐅᓪᓗᒥ 
ᐃᖅᑲᓇᐃᔭᕆᐊᓚᐅᓐᖏᒻᒪᑦ. 
 

ᑕᐃᒪ ᖃᐅᔨᓚᐅᖅᑐᑦ ᐋᓐᓂᐊᖅᑕᕈᑎᖃᓚᐅᕐᒪᑕ, 
ᐊᒥᓱᓐᖑᕐᒪᕆᓚᐅᕐᒪᑕ ᐋᓐᓂᐊᕈᑎᒋᔭᐅᔪᑦ ᓲᕐᓗ 
ᓴᐅᓂᓐᖑᓂᕐᒧᑦ, ᓄᕙᔾᔪᐊᓂᕐᒧᓪᓗ ᑎᓯᐱᕆᓯ. 52 
ᑖᒃᑯᐊ ᐊᐅᓪᓚᖅᑎᑕᐅᒋᐊᖃᓚᐅᖅᑐᑦ ᖃᓪᓗᓕᓈᑦ 
ᓄᓇᖓᓐᓄᑦ ᕕᓂᐸᐃᒃᒧᑦ, 
ᐃᓱᐊᖅᓴᖅᑕᐅᒋᐊᖅᖢᒃᑐᑎᑦ. ᖃᐅᔨᒪᓕᖅᐳᒍᑦ 
ᐋᓐᓂᐊᖅᑖᕈᑎᖃᓚᐅᓐᖏᒻᒪᑕᑦᑕᐅᖅ ᑕᒪᒃᑯᓄᖓ 
ᐳᕙᓪᓗᔾᔪᐊᓂᕐᒧᑦ.  
 
ᐊᒻᒪᓗ ᑐᓴᖅᑎᑦᑎᒍᒪᔪᖓ ᐅᓪᓗᒥ ᓴᓂᑭᓗᐊᕐᒥᑦ 
ᖃᓄᐃᒍᓐᓃᐸᓪᓕᐊᓕᕐᒪᑕ ᐊᒻᒪᓗ ᑕᒪᒃᑯᐊ 
ᓴᐅᓂᓐᖑᓇᐃᑦ, ᓄᓇᓐᓇᐅᔪᕐᓗ ᐅᑭᐅᒥ 
ᐊᑐᖅᑕᐅᓚᐅᕐᒪᑦ ᑕᐅᕙᓂ. 
ᐃᓱᐃᓪᓕᐅᕈᑕᐅᓚᐅᖅᑐᓂᓗ ᑕᒪᒃᑯᓄᖓ 
ᒪᒃᑯᑦᑐᓄᑦ, ᓱᕈᓯᓛᓄᑦ ᐊᒻᒪᓗᑦᑕᐅᖅ ᐃᓐᓇᑐᖃᓄᑦ. 
ᑕᐃᒪᓐᓇ ᐋᓐᓂᐊᑐᕐᒪᕆᐅᖃᑦᑕᓕᓚᐅᕐᒪᑕ. ᑭᓯᐊᓂ 
ᒫᓐᓇ ᖃᓄᐃᒍᓐᓃᐸᓪᓕᐊᓕᖅᑑᒐᓗᐊᑦ 
ᓴᓂᑭᓗᐊᕐᒥᑦ ᑕᒪᓐᓇ ᐋᓐᓂᐊᕐᓇᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᒡᒐᑐᖅᑐᖅ 
ᑕᓯᐅᔭᕐᔪᐊᒧᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗᑦᑕᐅᖅ ᕕᕝᕗᐊᕆ 23, 2011 ᒥᓂᔅᑕ 
ᐅᖃᓚᐅᕐᒪᑦ ᑐᑭᓯᒋᐊᕈᑎᒃᓴᓂᑦ 
ᓴᖅᑭᑎᑦᑎᓂᐊᓂᕋᖅᖢᒍ ᐃᓱᐊᖅᓴᐅᑎᓂᑦ ᑕᐃᑲᓂ 
ᓴᓂᑭᓗᐊᒥ. ᑕᐃᒃᑯᐊ ᐃᓱᐊᖅᓴᐅᑎᒐᓚᖏᑦ ᓲᕐᓗ 
ᓄᖑᑉᐸᓪᓕᐊᓕᓚᐅᕐᒪᑕ ᖁᕕᐊᓱᓐᓇᐅᑎᓪᓗᒍ. 
ᒥᓂᔅᑕ ᐅᖃᕈᓐᓇᖅᐹ ᑲᑎᒪᕕᐅᑉ ᐃᓗᐊᓄ ᑕᒪᒃᑯᐊ 
ᐃᓱᐊᖅᓴᐅᑎᑦ ᓴᓂᑭᓗᐊᒥ ᐋᓐᓂᐊᕐᕕᓛᕐᒥ 
ᐃᓇᖏᖅᑕᐅᓯᒪᓕᕋᓗᐊᕐᒪᖔᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᖁᔭᓐᓇᒦᒃᕈᑎᒋᕙᕋ 
ᑐᓴᖅᓯᒪᓕᑐᐊᕈᒪ ᖃᓄᐃᓕᒻᒪᖔᑕ ᑖᒃᑯᐊ 
ᐃᓇᖏᖅᑕᐅᒋᐊᖃᓚᐅᖅᑐᑦ.  



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

236

ᑲᑎᒪᔨᐅᔪᑦ ᖃᐅᔨᒪᒋᐊᖃᖅᐳᑦ ᑕᒪᒻᒥᒃ 
ᐅᑭᐅᒃᓵᖑᓕᕌᖓ ᐅᑭᐅᖑᓕᕌᖓᓪᓗ ᐃᒪᓐᓇ 
ᑐᓴᖅᑎᑕᐅᖃᑦᑕᕋᑦᑕ ᐋᓐᓂᐊᕝᕕᕋᓛᓂᒃ ᐃᓚᒌᑦ 
ᑲᐱᔭᐅᖃᑦᑕᖁᓪᓗᒋᑦ ᓄᕙᓐᓇᖅᑐᐊᓗᒻᒧᑦ 
ᓴᐳᔾᔭᐅᓂᖃᕈᓐᓇᖁᓪᓗᒋᑦ ᑕᒪᒻᒥᒃ ᑖᒃᑯᐊ 
ᓄᓇᓕᓐᓂᒥᐅ. ᑭᓯᐊᓂ ᐃᓚᐃᓐᓇᖏᑦ 
ᑭᒃᑯᑐᐃᓐᓇᐃᑦ ᑕᐃᒪᓐᓇ ᑲᐱᔭᐅᖃᑦᑕᒻᒪᑕ. 
ᐊᑲᐅᓂᖅᓴᐅᒐᔭᖅᑐᖅ ᑕᐃᒪᓐᓇ 
ᑲᐱᔭᐅᖃᑦᑕᐅᖃᑦᑕᖅᐸᑕ. 
 
ᑖᓐᓇ ᐊᐱᖅᑯᑎᒋᔭᐅᔪᖅ ᐅᑎᖅᑎᓐᓂᐊᖅᐸᕋ, 
ᑭᐅᓂᐊᖅᐸᕋ ᑐᑭᓯᒋᐊᕈᑎᔅᓴᖃᑦᑎᐊᓕᕈᒪ 
(ᑐᓵᔨᑎᒎᕈᓐᓃᖅᑐᖅ) ᓴᓂᑭᓗᐊᕐᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᖅᑐᖅᑐᖅ ᑕᓯᐅᔭᔾᔪᐊᒧᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᒥᓂᔅᑕ ᖃᐅᔨᒻᒪᒻᒪᑦ ᑕᒪᒃᑯᐊ ᐊᓯᖏᑦ ᓄᓇᓕᐅᔪᑦ 
ᑕᐃᒪᓐᓇ ᓄᕙᔾᔪᐊᖅᐸᓪᓕᐊᓕᒻᒪᑕ. ᒥᓂᔅᑕ 
ᐅᖃᕈᓐᓇᖅᐹ ᓄᓇᓕᓐᓂᒥᐅᑕᐅᔪᑦ ᑕᐃᒫᔅᓴᐃᓐᓇᖅ 
ᓴᓂᑭᓗᐊᒻᒥ ᐋᓐᓂᐊᕈᑕᐅᓚᐅᖅᑐᓄᑦ 
ᑕᐃᒪᐃᑦᑑᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᓐᓇ ᐅᖃᐅᓯᕆᔪᓐᓇᖏᑕᕋ. 
ᐅᖃᕈᓐᓇᕋᓗᐊᖅᖢᖓ ᑖᓐᓇ ᐋᓐᓂᐊᖅᑐᓕᕆᓂᒻᒧᑦ 
ᐊᖓᔪᖅᑳᕆᔭᐅᔪᖅ ᑭᒃᑯᑐᐃᓐᓇᓐᓄᑦ ᐅᖃᖅᓯᒪᔪᖅ, 
ᐅᓪᓘᓚᐅᖅᑐᓂᒃ ᐅᖃᓚᐅᖅᖢᓂ, ᑕᐃᒪᓐᓇ 
ᓴᐅᓂᓐᖑᓇᒻᒧᑦ ᓄᕙᔾᔪᐊᓐᓇᒻᒧᑦ 
ᐱᕙᓪᓕᐊᓂᖃᑐᐃᓐᓇᓕᒻᒪᑦ. ᖃᐅᔨᒃᑲᐃᓯᒪᓪᓗᓂᓗ 
ᓄᓇᓕᓕᒫᓂᑦ ᓄᓇᕘᒥ ᑕᒪᓐᓇ ᐱᔾᔪᑎᒋᓪᓗᒍ 
ᐱᒻᒪᕆᐅᕗᖅ. ᑕᐃᒪᓐᓇ ᒪᓕᒐᓕᐅᖅᑏᑦ 
ᐅᔾᔨᖅᑐᖅᑎᐊᕆᐊᖃᒻᒪᑕᑦᑕᐅᖅ. 
 

ᐊᖓᔪᖅᑳᕆᔭᐅᔪᑦ ᐋᓐᓂᐊᖃᕐᓇᓐᖏᑦᑐᓕᕆᓂᒻᒧᑦ 
ᐱᓕᕆᑦᓯᐊᒻᒪᑦ. ᑕᐃᒪᓐᓇ ᖃᐅᔨᒃᑲᐃᖃᑦᑕᖅᖢᓂ 
ᓄᓇᓕᓐᓂᑦ. ᑕᐃᒪᓐᓇ ᓄᕙᑉᐸᓪᓕᐊᓕᖅᑑᔮᕈᕕᑦ 
ᐊᖏᕐᕋᖅᓯᒪᓂᐊᖅᐳᑎᑦ, ᐊᒻᒪᓗ 
ᓘᒃᑖᓕᐊᖃᑦᑕᓪᓗᑎᑦ 
ᐋᓐᓂᐊᖅᑐᓕᕆᔨᓄᐊᖅᑲᑦᑕᓪᓗᑎᓪᓗ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᓐᓂᖅ. 
ᑭᒡᒐᖅᑐᖅᑐᖅ ᖁᑦᑎᑦᑐᒧᑦ. 
 
ᐊᐱᖅᑯᑦ 049 - 3(3): ᑮᓇᐅᔭᐃᑦ 

ᐊᑐᖅᑕᐅᔪᔅᓴᑦ ᐅᓂᒃᑳᖏᑕ ᐃᓗᓕᕆᔭᖏᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᐊᐱᖅᑯᑎᒋᔭᕋ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓄᑦ. 
 
ᐱᓕᕆᐊᖃᖅᓯᒪᒐᑦᑕ ᐄ, ᐆ, ᐋᖅᓯᒪᔪᓂᒃ ᑕᕝᕙᓂ 
ᒥᓂᔅᑕᒧᑦ. ᑖᒃᑯᐊ ᐊᑭᓕᒃᓴᐃᑦ ᑖᒃᓰᔭᐃᔭᕈᑏᓪᓗ 
ᐅᖃᐅᓯᕆᔭᐅᓚᐅᓐᖏᒪᑕ ᑮᓇᐅᔭᓕᐊᑦ 
ᐅᖃᖅᑕᐅᓚᐅᖅᑑᒐᓗᐊᑦ. 
 
ᑕᐃᒫᒃ ᑮᓇᐅᔭᓂᒃ ᐅᖃᐅᓯᖃᖅᖢᓂ ᒥᓂᔅᑕ 
ᐅᖃᓚᐅᒻᒪᑦ ᒐᕙᒪᒃᑯ ᐊᑯᓂᐅᔪᒃᑯᑦ 
ᐱᕙᓪᓕᐊᑎᑦᓯᓂᐊᒻᒪᑕ ᓇᖕᒥᓂᖅ 
ᑮᓇᐅᔭᖅᑖᕈᑎᔅᓴᒥᓐᓂᒃ. ᒥᓂᔅᑕ ᐅᖃᕈᓐᓇᖅᐹ 
ᐅᓪᓗᒥ ᓇᓪᓕᐊᓐᓂᒃ ᑕᐃᒪᓐᓇ 
ᑮᓇᐅᔭᓕᐅᕈᑎᔅᓴᓂᒃ ᐱᕙᓪᓕᐊᓂᖃᓐᓂᐊᒻᒪᖔᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᑮᓇᐅᔭᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐱᑕᓴᓐ (ᑐᓴᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᕕᐊᓱᑉᐳᖓ ᑖᓐᓇ ᑲᑎᒪᔨᐅᔪᖅ 
ᑖᒃᑯᓂᖓ ᐊᐱᖅᑯᑎᖃᒻᒪᑦ. ᐊᑭᓕᔅᓴᕆᔭᐅᔪᓂᒃ 
ᐅᖃᐅᓯᖃᕋᔭᓚᐅᕋᓗᐊᕋᒪ. ᑕᐃᒪᓐᓇ ᐊᑭᓕᒃᓴᕗᑦ 
ᐊᑭᑦᑐᖅᑎᑉᐸᓪᓕᐊᖏᑕᕗᑦ, ᑖᒃᓰᔭᐃᔭᕈᑏᓪᓗ 
ᑕᒪᒃᑯᐊ ᐱᔾᔪᑎᖃᒻᒪᑕ, ᑖᒃᑯᓄᖓ  



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑐᓄᑦ ᑖᒃᓰᔭᐃᔭᖅᑕᐅᖃᑦᑕᓐᓂᕆᔭᖏᑦ 
ᓇᖕᒥᓂᖅ ᐱᓕᕆᕝᕕᖃᖅᑐᓄᓪᓗ. 
 
ᑖᓐᓇ ᑲᑎᒪᔨᐅᔪᖅ ᖃᐅᔨᒪᕙᓪᓕᐊᒻᒪᑦ 
ᓂᕆᐅᒋᔭᖃᑦᑕᕋᑦᑕ ᓯᕗᓂᔅᓴᐅᓂᐊᖅᑐᒥ ᑕᐃᒪᓐᓇ 
ᐋᔩᖃᑎᒌᒍᑎᖃᓐᓂᐊᕋᑦᑕ ᒐᕙᒪᑐᖃᒃᑯᑦ 
ᐱᓕᕆᐊᖏᑦ ᑕᒪᐅᖓᖅᐸᓪᓕᐊᔪᓐᓇᖁᓪᓗᒋᑦ. 
ᑕᒪᓐᓇ ᐊᑯᓂᑲᓪᓚᒃ 
ᓇᖕᒥᓂᖅᓱᖅᐸᓪᓕᐊᔾᔮᖅᐸᓪᓕᐊᖏᒃᑲᓗᐊᖅᑐᒍᑦ 
ᒐᕙᒪᑐᖃᒃᑯᑦ ᐱᓕᕆᐊᕆᔭᖏᓐᓂᒃ 
ᑕᒪᐅᖓᖅᑎᑦᑎᓂᐊᖅᑐᔅᓴᐅᓐᖏᑦᑐᒍᑦ ᒫᓐᓇᑲᐅᑎᒋ. 
ᑭᓯᐊᓂ ᐅᑕᖅᑭᒋᐊᖃᓐᓂᐊᕋᑦᑕ. 
 
ᑕᐃᒪᖃᐃ ᑲᑎᒪᔨᐅᔪᒧᑦ ᒥᔅᑕ ᐃᐊᓕᐊᑦᒧᑦ 
ᐅᖃᕋᔭᖅᐳᖓ ᓯᕗᓂᔅᓴᐅᓂᐊᖅᑐᒥ ᐊᕐᕌᒍᓂ 8-ᓂᒃ 
ᖁᓕᓂᐊᖅᑐᓂᓪᓗ ᐋᑐᕚᒥᑦ 
ᑮᓇᐅᔭᖅᑖᖏᓐᓇᐅᖃᑦᑕᓐᓂᐊᕋᑦᑕ. ᐄ, ᑕᒪᓐᓇ 
ᐋᔩᖃᑎᒌᒍᑕᐅᓂᐊᕆᓪᓗᓂ 2014-ᒥ 
ᐃᓱᓕᔾᔪᑎᖃᓐᓂᐊᒻᒪᑦ ᑖᓐᓇ 
ᐊᖏᖃᑎᒌᒍᑎᒋᔭᖅᐳᑦ. ᑕᐃᒪ 
ᐃᓱᒫᓗᒍᑎᖃᒻᒪᕆᑉᐳᒍᑦ ᑕᒪᑐᒥᖓ 
ᐋᔩᖃᑎᒌᒍᑎᒋᖃᑦᑕᖅᑕᑦᑎᓐᓂᒃ ᑮᓇᐅᔭᓂᒃ 
ᐋᑐᕚᒥᐅᑦ ᓲᕐᓗ ᒥᒃᖠᒋᐊᖅᓯᑐᐃᓐᓇᕆᐊᖃᕐᒪᑕ 
ᑮᓇᐅᐃᔭᖅᑖᕆᖃᑦᑕᖅᑕᑦᑎᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᐊᐱᖅᑯᑎᒧᑦ, 
ᑭᒡᒐᖅᑐᖅᑐᖅ ᖁᑦᑎᒃᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᑮᓇᐅᔭᓂᒃ ᐅᖃᐅᓯᖃᓚᐅᖅᑐᓂ ᓄᓇᕗᑦ 
ᒐᕙᒪᒃᑯᖏᒡᒎᖅ $7,500,000-ᓂᒃ 
ᑮᓇᐅᔭᖅᑖᖅᑎᑕᐅᓂᐊᕐᒪᑕ ᓇᒻᒥᓂᖃᖅᑐᓄᑦ 
ᐃᓐᑲᒻᑖᒃᔅᓄᑦ ᐊᑭᓕᐅᑎᕕᓂᕐᓂᒃ. ᑐᑭᓯᐅᒪᒐᒪ 
ᑕᒪᓐᓇ 4 ᐳᓴᖑᖕᒪᑦ ᒥᑭᔫᑎᓄᑦ ᓇᒻᒥᓂᖅ 
ᐱᓕᕆᕝᕕᖃᖅᑐᓄᑦ 11.5 ᐳᓴᓐᑎ ᐊᖏᓂᖅᓴᓄᑦ. 
 
ᖃᐅᔨᒪᒐᑦᑕ ᑕᒪᒃᑯᐊ ᓴᓇᔭᐅᓂᐊᖅᑐᑦ 
ᐅᔭᕋᖕᓂᐊᖅᑎᒃᑯᓐᓄᑦ  

ᕿᒥᕐᕈᔭᐅᖕᒪᑕ ᑕᐃᒪᓐᓇ ᐱᕈᖅᐸᓪᓕᐊᒍᑕᐅᓪᓗᑎᒃ 
ᓄᓇᕗᒻᒥ. ᐊᐃᓪᕘᑕᒥ ᑕᒪᒃᑯᐊ ᓲᕐᓗ 
ᓂᖏᖅᑕᖅᑕᐅᔪᒃᓴᓂᒃ ᐅᖅᓱᐊᓗᖕᒧᑦ 
ᒑᓯᒃᓴᐅᓂᕐᒧᓪᓗ ᐱᖃᑦᑕᕐᒪᑕ. ᖃᐅᔨᒪᔪᖓ ᑕᒪᓐᓇ  
ᐋᑐᕚᒥᑦ ᓇᒻᒥᓂᖅᓱᕈᑎᒃᓴᑦᑎᓐᓂᒃ 
ᐱᕙᓪᓕᐊᓂᐊᕐᓂᑦᑎᓐᓄᑦ ᑖᒃᑯᓇᓐᖓᑦ 
ᓄᓇᒥᐅᑕᐅᔪᓂᒃ ᑮᓇᐅᔭᖅᑖᖅᐸᓪᓕᐊᓂᕐᒧᑦ. 
 
ᖃᓄᑎᒋ ᑕᒪᒃᑯᐊ ᑖᒃᓰᔭᐃᔭᕈᑎᒋᔭᐅᖃᑦᑕᖅᑐᑦ 
ᑕᐃᒪᓐᓇ ᑮᓇᐅᔭᖅᑖᕐᕕᒋᔪᓐᓇᕋᔭᖅᐱᑎᒍᑦ 
ᐅᔭᕋᖕᓂᐊᖅᑐᓕᕆᔨᒃᑯᓐᓃᓐᖔᖅᑐᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᖅᐸᕋᓗ ᒥᔅᑕ ᐃᐊᓕᐊᑦ. 
ᖃᓄᖅᑑᕈᑎᔅᓴᖃᑦᑎᐊᖏᑦᑐᑦ. 
ᐅᔭᕋᓐᓂᐊᖁᔨᑐᐃᓐᓇᕋᑦᑕ ᕿᓂᕐᓂᒥᓪᓗ ᓄᓇᕗᒻᒥ, 
ᑕᐃᒪᓐᓇᐃᖁᒐᑦᑎᒍᑦ, ᐊᒻᒪ ᐊᔾᔨᒌᖏᑦᑐᓂᑦ 
ᐊᖏᖃᑎᒎᖅᐸᑦᑐᑕ. 
 
ᖃᐅᔨᒪᔪᖓ ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᑦ 
ᐊᖏᕈᑎᖃᕐᒪᑕ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᑮᓇᐅᔭᒃᑯᑦ ᐃᓅᓯᖏᓐᓄᑦ ᐊᑐᖅᑐᒃᓴᓂᒃ 
ᐅᔭᕋᓐᓂᐊᓂᕐᒧᑦ ᓄᓇᑖᖃᑕᐅᓯᒪᔪᖁᑎᖏᓐᓄᑦ 
ᑖᒃᑯᐊ 85% ᓄᓇᕗᒻᒥᐅᑕᐃᑦ. ᐅᕙᒍᑦ, 
ᐱᕙᓪᓕᐊᑎᑦᑎᓂᕐᒧᑦ ᑕᐃᒪᓐᓇ 
ᐊᖏᖃᑎᒌᒍᑎᖃᖓᑕ ᐊᒻᒪ ᐊᓯᖏᑦ ᐃᑲᔫᑏᑦ 
ᐋᔩᒍᑕᐅᔪᑦ. 
 
ᐃᓛᒃ, ᑎᓕᐅᖅᓯᑐᐃᓐᓇᖅᑐᒍᑦ ᑕᒪᒃᑯᓂᖓ 
ᐅᔭᕋᖕᓂᐊᖅᑎᓂᒃ ᐃᖅᑲᓇᐃᔭᖃᑦᑕᖁᓪᓗᒋᑦ ᑕᒫᓂ 
ᑭᓯᐊᓂ ᑖᒃᓰᔭᐃᔭᕈᑕᐅᓂᐊᖅᑐᓄᑦ 
ᐅᓄᖅᓯᒋᐊᖅᑎᑦᑎᔾᔮᖅᑐᒃᓴᐅᓐᖏᓐᓇᑦᑕ. ᑕᐃᒪᓐᓇ 
ᑖᒃᓰᔭᐃᔭᖅᑎᑦᑎᓂᖅ 
ᑮᓇᐅᔭᓕᐅᕈᑎᒋᔭᐅᔪᓐᓇᖅᑑᒐᓗᐊᖅ ᑭᓯᐊᓂ 
ᓴᐱᓕᑐᐃᓐᓇᕆᐊᖃᕐᒪᑕ ᑕᒫᓂ 
ᐱᓕᕆᐊᖃᕈᒪᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᖅᑐᖅᑐᖅ ᖁᑦᑎᒃᑐᒧᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᑭᑐᔪᖕᒪᕆᐊᓗᖕᒪᑦ ᓄᓇᕗᒻᒥ ᐊᑭᓕᖅᓱᕆᐊᓖᑦ, 
ᐱᓗᐊᖁᖅᑐᒥᒃ ᓂᖀᑦ, ᐃᖏᕐᕋᔾᔪᑏᓪᓗ 
ᐅᖃᐅᓯᕆᖃᑦᑕᓚᐅᕋᑦᑎᒍᑦ ᐱᓇᓱᐊᕈᓯᑦᑎᓐᓂ. 
ᒥᓂᔅᑕ ᐅᖃᕈᓐᓇᓐᖏᑦᑑᒐᓗᐊᖅ ᓈᓴᐅᑎᓪᓚᑦᑕᓂᒃ, 
ᑭᓯᐊᓂ ᒪᑯᐊ ᓂᐅᕕᕐᕖᑦ ᖃᖓᑕᓲᓕᕆᔩᓪᓗ 
ᐊᐅᓚᑦᑎᔨᖏᑦ ᓄᓇᕗᒻᒥ ᑯᐊᐳᕇᓴᓐᖑᔪᑦ 
ᐃᓐᑲᒻᑖᒃᔅᓄᑦ ᐊᑭᓖᖃᑦᑕᕈᓐᓇᓐᖏᒃᑲᓗᐊᕐᒪᖔᑕ 
ᒐᕙᒪᒃᑯᓄᑦ ᐊᖏᓂᖅᓴᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᒥᔅᑕ ᐃᐊᓕᐊᑦ ᖁᔭᓐᓇᒦᒃ. 
ᐅᖃᖅᑏ, ᑕᐃᒪᓐᓇᑎᒋ ᑲᑎᖅᓱᖅᓯᒪᔪᓂᒃ 
ᐱᑕᖃᓐᖏᓐᓇᒪ, ᖃᐅᔨᒋᐊᓚᐅᕐᓗᒍ 
ᐅᑎᕐᕕᒋᔪᓐᓇᖅᑕᕋ ᑕᒪᓐᓇ ᕿᒥᕐᕈᓚᐅᕐᓗᒍ. 
 
ᓄᓇᕗᒻᒥ ᓇᒻᒥᓂᖃᐅᖅᑐᑦ ᐊᔾᔨᒌᖏᑦᐋᑑᑎᓂᑦ 
ᐊᒥᓲᓂᖅᓴᒐᓚᐅᒐᓗᐊᑦ. ᐳᓚᕋᖅᑐᓕᕆᓂᖃᖅᑐᒍᑦ, 
ᒥᑭᔫᑎᑦ ᓇᒻᒥᓂᕆᔭᐅᔪᑦ,ᐅᔭᕋᓐᓂᐊᕐᓂᖅ, 
ᖃᖓᑕᓲᓕᕆᓂᖅ; ᐊᔾᔨᒌᖏᑐᐃᓐᓇᐅᒻᒪᑕ. 
ᐊᒥᓲᖕᒪᑕᐃᓛᒃ ᒫᓐᓇ ᐅᖃᐅᓯᕆᔪᓐᓇᓐᖏᓐᓇᒃᑭᑦ 
ᐅᓄᕐᓂᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑎ, 
ᑭᒡᒐᖅᑐᖅᑐᖅ ᖁᑦᑎᒃᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᑦ 
ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑦᑕᕐᒪᑕ ᐃᒥᐊᓗᖕᒥᒃ 
ᓂᐅᕕᐊᒃᓴᖃᖃᑦᑕᖅᑐᑦ 
ᓵᓐᖓᔭᐅᓪᓚᕆᒋᐊᖃᓕᕐᖓᑕ ᓄᓇᓕᖕᓂᑦ. ᐊᒻᒪᓗ 
ᑐᓴᖃᑦᑕᕐᒥᔪᒍᑦ ᑕᒪᓐᓇ ᓄᓇᕗᒻᒥ ᐃᒥᐊᓗᒃ 
ᐊᑐᐃᓐᓇᐅᓂᖅᓴᐅᓕᖁᓪᓗᒍ ᒐᕙᒪᒃᑯᓐᓄᑦ 
ᐊᐅᓚᑕᐅᓗᓂ ᐊᒥᐊᓗᒃᑖᕐᕖᑦ ᒪᑐᐃᕐᓗᑎᒃ. 
ᓇᓗᓇᓐᖏᒻᒪᑦ ᑕᒪᓐᓇ ᒐᕙᒪᒃᑯᓐᓄᑦ  
ᑮᓇᐅᔭᓕᐅᒃᑲᓐᓂᕈᑕᐅᒍᓐᓇᕐᒪᑦ. 
ᓄᖅᑲᕐᔫᒥᒐᔭᖅᑐᒃᓴᐅᕗᑦ  

ᐃᒥᐊᓗᖕᒥᒃ ᓂᐅᕐᕈᑎᖃᖃᑦᑕᖅᑐᑦ. ᑕᒪᓐᓇ 
ᕿᒥᕐᕈᔭᐅᓯᒪᕚ, ᐊᒻᒪᓗ ᒥᓂᔅᑕ ᑕᒪᑐᒥᖓ 
ᒪᓕᒐᓕᐅᖅᑎᓄᑦ ᑐᓴᖅᑎᑦᑎᒍᓐᓇᖅᐸ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᑕᐅᖅ ᒥᔅᑕ ᐃᐊᓕᐊᑦ. 
ᑭᓱᒥᒃᑭᐊᖅ ᐅᖃᕋᓱᐊᕋᓗᐊᖅᑐᑎᑦ, ᑕᐃᒪᓐᓇ 
ᖃᐅᔨᓴᖅᓯᒪᖏᓇᑦᑕ. ᐃᒥᐊᓗᓕᕆᓂᕐᒧᑦ ᒪᓕᒐᖅ 
ᕿᒥᕈᔨᓕᐅᒐᓗᐊᑦ, ᐅᖃᖃᑎᖃᖅᑐᑦ ᓄᓇᓕᖕᓄᑦ 
ᐊᒻᒪ ᖃᖓᑕᓲᓕᕆᔨᓄᑦ.  
 
ᐅᑕᖅᑭᖔᓚᖓᒐᑦᑎᒍᑦ ᖃᓄᖅ 
ᐊᑐᓕᖁᔨᕙᓪᓕᐊᓐᓂᕐᒪᖔᑕ ᓄᓇᓖᑦ. 
ᕿᒥᕐᕈᓚᐅᕐᓗᒋᑦ ᑕᐃᒃᑯᐊ ᖃᐅᔨᓴᖅᑕᕕᓂᖏᑦ 
ᓇᐅᒃᑯᑦ ᐋᖅᑭᒋᐊᖅᑐᒃᓴᐅᖕᒪᖔᑦ ᕿᒥᕐᕈᓂᐊᕋᑦᑎᒍᑦ 
ᑖᓐᓇ ᐃᒥᐊᓗᓕᕆᓂᕐᒧᑦ ᒪᓕᒐᖅ. ᐊᒻᒪᓗ ᒥᔅᑕ 
ᐃᐊᓕᐊᑦ ᐃᓱᒪᒃᓴᖅᓯᐅᕈᑎᖏᑦ ᑕᒪᒃᑯᐊ 
ᕿᒥᕐᕈᓂᐊᖅᑕᕗᑦ ᓇᓗᓇᓐᖏᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᖅᑐᖅᑐᖅ ᓇᑦᑎᓕᖕᒧᑦ. 
 
ᐊᐱᖅᑯᑦ 050 - 3(3): ᐋᓐᓂᐊᖃᑦᑕᖅᑐᑦ 

ᖃᐅᔨᓴᖅᑕᐅᑲᒻᒪᓂᖏᑦ (ᐅᒡᔪᖅ) 
 
ᐅᒡᔪᖅ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. 
ᓇᑦᑎᓕᒻᒥᐅᓪᓗ ᐅᑉᓛᒃᑰᑦᑎᐊᖅᐸᒃᑲ. ᑖᓐᓇ 
ᐊᐱᕆᔪᒪᔭᕋ ᒥᓂᔅᑑᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

ᑕᐃᓐᓇ ᒪᓕᒐᓕᐅᖅᑎᐅᖃᑎᒋᔭᕋ ᐊᑯᓪᓕᕐᓄᑦ, ᔮᓐ 
ᓂᓐᖓᖅ, ᐃᒃᐸᒃᕼᐊᖅ ᐊᐱᕆᖃᑦᑕᒻᒪᑦ ᑕᕼᐊᒃᑯᐊ 
ᐋᓐᓂᐊᖅᑖᖃᑦᑕᖅᑐᑦ ᑭᖑᕙᖅᐸᓪᓛᖅᖢᑎᒃ 
ᖃᐅᔨᔭᐅᖃᑦᑕᕐᒪᑕ. ᑖᒻᓇᓗ ᑐᑭᕼᐃᐅᒪᑦᑎᐊᖅᖢᒍ 
ᓄᓇᕗᒻᒥᐅᓂᑦ ᐊᒥᕼᐅᓂᑦ 
ᐊᒃᑐᖅᑕᐅᔾᔪᑕᐅᖃᑦᑕᖅᑐᖅ. ᑐᑭᕼᐃᑦᑎᐊᕆᑉᓗᒍᓗ 
ᓄᓈᓐᓂ ᐊᑕᐅᕼᐃᐅᓐᖏᒻᒪᕆᑦᑐᒥᒃ 
ᐋᓐᓂᐊᖃᖅᑐᖃᒻᒪᑦ ᑕᐃᑲᓂ ᑰᒑᕐᔪᒻᒥ. ᑕᐃᒃᑯᐊ 
ᑕᐃᒪᐃᑦᑐᒥᒃ ᐋᓐᓂᐊᖃᖅᑐᑦ ᓇᒡᓕᒋᕙᒃᑲ ᑕᒪᕐᒥᒃ. 
 
ᑭᕼᐃᐊᓂᓕ ᒥᓂᔅᑑᔪᖅ ᐊᐱᕆᔪᒪᕙᕋ ᑖᒃᑯᐊ 
ᖃᓄᖅ ᑕᐃᒪᐃᑦᑐᖅᑖᓐᖏᓐᓂᕐᒧᑦ ᕿᓂᕈᓐᓇᓕᖅᐱᑖ 
ᓄᓇᕗᒻᒧᑦ ᑐᕌᖓᔪᒥᒃ? ᓲᕐᓗ, ᐆᑦᑑᑎᒋᑉᓗᒍ 
ᐳᕙᓪᓗᒃᑕᐃᓕᓂᕐᒧᑦ ᑮᓇᐅᔭᕐᓂᑦ ᑐᓂᔭᐅᕼᐃᒪᒐᑉᑕ 
ᒐᕙᒪᑐᖃᒃᑯᓐᓂᑦ. ᑕᐃᒪᓐᓇᑦᑕᐅᖅ ᐊᔪᕐᓇᖅᑐᒧᑦ 
ᑖᒃᕼᐅᓱᒧᓐᖓ ᐋᓐᓂᐊᕐᒧᑦ ᐃᑲᔪᖅᐸᓪᓕᐊᔪᓐᓇᖅᐱᑕ 
ᐱᑦᑕᐃᓕᓂᕐᒧᑦ ᑖᑉᕼᐅᒥᓐᖓ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒃᑯᐊ ᐅᖃᐅᓯᕆᓚᐅᖅᑕᒃᑲ ᐃᓚᖏᑦ 
ᑖᒃᑯᐊᑦᑕᐃᓐᓇᐃᑦ ᑭᐅᓂᐊᕐᒥᔭᒃᑲ. 
 
ᐅᖃᖅᑎᑦᑎᔩ, ᑕᐃᒪ ᒐᕙᒪᒃᑯᑦ ᐃᑲᔪᖅᑎᖃᖅᖢᑕ 
ᑕᐃᒃᑯᐊ ᐃᓕᓐᓂᐊᖅᑎᑦᑎᓂᕐᒧᑦ ᐃᓚᖏᑦ 
ᑐᓴᐅᒪᑎᑦᑎᓇᓱᖃᑦᑕᖅᑐᑦ. ᐊᒻᒪᓗ ᑕᐃᒪ 
ᐅᖃᓚᐅᕋᑦᑕ ᓯᕘᖅᑐᕐᓂᖅ ᑕᒪᓐᓇ ᐊᖏᔪᓪᓚᕆᒻᒥᒃ 
ᑳᓐᓱᒧᑦ ᑐᓐᖓᔫᒻᒪᑦ. ᐃᓚᖏᑦ ᑕᐃᒃᑯᐊ ᓄᖅᑲᕈᒪᔪᑦ 
ᓄᖅᑲᖅᑎᓐᓂᖅ ᓇᒻᒥᓂᖅ ᐊᔪᕋᑦᑎᒍᑦ ᐃᓱᒪᒥᓂᒃ 
ᑭᓯᐊᓂ ᓄᖅᑲᕆᐊᖃᕐᒪᑕ ᐱᔪᒪᒍᑎᒃ. ᐊᒻᒪ 
ᑎᓕᐴᑎᑕᖃᖅᖢᓂ ᖃᓄᖅ ᐃᑲᔫᑕᐅᕚᓪᓕᕋᔭᖅᑐᖅ. 
ᑖᓐᓇ ᐆᑦᑑᑎᒋᓪᓗᒍ ᐅᖃᑐᐃᓐᓇᖅᑕᕋ ᐊᑕᐅᓯᖅ. 
ᐊᒻᒪ ᐊᓯᖏᑦ ᐃᓚᖏᑦ ᑎᒥᑦᑎᐊᕆᓐᓂᕐᒧᑦ 
ᐃᑲᔪᕋᓱᒃᑐᑦ ᐃᓕᓐᓂᐊᖅᑎᑦᑎᔪᓪᓗ ᑕᐃᒪ 
ᑲᔪᓯᓇᓱᖃᑦᑕᖅᑐᑦ ᓄᓇᓕᓐᓂ. 
 
ᐊᒻᒪ ᑕᒪᒃᑯᐊ ᖃᓂᒪᓂᖃᓗᐊᖅᑐᑦ 
ᑲᒪᒋᔪᓐᓇᕋᑦᑎᒍᑦ ᑭᓯᐊᓂ ᖃᓄᐃᑦᑐᕈᓇ ᐊᑕᐅᓯᕐᒥᒃ 
ᐱᑕᖃᖅᑰᓐᖏᑦᑐᖅ ᐃᒪᓐᓇᐃᓕᐅᕈᕕᑦ  
ᐋᓐᓂᐊᕈᓐᓃᕋᔭᖅᐳᑎᑦ. ᑭᓯᐊᓂ ᐊᑐᓃᖅᑕᕐᓗᒋᑦ 
ᓇᔭᓐᖑᐊᕆᔭᕗᑦ ᐱᓗᐊᖅᑐᖅ ᑕᐃᒃᑯᐊ  

ᖃᐅᔨᓴᖅᑕᐅᒃᑲᓐᓂᕆᐊᓖᑦ. ᐊᐅᓪᓚᖅᖢᑎᑦ ᑭᓯᐊᓂ 
ᑐᑭᓯᔭᐅᒃᑲᓐᓂᖃᑦᑕᕐᒪᑕ ᓄᓇᓕᓐᓂᒃ ᑕᕝᕙᓂ 
ᐱᒡᒍᑎᑕᖃᓐᖏᒻᒪᑦ ᓴᓇᔾᔪᑎᑕᖃᓐᖏᒻᒪᑦ 
ᖃᐅᔨᑲᐅᑎᒋᔾᔪᑎᓂᑦ. 
ᐊᐅᓪᓚᕆᐊᖃᓕᓲᖑᖃᑦᑕᖅᑐᑦ ᑕᐃᒃᑯᐊ 
ᐃᓱᒫᓘᓗᐊᕈᑎᒃ.  
 
ᑕᐃᒪ ᓇᔭᓐᖑᐊᒧᑦ ᐅᖃᐅᑎᔭᐅᔭᕆᐊᖃᖅᑐᑦ ᐅᓇ 
ᖃᐅᔨᓴᖅᑕᐅᔭᕆᐊᓕᒃ. ᐃᓚᖏᑦ ᐃᒻᒪᖄ 
ᐊᔪᕐᓂᐊᕐᓂᕐᒧᑦ ᓴᐱᕐᓂᕐᒧᓪᓗ ᐃᓱᒪᖃᑦᑕᖅᑑᒐᓗᐊᑦ. 
ᑭᓯᐊᓂ ᑕᐃᒃᑯᐊ ᐃᖅᑲᓇᐃᔭᖅᑎᕗᑦ 
ᐋᓐᓂᐊᖅᑐᖃᖅᐸᑦ ᖁᔭᓈᔾᔮᓐᖏᑦᑎᐊᖅᑐᑦ. 
ᐱᒋᐊᕐᓂᐊᖅᑐᑦ ᑖᓐᓇ 
ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑎᒃ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 
ᐅᒡᔪᖅ: ᐄ, ᑖᓐᓇ ᑭᐅᔾᔪᑖ ᓂᕆᐅᓇᑦᑎᐊᖅᑐᖅ. 
ᑭᕼᐃᐊᓂ ᓄᓇᕗᒻᒥ ᒐᕙᒪᖃᖅᑐᓕᖅᖢᑕ ᑖᒻᓇ 
ᖁᔭᓇᖅᑐᖅ. ᐃᓄᐃᑦ ᐃᕼᐅᒪᒋᔭᐃᓂᒃ ᐃᒃᐱᒋᔭᐃᓂᒃ 
ᐊᑐᖅᐸᓪᓕᐊᓕᕋᑉᑕ ᑕᒡᕙᓂ ᒐᕙᒪᐅᑉ ᐃᓗᐊᓐᓂ. 
 
ᐊᑐᖅᑕᐅᕼᐅᑎᕼᐃᒪᖃᑦᑕᖅᑐᑦ ᕼᐆᕐᓗ 
ᐆᑦᑑᑎᒋᓪᓗᒍ ᐃᒻᒥᓐᓃᖃᑦᑕᖅᑐᑦ ᑕᐃᒃᑯᐊᑕᐅᖅ 
ᑐᓐᖓᕕᖃᑦᑎᐊᖅᑐᑎᑦ ᐃᒻᒥᓃᖅᑕᐃᓕᓂᕐᒧᑦ 
ᑲᒪᕼᐅᖃᑦᑕᖅᑐᐊᓘᒻᒪᑕ. ᑖᒻᓇᑦᑕᐅᖅ 
ᐋᓐᓂᐊᖅᑖᖅᑕᐃᓕᓂᖅ ᐊᔪᕐᓇᖅᑐᒧᑦ 
ᑕᐃᒪᓐᓇᑦᑕᐅᖅ ᐃᕼᐅᒪᒋᖃᑦᑕᕋᓗᐊᕋᑉᑯ. 
ᑕᐅᑐᓐᖑᐊᖅᑰᖅᐱᑕ ᑕᒪᐃᑦᑐᖃᕈᒫᖅᑐᖅ ᓄᓇᕘᑉ 
ᐃᓗᐊᓂ? ᑕᐃᒪᐃᑦᑐᖃᕈᓐᓇᖅᐹ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᓄᖅ ᑭᐅᔭᕆᐊᖓ ᖃᐅᔨᒪᓐᖏᑕᕋ. 
ᐅᖃᕈᓐᓇᖅᑐᖓᓕ ᑭᓯᐊᓂ ᑕᐃᒃᑯᐊ ᒪᓕᒐᕆᔭᕗᑦ  



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᖅᑯᓰᑦ ᐱᓇᓱᐊᒐᖅ, ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ 
ᑐᓂᕐᕈᑕᐅᖃᑦᑕᖅᑐᑦ ᒐᕙᒪᑐᖃᒃᑯᓐᓄᑦ ᐃᓚᖏᑦ 
ᓄᓇᕗᑦ ᑐᓐᖓᕕᒃᑰᖅᖢᑎᒃ ᐱᑕᖃᐅᖅᑐᑦ ᐊᒥᓱᓂᑦ, 
ᒪᒃᑯᒃᑐᓄᓪᓗ ᑐᕌᖅᑐᓂᑦ, ᐊᒻᒪᓗ ᓄᓇᖃᖅᑳᖅᑐᓄᑦ 
ᑐᕌᖅᑐᓂᑦ. 
 
ᐊᒻᒪ ᑕᒪᒃᑯᐊ ᐸᕐᓇᐅᑎᒋᓯᒪᔭᕗᑦ ᒐᕙᒪᑐᖃᒃᑯᓐᓂᑦ 
ᑮᓇᐅᔭᐃᑦ ᐊᑐᓚᐅᐱᓪᓚᑦᑕᕗᑦ. ᑎᒥᒃᑯᑦ 
ᖃᓄᐃᓐᖏᑦᑎᐊᕐᓂᖅ ᑐᑭᖃᖅᑐᖅ ᖃᓪᓗᓈᑎᑐᑦ 
ᐱᓚᐅᓐᖏᓐᓂᖓᓂ ᑲᒪᓂᕐᒥᒃ ᑖᓐᓇ 
ᐊᑐᕆᐊᖃᓐᖏᓐᓇᔭᖅᑕᑎᓂ ᑎᒥᑦᑎᓐᓄᑦ 
ᐅᔾᔨᕈᓱᓕᖅᐹᓕᓂᕐᒧᑦ ᑐᕌᑦᑐᓂ, ᑕᐃᒪᓐᓇᐃᑦᑐᓂ 
ᐱᑕᖃᖅᑐᖅ. ᑭᓯᐊᓂ ᐃᓄᑦᑎᒍᑦᑕᐅᖅ ᐅᕙᒍᑦ 
ᐱᒋᐊᕆᐊᖃᕋᑦᑕ ᓇᒻᒥᓂᖅ ᑎᒥᑦᑎᐊᕆᒃᑲᓂᕐᓂᕐᒧᑦ 
ᐆᑦᑐᖃᑦᑕᕆᐊᖃᕋᓗᐊᖅᑐᖔᕈᓐᓇᕆᐊᖃᕐᒥᒐᑦᑕ. 
ᑐᓂᔭᐅᑐᐃᓐᓇᔮᓐᖏᓇᑦᑕ. ᐃᒪᓐᓇᐃᓘᕆᐊᖃᕋᕕᑦ 
ᐱᔪᒪᔭᕆᐊᖃᖅᑕᕗᑦ ᑎᒥᑦᑎᐊᕆᒐᓱᓐᓂᕐᒧᑦ. ᑖᒃᑯᐊ 
ᑕᕝᕙ ᐱᓕᕆᐊᕆᔭᕗᑦ, ᐱᓕᕆᐊᕆᔭᐅᔪᑦ.  
 
ᐊᒻᒪᓗ ᑕᐃᒃᑯᐊ ᐃᑲᔪᖅᑎᒋᓪᓗᑎᒍ 
ᐅᖁᒪᐃᓐᓂᓂᐊᕐᕕᓐᓂ ᐋᓐᓂᐊᓯᐅᖅᑏᑦ ᐊᒻᒪᓗ 
ᖃᓄᐃᖏᑎᐊᓂᕐᒧᑦ. ᑕᐃᒃᑯᐊ ᓄᓇᓕᓐᓂ 
ᐱᓕᕆᐊᖑᔪᑦ ᑲᑎᓗᑦᑖᖅᖢᒋᑦ ᐆᑦᑐᕋᓱᑦᑑᒐᓗᐊᑦ. 
ᐊᑕᐅᓯᕐᒥᒃ ᑭᓯᐊᓂ ᐱᑕᖃᓐᖏᑐᖅ ᓱᓕ. 
ᐃᒪᓐᓇᐃᓘᕈᕕᑦ, 
ᐋᓐᓂᐊᓚᐅᖅᓯᒪᔾᔮᔫᓐᓃᖅᐳᑏᖅᑐᒥᑦ 
ᐱᑕᖃᖅᑰᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᐊᐱᖅᑯᑎᑦ, 
ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 
ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᖏᖃᑎᒋᑦᑎᐊᖅᑕᕋ ᑕᐃᓐᓇ 
ᐃᒪᓐᓇᐃᑦᑐᐊᓘᒍᑉᑕ, ᑖᓐᓇ ᑐᓵᓚᐃᑦᑐᒍᑦ 
ᖃᐅᔨᒪᖃᑉᑕᖏᒻᓇᑦᑕ. ᑭᕼᐃᐊᓂ ᐱᑦᑕᐃᓕᓂᕐᒥᒃ, 
ᐃᒪᓐᓇ ᐃᓅᓯᑦᑎᐊᓂᕐᒥᒃ ᐃᓱᒪᖃᑦᑎᐊᓂᕐᒥᒃ ᑎᒥᒥᒃ 
ᑲᒪᒋᑦᑎᐊᓂᕐᒥᒃ. ᑕᕝᕗᖓ ᑐᕌᖓᔪᒥᒃ 
ᑳᓐᓱᑖᖅᑕᐃᓕᓂᕐᒧᑦ ᑕᐃᒪᓐᓇ ᑕᑯᔪᒪᒐᓗᐊᕋᒪᓕ 
ᓄᓇᕗᑦ ᐃᓗᐊᓂ. ᑖᓐᓇ 
ᐅᖃᐅᕼᐃᕆᔪᒪᑐᐃᓐᓇᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᑐᐃᓐᓇᐅᒻᒪᑦ. 
ᑭᒡᒐᑐᖅᑐᖅ ᐸᓐᓂᖅᑑᒧᑦ. 
 

ᐊᐱᖅᑯᑦ 051 - 3(3): ᐋᓐᓂᐊᔪᓄᑦ 
ᐄᔭᒐᖅᑕᐅᕙᑦᑐᑦ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᔪᒪᔭᕋᓕ ᑕᕝᕗᖓ ᓯᕗᓕᖅᑎᐅᔪᒧᑦ 
ᑲᓂᒪᑦᑕᐃᓕᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ. 
 
ᑕᐃᒪᐃᓛᒃ ᓄᓇᑦᑎᓐᓂ ᐊᒥᓱᑲᓪᓚᐅᒻᒪᑕ 
ᐄᔭᒐᖅᐸᑦᑐᑦ ᐃᓅᓕᓯᐅᑎᓂᒃ, ᐄᔭᒐᖅᐸᑦᑐᑦ 
ᖃᐅᑕᒫᖅᓯᐅᑎᓂᒃ. ᑖᒃᑯᐊᓗ ᑎᑭᒋᐊᖃᖅᐸᑦᑐᑎᒃ 
ᑕᒫᓐᖓᑦ ᐃᖃᓗᓐᓂᑦ ᐴᖅᑲᖅᓯᒪᔪᑯᓘᓪᓗᑎᒃ 
ᐄᔭᒐᖅᑕᐅᔭᕆᐊᓖᑦ. ᐃᓛᓐᓂᒃᑯᑦ ᑖᒃᑯᐊ 
ᓄᖒᑎᔭᒻᒪᑕ. ᑖᒃᑯᐊᓗ ᑎᑭᒋᐊᓕᒥᓂᐅᒍᓗᐊᑦ 
ᐄᖃᑦᑕᕆᐊᓕᖏᑦ, ᑎᑭᓵᒥᓂᐅᑎᓐᓇᒋᑦ 
ᐱᒡᒐᓇᖅᑐᓯᐅᓪᓚᕆᖃᑦᑕᕐᖓᑕ ᑕᒪᒃᑯᐊ 
ᐄᔭᒐᐃᓐᓇᕆᐊᓖᑦ. ᑎᒥᖏᓪᓗ ᖃᓄᑐᐃᓐᓇᖅ 
ᐊᑲᐅᔪᓐᓃᖃᑦᑕᕐᖓᑕ ᐄᔭᕆᐊᓕᒥᓂᒃ 
ᐱᖃᑦᑕᕈᓐᓃᕋᐃᒐᒥ. 
 
ᑕᒪᓐᓇᑭᐊᖓᐃ ᑭᑦᑐᕋᖅᑕᕈᓐᓃᓂᐊᕐᖓᑦ 
ᐄᔭᒐᖃᑦᑕᕆᐊᓕᖏᓂᓛᒃ, ᑭᒃᑯᓐᓂᑦ 
ᑲᒪᒋᔭᓪᓚᕆᒻᒪᖔᑦ, ᐱᖃᑕᐃᓐᓇᕆᐊᖃᖅᑎᓪᓗᒋᑦ 
ᓄᓇᓕᒻᒥᓘᓐᓃᑦ ᑎᑭᓵᖑᕙᒻᒪᖔᑕ, ᐅᕝᕙᓘᓐᓃᑦ 
ᒫᓐᖓᑦ ᐃᔭᒐᖅᑖᕕᒻᒥ ᑐᔫᑎᐅᑐᐃᓐᓇᐸᒻᒪᖔᑕ 
ᓘᑦᑖᖅ? ᑎᑎᕋᖅᓯᒪᑦᑕᐅᑎᒋᒻᒪᑦ ᓇᓗᓇᓐᖏᒻᒪᑦ. 
ᑕᒪᓐᓇ ᑐᑭᓯᒃᑲᓐᓂᕈᒪᑦᑕᕋᒃᑯ ᐅᖃᖅᑎᑦᑎᔩ, 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᑦᑎᐊᕚᓗᑦ ᑖᓐᓇ, ᑖᑦᓱᒪ ᐸᓐᓂᑑᕐᒥᐅᑕᐅᑉ 
ᐊᐱᖅᑯᑎᒋᔭᖓ. ᑕᐃᒪ ᐃᑉᐸᒃᓴᖅ ᐅᖃᓚᐅᖅᑕᒪ 
ᐃᓚᖓ, ᑲᑎᒪᑐᐃᓐᓇᑎᓪᓗᑕ, ᑕᒪᒃᑯᐊ 
ᐃᓱᐊᖅᓴᐅᑎᑦ ᐊᑐᖅᑕᐅᓲᑦ ᐋᓐᓂᐊᖅᑕᐃᓕᓂᕐᒧᑦ 
ᐃᓚᒋᔭᐅᓪᓚᕆᒻᒪᑕ. ᓘᑦᑖᓄᓪᓗ ᑭᓯᐊᓂ 
ᐊᑎᓕᐅᖅᑕᐅᓯᒪᓗᑎᑦ ᐱᔭᐅᒋᐊᖃᖅᖢᑎᑦ. ᐊᒻᒪᓗ, 
ᑖᓐᓇ ᐱᓪᓚᕆᐊᓘᓪᓗᓂ ᑕᒪᓐᓇ. 
 
ᑕᐃᒪ ᐃᑲᔪᖅᑎᖃᕋᑦᑕ ᑕᐃᒃᑯᐊ ᑕᐱᕇᒃᖢᑕ 
ᓂᐅᕕᐊᒃᓴᖃᕐᓂᕐᒥᒃ ᓇᒻᒥᓂᖁᑎᒋᔭᐅᓪᓗᑎ  
ᑳᓐᑐᕌᖃᕐᒪᑕ  

ᑕᒫᓂ ᕿᑭᖅᑖᓗᒻᒥ ᐅᕙᓂ Valupharm 
ᕿᑭᖅᑖᓗᒻᒥᐅᓄᑦ ᐋᓐᓂᐊᕕᖏᓐᓄᑦ 
ᑎᑭᓴᐃᓂᐊᖅᑐᓄᑦ ᑕᐃᒃᑯᐊ ᑕᒫᓂ 
ᑕᐃᒪᓐᓇᐃᓘᖃᑦᑕᖅᑐᑦ. ᑕᐃᒪ ᑭᓯᐊᓂ 
ᑲᑎᒪᑐᐃᓐᓇᑎᓪᓗᑕ ᐅᖃᓚᐅᖅᑐᖓ ᑕᕝᕙᓂ 
ᐱᑕᖄᕐᔪᐃᓐᓇᖃᑦᑕᕆᐊᓕ ᐋᓐᓂᐊᕕᓐᓂ. ᑖᓐᓇ 
ᐃᓕᖅᑯᓯᐅᔫᒐᓗᐊᖅ, ᓄᖑᕈᑎᖃᑦᑕᕐᓂᖏᓐᓂᑦ 
ᑖᓐᓇ ᐅᖃᕋᕕᑦ. ᑕᐃᒃᑯᐊ ᑐᑭᒧᐊᖅᑎᑦᑎᔨᕗᑦ 
ᐄᔭᒐᖅᑖᕕᓐᓄᑦ ᐃᓚᖓ ᓱᓕ ᐃᖏᕐᕋᓯᐊᓂᖏᒻᒪᑦ. 
ᑕᐃᓐᓇ ᓯᕗᓕᑦᑎᓐᓂ ᐊᑐᓕᕈᒫᖅᑐᖅ 
ᓴᖅᑭᐸᓪᓕᐊᓂᐊᖅᑐᖅ ᑕᕝᕙᓂ 
ᐃᖅᑲᓇᐃᔭᖅᑎᓪᓗᖓ ᓱᓕ.  
 
ᓲᕐᓗ telehealth-ᑕᖃᕐᒪᑦ ᐋᓐᓂᐊᓗᐊᖅᑐᑦ 
ᑕᐃᒃᑯᐊ ᐊᔾᔨᒃᑯᑦ ᑕᑯᔅᓴᐅᒍᓐᓇᕐᒪᑕ. ᑕᐃᓐᓇ 
ᐃᓚᖓ tele-pharmacy-ᑕᖃᕈᒫᖅᑑᒐᓗᐊᖅ, ᓲᕐᓗ, 
ᓄᓇᑦᓯᓐᓂ ᑕᐃᑲᓂ ᐊᑎᓕᐅᖅᑕᐅᓗ ᑕᕝᕙᐃᓐᓇᖅ 
ᑕᐃᑲᓐᖓᑦ ᐊᐃᔭᐅᔪᓐᓇᕐᓗᑎᒃ. ᑭᓯᐊᓂ ᓱᓕ 
ᐋᖅᑭᐊᓂᖏᒻᒪᑦ. ᑖᓐᓇ ᐸᕐᓇᐸᓪᓕᐊᔭᕗᑦ, ᐃᒻᒪᖃ 
ᐃᑲᔪᕐᓂᖃᕋᔭᖅᑐᖅ ᓯᕗᓂᑦᑎᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐸᓐᓂᖅᑑᒧᑦ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 
ᐋᖅᑭᐸᓪᓕᐊᓂᐊᖅᑐᖅ ᓇᓗᓇᓐᖏᑦᑐᖅ 
ᓯᕗᓂᕆᓂᐊᖅᑕᑎᓐᓂ. ᑭᓯᐊᓂ ᒫᓐᓇ ᑖᓐᓇ 
ᐋᖅᑭᒌᓚᐅᖅᑎᓐᓇᒍ ᖃᓄᖅᑑᑲᓐᓂᕈᓐᓇᕐᒪᖔᑕ 
ᑕᒪᒃᑯᐊ ᓄᖒᑎᒐᐃᒍᑎ.  
 
ᐅᕝᕙᓘᓐᓃᑦ ᐋᓐᓂᐊᕕᑦᑎᓐᓄᑦ ᐅᖄᓚᑐᐃᓐᓇᕐᓗᑎᑦ 
ᐅᕝᕙᓗᓐᓃᑦ ᒪᐅᖓ ᐃᖃᓗᓐᓄᑦ 
ᐅᖄᓚᒋᐊᖃᕐᒪᖔᑕ, ᑭᑦᑐᕋᖅᑕᖁᓇᖏᒃᑲᓗᐊᕐᒪᑦ 
ᑕᒪᓐᓇ ᐃᓅᓕᓂᐅᑕᐅᒻᒪᓂᓛᒃ. ᓇᒧᒃᑭᐊᖓᐃᑦ 
ᖃᐅᔨᒃᑲᐃᒋᐊᖃᖅᐸᑦ ᓄᖒᑦᑎᓂᐊᖅᑐᔮᓕᕈᑎᒡᓗᓃᑦ 
ᓄᖒᑦᑎᓚᐅᓐᖏᓱᖓᕐᓂᕐᒥᓂᒃ 
ᐱᔪᒪᖃᑦᑕᕋᓗᐊᕐᖓᑕ  

ᑖᓐᓇ ᑐᑭᓯᒃᑲᓐᓂᕈᒪᑦᑕᖅᑲᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑐᑦ. ᐊᐱᖅᑯᑎ 
ᑐᕌᖓᔪᖅ ᐋᓂᐊᖃᑦᑕᐃᓕᔪᓕᕆᔨᒃᑯᑦ 
ᒥᓂᔅᑐᖓᓐᓄᑦ. 
 
ᐊᖓᔪᖄᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐄ, ᒫᓐᓇ ᑕᐃᒃᑯᐊ ᒪᓕᒃᖢᒋᑦ ᑕᐃᒃᑯᐊ ᑕᐃᑯᖓ 
ᑐᒃᓯᕋᒃᖃᓐᓂᕐᓂᐊᕈᑎᒃ ᑕᐃᒃᑯᐊ ᐋᓂᐊᓯᐅᖅᑏᑦ 
ᑕᐃᑯᖓ ᖃᐅᔨᑎᑕᐅᒋᐊᓖᑦ ᓄᖑᕈᑎᖏᓐᓂᕐᒥᓂᒃ 
ᐱᓯᒪᔪᒪᓗᑎᒃ. ᑖᓐᓇ ᐃᓕᖅᑯᓯᕆᔭᐅᒡᒪᑦ. ᑕᐃᒃᑯᐊ 
ᐋᖅᑭᒃᑕᐅᒋᐊᖃᖃᑦᑕᕐᒪᑕ ᐅᕝᕙᓘᓂᑦ ᖃᕆᑕᐅᔭᒃᑯᑦ 
ᑎᑎᕋᖅᖢᑎᒃ ᑕᕝᕗᖓ ᑕᐃᒃᑯᐊ 
ᑐᔪᑕᐅᓴᓕᒋᐊᖃᕐᓂᖏᓐᓄᑦ ᑕᐃᒪᓐᓇ ᐱᒋᐊᓖᑦ 
ᐊᒻᒪ ᑐᑭᓯᐅᒪᑎᒋᐊᕐᓂᐊᖅᐸᒋᑦ ᐃᓕᖅᑯᓯᐅᔫᑉ 
ᒥᒃᓵᓄᑦ ᑕᒪᑐᒧᖓ ᑕᒪᒃᑯᐊ ᓄᖑᕈᑎᖅᑲᑦᑕᕐᓂᖅ.  
 
ᓄᖑᑉᐸᑕ ᑭᓯᐊᓂ ᐱᒋᐊᕐᓂᐊᐸᑦ 
ᓈᒻᒪᓐᖏᑦᑐᓪᓚᕆᐅᒡᒪᑦ ᐃᓚᖏᑦ 
ᐄᓯᔭᕆᐊᖃᐃᓐᓇᖅᖢᑎᐅᒻᒪᑕ. ᑕᐃᒪ ᑕᐃᒪᓐᓇ 
ᑕᐃᑯᖓ ᖃᐅᔨᑎᑦᑎᓵᓕᒃᐸᑕ ᐅᕙᓂ 
ᓄᖑᖏᓐᓂᖓᓂᑦ ᐱᔭᕆᐊᖃᓛᓕᕐᒥᔪᖓ, ᑕᐃᒪᓐᓇ 
ᓈᒪᓈᖅᑕᐅᓂᖅᓴᐅᒍᓐᓇᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᕿᑭᖅᑖᓗᑉ ᓂᒋᐊᓄᑦ.  
 
ᐊᐱᖅᑯᑦ 052 - 3(3): ᓂᐅᕕᖅᑕᐅᓯᒪᔭᕇᖅᑐᑦ 

ᐅᖅᓱᐊᓗᐃᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᕆᒍᒪᒐᒪ. 
 
ᐃᑉᐸᒃᓴᖅ ᑕᐃᒃᑯᐊ ᐊᐱᖅᑯᑎᐅᓚᐅᕐᒪᑦ 
ᐅᖅᓱᐊᓗᒻᒥᑦ ᓂᐅᕕᑲᐅᑎᒋᖃᖅᑕᕐᒪᖔᑦᑕ 
ᐊᑭᑭᓐᓂᖓᓂ. $100-ᕌᓕᕐᒪᑦ ᐅᖓᑖᓂ ᖃᑦᑕᐅᔭᖅ. 
ᖃᓄᑎᒋ  

ᓂᐅᕕᖅᓯᒪᓕᖃᑦ ᖃᑦᓯᑐᕐᓂᖅᐸᓪᓗ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᐊᖓᔪᖄᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. ᐄ, 
ᐱᓕᕆᕕᕗᑦ ᐊᑐᓚᐅᕐᒪᑕ 
ᓂᐅᕕᑲᐅᑎᒋᒍᑎᒋᖃᑦᑕᖅᑕᑦᑎᓂᒃ 33 ᒥᓕᐊᓂᒃ 
ᖃᓪᓗᑎᓂᒃ. ᐅᖅᓱᐊᓗᒃᑖᓯᒪᓕᖅᑐᒍ ᒫᓐᓇᐅᔪᒥᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᕈᑎ ᐊᐱᖅᑯᑎᒧᑦ 
ᑭᒡᒐᖅᑐᖅᑐᒧᑦ, ᑭᒡᒐᑐᖅᑐᖅ ᕿᑭᖅᑖᓗᑉ ᓂᒋᐊᓄᑦ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᕋᑖᕐᒥᒐᒪ ᖃᑦᓯᑐᕐᓂᒪᖔᑕ ᐊᑭᖏᑦ 
ᓂᐅᕕᕋᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᐊᖓᔪᖄᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓂᐅᕕᖅᑕᐅᓚᐅᖅᑐᑦ ᐊᕐᕌᒍ 
ᐱᒋᐊᓕᓵᕐᓂᖓᓂᑦ ᖃᑦᓯᕌᓪᓚᑦᑖᓂᕐᒪᖔᑕ ᐊᑭᖏᑦ 
ᖃᐅᔨᒋᐊᓚᐅᕐᓗᒋᑦ ᑭᐅᒍᓐᓇᓂᐊᖅᑐᖓ, 
ᐅᖃᖅᑎᑦᑎᔩ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᕿᑭᖅᑖᓗᑉ ᓂᒋᐊᓄᑦ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᐅᔨᔪᒪᒻᒥᔪᖓ ᑖᒃᑯᐊ ᐊᑭᒋᓚᐅᖅᑕᖏᑦ ᐊᕐᕌᓂ 
ᒐᕙᒪᒃᑯᑦ ᐊᑭᓕᐅᑎᒥᓂᖏᑦ ᐊᒻᒪᓗ ᑕᕝᕙᓂ 
ᐊᕐᕌᒍᑦᑎᓐᓂᑦ ᐊᑭᓕᐅᑎᕕᓃᑦ 
ᐃᓚᒋᐊᖅᓯᒪᓐᓂᕐᒪᖔᑕ ᐊᑭᓕᕆᐊᓕᖏᑦ ᒐᕙᒪᒃᑯᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᐊᖓᔪᖄᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᐱᖅᑯᑎᑦᓯᐊᕚᓗᒃ. 
ᐅᖃᖅᑲᐅᒐᒪᐃᓛᒃ 33 ᒥᓕᐊᓂᒃ ᖃᓪᓗᑎᓂᒃ, 
ᐊᑭᓖᓚᐅᕋᑦᑕ $29 ᒥᓕᐊᕌᖅᑐᑎᑦ ᑖᒃᑯᐊ 33 
ᒥᓕᐊᓂᒃ ᖃᓪᓗᑎᓂᒃ. ᓱᓕ 
ᓂᐅᕕᒃᑲᓐᓂᕆᐊᖃᖅᑐᒍᑦ 66-70 ᒥᓕᐊᓂᒃ 
ᖃᓪᓗᑎᓂᒃ ᐅᖅᓱᐊᓗᑦᑖᕆᐊᖃᖅᑐᒍᑦ. 
ᓂᐅᕕᕇᓚᐅᓐᖏᓐᓂᓕᒫᑦᑎᓐᓂ ᑕᒪᒃᑭᕐᓗᒋᑦ, 
ᐅᖃᖅᑎᑦᑎᔩ, ᖃᑦᓯᑐᓪᓚᑦᑖᓂᐊᕐᒪᖔᑕ 
ᓇᓗᓇᕐᖓᑦ. ᑖᒃᑯᐊ ᓇᓗᓇᐃᔭᖅᓯᒪᔪᑦ 
ᐊᔾᔨᒌᖏᓐᓂᖏᑦ ᐊᑭᖏᑦ ᕿᒥᕈᓇᒋᐊᖃᕐᓂᐊᕋᒃᑭᑦ. 
ᓂᐅᕕᖅᑕᒥᓂᖅᐳᑦ ᐊᒻᒪ ᓂᐅᕕᕐᓂᐊᖅᑕᕗᑦ ᐊᒻᒪ 
ᑲᔪᓯᑎᑕᐅᓂᖓ ᐅᖅᓴᒃᓴᐃᓂᕐᒧᑦ ᑎᑭᓪᓗᒍ 
ᓇᓗᓇᖅᑐᐹᓘᒻᒪᑕ ᒫᓐᓇᒧᑦ, ᐅᖃᖅᑎᑦᑎᔩ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᕐᕉᓐᓂᒃ 
ᐊᐱᖅᑯᑏᓐᓂᒃ ᑐᓴᕋᑖᕋᒪ ᑭᖑᓪᓕᖅᐹᕆᕋᑖᖅᑕᐃᑦ. 
ᑭᒡᒐᑐᖅᑐᖅ ᐊᒥᑦᑐᕐᒧᑦ. 
 
ᐊᐱᖅᑯᑦ 053 - 3(3): ᑮᓇᐅᔭᖃᖅᑎᑕᐅᓂᖏᑦ 

ᐃᓐᓇᑐᖃᕐᓄᑦ ᐱᓕᕆᐊᖑᓂᐊᖅᑐᓄᑦ 
ᓴᓪᓕᕐᓂᑦ (ᑕᐹᕐᔪᒃ) 

 
ᑕᐹᕐᔪᒃ: ᖁᔭᓐᓇᒦᒃ. ᐅᓪᓛᒃᑯᑦ 
ᒪᓕᒐᓕᐅᖅᑎᐅᖃᑦᑎᒃᑲ. ᑖᓐᓇ ᒥᓂᔅᑕᒋᔭᐅᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ ᐊᐱᕆᔪᒪᓪᓗᒍ, ᐃᓛᓐᓂᓗ 
ᐊᓐᓄᕌᖃᑎᒫᓚᐅᖅᐸᑦᑐᒍᓗ. 
 
ᐃᑉᐸᓴᖅ ᑕᐃᒪ ᓴᖅᑮᓚᐅᕐᒪᑕ ᑖᒃᑯᓂᖓ ᐃᓐᓇᕐᓄᑦ 
ᐱᓕᕆᐊᔅᓴᓄᑦ ᐸᕐᓇᒍᑎᓂᒃ 2010-14-ᒧᑦ. ᐄ, 
ᐅᖄᓪᓚᓚᐅᕐᓗᖓ ᑖᒃᑯᐊ ᑐᓴᕈᒥᓇᑦᑎᐊᒻᒪᕆᑦᑐᑦ 
ᑭᓯᐊᓂ ᑐᓴᐅᒪᔭᐅᑦᑎᐊᓕᕈᑎᑦ ᓇᓗᓇᓐᖏᑦᑐᖅ 
ᐃᓐᓇᐃᑦ ᐊᐱᖅᑯᑎᑕᖃᓐᓂᐊᕐᒪᑕᐃᓛᒃ. ᑕᕝᕙᓂ 
ᐅᖃᖅᓯᒪᔪᖅᑕᖃᕐᒪᑦ ᑕᒪᒃᑯᐊ ᐃᓄᐃᑦ ᖃᐅᔨᒪᔭᖏᑦ 
ᑲᑎᖅᓱᖅᑕᐅᕙᓪᓕᐊᓂᐊᖅᑎᓪᓗᒋᑦ  

ᐃᓐᓇᐃᓪᓗ ᒪᒃᑯᒃᑐᓪᓗ ᐊᐅᓪᓚᕈᔾᔭᐅᖃᑦᑕᖅᐸᑕ, 
ᑕᒪᐅᓐᖓ ᓄᓇᕗᑦ 
ᐊᐅᓪᓚᖅᓯᒪᓚᐅᐱᓪᓚᖃᑦᑕᕋᔭᖅᐸᑕ, ᑕᒪᓐᓇ 
ᑕᐅᑐᖅᑰᖅᑕᐅᓪᓗᓂ.  
 
ᑕᒪᓐᓇᖃᐃ ᑐᑭᓯᑎᑎᒃᑲᓐᓂᕈᓐᓇᖅᐹᖓ ᑮᓇᐅᔭᓂᑦ 
ᒪᓂᒪᐃᓯᒪᔪᖅᑕᖃᒻᒪᖔᖅ ᑖᒃᑯᐊ 
ᑐᒃᓯᕋᖅᑕᐅᔪᒪᔪᕕᓂᐅᓐᓂᖅᐸᑦ. ᑕᐃᒪ ᒫᓐᓇ 
ᐅᐱᕐᖔᒧᑦ ᐸᕐᓇᐸᓪᓕᐊᓂᐊᓕᕐᒥᒻᒪᑕ 
ᐊᐅᓪᓚᕈᔾᔨᖃᑕᐅᓗᑎᑦ. ᐊᐱᕆᔪᒪᔭᕋ ᑖᓐᓇ 
ᒥᓂᔅᑑᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᑮᓇᐅᔭᓂᑦ 
ᒪᓂᒪᐃᓯᒪᓂᐊᕐᒪᖔᑕ ᑮᓇᐅᔭᖅᑐᕈᑎᒃᓴᖅ 
ᐊᖏᖅᑕᕕᓂᐅᓐᓂᖅᐸᑦ ᑕᒪᑐᒪ ᒥᒃᓵᓅᖓᔪᒥᒃ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᒃᑦᑕᐅᖅ ᑕᐃᓐᓇ 
ᐊᓐᓄᕌᖃᑎᒐ ᐊᐱᕆᒻᒪᑦ. ᑕᒪᓐᓇ 
ᐊᐅᓚᔾᔭᓚᐅᖅᓯᒪᓐᓂᕐᒪᑦ ᑕᐃᔅᓱᒪᓂ ᓯᕗᓂᓐᓂ 
ᒥᓂᔅᑐᑕᖃᖅᑎᒍᑦ ᑕᐃᑦᑐᓕᕆᔨᒥᒃ ᑕᕝᕗᖓ 
ᐃᓕᖅᑯᓯᓕᕆᔨᒃᑯᓐᓄᑦ. ᑕᒪᓐᓇ ᐊᐅᓚᔾᔭᒻᒪᑦ 
ᑕᐃᒪᓐᖓᑦ, ᐊᐅᓚᔾᔭᑦᑎᐊᖅᓯᒪᒻᒪᑦ. ᐄ, ᑕᒪᓐᓇ 
ᑮᓇᐅᔭᖃᐃᓐᓇᖅᑐᖅ ᑕᐃᒪᓐᖓᑦ 2004-ᒥ 
ᐱᒋᐊᓚᐅᖅᓯᒪᓐᓂᕐᒪᑦ ᐃᓐᓇᐃᓪᓗ ᒪᒃᑯᒃᑐᑦ ᑕᒪᒃᑯᐊ 
ᐱᓕᕆᖃᑎᒌᒃᑐᑎᑦ ᓄᓇᒧᑦ 
ᐊᐅᓪᓚᖃᑎᒌᖃᑦᑕᖅᓯᒪᒻᒪᑕ. 
 
ᒫᓐᓇ ᓱᓕ ᑕᐃᒫᒃ ᐸᕐᓇᑦᑐᒍᑦ ᐅᐱᕐᖔᒧᑦ 
ᐊᐅᓚᔾᔭᑉᐸᓪᓕᐊᓂᕐᒥᒃ ᑕᐅᕙᓂ ᕿᑎᕐᒥᐅᓂ 
ᐱᓕᕆᓂᐊᖅᑐᑦ ᐸᖕᓇᒃᑐᑦ ᒫᓐᓇ 
ᐸᕐᓇᐅᕙᓪᓕᐊᓯᐊᖅᑐᓂ. ᑖᓐᓇ ᐃᓐᓇᑐᖃᓕᕆᔨᒃᑯᑦ 
ᐃᓕᖅᑯᓯᓕᕆᔨᒃᑯᓪᓗ ᐱᓕᕆᐊᖓᑦ ᐊᕕᒃᓯᒪᓂᖓᑦ 
ᑕᐃᒪᐃᑦᑐᓕᕆᔨᐅᓂᖓ ᐱᓕᕆᐊᖑᒻᒪᑦ. ᐊᒻᒪᑦᑕᐅᖅ 
ᓄᓇᒥ ᐊᐅᓪᓚᑲᐃᓐᓇᖃᑦᑕᕐᓂᕐᒥᒃ 
ᐱᓕᕆᕙᓪᓕᐊᑎᓪᓗᒋᑦ, ᑕᒪᒃᑯᐊ ᕿᑭᖅᑖᓗᒻᒥᓗ, 
ᑭᕙᓪᓕᕐᒥᓗ ᐱᓕᕆᓯᒪᒻᒪᑕ. ᒫᓐᓇ ᓱᓕ ᑕᒪᓐᓇ 
ᖃᐅᔭᓐᓇᕐᓂᐊᖅᑐᖅ. ᑖᒃᑯᐊᓗ ᓴᖅᑭᑕᐅᓚᐅᖅᑐᑦ 
ᐃᒃᐸᒃᓴᖅ ᑕᐃᒪᐃᓐᓇᓱᓐᓂᐊᖅᑐᑦ ᑮᓇᐅᔭᓂᑦ 
ᑕᕝᕙᓂ ᐊᖏᖅᑕᐅᖃᑦᑕᕐᓂᖏᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎᒃ ᐊᐱᖅᑯᒻᒧᑦ, 
ᑭᒡᒐᑐᖅᑐᖅ ᐊᒥᑦᑐᒧᑦ. 
 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᓕ ᐅᓇ 
ᐊᐱᖅᑯᑎᒋᓗᐊᓐᖑᐊᕐᒥᔭᕋᑦᑕᐅᖅ, ᑕᒪᒃᑯᓂᖓ 
ᑲᑎᖅᓱᐃᓂᐊᖅᑎᓪᓗᒋᑦ ᖃᐅᔨᒪᔭᑐᖃᕕᓂᕐᓄᑦ 
ᐊᐅᓪᓚᕈᔾᔨᖃᑦᑕᕐᓂᒃᑯᓪᓗ.  
 
ᑕᒪᓐᓇᓕᑭᐊᖅ, ᐅᖃᖅᑎᑦᑎᔩ, ᑐᑭᓯᐊᓪᓚᓚᐅᕐᓚᒍ. 
ᓄᓇᓕᓐᓂᓕ ᓲᕐᓗ ᐅᓪᓗᒥ ᐊᑕᐅᓯᕐᒦᓪᓘᓐᓃᑦ 
ᐃᓐᓇᐃᑦ ᐃᕿᐊᓐᖑᐃᔭᖅᑕᐅᓪᓗᑎᒡᓘᓐᓃᑦ 
ᖃᓄᑐᐃᓐᓇᖅ ᐱᓕᕆᑎᑕᐅᓲᒋᐊᖃᒻᒪᑕᐃᓛᒃ. 
ᐃᒡᓗᒦᖏᓐᓇᓗᐊᖅᖢᑎᒃ 
ᐊᑕᐅᓯᕐᒦᖏᓐᓇᓗᐊᖅᖢᑎᒃ ᓲᖃᐃᒻᒪ 
ᑕᖃᓇᖅᑐᐊᓘᓲᖑᒻᒪᑦ. ᑕᒪᑐᒧᖓᓕᖃᐃ ᓄᓇᓖᑦ 
ᐃᓗᐊᓐᓂ ᐃᓐᓇᕐᓄᑦ ᐃᑲᔪᖅᑕᐅᔾᔪᑎᒃᓴᓂᑦ 
ᑭᐱᓐᖑᐃᔭᖅᑕᐅᓪᓗᑎᓪᓘᓐᓃᑦ ᑕᐃᒪᓐᓇᐃᑦᑐᒥᒃ 
ᑮᓇᐅᔭᓂᑦ ᐱᑐᐃᓐᓇᖃᕋᔭᖅᐸ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᒃᓪᓗ ᑕᐃᒫᒃ ᐊᐱᖅᓱᕋᕕᑦ. 
ᐄ, ᑕᒪᒃᑯᐊ ᐃᓚᐃᓐᓇᐃᑦ ᖃᓄᑐᐃᓐᓇᑦᑎᐊᖅ 
ᐱᓕᕆᐊᒃᓴᓂᒃ ᑲᑎᖅᓱᐃᕙᓪᓕᐊᕕᒋᓇᓱᒃᑕᕗᑦ 
ᐃᑲᔪᒃᑲᓐᓂᕈᒪᒐᑦᑎᒍᑦ. ᐊᒻᒪᑦᑕᐅᖅ 
ᓴᖅᑭᔮᖅᑎᑦᑎᒃᑲᓐᓂᕋᓱᒃᑐᑕ ᐃᓐᓇᕐᓄᑦ 
ᐃᑲᔫᑎᒃᓴᒃᑲᓐᓂᕐᓂᒃ. ᑕᐃᒃᑯᐊ 
ᓴᖅᑭᔮᖅᑎᓐᓂᐊᖅᑕᕗᑦ ᖃᓄᖅ 
ᐃᓱᒪᖅᓴᖅᓯᐅᕈᑎᔅᓴᓂᑦ ᐱᒃᑲᓐᓂᕋᓱᒃᑐᒍᑦ. 
 
ᓄᓇᓕᓕᒫᑐᓪᓗᑭᐊᖅ ᑕᐃᒫᒃ ᐃᓐᓇᐃᑦ 
ᐱᓐᖑᐊᖅᑎᑕᐅᑲᐃᓐᓇᖅᐸᒃᑐᑎᑦ 
ᑲᑎᑎᑕᐅᑲᐃᓐᓇᖅᐸᒃᑐᑎᑦ ᑕᒪᒃᑯᓄᖓ ᑮᓇᐅᔭᓂᑦ 
ᑐᒃᓯᕋᖅᓯᒪᔪᓄᑦ. ᑲᖏᖅᑐᒑᐱᒻᒥ ᑕᐃᒪᐃᓕᐅᕐᒥᒻᒪᑕ 
ᐊᕐᕌᒍᒐᓴᕐᓂᑦ ᐃᓐᓇᐃᑦ ᑲᑎᒪᑎᑕᐅᓪᓗᑎᑦ 
ᐱᓇᓱᐊᕈᓯᑕᒫᑦ ᐃᕿᐊᓐᖑᐃᔭᖅᑕᐅᓪᓗᑎᒃ. ᑕᕝᕙ  

ᑕᐃᒪᐃᑦᑐᖅᑕᖃᕈᓐᓇᕐᒪᑦ ᑐᒃᓯᕋᖃᑦᑕᕈᓐᓇᖅᐳᑦ 
ᑮᓇᐅᔭᓂᒃ ᑕᒪᒃᑯᓄᖓ ᐱᓕᕆᔾᔪᑎᒃᓴᓂᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎᒃ ᐊᐱᖅᑯᒻᒧᑦ, 
ᑭᒡᒐᑐᖅᑐᖅ ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, 
ᑕᐃᒪᓐᓇᒃ ᓄᓇᓖᑦ ᐃᓚᖏᑦ ᐱᓕᕆᑦᑎᐊᕐᒪᑕ 
ᑕᒪᒃᑯᓂᖓ ᐊᒻᒪᓗ ᐃᓚᖏᑦ  
ᐃᑲᔪᖅᑕᐅᔪᒪᓪᓚᕆᒃᑲᓗᐊᖅᑐᑎᑦ. ᓲᕐᓗ, 
ᑭᒡᒐᑐᖅᑕᒻᒫ ᐱᖃᑖ ᑕᐃᓐᓇ ᓴᓂᕋᔭᒃ, ᓲᕐᓗ 
ᑕᒪᒃᑯᓂᖓ ᑭᓐᖒᒪᑦᑎᖃᑦᑕᕋᓗᐊᕐᒥᒻᒪᑕ ᐃᓐᓇᐃᑦ 
ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ. 
 
ᑭᓯᐊᓂᓕ ᒫᓂ ᐃᓐᓇᕐᓄᑦ ᑲᑎᒪᔨᖃᖅᑰᓐᖏᒻᒪᑕ, 
ᐃᓛᒃ ᑲᑎᒪᔨᖃᓐᖏᒻᒪᑕ. ᑕᐃᒪᓐᓇᐃᑦᑐᓪᓕ ᓄᓇᓖᑦ 
ᑭᓇᒧᑦ ᕼᐋᒻᓚᒃᑯᓐᓄᓪᓘᓐᓃᑦ ᐅᕝᕙᓘᓐᓃᑦ ᑭᓇᒧᑦ 
ᑕᒪᑐᒧᖓ ᖃᐅᔨᒋᐊᕈᓐᓇᖅᐸᑦ ᐃᓐᓇᓐᓄᑦ 
ᑲᑐᔾᔨᖃᑎᒌᓂᒃ ᐱᑕᖃᓐᖏᑦᑐᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊ ᑮᓇᐅᔭᑦ ᑐᒃᓯᕌᖑᔪᓐᓇᖅᑐᑦ 
ᑖᒃᑯᓇᓐᖓᑦ ᐃᓕᖅᑯᓯᓕᕆᔨᒃᑯᓐᓂᑦ. 
ᑐᒃᓯᕌᖑᔪᓐᓇᖃᑦᑕᒻᒪᑕ ᕼᐋᒻᓚᒃᑯᓐᓂᓪᓘᓐᓃᑦ 
ᒪᑯᓂᖓᓘᓐᓃᑦ ᑲᑐᔾᔨᖃᑎᒌᓂᒃ ᑮᓇᐅᔭᒥᒃ 
ᐱᕈᖅᓴᐃᓇᓱᑦᑎᐅᖏᑦᑐᓂᒃ 
ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᑦ ᑎᒥᖁᑎᖏᑦ 
ᐅᕝᕙᓘᓐᓃᑦ ᐃᓄᒻᒧᑦ ᐊᑕᐅᓯᕐᒧᑦ 
ᑐᒃᓯᕌᖑᔪᓐᓇᖅᓯᔭᐅᒻᒪᑕ. 
 
ᑕᐃᒃᑯᐊ ᑕᐃᒪᐃᑦᑐᓕᕆᔪᒪᔪᑦ ᑕᒪᑯᓐᓄᖓ 
ᑐᕌᖓᑎᑦᑎᓗᑎᒃ ᑐᒃᓯᕋᕈᓐᓇᑦᑎᐊᖅᑐᑦ ᑮᓇᐅᔭᓂᒃ 
ᑕᕝᕙᓐᖓᑦ ᐃᓕᖅᑯᓯᓕᕆᔨᒃᑯᓐᓂᑦ, ᐃᓐᓇᑐᖃᓄᑦ 
ᒪᒃᑯᑦᑐᓄᓪᓘᓐᓃᑦ ᑭᒃᑯᑐᐃᓐᓇᓘᓐᓃᑦ ᑐᕌᖓᔪᓂᒃ. 
ᑖᒃᑯᐊ ᐃᓐᓇᓐᓄᑦ ᑐᕌᖓᓗᐊᓐᖑᐊᖅᑐᑦ, ᑕᐃᒫᒃ 
ᐱᓕᕆᔾᔪᑎᔅᓴᓂᒃ ᑐᒃᓯᕋᖃᑦᑕᕈᓐᓇᒻᒪᑕ. ᑖᒃᑯᐊ 
ᐅᖃᐅᓯᕆᕋᑖᖅᑕᒃᑲ ᑕᐃᒪᐃᑦᑐᓂᒃ ᐱᑕᖃᑐᐊᖅᐸᑕ 
ᓄᓇᓕᓐᓂ. ᐱᑕᓖᓐᓇᐅᓪᓗᑎᓪᓗ ᓄᓇᓖᑦ 
ᑕᐃᒪᐃᑦᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᖅᑐᖅᑐᖅ ᐊᒥᑦᑐᒧᑦ. 
 

ᑕᐹᕐᔪᒃ: ᑭᖑᓪᓕᖅᐹᓕᕇᓐᓂᕋᒪ ᐊᐃᑦᑖᖑᒐᓗᐊᖅ, 
ᐊᑐᖅᑎᓐᓂᐊᓪᓚᕆᒃᐸᕋ.  
 
ᐅᓇ ᐃᓛᒃ ᑐᑭᓯᒃᑲᓐᓂᕈᒪᓪᓗᖓᐃᓛᒃ 
ᑭᐅᔾᔪᑎᒋᓵᖏᒻᒪᒍ.  
ᑖᒃᑯᐊ ᓄᓇᓖᑦ ᐃᓚᖏᑦ ᐃᓐᓇᓐᓂᒃ 
ᑲᑐᔾᔨᖃᑎᒌᖃᓐᖏᒻᒪᑕ, ᑲᑎᒪᔨᖃᓐᖏᒻᒪᑕ. 
ᑕᐃᒪᓐᓇᐃᓕᐅᕈᒪᔪᖃᖅᑐᕕᓂᐅᓐᓂᖅᐸᑦ, ᖃᓄᓪᓕ 
ᑐᓴᐅᒪᑎᑦᑎᔪᓐᓇᖅᐸᑦ ᐃᓕᖅᑯᓯᓕᕆᔨᒃᑯᑦ 
ᓄᓇᕘᒥᐅᓂᒃ ᑲᑎᒪᔨᖃᓐᖏᑦᑐᕕᓃᑦ ᑕᒪᒃᑯᐊ 
ᖃᓄᒃᑲᓐᓂᖅ ᐃᑲᔪᖅᑕᐅᔪᓐᓇᒻᒪᖔᑕ? 
ᑕᐃᒪᓐᓇᑎᒋᑦᑕᐅᖅ 
ᐃᑲᔪᖅᑕᐅᔭᕆᐊᖃᕋᓗᐊᕆᓪᓗᑎᒃ ᑕᐃᒪᐃᑦᑑᒻᒪᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᓐᓇ ᑭᐅᓇᓱᐸᓗᕋᑖᖅᑕᕋᓗᐊᕋ, 
ᐃᓐᓇᐃᑦ ᑲᑐᔾᔨᖃᑎᒌᖃᓐᖏᒃᑯᑎᒃ 
ᑲᑐᔾᔨᖃᑎᒌᒃᑖᕋᓱᒍᓐᓇᑦᑎᐊᕐᒥᔪᑦ. 
ᑕᐃᒪᐃᑦᑐᓐᖑᕈᑎᒃ ᑲᑐᔾᔨᖃᑎᒌᖃᓐᖏᒃᑲᓗᐊᕈᑎᒃ 
ᑕᒪᒃᑯᓂᖓ ᐱᑕᖃᑐᐊᕈᑎᒃ ᕼᐋᒻᓚᒃᑯᑦ 
ᑲᑎᒪᔨᖏᓐᓂᒃ, ᑲᑎᒪᔨᖏᑎᒎᕐᓗᑎᒃ ᑕᕝᕙᓐᖓᑦ 
ᑮᓇᐅᔭᑦ ᑲᒪᒋᔭᐅᓗᑎᒃ ᕼᐋᒻᓚᒃᑯᓐᓂᑦ, 
ᑲᑐᔾᔨᖃᑎᒌᖑᔪᓄᑦ, ᓱᓴᐃᔭᑎᓄᑦ ᐅᕝᕙᓘᓐᓃᑦ 
ᐃᓄᑐᐃᓐᓇᕐᒧᑦ. ᑖᒃᑯᐊ ᑮᓇᐅᔭᓕᐅᕋᓱᐊᓐᖏᒃᑯᑎᒃ 
ᑎᒥᐅᔪᒧᑦ ᐱᑕᖃᖅᒐᐸᑕ, ᑖᒃᑯᐊᖑᒐᔭᒻᒪᑕ. ᑖᒃᑯᐊ  

ᑐᒃᓯᕋᓪᓗᑎᒃ ᐃᓐᓇᓐᓄᑦ ᑐᕌᖓᑎᑦᑎᓗᑎᒃ 
ᐱᓕᕆᖃᑎᖃᕈᓐᓇᖅᑐᑦ. ᐱᓕᕆᐊᖑᔪᓐᓇᑦᑎᐊᖅᑐᑦ 
ᑕᒪᒃᑯᐊ ᒪᒃᑯᒃᑐᓪᓘᓐᓃᑦ ᑕᐃᒫᒃ ᑐᒃᓯᕋᕈᑎᒃ 
ᑲᑐᔾᔨᖃᑎᒌᒍᒪᓗᑎᒃ ᐃᓐᓇᓐᓂᒃ. ᒪᒃᑯᒃᑐᑦ 
ᑲᑐᔾᔨᖃᑎᒌᖃᑲᓪᓚᓐᓂᖅᐸᑕ ᑕᐃᒫᒃᑕᐅᖅ 
ᐱᔪᓐᓇᒻᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᑦ ᓇᓄᓕᒻᒧᑦ. 
 
ᐊᐱᖅᑯᑦ 054 - 3(3): ᐊᑭᑐᔫᑎᓄᑦ 

ᑮᓇᐅᔭᖃᖅᑎᑕᐅᓂᖓ ᐃᓐᓇᑐᖃᒃᑯᕕᒃᓴᒧᑦ 
(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇᑦᑕᐅᖅ ᐊᐱᖅᑯᑎᒋᔪᒪᓕᒻᒥᔭᕋ 
ᒥᓂᔅᑐᕆᔭᐅᔪᒧᑦ ᐃᓕᖅᑯᓯᓕᕆᔨᒃᑯᓐᓄᑦ. 
ᑖᓐᓇᐃᓛᒃ ᐊᒥᑦᑐᒻᒥᐅᑕᐅᑉ ᐅᖃᐅᓯᕆᕋᑖᖅᑕᖓ 
ᐊᐱᖅᓲᑎᒋᕋᑖᖅᑕᖓᑕ ᒥᒃᓵᓄᑦ 
ᐊᐱᖅᓱᖅᑕᐅᓚᐅᕋᒪᑦᑕ ᐃᒡᓗᓕᒑᔾᔪᒻᒦᑎᓪᓗᖓ 
ᐃᓐᓇᒻᒧᑦ, ᖃᐅᔨᒐᓱᐊᕈᓐᓇᖅᑑᓪᓗᐊᕋᔭᒻᒪᖔᒻᒪ 
ᐃᓐᓇᐃᑦ ᑲᑎᒪᔨᑖᕋᓱᐊᓐᓂᐊᖅᐸᑕ ᐊᒻᒪ 
ᐃᖏᕐᕋᑎᑦᑎᖃᑦᑕᕆᐊᓂᐊᓐᓂᐊᖅᐸᑕ 
ᐃᓕᓐᓂᐊᖅᑎᔅᓯᓂᒻᒧᓪᓘᓐᓃᑦ ᒪᒃᑯᑦᑐᓂᒃ. 
 
ᑐᓐᓇᐃᓱᕈᔪᖃᑦᑕᖅᓯᒪᒻᒪᑕᒎᖅ ᓇᒻᒥᓂᖅ 
ᐃᒡᓗᔾᔪᐊᖁᑎᖃᓐᖏᖦᖢᑎᒃ, ᑭᓇᐅᑉ 
ᐃᒡᓗᔾᔪᐊᖁᑎᖓᓄᑦ 
ᐊᑐᖅᑐᐊᕋᓱᕈᓘᔭᑐᐃᓐᓇᖅᖢᑎᒃ 
ᐊᑲᐃᓪᓕᐅᕈᑕᐅᒐᓚᖃᑦᑕᖅᓯᒪᒻᒥᒻᒪᑦ ᑕᒪᓐᓇ. 
ᒥᓂᔅᑐ ᐊᐱᕆᔪᒪᔭᕋ ᐃᒡᓗᔾᔪᐊᒧᑦ 
ᐊᖏᔪᐊᓘᖏᑦᑑᒐᓗᐊᒻᒧᓪᓘᓐᓃᑦ 
ᓴᖅᑭᑎᑦᓯᔾᔪᑎᔅᓴᒥᒃ ᐃᒡᓗᖁᑎᒋᔭᐅᓂᐊᓪᓗᓂ 
ᐃᓐᓇᓐᓄᑦ, ᑕᒪᑐᒧᖓ ᑐᕌᖓᔪᒧᑦ 
ᑮᓇᐅᔭᖃᖅᑕᒻᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎᑦᑎᔨ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒪᒥᐊᓇᐅᒍᓗᐊᖅ ᑖᓐᓇ ᐃᒡᓗᔾᔪᐊᒥᒃ 
ᓴᖅᑭᑦᑎᔪᓐᓇᕈᒪᔪᖅ ᐊᖏᕈᓐᓇᖏᓐᓇᑦᑎᒍᑦ. 
ᑭᓯᐊᓂ ᐃᒡᓗᒥᒃ ᐊᑐᖅᑕᐅᔪᓐᓃᖅᑐᒥᓪᓘᓐᓃᑦ 
ᓴᓇᒋᐊᕆᐊᓕᑦᑕᖃᖅᐸᑦ ᓴᓇᒋᐊᕈᑎᔅᓴᓂᑦ 
ᐱᑕᖃᕈᓐᓇᕐᒥᔫᒐᓗᐊᖅ. ᑖᒃᑯᐊ ᓴᓇᒋᐊᕈᑎᔅᓴᓂᑦ 
ᐃᑲᔫᑎᔅᓴᓂᑦ ᐱᑕᖃᕈᓐᓇᕐᒥᔪᖅ, 
ᐊᖏᔪᐊᓘᖏᑦᑐᓂᑦ ᑮᓇᐅᔭᓂᑦ, ᐃᒫᒃ ᐊᑭᑐᔫᑎᓄᑦ 
ᐱᓕᕆᐊᓄᑦ ᐱᑎᑦᑎᔪᓐᓇᖏᓐᓇᑦᑕ. 
ᓴᓇᒋᐊᕈᑎᔅᓵᔪᒻᒥᒃ ᐱᑕᖃᖅᑎᑦᑎᔪᓐᓇᕋᓗᐊᖅᑐᒍᑦ 
ᐃᓐᓇᕐᓄᓪᓘᓐᓃᑦ ᑐᕌᖓᔪᓂᒃ ᒪᒃᑯᑦᑐᓄᓪᓘᓐᓃᑦ 
ᑐᕌᖓᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᒡᒐᑐᖅᑐᖅ 
ᓇᓄᓕᒻᒧᑦ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᒪᓐᓇᐃᓛᒃ ᐋᖅᑭᒋᐊᕆᐊᖃᖅᑰᕐᒪᑦ.  
ᑕᐃᒪᓐᓇᐃᓘᔭᐅᖏᓐᓇᖅᑎᓪᓗᑕ ᐃᓐᓇᕗᑦ  
ᓄᖑᔾᔫᒥᕋᑕᕐᓂᐊᖅᑰᕐᒪᑕ 
ᑐᓐᖓᓱᑦᑑᔮᖔᑐᐃᓐᓇᕐᓗᑎᑦ, ᐊᓪᓛᑦ 
ᓄᓇᓕᒋᔭᕐᒥᓐᓂ. ᐱᐅᒐᔭᖅᑰᖅᑐᖅ ᐃᒻᒪᖃ 
ᐃᓐᓇᐃᓪᓘᓐᓃᑦ ᐃᓕᓐᓂᐊᕐᕕᒋᕙᑦᑕᖓᓐᓂᑦ ᖃᓄᖅ 
ᐃᑲᔪᖅᓯᔭᐅᒃᑲᓐᓂᕈᓐᓇᕋᔭᖅᐸᑕ. 
ᑲᑎᕝᕕᒋᖃᑦᑕᓂᐊᖅᑖᓂᓘᓐᓃᑦ 
ᑐᓐᖓᓱᑦᑎᑕᐅᒃᑲᓐᓂᕈᓐᓇᖅᐸᑕ ᒐᕙᒪᒃᑯᑦ 
ᐊᐅᓛᓂᑦᑖᓂᑦ ᐃᓪᓗᕐᔪᐊᒥᑦ ᓇᓪᓕᐊᓐᓂᑦ. 
ᓇᓗᓇᐃᔭᖅᑕᐅᓯᒪᑉᐸᑦ ᑕᒪᓐᓇ ᐃᓪᓗᕐᔪᐊᖅ. 
  
ᐃᓪᓗᕐᔪᐊᒋᒐᔭᖅᑕᖓᓂ ᓇᒻᒥᓂᕆᓂᐊᖅᑕᖓᓂᑦ 
ᐱᑕᖃᔾᔮᓐᖏᑉᐸᑦ, ᑕᒪᓐᓇᖃᐃ 
ᓴᖅᑭᐅᒪᔮᖅᑎᑕᐅᒋᐊᒃᑲᓐᓂᕈᓐᓇᖅᐸᑦ 
ᑐᓂᖓᓵᖅᑕᐅᑲᓐᓂᕐᓗᑎᑦ, ᐱᓕᕆᐊᖑᔪᓐᓇᕋᔭᖅᐳᖅ 
ᑕᕝᕙᓐᖓᑦ ᒐᕙᒪᑦ ᓇᓪᓕᐊᑕ ᐊᐅᓚᑕᖏᓐᓄᑦ 
ᐅᖃᖃᑎᒌᓐᓂᒃᑯᑦ. ᑖᒃᑯᐊ ᐃᒻᒪᖃ 
ᒥᓂᔅᑐᖑᔪᓪᓘᓐᓃᑦ ᑐᓐᖓᓱᑦᑎᑎᒃᑲᓐᓂᕆᐊᕐᓗᑎᑦ 
ᐃᓐᓇᕐᓂᒃ ᖃᓄᐃᓘᖅᑎᒃᓯᖃᑦᑕᕈᒪᔪᓂᒃ 
ᓄᓇᓕᒋᔭᕐᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᐃᑦᑖᖑᒐᓗᐊᖏᓛᖅ  

ᑕᐃᒃᑯᐊ ᑐᓐᖓᓱᑦᑎᑦᑎᖃᑦᑕᖏᑦᑐᑦ ᐃᓐᓇᕐᓂᒃ. 
ᑕᐃᒪᖁᔪᒥᓇᖏᑦᑎᐊᕋᓗᐊᕐᖓᑕ ᓄᓇᓕᓐᓂ. 
ᑕᒪᒃᑯᐊ ᐃᓐᓇᐃᑦ ᐱᓪᓗᐊᑕᕆᒐᑦᑎᒍᑦ ᐊᒻᒪᑦᑕᐅᖅ 
ᐱᕕᔾᔪᐊᕆᓪᓗᑎᒍᑦ ᑕᒫᓂ ᓄᓇᑦᑎᓐᓂ 
ᖃᐅᔨᒪᔨᓪᓚᕆᑐᐊᕆᓪᓗᑎᒍᓗ. ᐊᑏᑐᖏᒃᑯᐊ 
ᑐᓐᖓᓱᑦᑎᑦᑎᖃᑦᑕᓚᐅᕐᓕᑦ ᑕᒪᒃᑯᓂᖓ 
ᐃᓐᓇᑐᖃᖅᑎᓐᓂᑦ. 
 
ᐃᓪᓗᒦᓛᒃ ᐱᑕᖃᖅᑎᑦᑎᔪᓐᓇᖏᓐᓇᒪ ᑖᓐᓇ 
ᓄᑖᓂᒃ ᑕᐃᒪᐃᓕᖓᒻᒪᑦ ᒫᓐᓇ, 
ᑕᐃᒪᐃᓕᖓᔪᑐᖃᐅᓕᕐᒪᑦ. ᐄ, ᑖᒃᑯᐊ ᒥᓂᔅᑑᔪᑦ 
ᑲᑎᒪᖃᑦᑕᕐᒪᑕ ᑕᒪᓐᓇ ᐃᖅᑲᖅᑕᐅᔪᓐᓇᖅᑐᖅ 
ᑖᒃᑯᓇᖓᑦ ᖃᓄᖅ ᐋᖅᑭᑦᑕᐅᔪᓐᓇᕐᒪᖔᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᑭᒡᒐᑐᖅᑐᖅ ᑕᓯᐅᔭᕐᒧᐊᒧᑦ. 
 
ᐊᐱᖅᑯᑦ 055 - 3(3): ᓇᓄᓕᕆᓂᕐᒧᑦ 

ᐊᐅᓚᑦᑎᓂᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᒥᓂᔅᑕᒧᑦ ᐊᕙᑎᓕᕆᔨᒃᑯᓐᓄᑦ 
ᐊᐱᕆᓂᐊᕋᒪ. 
 
ᐃᑉᐸᔅᓴᖅ ᒥᓂᔅᑕ ᐅᖃᓚᐅᕐᒪᑦ ᒪᓕᒐᓕᐅᕐᕕᒻᒧᑦ 
ᕿᑭᖅᑖᓘᒃ ᐊᑯᑭᑦᑐᓪᓗ ᓇᓄᖏᑕ ᒥᔅᓵᓄᑦ. ᒥᓂᔅᑕ 
ᐅᔾᔨᕈᓱᑦᑐᓴᐅᒻᒪᑦ, ᐊᖑᓇᓱᑦᑏᑦ ᑕᒫᓂ 
ᓴᓂᑭᓗᐊᕐᒥᐅᑕᐃᑦ ᐃᑉᐱᓐᓂᖃᑕᐅᓯᒪᒻᒪᑦ 
ᐃᓱᒪᓕᐅᕈᑕᐅᔪᓂᑦ ᐋᓐᑎᐅᕆᔪᒥᐅᑕᐃᑦ 
ᐊᕕᑦᑐᖅᓯᒪᔪᖓᓂ ᐊᐅᓚᑦᑎᔪᓂᑦ. ᒥᓂᔅᑕ 
ᑐᓴᖅᑎᑦᑎᒋᐊᕈᓐᓇᖅᑳ ᐅᓪᓗᒥ ᓄᓇᕗᒻᒥᐅᑦ 
ᐊᐅᓚᑦᑎᖃᑎᒋᕙᑦᑕᖏᑦ ᐋᓐᑎᐅᕆᔪᒥᐅᓂᑦ, 
ᓇᓗᓇᐃᖅᓯᓗᓂᓗ ᑖᒃᑯᐊ ᒪᕐᕉᒃ ᐊᕕᑦᑐᖅᓯᒪᔫᒃ 
ᐸᕐᓇᓯᒪᒻᒪᖔᑕ ᖃᐅᔨᓴᖃᑎᒌᓐᓂᕐᒥᑦ 
ᓇᓄᓕᕆᓂᕐᓄᑦ ᓯᕗᓂᑦᑎᓐᓂ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᕐᕉᓐᓂᒃ 
ᐊᐱᖅᑯᑏᓐᓂᒃ ᑐᓴᒃᑲᓐᓂᖅᑐᖓ. ᒥᓂᔅᑕ 
ᐊᕙᑎᓕᕆᔨᒃᑯᓐᓄᑦ. 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 
ᓴᓂᑭᓗᐊᕐᒥᐅᑕᖅ ᐊᐱᕆᒻᒪᑦ. ᓄᓇᕗᑦ ᐊᔅᓱᐊᓗᒃ 
ᐱᖃᑕᐅᒻᒪᑕ ᐊᐅᓚᑦᑎᖃᑕᐅᒻᒪᑕ 
ᐋᓐᑎᐅᕆᔪᒥᐅᑕᓂᑦ ᓇᓄᖁᑎᖏᓐᓂᒃ. 
ᑖᒃᑯᓂᖓᔅᓴᐃᓐᓇᖅ ᓇᓐᓂᐊᖃᑦᑕᕋᑦᑕ ᑕᓯᐅᔭᕐᔪᐊᑉ 
ᓂᒋᐊᓂ. ᐱᖃᑕᐅᓪᓚᑖᖅᓯᒪᔪᒍᑦ ᓇᓄᓕᕆᓂᕐᒥᑦ. 
2005-ᒥ ᓇᓗᓇᐃᔭᖅᑐᖅᓯᒪᔪᓂᑦ 
ᐅᓂᒃᑳᓕᐅᓚᐅᕐᒥᔪᒍᑦ, ᓈᓴᐃᓚᐅᖅᓯᒪᒻᒥᒐᑦᑕ 
ᑕᐃᒪᓐᖓ, ᓈᓴᐃᖃᑦᑕᖅᑐᒍᓂᓛᒃ ᓇᓄᖁᑎᖏᓐᓂᑦ 
ᐱᖃᑕᐅᓪᓚᑦᑖᖃᑦᑕᖅᑐᒍᑦ ᑕᓯᐅᔭᕐᔪᐊᑉ 
ᓇᓄᓕᕆᔨᖏᓐᓄᑦ. ᑕᐃᒪᐃᓕᖓᓂᐊᖅᑐᑕᓗ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᑕᓯᐅᔭᕐᒧᐊᒧᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᑦᓯ 
2009-ᖑᑎᓪᓗᒍ ᓄᓇᕗᒻᒥ ᐆᒪᔪᕐᓂᐊᖅᑏᑦ 
ᑲᑎᒪᕕᔾᔪᐊᓚᐅᖅᓯᒪᒻᒪᑕ ᑲᖏᕐᖠᓂᕐᒥᑦ. ᑕᐃᑦᓱᒪᓂ 
ᖃᓄᖅᑑᓚᐅᖅᓯᒪᒻᒪᑕ ᓇᓄᕐᓂᑦ 
ᖃᐅᔨᓴᕐᓂᐊᑎᓪᓗᒋᑦ ᓈᓴᐃᓂᐊᖅᑎᓪᓗᒋᑦ, 
ᑕᒪᒃᑯᓂᖓ ᐅᓗᕆᐊᓇᖅᑐᓂᑦ 
ᐊᑐᓐᖏᓂᖅᓴᐅᖁᓪᓗᒋᑦ ᐊᒻᒪ ᐅᐱᒋᔭᒃᑲ ᒐᕙᒪᕗᑦ 
ᑕᐃᒪᓐᓇᐃᑦᑐᓂᑦ ᐊᑐᕈᓐᓃᐸᐳᓪᓕᐊᓕᕐᒪᑕ ᓲᕐᓗ 
ᓯᓂᑦᑎᑦᑎᔪᑎᐅᖃᑦᑕᖅᑐᑦ ᖁᑭᐅᑏᑦ. ᒥᓂᔅᑕᐅᔪᖅ 
ᓇᓗᓇᐃᖅᓯᒍᓐᓇᖅᑳ ᐋᓐᑎᐅᕆᔪᒥᐅᑦ ᑕᐃᒪᓐᓇ 
ᐱᓕᕆᐊᖃᕆᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᑦᑎᐊᕚᓘᒻᒥᔪᖅ. 
ᐅᖃᖅᑎᑦᑎᔩ, ᓱᓕᑦᑎᐊᖅᑐᖅ ᑕᐃᒪᓐᖓᑦ 
ᐆᒪᔪᕐᓂᐊᖅᑏᑦ ᑲᑎᒪᕕᔾᔪᐊᓚᐅᖅᑎᓪᓗᒋᑦ 
ᑲᖏᕐᖠᓂᕐᒥᑦ, ᖃᐅᔨᓴᕐᓂᕆᖃᑦᑕᖅᑕᕗᑦ 
ᓈᓴᐃᓪᓗᑕ ᐊᒻᒪ ᐱᓕᕆᐊᖑᓪᓗᑎᑦ, 
ᐸᕕᓴᐃᖏᓂᖅᓴᓂᑦ ᖃᐅᔨᓴᕈᑎᖃᕋᓱᐊᓕᖅᑐᒍᑦ. 
 
ᓄᓇᕗᑦ ᐋᓐᓂᖅᑎᕆᓐᖏᓂᖅᓴᐅᔪᓂᑦ ᐅᕝᕙᓘᓐᓃᑦ 
ᓱᕈᐃᖏᓂᖅᓴᐅᔪᓂᑦ ᐊᑐᖃᑦᑕᓕᖅᑐᑦ  

ᓇᓄᕐᓂᑦ ᖃᐅᔨᓴᓂᕐᒥᑦ, ᓇᓗᐃᓪᓗ ᑕᐃᒪᓐᓇ 
ᑕᑯᓐᓇᖅᑐᑎᑦᑕᐅᖅ. ᐱᓕᕆᖃᑕᐅᒐᑦᑕ ᓯᓚᕐᔪᐊᒥᑦ 
ᓇᓄᓕᕆᓂᕐᒥᑦ ᐊᒻᒪ ᑕᒪᑯᐊ ᐊᑐᖅᑕᐅᕙᑦᑐᑦ 
ᐃᓚᖏᑎᒍᑦ ᐱᔪᓐᓇᑎᐊᖅᑐᑦ, ᐱᓕᕆᖃᑎᓕᒫᕗᑦ 
ᑲᔪᖏᕐᓱᖅᑕᕗᑦ ᑕᐃᒪᓐᓇ ᐱᓕᕆᖔᖃᑦᑕᕐᓗᑎᑦ 
ᖃᐅᔨᓴᓂᕐᒥᑦ ᑕᐃᒫᑦᑕᐅᖅ ᓇᓄᓕᕆᖃᑦᑕᖅᑐᑦ.  
 
ᐊᑐᖃᑦᑕᖁᓂᐊᕐᒥᔭᕗᑦ ᓂᒋᖓᓂ ᑕᓯᐅᔭᕐᔪᐊᒥ 
ᖃᐅᔨᓴᕐᓂᐅᒋᐊᖃᓂᐊᖅᑐᓂᑦ ᓯᕗᓂᔅᓴᑎᓐᓂᑦ 
ᑖᒃᑯᐊᓗ ᒪᔪᕐᓂᐊᑎᒃᑯᑦ ᐊᒻᒪ ᓄᓇᓕᐅᔪᑦ 
ᐃᓚᐅᖃᑕᐅᔪᑦ ᐃᓚᐅᑎᑕᐅᓗᑎᑦ 
ᓂᓪᓕᕐᕕᖃᕈᓐᓇᓂᐊᕐᒥᒻᒪᑕᑦᑕᐅᖅ 
ᐃᓱᒫᓗᒋᔭᖏᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒥᓂᔅᑕ ᖃᐅᔨᒪᒻᒪᓂᓛᒃ ᓄᓇᖅᑲᑎᕗᑦ  
ᐃᓱᒫᓗᒋᔭᖃᕐᒪᑕ ᓱᕈᖅᓯᒪᔪᓂᑦ ᓂᕿᖓᓂᑦ 
ᓇᕐᕈᖃᑦᑕᕐᒪᑕ ᑕᐃᒃᑯᐊ ᓯᓂᑦᑎᑕᐅᔪᕕᓂᕐᓂᑦ. 
ᓴᓂᑭᓗᐊᕐᒥ ᐆᒪᔪᕐᓂᐊᖅᑎ ᑲᑎᒪᔨᖏᑦ 
ᐆᒪᔪᓕᕆᔨᖓᓪᓗ ᑕᒪᒃᑯᓂᖓ ᓂᕿᓕᕆᓂᕐᒥᑦ 
ᐱᔭᕆᐊᖃᖃᑦᑕᕐᒪᑕ ᐊᒻᒪ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᐃᓚᐅᖃᑕᐅᕙᓪᓚᐃᒋᓪᓗᑎᑦ.  
 
ᓴᓂᑭᓗᐊᕐᒥ, ᓇᓐᓄᑦᑐᖃᕐᓂᕈᓂ ᐊᒻᒪ ᖃᐅᔨᒍᓂ 
ᓯᓂᑦᑎᑕᕕᓂᐅᔪᖅ ᐊᒻᒪ ᓇᓗᓇᐃᒃᑯᓯᖅᑕᐅᓯᒪᓪᓗᓂ 
ᑕᖅᑮᑦ 12 ᐃᓗᐊᓂ, ᐊᑭᓕᖅᑕᐅᕙᑦᑐᑎᑦ ᓂᑭᖏᑦ 
ᓂᕆᔭᔅᓴᐅᓐᖏᓐᓂᖏᓐᓄᑦ. ᑭᓯᐊᓂᓕ 
ᐊᖑᓇᓱᑦᑎᐅᔪᖅ ᓇᓐᓄᓐᓂᕈᓂ 
ᓯᓂᑦᑎᑕᐅᓯᒪᔪᕕᓂᕐᒥᑦ ᓯᕗᓂᐊᒍᑦ ᑕᖅᑭᑦ 12 
ᐅᖓᑖᓂ, ᐊᑭᓕᖅᑕᐅᖃᑦᑕᖏᒻᒪᑕ 
ᖃᐅᔨᒪᔭᐅᒐᓗᐊᖅᑐᑎᑦ ᓂᕿᖏᑦ 
ᓂᕆᔭᔅᓴᐅᓐᖏᓐᓂᖏᓐᓄᑦ.  
 
ᒥᓂᔅᑕᐅᔪᖅ ᐱᓕᕆᖃᑎᖃᓂᐊᖅᐹ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᓐᓂᑦ ᐊᒻᒪ ᐊᓯᖏᓐᓂᑦ ᑕᒪᓐᓇ 
ᕿᒥᕈᔭᐅᓗᓂ ᐊᑭᓕᖅᑕᐅᔪᓐᓇᕐᒪᖔᑕ ᐊᓯᖏᓐᓄᑦ 
ᓯᓂᑦᑎᑕᐅᓯᒪᔪᒥᓂᕐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 
ᐊᐱᖅᑯᑎᑦᑎᐊᕚᓘᒻᒥᔪᖅ. 
ᐃᓱᒫᓘᑎᒋᔭᐅᖃᑦᑕᓚᐅᕐᒪᑦ ᑖᓐᓇ ᐃᖅᑲᐅᒪᓪᓗᖓ 
ᑕᐃᔅᓱᒪᓂ ᐆᒪᔪᕐᓂᐊᖅᑎᐅᓪᓗᖓ 
ᐊᐱᖅᑯᑎᒋᖃᑦᑕᔪᒐᑦᑎᒍ. ᓴᓂᑭᓗᐊᕐᒥᐅᑕ 
ᐅᖃᐅᑎᒍᓐᓇᖅᑕᕋ ᓇᓄᒥᓃᑦ 
ᖃᐅᔨᓴᖅᑕᐅᖃᑦᑕᕐᖓᑕ ᐊᓯᖏᓪᓗ ᓂᖀᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ 
ᖃᐅᔨᓴᖅᑎᖏᓐᓄᑦ, ᐊᒻᒪ ᐅᖃᐅᓯᕆᐊᕐᔪᓂᐊᖅᑕᒃᑲ 
ᐃᓚᖏᑦ ᖃᐅᔨᓴᕈᑕᐅᕙᑦᑐᑦ.  
 
ᐊᑐᖅᑕᐅᖃᑦᑕᖅᑐᑦ ᓯᓂᑦᑎᑕᐅᓚᐅᖅᑐᑎᑦ 
ᖃᐅᔨᓴᖅᑕᐅᓪᓗᑎᑦ, ᓯᓂᑦᑎᑦᑎᒍᑏᑦ 
ᖃᐅᔨᔭᔅᓴᐅᓐᖏᑦᑐᑦ ᐊᐅᖏᓐᓂᑦ ᐃᑲᕐᕋᓂ 24-ᓂᑦ;  
ᓯᓂᑦᑎᑦᑎᒍᑏᑦ ᖃᐅᔨᔭᔅᓴᐅᓐᖏᑦᑐᑦ ᒥᕿᖏᓐᓂᑦ 
ᐅᓪᓗᓂᒎᖅ ᐱᖓᓱᓂᑦ; ᓯᓂᑦᑎᑦᑎᒍᑏᑦ 
ᖃᐅᔨᔭᔅᓴᐅᒍᓐᓃᓲᑦ ᑎᒥᖓᓂ ᐅᓪᓗᓂᑦ ᑕᓪᓕᒪᓂᑦ 
ᒪᕐᕉᓐᓂᒃ ᐊᕐᕕᓂᓕᓐᓄᒃ. ᐊᒻᒪᓗ ᐊᓯᖏᑦ 
ᐊᑯᓂᐅᓂᖅᓴᒐᓛᖑᓪᓗᑎᑦ. ᐅᖃᖅᑏ, ᑭᓯᐊᓂᓕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ ᐅᖃᖅᓯᒪᔪᑦ 
ᓂᕿᖏᑦ ᓂᕆᔭᔅᓴᐅᓲᑦ 45 ᐅᓪᓗᐃᑦ ᐃᓗᐊᓂ 
ᐊᓂᒍᖅᓯᒪᓕᖅᐸᑦ. ᓄᓇᕗᑦ ᒐᕙᒪᒃᑯᑦ ᐅᖃᖅᑐᑦ 
ᐊᑭᓖᖃᑦᑕᓂᐊᖅᑐᑎᑦ ᐊᕐᕌᒍᒧᑦ ᐊᑕᐅᓯᕐᒧᑦ 
ᑎᑭᓯᒪᔪᒧᑦ ᓇᓄᒥᓂᐅᔪᖅ ᓂᕆᔭᐅᖏᓐᓂᖓᓄᑦ, 
ᐃᑉᐱᒋᔭᕗᑦ ᑕᒪᓐᓇ ᐊᑦᑕᓇᖏᑎᐊᖅᑐᓂ 
ᐱᔪᓐᓇᑎᐊᖅᑐᓂᓗ.  
 
ᐅᖃᒃᑲᓐᓂᑲᐃᓐᓇᕐᓗᖓ, ᐅᖃᖅᑏ, ᐊᒥᓲᖏᑦᑐᑦ 
ᐊᕕᑦᑐᖅᓯᒪᔪᓂᑦ ᑕᐃᒪᓐᓇ ᐊᑐᖃᑦᑕᕐᒪᑕ, 
ᐅᖃᐅᓯᕆᖅᑲᐅᔭᖓ ᒪᓕᒐᓕᐅᖅᑎᐅᑉ. 
ᓄᓇᕗᒻᒥᐅᑕᐅᔪᑎᒍᑦ ᓱᕈᖅᓴᐃᖏᓐᓂᖅᓴᓂᑦ 
ᐊᑐᖃᑦᑕᓕᕋᑦᑕ ᐊᒻᒪ ᐱᓕᕆᖃᑎᒋᓂᐊᖅᑕᕗᑦ 
ᐊᐅᓚᑦᑎᖃᑎᕗᑦ ᐊᒻᒪ ᐊᓯᖏᑦ ᐊᕕᑦᑐᖅᓯᒪᔪᑦ 
ᑖᒃᑯᓂᖓᔅᓴᐃᓐᓇᖅ ᓇᓐᓄᒐᓱᐊᖃᑎᒋᕙᑦᑕᑎᓐᓂᑦ 
ᑕᐃᒪᓕᐅᖅᐸᓪᓕᐊᓚᖓᒻᒥᔪᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐸᕐᓇᐅᑎᖓ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓐᓄᑦ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᓂᓪᓗ ᐱᓕᕆᔨᖓᓄᑦ, ᓯᕗᓕᖅᑎᒧᑦ.  
 
ᓇᓗᓇᓚᐅᓐᖏᒻᒪᑦ ᐅᓂᒃᑳᓂᑦ ᓄᓇᕗᒻᒥᐅᑦ 
ᑐᓴᑦᑎᐊᕈᒪᒻᒪᑕ ᓄᓇᕗᑦ ᒐᕙᒪᒃᑯᓐᓂᑦ. 
ᐱᓕᕆᕕᖓᑕ 2010-11-ᒥ ᐸᓇᐅᑎᖏᓐᓂᑦ 
ᓯᕗᓪᓕᐅᔾᔨᒍᒪᔭᖏᑦ, ᐱᓕᕆᕕᖓ 
ᓴᖅᑭᑎᑦᑎᔭᕆᐊᖃᓚᐅᖅᑐᑦ ᐊᒻᒪ 
ᐊᑐᓕᖅᑎᑦᑎᓗᑎᑦ ᓄᓇᕗᑦ ᒐᕙᒪᒃᑯᖏᑕ 
ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᐅᒻᒥᑦ. 
ᖃᐅᔨᒍᒪᑐᐃᓐᓇᖅᑐᖓᓕ ᒥᓂᔅᑕᐅᔪᖅ 
ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᒻᒧᑦ ᑖᑦᓱᒥᖓ 
ᓯᕗᓪᓕᐅᔾᔭᐅᔭᕆᐊᖃᖅᑐᒥᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᑦᑕᐅᖅ ᑖᔅᓱᒥᖓ ᐊᐱᕆᔭᐅᒐᑦᑕ. 
ᑖᓐᓇ ᒐᕙᒪᒃᑯᓐᓄᑦ ᐱᕕᔾᔪᐊᖑᒻᒪᑦ ᑕᒪᓐᓇ 
ᑐᓴᐅᒪᖃᑦᑕᐅᑎᓂᖅ. ᐊᒻᒪᓗᑦᑕᐅᖅ ᑖᓐᓇ 
ᓇᓗᓇᐃᖅᐸᓪᓕᐊᓪᓗᓂ ᖃᕋᓴᐅᔭᒃᑯᑦ ᕿᒥᕐᕈᓇᒡᕕᒃ, 
ᑕᒪᒃᑯᐊ ᖃᐅᔨᒋᐊᕈᑏᑦ, ᓴᖅᑭᐸᓪᓕᐊᒻᒪᑕ 
ᓄᑖᕈᖅᑎᑕᐅᕙᓪᓕᐊᓪᓗᑎᑦ. 
ᐊᔾᔨᒌᓕᖅᑎᑕᐅᓇᓱᒻᒪᑕ ᖃᐅᔨᓇᓱᑦᑐᑦ ᖃᕋᓴᐅᔭᒃᑯᑦ 
ᖃᐅᔨᔪᒪᔭᒥᓐᓂᑦ ᖃᐅᔨᓵᔨᒍᓐᓇᕐᓗᑎᑦ. 
ᐱᔭᕆᐊᑭᓐᓂᖅᓴᐅᒐᔭᖅᑐᖅ. ᑕᐃᒪᓐᓇᓗ ᒫᓐᓇ 
ᑐᓴᐅᒪᖃᑦᑕᐅᑎᔾᔪᑎᖃᓕᖅᑐᑦ. 
 
ᑖᒃᑯᐊ ᒐᕙᒪᒃᑯᑦ ᑐᓴᕆᐊᖃᖅᑕᖏᓐᓂᑦ ᑭᒃᑯᓂᓕᒫᑦ 
ᑐᓴᐅᒪᑦᑎᐊᕋᓗᐊᕐᒪᖔᑕ ᖃᐅᔨᒪᔾᔪᑎᔅᓴᓂᑦ. 
ᐊᒻᒪᑦᑕᐅᖅ, ᑖ ¨ᓐᓇ ᐸᕐᓇᐅᑎᐅᓂᐊᖅᑐᖅ 
ᐱᒋᐊᕐᓂᐊᒥᒻᒪᑦ ᐸᕐᓇᑦᑕᐅᓪᓚᕆᓕᖅᑐᖅ ᔮᓄᐊᕆᒥ 
ᐱᓕᕆᐊᖑᓂᐊᖅᑐᖅ. ᓱᓕ ᒫᓐᓇᐅᔪᖅ 
ᐱᔭᕇᖅᓯᒪᓐᖏᒻᒪᑦ. ᑖᓐᓇ ᒪᓕᒐᓕᐅᖅᑎᐅᖃᑎᒐ 
ᖃᐅᔨᓴᖅᑏᓇᕐᓂᐊᕆᕙᕋ ᓇᒦᓕᕐᒪᖔᑦ ᑕᒪᓐᓇ 
ᐱᔭᕆᐊᑭᓪᓕᔫᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓄᑦ ᐃᓚᒋᐊᕈᑎ, 
ᑭᒡᒐᑐᖅᑐᖅ ᖁᑦᑎᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᒃᑦᑕᐅᖅ ᑭᐅᒐᕕᑦ. ᑖᓐᓇ 
ᐸᕐᓇᐅᑎᐅᓂᕋᖅᑕᐃᑦ ᔮᓐᓄᐊᕆᒥᑦ 
ᐱᔭᕇᖅᑕᐅᓂᕐᒪᑦ ᑕᐃᒫᑦᓴᐃᓇᑦᑕᐅᖅ 
ᐊᑐᓕᖅᑎᑕᐅᕙᓪᓕᐊᓂᐊᕐᒪᑦ. ᒥᓂᔅᑕ ᐅᖃᕈᓐᓇᖅᐸ 
ᖃᖓᒃᑯᑦ ᑕᒪᓐᓇ ᑲᔪᓯᑎᑎᑕᐅᕙᓪᓕᐊᓂᐊᕐᒪᖔᖅ? 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐱᒋᐊᕐᓂᖓᓂ ᐅᖃᕋᑖᕋᒪ  
ᐱᔭᕇᖅᓯᒪᓐᖏᑐᖅᓱᓕ ᑐᓴᐅᒪᖃᑦᑕᐅᑎᔾᔪᑎᒃᓴᖅ. 
ᔮᓐᓄᐊᕆᒥ ᐱᔭᕇᓚᐅᓐᖏᑦᑐᖅ. ᑖᓐᓇ 
ᐱᔭᕇᖅᑕᐅᑎᐊᑉᐸᑦ ᐅᕙᑦᑎᓐᓄᑦ ᒥᓂᔅᑕᐅᔪᓄᑦ 
ᑲᑎᒪᔨᖏᓐᓄᑦ ᐊᖏᖅᑕᐅᓚᐅᕐᓗᓂ 
ᓴᖅᑭᑦᑐᓐᓇᕐᓂᐊᕋᑦᑎᒍ. ᑐᓴᐅᒪᑎᓐᓂᐊᕆᕙᕋ ᖃᖓ  
ᐊᖏᖅᑕᐅᔭᕇᖅᐸᑦ ᐊᑐᐃᓐᓇᐅᓕᓛᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᕋᑖᖅᑕᕋ ᓯᕗᓕᖅᑎ ᓴᖅᑮᓂᐊᕐᓂᖓ 
ᑎᑎᖅᑲᖓᓂᑦ, ᐊᒻᒪᓗ ᖁᔭᓐᓇᒦᒃ 
ᑕᐃᒪᐃᓐᓂᐊᕐᓂᕋᕋᕕᑦ, ᑭᓯᐊᓂ ᐸᕐᓇᐅᑏᑦ 
ᐃᓗᓕᖏᑦ ᐊᑐᓕᖅᑎᑕᐅᓂᖏᓪᓗ, ᖃᖓ 
ᐱᔭᕇᖅᑕᐅᔪᒫᖅᑲᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᐃᓛᒃ ᐱᔭᕇᖅᑕᐅᓪᓚᕆᑉᐸᑦ 
ᐊᖏᖅᑕᐅᓚᐅᕐᓗᓂ ᒥᓂᔅᑕᐅᔪᓂᑦ ᖃᖓᐅᓂᖏᓐᓂ 
ᓇᓗᓇᐃᕆᔪᓐᓇᑎᐊᕐᓂᐊᕋᒪ ᑭᓯᐊᓂ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐊᐱᖅᓱᓂᕐᒧᑦ 
ᐃᓚᒋᐊᕈᑎ, ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᓕᐊᓇᐃᒍᓱᓪᓚᕆᖃᑦᑕᔪᒐᒪ ᑖᒃᑯᐊ ᖃᕋᓴᐅᔭᒃᑯᑦ 
ᓴᖅᑮᖃᑦᑕᓚᐅᖅᓯᒪᒐᕕᑦ ᑕᖅᑭᑕᒫᑦ ᐅᓂᒃᑳᓕᐊᕐᓂᒃ. 
ᑖᓐᓇ ᓱᓕ ᓴᖅᑭᑕᐅᖃᑦᑕᖅᑳ ᑕᖅᑭᑕᒫᑦ? 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᐊᓕᐊᓇᐃᒍᓱᑉᐳᖓ 
ᓇᐅᑦᓯᑐᒻᒪᒍ ᑖᓐᓇ ᖃᕋᓴᐅᔭᒃᑯᑦ ᖃᐅᐃᔨᓴᕐᕕᒃ 
ᑐᓴᐅᒪᑎᑦᑎᔾᔪᑎ. ᐃᖅᑲᓇᐃᔭᖅᑎᕗᑦ 
ᐱᔭᔅᓴᖃᖅᑐᒻᒪᕆᐊᓘᖃᑦᑕᕐᒪᑕ.  
ᑖᓐᓇ ᑕᖅᑭᑕᒫᑦ ᐅᒃᑐᓚᐅᕋᑦᑎᒍ ᓯᕗᓪᓕᕐᒥ 
ᖃᓄᐃᒃᑲᔭᕐᒪᖔᑦ ᒫᓐᓇ ᑕᖅᑭᑦ ᐱᖓᓱᑦ 
ᐊᓂᒍᕌᖓᑕᒧᑦ ᒫᓐᓇ ᐅᒃᑐᕋᓱᓕᕐᒥᒐᑦᑎᒍᑦ. 
ᐊᓯᖏᓐᓂᑦᑕᐅᖅ ᐱᔭᔅᓴᑦᑎᓐᓂ ᐱᔪᓐᓇᖁᓪᓗᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᐸᓐᓂᖅᑑᒧᑦ.  
 
ᐊᐱᖅᑯᑦ 057 - 3(3): ᐃᓐᓇᑐᖃᓕᕆᔨ 

ᐸᓐᓂᖅᑑᒧᑦ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᐊᐱᕆᔪᒪᔭᕋᓕ ᑖ ¨ᓐᓇ ᐃᓕᖅᑯᓯᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ. ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐊᒥᑦᑐᕐᒥᑦ ᐊᒻᒪ ᓇᓄᓕᒻᒥᑦ ᐊᐱᖅᑯᓯᕆᖅᑲᐅᔭᖓᑕ 
ᐅᐃᒍᒋᐊᒃᑲᓐᓂᑐᐃᓐᓇᕈᒪᔭᒃᑲ.  
 
ᑕᐃᒪᐃᓛᒃ ᓄᓇᑦᑎᓐᓂ ᑖᒃᑯᐊ ᐃᓐᓇᕆᔭᕗᑦ 
ᑲᑎᒪᔨᑦ, ᔮᓄᐊᕆᐅᑎᓪᓗᒍ ᑲᑎᒪᑎᓪᓗᒋᑦ 
ᐅᐸᔪᒐᒃᑭᑦ ᑐᓵᔭᖅᑐᖅᑐᖓᐃᓛᒃ. ᑲᑎᒪᔨᐅᒐᒥ ᑕᕝᕙ 
ᐊᒻᒪᓗ ᑎᑎᕋᖅᑎᖃᖅᑐᑎᑦ ᑕᕝᕙᓐᖓᑦ ᐃᓚᒋᔭᒥᓂᒃ 
ᐃᓐᓇᓪᓚᕆᐅᖃᑕᐅᔪᒥᑦᑕᐅᖅ. ᐊᐱᕆᓕᔪᒐᒃᑭᑦ 
ᐃᑲᔪᖅᑎᖃᓐᖏᑎᐊᖅᐸᒻᒪᖔᑕ ᐃᒫᓪᓘᓐᓃᑦ 
ᓄᓇᑦᑕ ᓯᓚᑖᓄᑦ ᑭᓱᑐᐃᓐᓇᕐᒥᑦ 
ᑐᔅᓯᕋᐅᑎᓕᐅᕈᑎᔅᓴᓂᑦ, ᖃᓪᓗᓈᑎᑑᒐᓚᓲᖑᒻᒪᑕ 
ᑕᒪᒃᑯᐊ,  

ᐃᑲᔪᖅᑎᔅᓴᖃᓐᖏᑎᐊᕐᒪᖔᑕ. ᐊᖏᔪᒻᒪᑕ 
ᐊᓪᓚᑦᑎᔅᓴᖃᕋᒍᓐᓇᓐᖏᑦᑐᒍᒡᒎᖅ, ᐊᒻᒪ 
ᑎᑎᕋᕆᐊᖃᕋᐃᒍᑎᒃ ᓄᓇᑦᑕ ᓯᓚᑖᓄᑦ 
ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᓄᓇᑦᑕ ᐃᓗᐊᓂ, 
ᖃᕋᓴᐅᔭᖃᓐᖏᓐᓇᒥᓪᓘᓐᓃᑦ ᐅᕝᕙᓘᓐᓃᑦ 
ᐱᓕᕆᔨᖃᓐᖏᓐᓇᒥ ᑕᐃᒪᐃᓕᐅᕈᓐᓇᖅᑐᒥᒃ. 
ᓇᒧᓐᖓᑲᓐᓂᓗᐊᖃᑦᑕᕐᓂᕋᔪᓐᖏᒻᒪᑕ. ᖁᕕᐊᔪᔪᑦ 
ᐃᓅᓱᑦᑐᐃᑦ ᑲᑎᒪᔨᖏᓐᓂᒃ ᐃᑲᔪᖅᑎᒋᔭᐅᔪᒥᒃ 
ᑕᐃᒃᑯᓄᖓ ᐃᑲᔪᕆᐊᖅᑕᐅᖃᑦᑕᕐᓂᐊᓕᕋᒥ. ᑖᓐᓇ 
ᐃᓛᒃ ᑐᑭᑖᖅᑎᔾᔫᒥᔪᒐᑦᑎᒍ 
ᑕᐃᒪᐃᒍᓐᓇᕐᓂᐊᓕᖅᑐᑦ.  
 
ᑕᕝᕙ ᑭᓯᐊᓂᓕ ᑕᐃᒫᒃ ᐃᑲᔪᖅᑎᖃᖅᑎᓐᓇᒋᑦ 
ᐃᖏᕐᕋᓯᑦᑎᐊᕈᓐᓇᖏᓪᓚᕆᒻᒪᑕ. ᐊᒻᒪᓗ 
ᖃᓄᑐᐃᓐᓇᖅ ᐱᒍᒪᔭᕋᓗᐊᒥᓂᒃ ᑐᔅᓯᕋᐅᑎᓂᑦ 
ᑲᒪᔪᓐᓇᕋᑎᑦ. ᑕᕝᕘᓇ ᓇᓪᓕᓐᓇᖃᑦᑕᕐᖓᑕ  
ᓱᔪᒪᒃᑲᓐᓂᕋᓗᐊᖅᑐᑎᑦ ᓱᒃᑲᓐᓂᕈᓐᓇᕋᑎᑦ. ᑕᐃᒪ 
ᒥᓂᔅᑕ ᐊᐱᕆᔪᒪᔭᕋ ᑮᓇᐅᔭᖅᑕᖃᓐᖏᑎᐊᕐᒪᖔᑦ  
ᑖᒃᑯᓄᖓ ᑎᑎᕋᖅᑎᐅᒐᔭᖅᑐᒥ ᐃᑲᔪᖅᑎᐅᒐᔭᖅᑐᒥ 
ᐃᓐᓇᕆᔭᑦᑎᓐᓄᑦ ᐊᐅᓚᑦᑎᐊᖁᓪᓗᒋᑦ ᓄᓇᑦᑎᓐᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᒃᑦᑕᐅᖅ ᑖᓐᓇ ᐸᓐᓂᖅᑑᒧᑦ 
ᓂᕈᐊᖅᑕᐅᓯᒪᔪᖅ. ᐄ, ᑖᒃᑯᐊ 
ᑮᓇᐅᔭᖃᖅᑎᑦᑎᖃᑦᑕᖅᑐᑦ ᐃᓕᖅᑯᓯᓕᕆᔨᒃᑯᑦ. 
ᑕᒪᒃᑯᓂᖓ ᐅᖃᐅᓯᕆᖅᑲᐅᔭᓐᓂ 
ᑮᓇᐅᔭᔅᓴᒐᓱᑦᑎᐅᓐᖏᑦᑐᑦ ᐊᖅᑯᑎᒋᔭᐅᔪᓐᓇᖅᑐᑎᑦ. 
ᑕᐃᒫᒃ ᑮᓇᐅᔭᓂᑦ ᑐᒃᓯᕋᕌᖓᑕ 
ᑐᓂᓯᔭᐅᔪᓐᓇᖃᑦᑕᖅᑐᑦ. ᑭᓯᐊᓂ 
ᐃᓱᖃᖅᑎᑕᐅᕙᒻᒥᔪᑦ $15,000-ᒧᑦ ᑕᒪᒃᑯᐊ 
ᑐᒃᓯᕌᖑᔪᑦ. ᐊᕐᕌᒍᑕᒫᖅ 
ᑐᓂᓯᔪᓐᓇᓐᖏᑐᐃᓐᓇᖅᑐᒍᑦ 
ᑐᒃᓯᕋᖅᑐᖃᓐᖏᑐᐊᕌᖓᑦ. ᑐᓂᓯᔭᐅᔭᕌᖓᑕ 
ᑐᒃᓯᕋᒃᑲᓐᓂᖅᐸᓪᓗᑎᒃ ᑭᓯᐊᓂ 
ᑐᓂᓯᔪᓐᓇᖃᑦᑕᖅᑐᒍᑦ ᑕᒪᒃᑯᓂᖓ ᐃᓐᓇᑐᖃᓐᓄᑦ 
ᐊᑐᓐᓂᐊᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᑦ ᐸᖕᓂᖅᑑᒧᑦ. 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓚᒃ, 
ᐃᓚᖓᒍᑦ ᑖᒃᑯᐊ ᐊᑐᐃᓐᓇᐅᒪᑎᑦᑕᓯ 
ᑐᑭᓯᔭᐅᒃᑲᓐᓂᕆᐊᖃᖅᐸᓪᓕᐊᔪᑦ ᑖᒃᑯᐊ 
ᓄᓇᑦᑎᓐᓂᒃ ᑲᑎᒪᔨᑯᓗᓐᓄᑦ. 
ᑐᓴᐅᒪᔫᔮᔪᖏᑦᑎᐊᕐᖓᑕ ᑕᐃᒪᐃᑦᑐᒥᒃ 
ᐱᑕᖃᕆᐊᖓ ᑕᕝᕙᓂ ᐃᓕᖅᑯᓯᓕᕆᔨᒃᑯᓐᓂᑦ. 
ᑖᓐᓇ ᑎᑎᕋᐅᑎᐅᒃᑲᓐᓂᕆᐊᓕᒃ ᐊᒻᒪᓗ 
ᖃᐅᔨᒪᑎᒋᐊᒃᑲᓐᓂᓐᓂᐊᕆᕙᒃᑲ ᑖᒃᑯᐊ ᓄᓇᑦᑎᓂ 
ᐃᓐᓇᐃᑦ ᑲᑎᒪᔨᖏᑦ, ᐱᑕᓕᒃ, ᑮᓇᐅᔭᒥᒃ 
ᐱᑕᖃᕆᐊᖓ. ᐃᓛᓪᓕᖃᐃ ᑖᒃᑯᐊ ᑮᓇᐅᔭᓂᒃ 
ᐱᒐᐃᑉᐸᑕ, ᐱᒐᐃᒻᒪᑕᐃᓛᒃ ᑕᐃᒪᐃᑦᑐᒧᖅᑲᐃ 
ᐊᑐᖃᑦᑕᕈᓐᓇᖅᑳᑦ? ᐃᑲᔪᖅᑎᒥᒃ 
ᑎᒍᓯᑲᐃᓐᓇᐅᑎᔅᓴᐅᑎᒍᓐᓇᖃᖅᑲᐃ, ᐅᕝᕙᓘᓐᓃᑦ 
ᐊᓯᖏᓄᑦ ᑐᕌᖓᓗᐊᖅᑲᑦ ᑖᒃᑯᐊ ᑮᓇᐅᔭᐃᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᒃᓯᕋᐅᑎᔅᓴᓂᒃ 
ᐊᑐᐃᓐᓇᐅᑎᑦᑎᖃᑦᑕᕋᑦᑕ ᐊᒻᒪᓗ ᐸᐃᑉᐹᑎᒍᑦ 
ᐃᓛᒃ ᐱᕙᓪᓕᐊᔪᓕᕆᔨᒃᑯᑦ ᓴᖅᑭᔮᖅᑎᑦᑎᕙᒃᖢᑕ. 
ᐊᑕᐅᓯᐊᓐᓇᑕᓗ ᓴᖅᑭᑦᑎᑦᑎᕙᒃᖢᑕ ᐊᕐᕌᒍᑦ 
ᐊᑕᐅᓯᖅ ᐃᒪᐃᑦᑐᓂᒃ ᓱᓕ ᑐᒃᓯᕋᕈᓐᓇᖅᑐᓰᓚᔪᓂᒃ. 
ᑕᒪᒃᑯᐊ ᑎᑎᕋᕈᓐᓇᖏᒃᑲᓗᐊᕈᑎᒃ ᐃᒻᒥᓂᒃ 
ᑎᑎᕋᖅᑎᑦᑎᓗᑎᓘᓐᓃᑦ. 
 
ᐅᕝᕙᓘᓐᓃᑦ ᑖᓐᓇ ᐊᒡᓚᒡᕕᑉᐳᑦ ᐃᓕᖅᑯᓯᓕᕆᔨᒃᑯᑦ 
ᐊᒡᓚᒡᕕᖓ ᐅᖄᓚᕕᐅᔪᓐᓇᑦᑎᐊᒻᒥᒻᒪᑦ, 
ᐅᖄᓚᕕᐅᓗᑎᒃ ᑖᒃᑯᐊ ᐃᑲᔪᖅᑕᐅᔪᓐᓇᖅᖢᑎᒃ 
ᑖᒃᑯᓇᓐᖓᑦ. ᐅᕝᕙᓘᓐᓃᑦ ᑕᐃᒪ ᒐᕙᒪᒃᑯᑦ 
ᐃᖅᑲᓇᐃᔭᖅᑎᑖᓐᓂᐊᖅᓯᒪᒻᒪᑕ ᐱᕙᓪᓕᐊᓪᓗᑎᓪᓗ 
ᑕᒪᑐᒥᖓ GLO-ᖑᓂᕋᖅᑕᐅᔪᓂᒃ. ᑕᐃᒃᑯᐊ 
ᐃᑲᔪᒃᑲᓐᓂᕈᓐᓇᓛᒻᒥᒻᒪᑕ ᒐᕙᒪᒃᑯᑦ 
ᐱᓕᕆᐊᖏᓐᓂᒃ ᓇᓗᓇᓐᖏᑦᑐᖅ. ᐊᒻᒪᑦᑕᐅᖅ 
ᐃᑲᔪᖅᑐᕗᑦ ᑕᒪᔾᔭ ᒪᓕᒐᓕᐅᖅᑎᑦ ᐃᑲᔪᖅᑎᖏᑦ 
ᕿᓂᖃᑦᑕᖅᑎᑦᑐᓐᓇᒻᒥᔭᕗᑦ ᑕᒪᒃᑯᓂᖓ ᒐᕙᒪᒃᑯᑦ 
ᐱᓕᕆᕝᕕᖏᑦ ᖃᓄᐃᓕᖓᒻᒪᖔᑕ. 
 
ᐊᒻᒪ ᖃᕋᓴᐅᔭᒃᑯᑦ ᐃᓐᓇ ᐳᓚᕋᕝᕕᒃ ᓴᖅᑭᔮᖅᑐᑦ 
ᑕᒪᒃᑯᐊ ᑐᒃᓯᕌᖑᔪᑦ ᐊᒻᒪ ᑕᐃᓐᓇ ᖃᕋᓴᐅᔭᑦᑎᓐᓄᑦ 
ᑐᕌᖓᔪᑦ ᐅᓪᓗᒥᒧᓪᓗ ᐱᔭᕇᖅᓯᒪᓕᖅᖢᓂ.  

ᐅᓪᓗᒥᒧᑦ ᓈᒻᒪᓕᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᖅᑐᖅᑐᖅ ᐸᖕᓂᖅᑑᒧᑦ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃᖅᑕᕋ ᒥᓂᔅᑕ ᑕᒪᓐᓇ ᑐᑭᓯᒃᑲᓐᓂᕋᒃᑯ. 
ᐃᓛᒃ, ᐃᓚᖓᒍᑦ ᑖᒃᑯᐊ ᐃᓐᓇᕆᔭᕗᑦ 
ᐱᒻᒪᕆᐅᑎᑉᐸᒃᑲᓗᐊᖅᑐᑎᒍᑦ ᐅᖃᐅᓯᒃᑯᑦ 
ᐃᓚᖓᒍᑦ ᓄᓇᑦᑎᓐᓂᑦ ᑲᑎᒪᔨᑯᓗᐃᑦ 
ᐊᑐᐃᓐᓇᐅᒪᑎᑦᑎᕕᒋᓐᖏᓗᐊᕋᑦᑎᒍᑦ 
ᐊᐅᓚᔾᔪᑎᔅᓴᑲᓐᓂᒻᒥᒃ. ᑲᔪᓯᒃᑲᓐᓂᕈᓐᓇᑦᑎᐊᕋᑦᑕ 
ᑭᓯᐊᓂ ᑭᓱᒥᒃ ᐊᑐᐃᓐᓇᐅᑎᑦᑎᕕᐅᕙᐅᒐᑦᑕᐃᓛᒃ 
ᐊᒻᒪᓗ ᑭᓱᒥᒃ ᐃᖅᑲᓇᐃᔭᐅᑎᔅᓴᒥᒃ 
ᑲᔪᓯᔾᔪᑎᔅᓴᑦᑕᖃᖅᑎᐊᑦᑎᓪᓗᒍ. 
 
ᑕᐃᒫᖑᑯᐊ ᐃᓐᓇᕆᔭᕗᑦ 
ᑲᑎᒪᔨᖃᑦᑎᐊᕋᓗᐊᖅᑐᑎᒃ, ᐃᓚᖓᒍᑦ 
ᖃᐅᔨᒪᒃᑲᓐᓂᖏᒻᒪᑕ ᐃᓄᓪᓚᕆᐅᒻᒪᑕ 
ᐱᕈᓐᓂᑰᓪᓗᑎᒃ ᓄᓇᓕᕋᓛᓂᑦ. ᑕᕝᕗᖓ  
ᓇᓗᖅᑯᑎᕙᒻᒪᑕ. ᑭᓯᐊᓂ ᑐᑭᓯᒃᑲᓐᓂᖅᑐᖓ 
ᒥᓂᔅᑑᑉ ᐅᖃᐅᓯᖏᓐᓂᒃ. ᐊᒻᒪᓗ ᑖᒃᑯᐊ 
ᓇᓗᓇᓐᖏᑦᑐᖅ ᑲᑎᑎᑕᐅᕙᒻᒪᑕ ᐃᓐᓇᕆᔭᕗᑦ 
ᐊᕐᕌᒍᑕᒫᖃᐃ ᑕᒪᐅᖓ ᐃᖃᓗᓐᓄᑦ. ᑕᒪᒃᑯᓂᖓ 
ᐊᑐᐃᓐᓇᐅᒪᑎᑕᐅᕕᒻᒥᓂᒃ 
ᑐᑭᓯᑎᑕᐅᑦᑎᐊᖃᑦᑕᖅᑲᑕ ᐱᐅᔫᒐᓗᐊᖅ 
ᓄᓇᓕᓐᓄᑦ ᒥᓇᖃᑦᑕᓐᓂᐊᒻᒥᒻᒪᑕ. 
ᐅᖃᐅᓯᑐᐃᓐᓇᖅ ᑖᓐᓇ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᐅᑐᐃᓐᓇᐅᒻᒪᑦ. 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ. 
 
ᐊᐱᖅᑯᑦ 058 - 3(3): ᑭᓐᖓᕐᓂᑦ ᐋᓐᓂᐊᕕᒃ 

(ᓯᐊᓪ) 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᖅᑯᑎᒐ ᑐᕌᖅᑐᑦ ᐋᓐᓂᐊᖅᑲᓐᓇᖏᑦᑐᓕᕆᓂᒻᒧᑦ 
ᐃᓄᓕᕆᓂᒻᒧᓪᓗ ᒥᓂᔅᑕᒧᑦ. 
 
ᒥᓂᔅᑕ ᖃᐅᔨᒪᕙᓪᓚᐃᓐᖏᑦᑑᒐᓗᐊᖅ ᑕᐃᑲᓂ 
ᐋᓐᓂᐊᕕᐊᓛᖅ ᑭᓐᖓᕐᓂ. ᐊᕐᕌᓂᐅᓚᐅᖅᑐᖅ, 
ᐃᕐᖓᓚᐅᒻᒪᑦ ᐅᖅᓱᐊᓗᒻᒥᑦ. ᐱᓇᓱᐊᕈᓯᓂᑦ 
ᐱᖓᓲᓚᐅᖅᑐᓂᑦ, ᖁᕝᕕᒃᑕᕝᕕᖓᑦᑕᐅᖅ ᑕᐃᑲᓂ  

ᐃᕐᖓᓚᐅᕆᓪᓗᓂ, ᐊᒻᒪᓗ ᑖᓐᓇ 
ᐊᔾᔨᓕᐅᖅᑕᐅᕝᕕᖓᓂ ᒪᒪᓚᐅᕋᓂ 
ᑎᐱᓕᐊᓘᓚᐅᒻᒪᑦ, ᖃᐅᑕᒫᐸᓗᒃ ᐅᖄᓚᕙᑦᑐᑦ 
ᕼᐊᒻᒪᓚᒃᑯᓐᓄᑦ ᓴᓇᔭᐅᖃᑦᑕᕐᓂᖓᐊᓄᑦ 
ᐃᒃᑮᓐᓇᓗᐊᖃᑦᑕᖅᖢᓂᓪᓗ 
ᐆᓇᓗᐊᖃᑦᑕᖅᖢᓂᓘᓐᓃᑦ. 
 
ᑕᐃᑯᓐᖓᐅᓚᐅᕋᒪ ᐱᓇᓱᐊᕈᓯᐅᓚᐅᖅᑐᓂ ᐃᒪᓐᓇ 
ᓲᓪᓗ ᑕᑕᒥᑲᓴᒻᒪᕆᒃᖢᖓ ᐅᖃᖃᑎᒋᓚᐅᕋᒃᑯ 
ᐋᓐᓂᐊᓯᐅᖅᑏᑦ ᐊᖏᔪᖅᑳᖓ ᐅᖃᐅᑎᓪᓗᓂᖓ 
“ᒪᒥᐊᓇᖅ ᒪᑐᓯᒪᒻᒪᑦ”. ᐊᐱᕆᓪᓗᒍ “ᓱᒻᒪᑦ?” 
ᐅᓂᒃᑳᖅᖢᓂᓗ ᐅᓪᓗᓄᒡᒎᖅ ᑎᓴᒪᓂᑦ 
ᑕᓪᓕᒪᒻᒪᕆᓐᓄᑦ ᒪᑐᓯᒪᓚᐅᕐᒪᑕ ᕕᕝᕗᐊᕆᒥᑦ ᐊᒻᒪ 
ᐊᓯᒍᑦ ᒪᑐᓯᒪᔭᕆᐊᖃᓚᐅᖅᑑᒐᓗᐊᖅ ᑭᓯᐊᓂ 
ᒪᑐᓯᒪᒍᓐᓇᓚᐅᓐᖏᑦᑐᑦ, ᐅᐱᓐᓇᕋᓂ 
ᐋᓐᓂᐊᕕᓕᐊᖃᑦᑕᖅᑐᑦ ᑕᐃᑲᓐᖓᑦ 
ᐄᔭᒐᖅᑖᓲᖑᒻᒪᑕ ᐳᕙᓪᓗᓂᕐᒧᑦ. 
 
ᐅᖃᖅᑏ, ᑕᐃᑯᓐᖓᖃᑦᑕᖅᑐᑦ ᐊᒻᒪ ᐋᓐᓂᐊᕕᒻᒥᑦ 
ᐊᓂᒐᐃᒻᒪᑕ ᖃᕘᓂᖅᓴᐅᕙᑦᑐᑦ 
ᑕᐃᑯᓐᖓᖅᑐᒥᓂᐅᒐᐃᒻᒪᑕ. ᐊᐱᖅᑯᑎᒋᔭᕋᓕ: 
ᒥᓂᔅᑕ ᖃᓄᐃᓘᓂᐊᖅᐸ ᖃᓄᐃᓕᖓᓂᕆᔭᖓᓂᑦ 
ᐋᓐᓂᐊᕕᐅᑉ? ᑕᒪᓐᓇ ᑐᐊᕕᕐᓇᖅᑐᒻᒪᕆᐅᓕᕐᒪᑦ 
ᐃᓇᖏᖅᑕᐅᖏᖔᕐᓗᓂ ᓯᕗᓂᔅᓴᑎᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪᓐᓇ 
ᐅᓗᕆᐊᓇᖅᑐᒦᒋᐊᖃᓐᖏᒃᑲᓗᐊᕐᒪᑦ. ᐱᒻᒪᕆᐅᒻᒪᑦ 
ᑕᒪᓐᓇ. ᑕᒪᒃᑯᐊᓗ ᒪᓕᒃᑕᐅᒋᐊᖃᖅᑐᑦ 
ᒪᓕᒋᐊᕆᓪᓗᑎᒍᑦᑕᐅᖅ ᓴᓇᔭᐅᓯᒪᓂᖏᓐᓄᑦ, 
ᐱᓗᐊᖅᑐᒥᑦ ᐋᓐᓂᐊᕕᕋᓛᑦ. 
 
ᑕᐃᒪ ᐅᓗᕆᐊᓇᖅᑐᒦᖁᓇᒋᑦ, ᒪᓕᒐᓕᐅᖅᑏᑦ 
ᖃᐅᔨᒪᑦᑎᐊᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑲᒪᒋᔭᖃᓪᓚᕆᓐᖏᒻᒪᑕ ᑖᒃᓱᒥᓐᖓ 
ᐋᖅᑭᓱᖅᑕᐅᒐᔭᕐᓂᖏᓐᓄᑦ ᓴᓇᒋᐊᖅᑕᐅᓂᖏᓐᓄᑦ. 
ᑲᒪᒋᔭᐅᓗᓂ ᑕᒪᓐᓇ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ. ᑕᐃᒪ ᖃᐅᔨᒪᔪᖓ  

ᐊᔪᓕᖅᑐᒥᓂᐅᑉᐸᑦ ᐋᓐᓂᐊᕕᒻᒥ ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᒐᕙᒪᒃᑯᑦ ᓄᓇᓕᓐᓂ 
ᒐᕙᒪᓕᕆᔨᒃᑯᑦ ᐱᓕᕆᐊᕆᔭᐅᒻᒪᑦ. 
ᓈᒻᒪᓐᓂᖅᓴᐅᒐᔭᖅᑐᒃᓴᐅᔪᖅ ᑖᒃᓱᒧᓐᖓ 
ᐊᐱᕆᖔᖅᐸᑦ ᓄᓇᓕᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎᒃ ᐊᐱᖅᑯᑎᒧᑦ. 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᖃᐃ 
ᐃᒪᓐᓇᐃᓕᐅᕋᓱᐊᖅᑐᖓᖃᐃ ᐅᖃᐅᓯᖃᕋᒪ 
ᐃᖅᑲᓇᐃᔭᖅᑎᖏᓐᓂᒃ. ᐃᒡᓗᕐᔪᐊᖑᓐᖏᑦᑐᒥᒃ. 
ᑕᐃᒪᓐᓇᒃ ᐃᖅᑲᓇᐃᔭᖅᑎᖏᑦ ᑕᐃᑲᓂ ᐃᓂᖃᕐᒪᑕ 
ᓯᓂᑦᑕᖃᑦᑕᕐᒪᑕᓗ ᐋᓐᓂᐊᕕᕋᓛᒥ. ᒥᓂᔅᑕ ᖃᓄᖅ 
ᑕᒪᒃᑯᐊ ᐃᑲᔪᖅᑕᐅᓂᐊᖅᐸᑦ ᐋᓐᓂᐊᓯᐅᖅᑏᑦ 
ᑕᐃᑲᓂ ᐃᖅᑲᓇᐃᔭᖃᑦᑕᖅᑐᑦ ᐱᓕᕆᖃᑦᑕᖅᑐᓪᓗ? 
ᐊᑦᑕᓇᖅᑐᒋᒐᒃᑯ ᐃᖅᑲᓇᐃᔭᕐᕕᒋᒋᐊᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒥᓂᔅᑕᐅᓪᓗᖓ ᑕᒪᒃᑯᐊ 
ᐅᓗᕆᐊᓇᖅᑕᐃᓕᒪᒋᐊᖃᕐᒪᑕ ᐃᒡᓗᐃᑦ. 
ᐱᓕᕆᖃᑎᒋᒐᑦᑎᒍᑦ ᓄᓇᓕᓐᓂᒃ ᒐᕙᒪᓕᕆᔨᒃᑯ 
ᓴᓇᔭᐅᖃᑦᑕᖅᖢᑎᒃ ᐃᓱᐃᓪᓕᐅᑦᑐᖃᓕᕌᖓᑦ. 
ᑕᒪᒃᑯᐊ ᐃᒡᓗᕐᔪᐊᑦ ᑲᒪᒋᔭᐅᑦᑎᐊᕆᐊᖃᕐᒪᑕ. 
ᑕᐃᒪᓐᓇᒃ ᓯᕗᓪᓕᖅᐹᒥᒃ ᑲᒪᒋᔭᐅᑦᑎᐊᕆᐊᖃᖅᐳᑦ 
ᑕᒪᒃᑯᐊ ᐃᖅᑲᓇᐃᔭᖅᑏᑦ ᐊᒻᒪᓗ 
ᐃᒡᓗᒋᖃᑦᑕᖅᑕᖏᑦ ᐃᖅᑲᓇᐃᔭᑦᑎᐊᕈᓐᓇᖁᓪᓗᒋᑦ 
ᐋᓐᓂᐊᓇᓐᖏᑦᑐᒦᓪᓗᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎᒃ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᐃᖅᑲᓇᐃᔭᖅᑎᒋᔭᐅᔪᓂᑦ ᐋᓐᓂᐊᓯᐅᖅᑎᓂᑦ 
ᑕᐃᒪᓐᓇᒃ ᑲᑎᒪᖃᑎᖃᓐᓂᐊᖅᐹ ᑕᐃᑲᓂ 
ᐊᑲᐅᓐᖏᑦᑐᐊᓘᖃᑦᑕᕐᓂᖓ ᐱᔾᔪᑎᒋᓪᓗᒍ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑲᑎᒪᔨᐅᔪᖅ ᑖᓐᓇ ᖃᐅᔨᒪᑦᑎᐊᕐᒪᑦ 
ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᑕᐃᑯᖓ 
ᐃᖅᑲᓇᐃᔭᖅᑎᓄᑦ ᐅᖃᓪᓚᖃᑎᖃᖃᑦᑕᖅᖢᓂ 
ᐅᓪᓗᑕᒫᑲᓴᒻᒪᕆᒃ. 
 
ᖃᐅᔨᒪᓪᓗᖓᓗ ᐸᕐᓇᒃᑕᐅᒋᐊᖃᖅᐸᑦ 
ᐋᖅᑭᒃᓱᖅᑕᐅᓂᐊᕐᓗᓂ ᑖᒃᑯᐊ ᐊᑲᐅᓐᖏᑦᑐᑦ 
ᐃᓱᐊᕐᓇᖏᑦᑐᑦ ᑐᐊᕕᕐᓇᖅᑐᒃᑯᑦ ᓄᓇᓕᓐᓂ 
ᒐᕙᒪᓕᕆᔨᒃᑯᓐᑦ ᑐᓴᖅᑎᑕᐅᕙᑦᑐᑦᐊᒻᒪ 
ᐱᓕᕆᐊᕇᓐᓇᖅᑕᕗᑦ ᑎᑭᐅᑎᓯᒪᑦᑎᐊᕋᓗᐊᕐᒪᖔᑕ 
ᐃᓪᓗᓄᑦ ᒪᓕᒐᕐᓄᑦ ᐊᒻᒪ ᐃᖅᑲᓇᐃᔭᖅᑎᒋᔭᕗᑦ 
ᐊᑦᑕᓇᖏᑦᑐᒥᑦ ᐃᖅᑲᓇᐃᔭᕈᓐᓇᖁᓪᓗᒋᑦ. 
ᐊᕕᑦᑐᖅᓯᒪᔪᓂᑦ ᑐᑭᒧᐊᖅᑎᑦᑎᒋᔭᕗᑦ 
ᑐᓴᒪᑎᓐᓂᐊᖅᐸᕗᑦ ᐊᒻᒪ 
ᑕᐃᒪᐃᓘᖏᓐᓇᓂᐊᖅᑐᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑕᒪᓐᓇ ᐅᖃᐅᓯᒃᑯᑦ 
ᐊᐱᖅᓱᕐᓂᖅ ᐱᔭᕇᑲᐃᓐᓇᒥᒻᒪᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 7. (ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᒃᑯᑦ 
ᐊᐱᖅᓱᕐᓂᖅ. ᐱᑕᖃᓐᖏᒻᒪᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 8. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑎᓗᒥᓂᕐᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 9. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᒪᑐᐃᕈᑎᒥᓂᕐᓄᑦ. ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 001 - 3(2): ᒥᔅ ᔨᓂ 

ᐅᒡᔪᖅ (ᐅᒡᔪᖅ) 
 

ᐅᒡᔪᖅ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᑖᒻᓇ ᒥᓂᔅᑐ 
ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᓐᓄᑦ ᑖᔅᓱᒪᑉ 
ᐃᓚᒌᓐᓂᐅᑉ ᖁᕕᐊᕼᐅᓐᖏᖃᑦᑕᖅᑐᐊᓗᐃᑦ 
ᒥᒃᕼᐋᓄᑦ ᐃᓗᐊᖅᕼᐊᐃᕙᓪᓕᐊᓕᒻᒪᑕ ᖁᔭᒋᕙᕋ. 
ᖁᔭᒋᒻᒪᕆᑉᐸᕋ ᑖᓐᓇ ᐊᑦᑐᖅᑕᐅᔾᔪᑎᖃᖃᑦᑕᒻᒪᑦ 
ᓄᓇᓕᓐᓄᑦ ᐃᓚᒌᑦᑐᐃᓐᓇᐅᒋᐊᖃᖃᑦᑕᕋᑉᑕ. 
ᐊᒥᓱᒻᒪᕇᑦ ᐊᑦᑐᖅᑕᐅᖃᑦᑕᕐᒪᑕ 
ᖁᕕᐊᓱᓐᖏᑦᑐᐊᓘᑎᓪᓗᒋᑦ. 
 
ᑖᒃᑯᐊᓗ ᖁᕕᐊᓱᓐᖏᑦᑐᐊᓗᐃᑦ 
ᐃᑲᔪᖅᑕᐅᔪᒪᑦᑎᐊᕋᓗᐊᖅᖢᑎᑦ 
ᐊᖏᓯᒪᓐᖏᑎᓪᓗᖏᑦ ᐊᔪᕐᓇᖃᑦᑕᕐᒪᑦ. ᑖᓐᓇᓗ 
ᐃᓄᓕᕆᔨᐅᓪᓗᖓ ᐅᑭᐅᓂᑦ ᐊᒥᓱᓂᑦ 
ᑕᑯᓯᒪᖃᑦᑕᕋᒃᑯ ᓂᓐᖓᐅᔾᔭᐅᖃᑦᑕᖅᑐᑦ ᐊᕐᓇᐃᑦ 
ᐅᐃᒥᓄᑦ ᐅᕝᕙᓘᓐᓃᑦ ᐃᒡᓗᕙᓪᓕᐊᒍᑦ. ᑖᒃᑯᐊ  
ᐊᖑᑏᑦ ᓂᓐᖓᕋᔪᕿᔭᐅᖃᑦᑕᕐᒪᑕ ᐊᖑᑏᓪᓗ 
ᐅᖄᓪᓚᖃᑦᑕᖅᖢᑎᑦ ᐊᖑᑎᓄᑦ ᐃᓄᓕᕆᔭᐅᔪᒪᔪᑦ. 
ᑖᓐᓇ ᑐᓴᖅᑕᐅᖁᕙᓪᓛᖅᖢᒍ. 
 
ᖁᔭᒋᑦᑎᐊᖅᐸᕋ ᑕᐃᓐᓇ ᑖᑉᓱᒥᖓ ᓴᖅᑭᑎᑦᑎᒻᒪᑦ 
ᐅᑉᓛᖅ. ᖁᔭᓐᓇᒦᒃ.  
 
ᐅᖃᖅᑎ: ᖁᐊᓇᖅᑯᑎᑦ, ᑭᒡᒐᑐᖅᑎ. ᑕᕝᕙᓃᒃᑲᑦᑕ 
ᑭᐅᔾᔪᑏᑦ ᒪᑐᐃᖅᓯᔾᔪᑎᒥᓂᕐᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 10. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᑮᓇᐅᔭᐃᑦ ᐊᑐᖅᑕᐅᓂᖏᓐᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 11. (ᑐᓵᔨᑎᒎᕈᓐᓃᖅᑐᖅ) 
ᐊᑎᓕᐅᖅᓯᒪᔪᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 12. 
(ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᐊᑎᓕᐅᖅᑕᒥᓂᕐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 
13. (ᑐᓵᔨᑎᒎᕈᓐᓃᖅᑐᖅ) ᐅᓂᒃᑳᒐᐃᑦ 
ᑲᑎᒪᔨᕋᓛᓄᑦ ᒪᓕᒐᔅᓴᓄᑦ ᕿᒥᕐᕈᔪᓂᑦ ᐊᒻᒪᓗ 
ᐊᓯᖏᓐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 14. 
(ᑐᓵᔨᑎᒎᕈᓐᓃᖅᑐᖅ) ᐊᓚᒃᑲᐃᓂᖅ ᑎᑎᕋᖅᓯᒪᔪᓂᑦ. 
ᒥᓂᔅᑑᔪᖅ ᐊᕙᑎᓕᕆᔨᒃᑯᓐᓄᑦ.  

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 018 - 3(3): ᓂᖀᑦ 

ᐊᑭᖏᓐᓂᑦ ᐅᑭᐅᖅᑕᖅᑐᒥ 
ᓂᕿᑦᑎᐊᕙᓕᕆᓂᕐᒧᑦ ᐊᕐᕕᐊᓂ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, ᑖᒃᑯᐊ 
ᑲᑎᒪᔨᐅᔪᖅ ᖁᑦᑎᑦᑐᒥ ᐅᖃᓪᓚᓚᐅᖅᑎᓪᓗᒍ 
ᓴᖅᑭᑎᑦᑎᑦᓯᒍᒪᔪᖓ ᐊᔾᔨᖏᓐᓂᑦ ᑖᒃᑯᐊ ᓂᖀᑦ 
ᐊᑭᖏᓐᓂᑦ ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᕐᒧᑦ 
ᖃᕋᓴᐅᔭᒃᑯᑦ ᖃᐅᔨᒋᐊᕐᕕᖓᑎᒍᑦ ᓂᐅᕕᕐᕕᐅᔪᓄᑦ 
ᐊᕐᕕᐊᓂ. 
 
ᐅᖃᖅᑏ, ᑖᒃᑯᐊ ᐃᑲᔪᖅᑎᒐ ᒥᐊᕆ ᐸᒥᐅᓕᒃ 
ᖁᔭᓐᓇᒦᒃᕈᒪᔭᕋ ᑖᒃᑯᓂᖓ ᓴᖅᑭᑎᑦᑎᓚᐅᕐᒪᑦ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 019 - 3(3): ᓄᓇᕗᒥ 

ᐃᓕᓴᕆᔭᐅᔾᔪᑎᓄᑦ ᑕᑕᑎᕆᐊᓖᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᒃᑯᐊ ᑲᑎᒪᔨᐅᓪᓗᖓ 
ᐅᖃᐅᓯᕆᖅᑲᐅᔭᒃᑲ ᐅᓪᓛᖅ ᒪᓕᒃᖢᒋᑦ, 
ᓴᖅᑭᑎᑦᑎᔪᒪᔪᖓ ᐊᔾᔨᖓᓂᑦ ᓴᓇᓯᒪᓂᖓ 
ᓄᓇᕗᒥ ᐃᓕᓴᕆᔭᐅᔾᔪᑎᒧᑦ ᐊᒻᒪ ᐊᔾᔨᖓ 
ᐃᓕᓴᕆᔭᐅᔾᔪᑎᑖᕋᓱᐊᕈᐋᑎ. 
 
ᐅᐱᒋᔪᒪᔭᕋ ᑯᓘᑦ ᕉᓱ, ᑖᓐᓇ ᑎᑎᖅᑐᒐᖅᑎ 
ᐃᖃᓗᓐᓂ ᓵᓚᒃᓴᓚᐅᕐᒪᑦ ᑎᑎᖅᑐᒐᖅᖢᓂ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐊᓚᒃᑲᐃᓂᖅ ᑎᑎᖅᑲᓂᑦ. 
ᐃᓵᔅᓯᒪᔪᖃᕈᓐᓃᕐᖓᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 
15. (ᑐᓵᔨᑎᒎᕈᓐᓃᖅᑐᖅ) ᖃᐅᔨᒃᑲᐃᓂᖅ 
ᓅᑦᑎᒋᐊᕈᔅᓴᒥᑦ. ᑭᒡᒐᑐᖅᑐᖅ ᓇᓄᓕᒻᒧᑦ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 001 - 3(3): 

ᐅᐃᒍᒋᐊᖅᑕᐅᓂᖏᑦ ᑲᑎᒪᓂᐅᔫᑉ 
ᐃᑲᕐᕋᖏᑦ ᐅᓪᓗᖏᓪᓗ - ᖃᐅᔨᒃᑲᐃᓂᖅ 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᖃᐅᔨᒃᑲᐃᕗᖓ ᒫᑦᓯ 7, 2011, 
ᐱᖁᔨᕗᖔᓕᕐᓂᐊᕋᒪ ᐃᒪᓐᓇ: 
 
ᐱᖁᔨᕗᖓ, ᑐᒡᓕᖅᑕᐅᓪᓗᖓ ᑲᑎᒪᔨᐅᔪᒧᑦ 
ᑲᖏᖅᖠᓂᕐᒥ ᓂᒋᐊᓄ ᑎᑭᕋᕐᔪᐊᒧᓪᓗ, ᐅᖃᖅᑎ 
ᐱᔪᓐᓇᕐᓂᖃᑦᑎᑦᐊᕐᓗᓂ ᑲᑎᒪᓐᓇᐅᓂᐊᖅᑐᓂ 
ᐃᑲᕐᕋᓂ ᐅᐃᒍᒋᐊᕐᓗᓂ ᑕᒪᒃᑯᓂᖓ 
ᐱᓕᕆᐊᕆᔭᑦᑎᓐᓂ ᐱᕙᓪᓕᐊᓂᖅᓴᐅᔪᓐᓇᖁᓪᓗᒍ 
ᐅᑭᐅᒥᑦ ᑲᑎᒪᓂᖃᖅᑎᓪᓗᑕ.  
 
ᓈᒻᒪᓯᒃᐸᑦ, ᐅᖃᖅᑏ, ᐊᖏᖅᑕᐅᒍᒪᓂᐊᖅᑐᖓ 
ᑕᒪᑐᒥᖓ ᐱᖁᔨᕗᖔᕈᑎᒐᓂ ᐅᓪᓗᒥ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᑭᒡᒐᑐᖅᑏ. ᖃᐅᔨᒃᑲᐃᓂᖅ 
ᓅᑦᑎᒋᐊᕈᑎᔅᓴᓂᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 16. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒃᑲᐃᓂᖅ 
ᓅᑦᑎᒋᐊᕈᑎᔅᓴᓂᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᑎᑦᑎᒍᒪᔪᑦ ᒪᓕᒐᔅᓴᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 17. (ᑐᓵᔨᑎᒎᕈᓐᓃᖅᑐᖅ) 
ᓅᑦᑎᒋᐊᕈᑏᑦ. ᑭᒡᒐᑐᖅᑐᖅ ᓇᓄᓕᒻᒧᑦ.  
 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 
 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᑕᐃᒪ 
ᐊᖏᖅᑕᐅᒍᒪᒐᓗᐊᖅᑐᖓ ᐱᖁᔨᕗᖔᕋᓂ ᐅᓪᓗᒥ 
ᐱᓕᕆᐊᖃᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᒡᒐᑐᖅᑎ 
ᐊᖏᖅᑕᐅᔪᒪᒻᒪᑦ ᐅᓪᓗᒥ 
ᓅᑦᑎᒋᐊᑦᑕᐅᑎᒋᔪᒪᓪᓗᓂ ᑖᔅᓱᒥᖓ 
ᓅᑦᑎᒋᐊᕈᑎᔅᓴᒥᑦ. ᐋᒡᒑᖅᑐᖃᖅᑳ? 
ᐋᒡᒑᖅᑐᖃᓐᖏᒻᒪᑦ. ᑭᒡᒐᑐᖅᑎ ᓇᓄᓕᒻᒧᑦ, 
ᑲᔪᓯᔪᓐᓇᖅᓯᔪᑎᑦ.  
 
ᐱᒋᐊᖅᑎᑕᖅ 001 - 3(3): 

ᐅᐃᒍᒋᐊᖅᑕᐅᓂᖏᑦ ᑲᑎᒪᓂᐅᔫᑉ 
ᐃᑲᕐᕋᖏᑦ ᐅᓪᓗᖏᓪᓗ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᖁᔨᕗᖓ ᑐᒡᓕᖅᑕᐅᓪᓗᖓ ᑲᑎᒪᔨᐅᔪᒧᑦ 
ᑲᖏᖅᖠᓂ ᓂᒋᐊᓂ  

ᑎᑭᕋᕐᔪᐊᒧᓪᓗ, ᐅᖃᖅᑎ ᐱᔪᓐᓇᓂᕐᓂᖃᖁᓪᓗᒍ 
ᑕᐃᒪᓐᓇ ᑲᑎᒪᓂᕆᓂᐊᖅᑕᑎᓐᓂ ᐅᓪᓗᖏᓐᓂᑦ 
ᐃᑲᕋᖏᓐᓂᓪᓗ ᓈᒻᒪᒋᓱᒋᔭᖏᓐᓂᑦ 
ᐃᑲᔪᐃᓂᐊᖅᑐᓂᑦ ᐱᓕᕆᓂᑦᑎᓐᓂᑦ ᑕᕝᕙᓂ 
ᒪᓕᒐᓕᐅᕐᕕᒻᒥ ᐅᑭᐅᒥᑦ ᑲᑎᒪᓂᖃᖅᑎᓪᓗᑕ. 
 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᑖᓐᓇ 
ᓅᑦᑎᒋᐊᕈᑦ ᓈᒻᒪᒻᒪᑦ ᑖᔅᓱᒧᖓ ᐊᑲᐅᔅᓴᖅᑐᑦ? 
ᐊᑲᐅᔅᓴᖏᑦᑐᑦ? ᓂᕈᐊᓐᖏᑦᑐᑦ. ᑖᓐᓇ ᓅᑦᑎᒋᐊᕈᑦ 
ᑲᔪᓯᕗᖅ. ᖁᔭᓐᓇᒦᒃ.  
 
ᓅᑦᑎᒋᐊᕈᑏᑦ. (ᑐᓵᔨᑎᒍᑦ) ᑲᑎᒪᔾᔪᑎ 18. 
(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥ 
ᐅᖃᓕᒫᖅᑕᐅᑎᑦᑎᔪᑦ ᒪᓕᒐᔅᓴᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎ 19. (ᑐᓵᔨᑎᒎᕈᓐᓃᖅᑐᖅ) ᐊᐃᐹᓂ 
ᐅᖃᓕᒫᖅᑕᐅᑎᑦᑎᔪᑦ ᒪᓕᒐᔅᓴᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎ 20. (ᑐᓵᔨᑎᒎᕈᓐᓃᖅᑐᖅ) 
ᑲᑎᒪᑐᐃᓐᓇᕐᓂᖅ ᕿᒥᕐᕈᓂᖅ ᒪᓕᒐᔅᓴᓂᑦ ᐊᒻᒪᓗ  
ᐊᓯᖏᓐᓂᑦ. ᑖᒃᑯᐊ ᒪᓕᒐᔅᓴᐃᑦ 1, 4, ᐊᒻᒪ 5 
ᕿᒥᕐᕈᔭᐅᓂᐊᓕᕐᒥᔪᑦ ᐃᒃᓯᕙᐅᑕᕆᓂᐊᖅᑕᓯ ᑖᓐᓇ 
ᒥᔅᑕ ᓂᖏᐅᖓᓐ, ᑭᒡᒐᑐᖅᑐᖅ ᓇᓄᓕᒻᒧᑦ. 
 
ᑕᐃᒪ ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥᑦ. 
ᑎᑦᑖᓂᑦ 15-ᓂᑦ ᓄᖅᑲᖓᑲᐃᓐᓇᕈᒪᓕᕐᒥᔪᒍᑦ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 10:30-ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 10:49-ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᖁᔭᓐᓇᒦᒃ. 
ᑲᑎᒪᑐᐃᓐᓇᖅᑐᑦ ᑲᑎᒪᒋᐊᕈᓐᓇᓯᒻᒥᒻᒪᑕ. 
ᑲᑎᒪᑐᐃᓐᓇᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ 
ᒪᓕᒐᒃᓴᐃᑦ 1, 4 ᐊᒻᒪ 5. ᖃᓄᐃᓕᖓᔪᒪᕙᑦ 
ᑲᑎᒪᔩᑦ. ᒥᔅᑕ ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕈᓂᕐᒥᑦ ᐱᖁᔭᒃᓴᖅ 
1-ᒥᑦ, ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᐱᕕᖃᕈᑦᑕ 
ᓄᓇᓖᑦ ᒐᕙᒪᓕᕆᔨᒃᑯᖏᑦ ᐱᒋᐊᕐᓂᐊᕆᕗᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖃᑎᒌᑉᐱᑕ 
ᑲᔪᓯᒍᓐᓇᖅᓯᖁᓪᓗᑕ ᒪᑉᐱᒐᖅ ᓇᓪᓕᑭᑕᕐᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕈᓂᐊᕋᑦᑎᒍᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - 
ᐃᓕᓐᓂᐊᖅᑐᓕᕆᔨᒃᑯᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔩᑦ ᓈᒻᒪᑦᓴᕋᑖᕐᖓᑕ, 
ᓈᒻᒪᒃᓴᖅᐱᓯ ᒥᓂᔅᑕ ᑐᑐ ᐃᖅᑲᓇᐃᔭᖅᑎᖏᓪᓗ 
ᓵᒨᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᒃᑭᑦ ᑖᒃᑯᐊ ᒥᓂᔅᑕ 
ᐊᒻᒪᓗ ᐃᖅᑲᓇᐃᔭᖅᑎᖏᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ. 
ᓂᐱᓕᐅᖅᑕᐅᕙᓪᓕᐊᒐᑦᑕᐃᓛᒃ ᒥᓂᔅᑕ ᑐᑐ, 
ᖃᐅᔨᒃᑲᐃᔪᓐᓇᖅᐲᑦ ᑭᒃᑰᓂᖏᓐᓂᒃ 
ᐃᖅᑲᓇᐃᔭᖅᑎᑎᑦ? 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᕙᑉᐸᓪᓕᐊᔪᖃᒻᒪᑦ 
ᑕᐃᒪᐃᓕᐅᖅᑐᐃᓐᓇᕐᔫᔭᒻᒪᑦ. ᐃᒃᓯᕙᐅᑖᖅ, 
ᓴᐅᒥᓐᓂᑦ ᑲᑎ ᐅᒃᐱᒃ, ᒥᓂᔅᑕᐅᑉ ᑐᖏᓕᐊ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᒻᒪ ᑕᓕᖅᐱᓐᓂ 
ᑕᐃᕕᑦ ᐱᓚᐅ, ᑮᓇᐅᔭᓕᕆᔨᖓ 
ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᔨᖏᓃᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
(ᑐᓵᔨᒃᑰᕈᓐᓃᖅᑐᖅ) ᑐᓐᖓᓱᒋᑦ (ᑐᓵᔨᑎᒍᑦ) 
ᐃᖅᑲᓇᐃᔭᖅᑎᒋᔭᑎᓪᓗ. (ᑐᓵᔨᑎᒎᕈᓐᓃᖅᑐᖅ) 
ᑕᐃᒪ ᐃᑉᐸᒃᓴᖅ G-4-ᒥᓚᐅᕋᑦᑕ ᒪᑉᐱᖅᑐᒐᖏᑦ 
ᕿᒥᕐᕈᓪᓗᑎᒍᑦ. ᐊᐅᓚᑦᑎᔩᑦ, 
ᐊᐱᖅᑯᓯᔅᓴᖃᖅᑐᖅᑕᖃᖅᑎᓪᓗᒍ ᑕᐃᒫᓚᐅᕋᑦᑕ, 
ᑕᐃᒫᒃ ᓯᕗᓪᓕᖅᐹᒥᒃ ᐊᑎᓕᐅᖅᓯᒪᔭᕗᑦ ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓛᒃᑯᓪᓗ. ᐱᒋᐊᕈᒪᒐᒪ, ᐃᒃᑯᐊ 
ᐊᐱᖅᓲᑎᒋᓚᐅᖅᑕᖏᑦ ᒥᔅᑕ ᑕᐹᕐᔫᑉ, 67 
ᐃᖅᑲᓇᐃᔮᑦ ᐱᔾᔪᑎᒋᓪᓗᒋᑦ. ᐃᓐᓇᑐᖃᕆᔭᕗᑦ 
ᐃᖅᑲᓇᐃᔭᖅᑎᑖᖑᖃᑦᑕᒻᒪᑕ 
ᐃᑲᔪᖅᑎᐅᓂᐊᖅᖢᑎᒃ. ᖃᔅᓯᐅᕙᑦ ᐃᓂᔅᓴᐃᑦ 
ᐃᓐᓇᕐᓅᖓᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᓇᓂ ᓈᓴᐅᑎᖏᓐᓂ 
ᐱᖃᓯᐅᔾᔨᓯᒪᖏᒻᒪᑕ ᐃᓐᓇᑐᖃw5. ᑭᓯᐊᓂ 
$1,600,000-ᓂᒃ, ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑐᖅᑕᐅᔪᓐᓇᖅᑐᑦ 
ᐃᓐᓇᑐᖃᕐᓅᖓᓗᑎᑦ ᐃᓕᓐᓂᐊᕕᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑮᓇᐅᔭᐃᑦ ᐅᖃᐅᓯᕆᔭᑎᑦ ᐊᒻᒪ ᑖᒃᑯᓄᖓ 
ᐃᖅᑲᓇᐃᔮᔅᓴᓄᑦ, ᑖᓐᓇ ᒪᓕᓐᓂᖃᖅᑑᖅ 
ᓴᖅᑭᖅᑎᑕᐅᓚᐅᖅᑐᒥᑦ? ᒫᓐᓇᕋᑖᖅ 
ᐱᕙᓪᓕᐊᔪᓕᕆᔨᑦ ᑐᓴᐅᑎᓕᕆᔩᑦ ᐅᖃᓚᐅᒻᒪᑕ 
ᐊᔪᓐᖏᔾᔫᒥᔪᓂᒃ ᐃᓐᓇᓐᓂᒃ ᐃᓕᓐᓂᐊᕝᕕᓐᓂᑦ 
ᐃᓕᓴᐃᔨᔅᓴᓅᖓᔪᓂᒃ. ᑖᒃᑯᓄᖓᔅᓴᐃᓐᓇᐅᕚᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᑖᒃᑯᐊ ᐃᓂᔅᓴᐃᑦ  

ᐃᒻᒥᑰᖓᒻᒪᑕ ᑖᒃᑯᐊᓗ ᐃᓐᓇᑐᖃᐃᑦ $1,600,000 
ᐃᓐᓇᒻᒪᕆᓐᓄᑦ ᑐᕌᖓᓪᓗᑎᒃ ᐃᓕᓐᓂᐊᖅᑐᓕᕆᔩᑦ 
ᓄᓇᓕᓐᓂᑦ ᑲᑎᒪᔨᖏᑦ 
ᐃᖅᑲᓇᐃᔭᖅᑎᑖᖃᑦᑕᕈᓐᓇᓐᓂᐊᕐᖓᑕ 
ᐃᓐᓇᒻᒪᕆᐅᔪᓂᒃ. 
 
ᑕᐃᒃᑯᐊ ᑐᓴᖅᑕᐅᕋᑖᓚᐅᖅᑐᓪᓕ ᑐᓴᐅᑎᓕᕆᔨᒃᑯᑦ 
ᐊᐅᓚᑕᖏᑦ, ᐋᖅᑭᔅᓱᐃᓇᓱᐊᕋᑦᑕ ᖃᓄᖅ 
ᐃᓐᓇᑐᖃᐃᑦ ᐊᔪᓐᖏᓐᓂᖃᕆᐊᖃᒻᒪᖔᖏᑕ ᓲᓪᓗ 
ᐃᓕᓴᕆᔭᐅᒪᓂᖏᑦ ᐃᓕᓴᐃᔨᐅᔪᓐᓇᖃᑦᑕᖁᓪᓗᒋᑦ 
ᐸᐃᑉᐹᑎᒍᑦ. ᓇᓗᓇᐃᖅᑐᐃᒐᓱᒃᑲᑦᑕ ᖃᓄᑎᒋ 
ᖃᐅᔨᒪᑎᒋᔭᕆᐊᖃᒻᒪᖔᑕ ᐃᓕᓴᐃᔨᐅᓂᐊᕈᑎᒃ 
ᐃᓕᓐᓂᐊᕕᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐱᓕᕆᕝᕕᔅᓯᓐᓂ ᐊᐅᓚᑦᓯᔨᒃᑯᓐᓂ, 
ᐅᖃᖅᓯᒪᒻᒪᑦ ᐊᑐᐊᒐᓕᐊᓐᓂᐊᕐᖓᑕ 
ᐊᑐᐊᒐᓕᐊᕈᓐᓇᖅᐸᑕ ᐊᒻᒪᑕᐅᖅ 
ᓴᓐᖏᓂᖅᑖᖅᑎᑕᐅᓗᑎᒃ ᐃᓐᓇᒻᒪᕇᑦ 
ᐃᖅᑲᓇᐃᔭᖅᑎᐅᓕᕈᑎᒃ ᐃᓱᒪᖅᓱᕈᓐᓇᓐᓂᐊᒻᒪᑕ 
ᖃᓄᖅ ᐃᓕᓴᐃᔭᔅᓴᕆᔭᒥᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᕆᓂᐊᖅᑕᕋ ᑐᖏᓕᕋ 
ᑭᐅᓇᓱᖁᓪᓗᒍ ᐊᐱᖅᑯᑕᐅᔪᒧᑦ. ᑭᓯᐊᓂ 
ᑐᑭᓯᐊᒪᔪᒃᑯᓪᓕ ᑖᓐᓇ ᑲᒪᒋᔭᐅᓯᒪᔭᕆᐊᓕᒃ 
ᒪᓕᒐᐅᑉ ᐊᑖᒍᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕈᓐᓇᖅᑎᑦᑎᓯᒪᒻᒪᑦ 
ᐃᓐᓇᑐᖃᓂᒃ ᐃᓕᓐᓂᐊᕝᕕᐅᑉ ᐃᓗᐊᒍᑦ 
ᐊᔾᔨᒌᓐᖏᑦᑐᓄᑦ ᓴᖅᑭᔮᖅᑎᑕᐅᔪᓄᑦ ᓄᓇᓕᐊᓄᑦ.  
 
ᐊᐱᕆᓚᐅᖅᓯᒪᖕᒪᑕ ᐊᔪᕆᒃᓯᐅᔾᔨᒃᑲᓐᓂᕈᑎᒃᓴᓂᒃ 
ᐅᕝᕙᓗ ᖃᓄᖅ ᐃᑲᔫᑎᒃᓴᒐᓚᖕᓂᒃ ᑲᑎᒪᔩᑦ 
ᐃᖅᑲᓇᐃᔭᖅᑎᑖᓪᓚᕆᒡᓗᑎᒃ ᐃᓐᓇᒻᒪᕆᖕᓂᒃ 
ᐅᕝᕙᓗ ᐊᑎᕐᒥᒃ ᑐᓂᓯᕕᐅᒍᑎᒃ 
ᐃᓕᓴᐃᔨᐅᒍᒥᓇᕆᔭᐅᔪᒥᒃ ᖃᓄᐃᓕᖓᔪᓐᓇᕐᒪᖔᑕ 
ᐅᕝᕙᓗ ᒪᓕᒐᖃᕐᓂᐊᕐᒪᖔᑕ.  



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᕆᒃᓱᐃᔾᔨᒍᑏᑦ ᐅᖃᓕᒫᒐᐃᑦ ᐱᑕᖃᖅᑐᖅ 
ᓇᓗᓇᐃᖅᓯᑲᓐᓂᕈᑎᒃᓴᐃᑦ ᐅᕝᕙᓗᓐᓃᑦ 
ᓂᕈᐊᒃᑲᓐᓂᕈᑎᒃᓴᐃᑦ ᐃᓕᓴᐃᔨᐅᒍᒪᒐᔭᖅᑐᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓴᐃᔨᓪᓚᑦᑖᑦ ᒪᓕᒐᖃᓲᖑᖕᒪᑕ ᐱᓕᒻᒪᒃᓯᒪᓗᑎᒃ 
ᐃᖅᑲᓇᐃᔭᖅᑎᑖᖑᓂᐊᓕᕋᐃᒐᒥᒃ ᒪᓕᒐᖃᓲᖑᖕᒪᑕ. 
ᑕᐃᒫᑦᓴᐃᓐᓇᖅ ᐅᖃᖅᐲᑦ, ᐃᓐᓇᒻᒪᕇᑦ 
ᒪᓕᒐᖃᖅᑎᑕᐅᓚᖓᒋᕚᑦ 
ᐊᔪᓐᖏᓐᓂᕆᒋᐊᓕᖏᓐᓂᒃ. ᐊᒻᒪ 
ᐃᓕᓴᕆᔭᕆᐊᖃᕐᒥᒐᑦᑎᒍᑦ ᖃᐅᔨᒪᓂᖃᐅᕐᒪᑕ ᐊᒻᒪ 
ᐃᓕᓴᕆᔭᐅᓯᒪᓗᑎᑦ ᐸᐃᑉᐹᑎᒍᑦ.  
 
ᑖᓐᓇ ᐅᖃᓕᒫᒐᕋᓛᖅ ᓴᓇᔭᐅᓯᒪᕙ 
ᐊᑐᐃᓐᓇᐅᓪᓗᓂᓗ ᐅᕙᑦᑎᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐅᖃᓕᒫᒐᐃᑦ 
ᐋᖅᑭᒃᓱᖅᑕᐅᓯᒪᓕᖅᑐᑦ ᐊᒻᒪᓗ ᓴᑐᓂᔭᐅᓯᒪᓪᓗᑎᑦ 
ᓄᓇᓕᓐᓄᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ 
ᐊᒻᒪ ᑐᓂᓯᒍᓐᓇᑎᐊᕐᒥᔭᒃᑲᑦᑕᐅᖅ ᐊᔾᔨᖏᓐᓂᒃ 
ᒪᓕᒐᓕᐅᖅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑐᑭᓯᑎᓐᖑᐊᑕᖅᓯᓐᓇᕋᕕᓐᖓ. ᑕᐃᒪ 
ᖁᕕᐊᒋᓪᓚᕆᖅᑲᐅᒐᒃᑯ ᑐᓴᕋᔅᓴᓕᒫᑦ 
ᓴᖅᑭᖅᑎᑕᐅᒻᒪᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᐃᓕᓐᓂᐊᕐᕕᖕᓂ ᐃᓕᓴᐃᑎᑕᐅᖃᑦᑕᕐᒪᑕ 
ᐃᓐᓇᒻᒪᕆᒋᔭᕗᑦ ᖃᐅᔨᒪᓂᖏᑦ ᐃᓛᒃ ᐊᒃᓱᐊᓗᒃ 
ᐱᔪᒥᓇᕐᒪᑕ ᑕᕝᕙᐅᓂᖏᓐᓂᒃ. ᖁᕕᐊᒋᑦᑎᐊᖅᑕᕋ 
ᖃᓄᕐᓗ ᐱᖁᔭᐅᑦᑎᐊᕐᓂᐊᕋᓗᐊᕐᒪᖔᑕ 
ᐃᓐᓇᒻᒪᕆᒋᔭᕗᑦ ᐃᓕᓐᓂᐊᕐᕕᖕᒥ. 
 

ᓄᓇᕗᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᓂᐊᖅᑐᒋᓚᐅᕋᓗᐊᕋᒃᑯ 
ᐅᕝᕙᓘᓐᓃᑦ ᐱᖃᓯᐅᔾᔭᐅᓯᒪᓗᑎᑦ ᔫᓐᔨᐊᑯᓐᓄᑦ. 
ᐅᖃᖅᓯᒪᒐᕕᑦ ᐃᖅᑲᓇᐃᔭᖅᑎᑖᖑᓂᐊᖅᑐᑎᑦ ᐊᒻᒪ 
ᑮᓇᐅᔭᐃᑦ ᑐᓂᔭᐅᓗᑎᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᕝᕙᓕ ᐃᓐᓇᒻᒪᕇᑦ 
ᐃᖅᑲᓇᐃᔭᖅᑎᑖᖑᒍᑎᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᔾᔮᓐᖏᑦᑐᑦ ᐊᒻᒪ ᐃᖅᑲᓇᐃᔭᖅᑏᑦ 
ᐃᓕᓴᐃᔩᑦ ᐊᖏᕈᑎᖓᓃᖏᑦᑐᑦ ᐅᕝᕙᓘᓐᓃᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᒪᓕᒐᓕᐅᖅᑎ ᓱᓕᔪᒥᒃ 
ᐅᖃᖅᑐᖅ. ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᖏᑕ ᐃᖅᑲᓇᐃᔭᖅᑎᐅᓚᖓᖕᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒫᒡᓕ ᑐᕋᒐᖃᕈᒪᒐᑦᑕ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓂᐊᕐᓂᕋᕈᑎᒋᓯᒪᔭᖓ ᐱᓕᒻᒪᒃᓴᐃᓂᖅ ᐃᓐᓇᕐᓂᒃ 
ᐃᓐᓇᒻᒪᕆᖕᓂᒃ. ᑕᐃᒫᒃ ᐱᓕᒻᒪᒃᓴᖅᑕᐅᓇᓱᒃᐹᑦ 
ᒐᕙᒪᒃᑯᓐᓄᑦ ᐃᓯᖅᐸᓪᓕᐊᑎᑕᐅᖁᓪᓗᒋᑦ 
ᒪᓕᒐᖏᓐᓄᑦ? ᑖᒃᑯᐊ 
ᖃᐅᔨᒪᔪᕐᔪᐊᒻᒪᕆᐊᓗᒐᓗᐊᕐᒪᑕ ᐃᓐᓇᑐᖃᕆᔭᕗᑦ, 
ᐊᓪᓛᑦ ᖃᓄᑎᒋ ᖃᐅᔨᒪᓂᖏᑦ ᐆᒃᑐᕋᒃᓴᐅᓐᖏᒻᒪᑕ. 
ᑕᐃᒪᐃᓕᐅᕋᓱᒃᐱᓰ? 
 
ᐅᕙᖓ ᐃᓕᓴᐃᔨᐅᓪᓗᖓ 
ᐃᖅᑲᓇᐃᔭᖅᑎᑖᖑᓚᐅᕋᒪ, ᓄᓇᕗᑦ 
ᐃᖅᑲᓇᐃᔭᖅᑎ ᑲᑐᔾᔨᖃᑎᒌᖏᑦ ᐊᖅᑯᑎᒋᓪᓗᒋᑦ 
ᑕᐃᒃᑯᐊ ᐊᖅᑯᑎᒋᒐᒃᑭᑦ, ᑮᓐᓇᐅᔾᔭᒃᓵᒪ 
ᖁᓕᒃᑲᓐᓂᐊᒍᑦ ᐃᑲᔫᓯᐊᕈᓐᓇᖅᑐᖓ 
ᐃᓪᓗᖃᖅᑎᑕᐅᒍᓐᓇᖅᑐᖓᓗ. ᑕᐃᒫᒃ ᐅᖃᖅᐲᑦ 
ᐃᓐᓇᒻᒪᕆᒋᔭᕗᑦ ᑕᐃᒫᒃ ᐃᑲᔫᓯᐊᖅᑎᑕᐅᔾᔮᓐᖏᑦᑐᑦ  

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑎᑐᑦ? ᓄᓇᓖᑦ 
ᐃᓕᓐᓂᐊᖅᑐᓕᕆᔨᖏᓐᓄᑦ 
ᐃᖅᑲᓇᐃᔭᖅᑎᐅᓚᖓᖕᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓄᐃᑦ ᐅᕝᕙᓗ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᓇᓗᓇᐃᖅᑕᐅᓯᒪᔪᑦ ᐃᓕᓴᐃᔨᒃᑯᒋᔪᒪᔭᖏᑦ 
ᓄᓇᒥᓐᓂ ᐃᓕᓐᓂᐊᕐᕕᖕᓂ. ᑕᐃᒫᒃ 
ᑐᒃᓯᕋᐅᑎᐅᒐᔪᖕᒪᑕᐃᓪᓛᒃ, ᑮᓇᐅᔭᕐᓂᒃ 
ᑐᒃᓯᕋᖅᑐᑎᒃ ᑭᓯᐊᓂᐅᕙᖕᒪᑕ 
ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᑎᑐᑦ ᐃᓕᓯᒪᖕᒪᑕ. 
ᐃᖅᑲᓇᐃᔭᐃᓐᓇᓕᒫᖅᑐᑎᑐᑦ ᐱᓯᒪᓐᖏᒧᑦ 
ᓄᓇᖓᓐᓂ ᐃᓕᓐᓂᐊᕐᕖᑦ ᐊᑐᐃᓐᓇᖃᕈᒪᓂᖏᑦ 
ᒪᓕᒡᓗᒋᑦ. 
 
ᒪᑯᐊ ᐱᖃᑕᐅᖃᑦᑕᕐᒥᔪᑦ 
ᐊᐅᓪᓚᑦᑎᔨᐅᖃᑕᐅᓪᓗᑎᒃ ᐅᕝᕙᓗ 
ᐊᐅᓪᓚᕈᔾᔭᐅᓯᒪᓂᐊᖅᑐᑦ ᐃᓕᓐᓂᐊᖅᑏᑦ 
ᑕᒻᒫᕐᕕᖕᓄᑦ ᐅᕝᕙᓗᓐᓃᑦ 
ᓯᓂᒃᑕᕆᐊᖅᑎᑕᐅᓂᐊᖅᐸᑕ 
ᐱᓕᒻᒪᒃᓴᖅᑕᐅᖃᑦᑕᕐᒪᑕ ᐊᕙᑎᑦᑎᓐᓂᒃ ᓯᓚᒥᒃ 
ᐊᒻᒪ ᐊᓐᓇᐅᒪᔾᔪᑎᓂᒃ, ᖃᓄᖅᑑᕈᓐᓇᓂᕐᒥᓗ 
ᓄᓇᑐᐃᓐᓇᒦᓪᓗᓂ. ᒪᑯᐊᓗ ᐅᖃᐅᓯᕐᖓᐅᑎᒥᓂᑦ 
ᐃᓕᓐᓂᐊᖅᑎᑕᐅᓯᓐᓈᑦ ᐊᔪᖅᓯᐅᔾᔭᐅᓯᓐᓈᑦ 
ᐊᒡᒐᒻᒧᑦ ᒪᑯᐊ ᓴᓇᒋᐊᓖᑦ ᖃᔭᓕᐅᕆᐅᖅᓴᓂᕐᒥᑦ 
ᐊᒻᒪᓗ ᒪᑯᐊ ᐊᕙᑎᑦᑕ ᐊᐅᓚᓂᓕᒫᖏᑦ 
ᐆᒪᔪᖁᑎᓕᒫᖏᓪᓗ ᖃᓄᖅ ᐊᑦᑕᑎᒌᓐᓂᖏᓐᓂ 
ᐃᓕᓐᓂᐊᖅᑎᑕᐅᕙᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᒥᔅᑕ ᐃᐊᓕᐊ.ᑦ  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓕ ᐃᓕᓐᓂᐊᖅᑐᓕᕆᔨᒃᑯᑦ ᐊᖐᓇᖅᓯᒪᒻᒪᑕ 
ᐃᖅᑲᓇᐃᔭᖅᑎᑖᖑᑲᐃᓐᓇᓚᐅᕐᓗᑎᑦ 
ᐃᖅᑲᓇᐃᔭᑲᐃᓐᓇᑐᐃᓐᓇᕐᓗᑎᑦ ᓄᓇᓖᑦ 
ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᓐᓄᑦ 
ᐃᑲᔪᕐᓂᖃᖃᑦᑕᓂᐊᖅᑐᑦ.  
 

ᑖᓐᓇᓕ ᓄᓇᒧᑦ ᐊᐅᓪᓚᕈᔾᔭᐅᓂᖅ ᐅᕝᕙᓘᓐᓃᑦ 
ᐊᓯᕙᕈᔾᔭᐅᓂᖅ ᐱᔾᔪᑎᒋᓪᓗᒍ ᓄᑖᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒃᓱᐊᓗᒃ 
ᖁᕕᐊᒋᓚᐅᖅᓯᒪᒐᒃᑯᐃᓛᒃ ᓄᓇᓖᑦ 
ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᓐᓄᑦ 
ᑎᒍᔭᐅᕙᓪᓕᐊᓕᕐᖓᑦ. ᓴᓐᖏᓂᕐᒥᒃ 
ᑎᒍᓯᕙᓪᓕᐊᖑᐊᑕᖅᓯᓇᕐᖓᑕ ᖃᐅᔨᒪᒻᒪᑕᓕ ᑭᓱ 
ᑭᓐᖒᒻᒪᔭᐅᒻᒪᖔᕐᒥ ᐃᓕᓐᓂᐊᕐᕕᖏᓐᓂ ᑭᓱᓪᓗ 
ᓄᓇᒥᓂᑦ ᐃᓕᓐᓂᐊᖅᑕᐅᔭᕆᐊᖃᓗᐊᕐᒪᖔᑕ. 
ᐃᑲᔪᕐᓂᖃᓪᓚᕆᓐᖑᓱᒻᒪᑕ ᑕᒪᒃᑯᐊ 
ᐊᐅᓪᓚᕈᔾᔭᐅᖃᑦᑕᖅᑐᑦ ᐃᓕᓐᓂᐊᖅᑏᑦ ᓄᓇᒧᑦ 
ᐅᒥᐊᒃᑯᓘᓐᓃᑦ.  
 
ᑖᒃᑯᐊᓗ ᐊᐅᓪᓚᕈᔾᔨᔨᐅᖃᑦᑕᖅᑐᑦ 
ᐳᓚᕋᑎᑦᑎᔩᐅᓂᕋᖅᑕᐅᔪᑦ 
ᓇᓪᓕᐅᒃᑯᒫᖃᕆᐊᖃᕐᒥᒻᒪᑕ ᐊᐅᓪᓚᕈᔾᔨᓂᐊᕈᑎᑦ 
ᐃᓄᓐᓂᑦ ᐃᓕᓐᓂᐊᖅᑎᓂᑦ 
ᓇᓕᐅᒃᑯᒫᖃᕆᐊᖃᕐᖓᑕ. ᑕᒪᒃᑯᐊ  
ᓇᓪᓕᐅᒃᑯᒫᖃᕋᓗᐊᖅᑳᑦ 
ᐅᓗᕆᐊᓇᖅᑐᒦᑲᓪᓚᖁᓇᒋᑦ ᐃᓕᓐᓂᐊᖅᑏᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᓯᒪᔭᒃᑯᑦ, ᐊᐅᓪᓚᕈᔾᔭᐅᖃᑦᑕᖅᑐᑦ, 
ᐃᓚᒋᓕᐅᑎᓯᒪᔪᑦ ᐃᓕᓐᓂᐊᕕᒻᒥ ᐸᕐᓇᐅᑎᓂᑦ ᐊᒻᒪ 
ᕿᒥᕈᔭᐅᓪᓗᑎᑦ ᐊᖏᖅᑕᐅᓪᓗᑎᓪᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑖᒃᑯᐊ 
ᐅᓪᓗᐃᓈᕆᐊᖅᑐᓘᓐᓃᑦ ᓄᓇᒧᑦ ᐅᕝᕙᓘᓃᑦ 
ᓯᓂᑦᑕᕆᐊᖅᑐᑦ ᑲᒪᒋᔭᐅᑦᑎᐊᖃᑦᑕᖅᑐᑦ ᓄᓇᓕᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᑦᑕᐅᒋᐊᓕᓐᓂᓪᓕ, ᐃᓐᓇᒻᒪᕆᑐᐃᓐᓇᕐᒥᒃ 
ᐊᐃᑉᐸᖃᕈᓐᓇᖅᑳᑦ, ᑕᒪᓐᓇ ᖃᓄᐃᖏᓛᖅ? 
ᐅᕝᕙᓘᓐᓃᑦ ᐃᓕᑕᕆᔭᐅᓯᒪᔪᒥᒃ ᓚᐃᓴᓯᓕᒻᒥᑦ 
ᐊᐅᓪᓚᕈᔾᔨᔨᒥᑦ? ᓱᓖᓛᒃ,  

ᐊᐅᓚᖃᖃᑎᖃᕈᕕᑦ ᐊᐅᓪᓚᕈᔾᔨᔨᓪᓚᕆᒻᒥᑦ, 
ᐊᑭᑐᓂᖅᓴᐅᓂᐅᓴᒻᒪᑦ ᐊᒻᒪ ᑕᒪᓐᓇ 
ᓄᖅᑲᖓᑎᑦᑎᑐᐃᓐᓇᕆᐊᓕ ᐃᓚᖏᓐᓂᑦ 
ᐱᔪᓐᓇᕐᓂᕆᔭᖏᓐᓂ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓲᕐᓗ ᒪᒃᑯᑦᑐᑦ 
ᐊᐅᓪᓚᕈᔾᔭᐅᓗᑎᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᓯᒪᔭᒃᑯᑦ ᐊᐅᓪᓚᕈᔾᔨᔨᖃᕆᐊᓖᑦ 
ᐃᓕᑕᕆᔭᐅᓯᒪᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᕕᓯ ᑖᒃᑯᐊ ᐱᓕᕆᐊᖃᖅᓯᒪᒻᒪᑕ 
ᑎᑎᕋᕆᐊᓐᖓᖅᓯᓂᕐᒥᑦ ᓄᑖᓂᑦ 
ᒪᓕᑦᑕᐅᔭᕆᐊᓕᓐᓂᑦ ᒪᓕᓐᓂᖃᖅᑐᒧᑦ ᓄᑖᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. ᑕᒪᓐᓇ ᒫᓐᓇ 
ᐋᖅᑭᐅᒪᑦᑎᐊᖅᐹ ᑲᔪᓯᑦᑎᐊᖅᐹ ᑖᒃᑯᐊ 
ᓴᖅᑭᖅᑎᑕᐅᓂᖏᓐᓄᑦ ᒪᓕᑦᑕᐅᔭᕆᐊᓖᑦ ᐊᒻᒪ 
ᑕᐃᒪᐃᑭᑉᐸᑦ, ᑭᓱᑦ ᐊᔅᓱᕈᕈᑎᒋᓛᕆᕕᓯᐅᒃ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐱᕚᓪᓕᕈᑎᒋᓯᒪᔭᕗᑦ ᑕᒪᓐᓇ 
ᐊᐃᑦᑖᖑᒐᓗᐊᖅᐳᖅ ᑭᓯᐊᓂ ᐊᑯᓂᐅᓂᖅᓴᖅ 
ᑕᒪᓐᓇ ᐱᓕᕆᐊᕆᔭᐅᒐᓱᒻᒪᑦ. 
ᑐᐊᕕᕐᔫᒥᓂᐊᕋᓱᒋᓚᐅᕋᓗᐊᖅᑎᒍ ᑭᓯᐊᓂ 
ᐱᔾᔪᑎᖃᖅᖢᑕ ᐃᓕᓐᓂᐊᖅᑐᓕᕆᓂᕐᒧᑦ ᑖᒃᑯᐊ 
ᑲᑎᒪᔨᒋᔭᐅᔪᑦ ᓄᓇᓕᓐᓂ 
ᑐᐊᕕᓗᐊᕐᓂᕋᐃᓚᐅᕐᒪᑕ. ᐃᒪᓐᓇᐃᓕᐅᓕᖅᑐᒍᓪᓕ 
ᐊᑯᓂᐅᓂᖅᓴᖅ ᐱᓕᕆᐊᕆᑦᑎᐊᓂᖅᓴᐅᒍᒪᓪᓗᑎᒍ 
ᐱᔭᖅᐳᑦ ᐃᒪᓐᓇ ᐅᓂᒃᑳᖃᑦᑕᕈᓐᓇᖁᓪᓗᒋᓪᓗ 
ᖃᓄᖅ ᐊᐅᓪᓛᑦᑎᐊᖅᑎᒋᓕᕐᓂᖓᓄᑦ. 
 

ᐱᓕᕆᐊᕆᔭᐅᒋᐊᖃᖅᑐᓂᓪᓗ ᐱᑎᑕᐅᒐᓗᐊᕐᒪᖔᑕ 
ᐅᖃᓗᕝᕕᐅᖃᑦᑕᖅᖢᑕᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒃᑯᖏᓐᓂ ᑕᒪᒃᑯᐊ 
ᐱᖁᔭᕋᓛᑦ ᐱᖁᔭᐃᑦ ᐱᖁᔭᕋᓛᖏᑦ ᑕᐃᒪᓐᓇ 
ᒪᓕᑦᓴᐅᑦᑎᐊᓕᕋᓗᐊᕐᒪᖔᑕ. ᖃᓪᓗᓈᑎᑑᖅᓯᒪᒻᒪᑕ 
ᐊᒻᒪᓗᑦᑕᐅᖅ ᐃᓄᑎᑦᑑᖅᓯᒪᒐᓗᐊᖅᖢᑎᑦ ᑕᒪᒃᑯᐊ 
ᑐᑭᓯᔭᐅᓯᒪᑦᓯᐊᕋᓗᐊᕐᒪᖔᑕ ᖃᓄᖅ 
ᐱᓕᕆᐊᕆᒋᐊᖃᕐᓂᖏᓐᓄᑦ 
ᐱᖁᔭᕋᓛᒃᑯᖏᓐᓃᑦᑐᑦ. 
 
ᐱᔭᔅᓴᑲᓐᓂᖅᑎᑕᐅᒍᒪᓚᐅᕐᒪᑕ ᐊᐅᔭᐅᑎᓪᓗᒍ 
ᑲᑎᒪᑎᑦᑎᒍᒪᓚᐅᓐᖏᒻᒪᑕ. 
ᐃᓕᓐᓂᐊᖅᑐᓕᕆᔨᒃᑰᓪᓗᑕ ᐃᒪᓐᓇ  
ᐱᕕᔅᓴᖃᖅᑎᑦᑎᒍᒪᓕᓚᐅᕋᑦᑕ ᑐᓴᖃᑦᑕᖅᖢᒋᓪᓗ 
ᑕᒪᒃᑯᐊ ᐃᓱᒫᓘᒍᑎᒋᔭᖏᑦ ᓄᓇᓕᓐᓂ  
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒃᑯᖏᑦᑕ. ᑕᐃᒪᓐᓇ 
ᑐᐊᕕᓗᐊᕈᑎᒋᓐᖏᓪᓗᖑ 
ᐱᓕᕆᐊᕆᒋᐊᕈᒪᓪᓗᑎᒍᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᐱᖃᓯᐅᔾᔨᒻᒪᑦ ᐃᓐᓇᕐᓂᑦ ᐃᓕᓐᓂᐊᑎᑦᑎᔨᖃᕐᓗᑎᑦ 
ᐊᒻᒪ ᐃᓕᓐᓂᐊᕕᒻᒥ ᐃᑲᔪᖅᑎᓂᑦ. ᑖᒃᑯᐊ 
ᐃᓕᓐᓂᐊᕐᕕᓕᒫᑦ ᓄᓇᕗᒻᒥ ᒫᓐᓇᐅᔪᖅ 
ᐃᖅᑲᓇᐃᔭᖅᑎᖏᑦ ᓈᒻᒪᑉᐹᑦ, ᓈᒻᒪᓐᖏᒃᑯᑎᒃ, 
ᖃᑦᑎᑦ ᓱᓕ ᐃᓕᓐᓂᐊᕐᕖᑦ ᐱᔭᕆᐊᖃᖅᐸᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒪ ᑕᐃᒪᓐᓇ 
ᐃᖃᓇᐃᔭᖅᑎᖃᓗᒃᑖᑲᓴᓕᖅᑑᒐᓗᐊ 
ᖃᐅᔨᒋᐊᕈᓐᓇᕐᓂᐊᑕᕋ,  

ᐅᐊᑦᑎᐊᕈᐊᐃ, ᓇᓂᒐᓱᒃᓂᐊᐸᕋ ᐅᕙᓂ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑖᑯᐊ 
ᐊᔾᔨᒌᖏᑦᑑᑎᐅᒪᑕ ᑕᒡᕙᓂ 
ᑎᑎᕋᓯᒪᔪᖁᑎᑦᑎᓐᓃᑦᑐᑦ. 
 
ᐃᒃᓯᕙᐅᑖᖅ, ᑕᐃᒪ ᖃᐅᔨᒪᔪᖓ 2010-11-
ᖑᓂᐊᖅᑐᒥ ᑮᓇᐅᔭᓕᕆᓐᓇᐅᑎᓪᓗᒍ, 
ᐊᖏᖅᓯᓯᒪᒐᑦᑕ ᐃᓂᐅᔪᓂᑦ ᐃᓕᓐᓂᐊᕐᕕᓄᑦ ᐊᒻᒪ 
ᐅᖃᐅᓯᕆᓂᐊᖅᑕᒃᑲ. ᑲᑎᑦᑐᒋᑦ 153 ᐅᖓᑖᓄᑦ 
ᐃᓕᓐᓂᐊᑐᓂᒃ ᐃᖃᔪᖅᑎᖃᖃᑦᑕᖅᑐᑦ, 86.5 
ᐊᒻᒪᓗ ᐅᖃᐅᓯᓕᕆᔨᓄᑦ, ᐊᒻᒪᓗᑦᑕᐅᖅ 43 
ᐃᑲᔪᖅᑎᒋᔭᐅᖃᑦᑕᖅᑐ ᐃᓕᓐᓂᐊᕐᕕᒡᓂᑦ. ᑖᑯᐊ 
ᐱᒍᒪᖃᐅᔭᖏᑦ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᑖᖁᐊ ᖃᑦᓯᐅᓂᖏᑦ ᐅᖃᐅᓯᖃᖃᑖᕐᒪᑦ, ᐃᑉᐸᒃᓴᖅ 
ᐊᐱᖅᓱᖃᑦᑕᓚᐅᕋᒪ ᒐᕙᒪᒃᑯᑦ ᓲᕐᓗ 
ᐃᓕᓴᐃᔨᖃᖅᖢᑎᒃ ᖃᑦᓯᓂ ᖃᑦᓯᐅᖃᑦᑕᖅᒪᖔᑕ 
ᐃᓕᓴᖅᑐᑦ ᑲᑎᓪᓗᒋᑦ 15-ᖑᓪᓗᑎᒃ ᐊᑕᐅᓯᖅᒥᑦ 
ᐊᒻᒪ ᑎᑭᒍᒪᔭᕋᓗᐊᕗᑦ 14-ᖑᓗᑎᑦ ᐊᑕᐅᓯᕐᒧᑦ 
ᐃᓕᓴᐃᔨᖃᕐᓗᑎᑦ, ᐃᓕᓴᐃᔨᖃᖃᑦᑕᕐᓂᕋᓚᐅᕐᒪᒋᑦ 
ᑖᑯᐊ ᑲᓇᑕᒥᓕ ᑕᐃᒪᐃᖏᒃᑲᓗᐊᖅᑎᓪᓗᒋᑦ 
ᒪᕐᕉᒡᓂᒡᓕ ᐃᓕᓴᐃᔨᖃᖃᑦᑕᖅᑎᓪᓗᒋᑦ 14-ᖑᔪᑦ. 
 
ᑖᑯᐊ ᐅᖃᐅᓯᕆᖃᑖᕐᒥᔭᖏᑦᑕᐅᖅ 
ᐃᖃᔪᖅᑎᒋᔭᐅᔪᑦ ᐅᖃᐅᓯᓕᕆᔨᐅᔪᑦ ᐊᒻᒪᓗ 
ᐃᓕᓐᓂᐊᕐᕕᓂᑦ ᐃᖃᔪᖅᑎᒋᔭᐅᖃᖅᑕᖅᑐᑦ 
ᐃᓕᓴᖅᑐᓄᑦ ᑖᑯᐊ 14 ᐃᓕᓐᓂᐊᑐᑦ ᐊᑕᐅᓯᕐᒥᑦ 
ᐃᓕᓐᓂᐊᖅᑎᑦᓯᔨᖃᖃᑦᑕᕐᒪᑕ ᑕᐃᒪᓐᓇ ᓲᓗ 
ᐃᓕᓐᓂᐊᓯᒪᑦᓯᐊᖅᓱᒥ ᐃᓕᓴᐃᔨᖃᖃᑦᑕᖅᐹᑦ? 
ᐅᕝᕙᓘᓂᑦ ᑖᒃᑯᐊ ᐊᓯᖏᓪᓗ 
ᐃᖃᔪᖅᑎᒋᔭᐅᖃᑦᑕᖅᑐ ᓈᓴᖅᑕᐅᖃᑕᐅᓯᒪᒋᕚᑦ?. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒪ ᖁᔭᓐᓇᒦᒃᕈᒪᔭᕋ 
ᑲᑎᒪᔨᐅᔪᖅ ᐊᐱᕆᓂᖓᓄᑦ ᑕᒪᓐᓇ 
ᐅᐃᒪᔮᕈᑕᐅᖃᑦᑕᖅᐸᓪᓚᐃᒪᑦ. ᓱᖅᑯᐃᓱᒃᑲᒪ 
ᐱᓕᕆᐊᖑᕙᓪᓕᐊᓕᖅᑎᓪᓗᒍ ᒪᓕᒐᖅ, 
ᐊᐃᕙᔾᔪᑕᐅᓗᐊᓚᐅᓐᖏᒻᒪᑦ, ᑕᐃᔅᓱᒪᓂᐅᑎᓪᓗᒍ 
ᑕᐅᕙᓃᖔᓚᐅᖅᑐᖓ. 
 
ᐃᒃᓯᕙᐅᑖᖅ, ᓄᓇᕗᒻᒥ ᑖᑯᐊ ᐃᓕᓐᓂᐊᖃᑦᑕᖅᑐᑦ 
ᐊᒥᓲᓂᖏᑦ ᐃᓕᓴᐃᔨᒧᑦᑐᐃᓐᓇᐅᖏᒻᒪᑦ. ᐃᑉᐸᒃᓴᖅ 
ᐅᖃᓚᐅᕋᒪ, ᑕᒪᒃᑯᐊ ᐃᓕᓐᓂᐊᕕᓐᓂ ᐊᖓᔪᖄᑦ, 
ᑐᖏᓕᖏᑦ, ᐃᓕᓴᐃᔩᑦ, ᐃᓕᓐᓂᐊᖅᑐᓂᑦ 
ᐃᑲᔪᖅᑏᑦ, ᐅᖃᐅᔾᔪᐃᔩᑦ, ᐅᖃᓕᒫᒐᖃᕐᕕᓕᕆᔩᑦ 
ᐊᒻᒪᓗ ᐊᓯᖏᑦ ᐃᖅᑲᓇᐃᔮᖑᔪᑦ. 
 
ᐃᒃᓯᕙᐅᑖᖅ, ᐃᑉᐸᔅᓴᖅ ᐅᖃᓚᐅᕋᒪ 
ᐃᓕᓐᓂᐊᕆᐊᖃᑦᑕᖅᑐᑦ ᐊᒥᓲᓂᖏᑦ 
ᐱᕋᑖᕐᓂᕋᖅᑐᒋᑦ. ᑕᒡᕙᓂ ᐱᓇᓱᐊᕈᓯᕐᓂᑦ 
ᐱᖓᓲᔪᖅᑐᓂᐊᖅᑐᓂᒃ, ᐃᖃᓇᐃᔭᖃᑎᒋᓂᐊᖅᑕᕗᑦ 
ᐊᖓᔪᖄᕆᔭᐅᔪᑦ ᐃᓕᓐᓂᐊᕐᕕᒻᒥ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᒻᒥ 
ᐊᑐᖅᑕᐅᔪᓐᓇᖁᓪᓗᒋᓪᓗ ᑕᒪᒃᑯᐊ ᐃᓕᓐᓂᐊᕕᒥᑦ 
ᐃᖃᓇᐃᔭᖃᑦᑕᖅᑐᑦ 
ᐃᓕᓐᓂᐊᕐᕕᖏᓐᓅᖃᑦᑕᕐᒪᖔᑕ, ᐊᒻᒪ 
ᓇᓗᓇᐃᕐᓗᒋᑦ ᐃᓕᓐᓂᐊᕐᕕᐅᔫᑉ 
ᐱᔭᕆᐊᖃᖅᑕᖏᓐᓂᑦ ᐱᐅᓛᒥᑦ 
ᑲᐊᑐᕈᓐᓇᕐᓂᐊᕋᑦᑎᒍᑦ ᐃᖅᑲᓇᐃᔭᖅᑎᐅᔪᑦ ᐊᑐᓂ 
ᐃᓕᓐᓂᐊᕕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᑭᓐᓇᓱᑦᑐᒍ 14 ᐃᓕᓴᖅᑐᑦ ᐊᑕᐅᓯᕐᒥᑦ 
ᐃᓕᓴᐃᔨᖃᖅᖢᑎᒃ, ᖃᖓ ᐱᓕᕆᕕᒋᔭᐃᑦ 
ᑕᐃᒪᓐᓇ ᑎᑭᑦᑎᓂᐊᕋᓱᒋᕙ? ᑖᑯᐊ ᑮᓇᐅᔭᐃᑦ 
ᐊᓂᒍᖅᑕᐅᓯᒪᓕᖅᐸᑕ, ᐱᓕᕆᔾᔪᑎᔅᓴᖃᕋᕕᑦ 
ᑕᒪᓐᓇ ᑎᑭᓐᓇᓱᓪᓗᒍ 14-ᓂᒃ ᐃᓕᓴᖅᑎᓂᒃ 
ᐊᑕᐅᓯᕐᒥᑦ ᐃᓕᓴᐃᔨᖃᖃᑦᑕᓗᑎᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᖅᑲᐅᒐᒃᑭᑦ, 
ᐃᖅᑲᓇᐃᔮᑦ ᑕᕝᕙᓃᒻᒪᑕ ᐊᒻᒪ ᒫᓐᓇ  

ᐋᖅᑭᒃᓱᐃᕙᓪᓕᐊᔪᒍᑦ ᓇᒧᓐᖓᐅᑎᑕᐅᓂᐊᒻᒪᖔᑕ 
ᐃᖅᑲᓇᐃᔮᖑᔪᑦ, ᓱᓖᓛᒃ,  ᐱᒻᒪᕆᐅᔪᖅ 
ᐅᖃᒃᑲᓐᓂᕈᒃᑯ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᕋ, 
ᖁᓐᖓᓂᖃᖅᑐᑦ ᓄᓇᓖᑦ ᐃᓕᓴᖅᐸᓪᓕᐊᔪᑦ 
ᐃᓯᖅᐸᓪᓕᐊᔪᑦ ᐃᓕᓐᓂᐊᕝᕕᒻᒧᑦ, ᐃᓚᖏ 
ᑕᐃᒪᐃᓕᖓᔅᓴᐃᓐᓇᕈᓐᓇᖅᑐᑦ, ᐃᓚᖏᑦ 
ᖁᕙᕆᐊᕐᓗᑎᑦ, ᐊᒻᒪ ᐃᓚᖏᑦ 
ᖃᑦᑏᓐᓇᕈᕆᐊᓗᑎᑦ, ᑐᓐᖓᓂᖃᖅᑐᖅ 
ᐃᓕᓐᓂᐊᕆᐊᖅᐸᓪᓕᐊᔪᓄᑦ ᐃᓯᖅᐸᓪᓕᐊᔪᓄᑦ 
ᐃᓕᓐᓂᐊᕕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐅᖃᐅᓯᕆᓚᐅᖅᑕᓐᓂ ᐅᖃᐅᓯᖃᖅᑎᓪᓗᑕ 
ᑖᒃᑯᓂᖓ ᓄᑖᒥᒃ ᐃᓕᓐᓂᐊᖅᑐᓕᕆᓂᒻᒧᑦ 
ᒪᓕᒐᒻᒥᒃ. ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ  
ᐃᑲᔪᖅᑕᐅᓯᒪᓂᖏᓪᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, 
ᐅᖄᓚᖃᑦᑲᑕᕐᓂᐅᔪᑦ, ᐅᖄᓚᐅᑎᒃᑯᑦ ᑲᑎᒪᓃᑦ, 
ᑲᑎᒪᑎᑕᐅᖃᑦᑕᖅᖢᑎᒃ ᐅᖃᐅᓯᖃᖃᑦᑕᒻᒪᑕ 
ᖃᓄᐃᑐᐃᓐᓇᖅ. ᑐᓴᖃᑦᑕᖅᓯᒪᕕᓰ ᑕᒪᓐᓇ 
ᐃᓕᓐᓂᐊᕆᐊᖃᑦᑕᓐᓂᖅ 
ᐃᓕᓐᓂᐊᕆᐊᖃᑦᑕᖏᓐᓂᓪᓗ ᐊᑐᐊᒐᖅ 
ᐱᔾᔪᑎᒋᔭᐅᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑐᑭᓯᐊᒪᒐᒪ ᐃᒃᓯᕙᐅᑖᖅ, 
ᑖᒃᑯᐊ ᐊᑐᐊᒐᐃᑦ 
ᐊᑲᐅᓐᖏᓕᐅᕈᑎᒋᔭᐅᓯᒪᓐᖏᑦᑐᑦ. ᑭᓯᐊᓂ 
ᐃᓕᓐᓂᐊᕆᐊᖃᑦᑕᖏᑦᑐᑦ ᐱᓗᐊᖅᑐᒥᒃ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐱᕚᓪᓕᕈᑎᖃᖅᓯᒪᒻᒪᑕ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒃᑯᖏᓐᓂᒃ 
ᐱᓕᕆᖃᑎᖃᖅᐸᓪᓕᐊᓂᖅᓴᐅᓕᖅᖢᑎᒃ. 
ᓇᓗᓇᐃᔭᖅᓯᖃᑦᑕᖅᖢᑎᓪᓗ ᓱᒻᒪᑦ 
ᐃᓕᓐᓂᐊᕆᐊᖃᑦᑕᖏᒻᒪᖔᑕ, ᓲᓪᓗ ᑖᒃᑯᐊ 
ᐱᓕᕆᐊᕆᔭᖅᐳᑦ ᐃᓕᓐᓂᐊᖅᑐᑦ ᑖᒃᑯᐊ ᐊᑎᖏᑦ 
ᑎᑎᖅᐸᓪᓕᐊᑎᑕᐅᒋᐊᖃᓐᓂᖏᓐᓄᑦ 
ᐃᓕᓐᓂᐊᕆᐊᖃᑦᑕᖏᑦᑐᓂᒃ. ᐃᒪᓐᓇ 
ᐅᓗᕆᐊᓇᓐᖏᑦᑐᒥᒃ ᐃᓕᓐᓂᐊᖃᑦᑕᕆᐊᖃᒻᒪᑕ, 
ᐱᓕᕆᖃᑎᒋᓪᓗᑎᓪᓗᒍ ᑖᒃᑯᐊ ᑲᑎᒪᔨᒋᔭᐅᔪᑦ 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᓂᒻᒧᑦ ᐊᒻᒪᓗᑦᑕᐅᖅ 

ᐃᓕᓐᓂᐊᕆᐊᕈᒪᒃᑲᓐᓂᖃᑦᑕᖁᓪᓗᒋᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᒪᓕᒐᒥᑦ ᐅᖃᖅᓯᒪᔪᖅᑕᖃᖅᐹ ᑕᐃᒪᓐᓇ 
ᐃᓕᓐᓂᐊᕆᐊᖅᑐᖃᖃᑦᑕᖏᑉᐸᑦ ᑮᓇᐅᔭᓂᒃ, ᓲᓪᓗ 
ᐊᑭᓖᑎᑕᐅᖃᑦᑕᕋᔭᓐᓂᖏᓐᓄᑦ ᐊᖓᔪᖅᑳᕆᔭᐅᔪᑦ 
ᐃᓕᓐᓂᐊᕆᐊᖅᑎᑦᑎᖃᑦᑕᖏᒃᑳᖓᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᑦᑐᖅᑕᖃᓐᖏᑦᑐᖅ ᑕᕝᕙᓂ 
ᒪᓕᒐᕐᒥᑦ. ᑕᐃᒪ ᐅᖃᖅᑲᐅᒐᒪ, ᑕᒪᓐᓇ 
ᐃᓱᐃᖠᐅᕐᕈᑕᐅᖃᑦᑕᖅᓯᒪᒻᒪᑦ ᐊᕐᕌᒍᒐᓚᓐᓄᑦ 
ᐋᖅᑭᒐᓱᐊᖅᓱᑎᒍᓪᓗ ᐊᒻᒪ ᓇᓗᓇᐃᕐᓗᒋᑦ ᑕᒪᒃᑯᐊ 
ᐃᓕᓐᓂᐊᖅᑏᑦ ᐃᓕᓐᓂᐊᕆᖃᑦᑕᖁᓪᓗᒋᑦ. 
ᓴᖅᑭᑎᑦᑎᓯᒪᓕᖅᑐᒍᑦ ᐱᓕᕆᐊᓂᑦ ᐱᐅᖁᖏᒻᒪᑦ 
ᐃᓕᓐᓂᐊᕆᐊᖅᓯᒪᖏᓂᕐᒧᑦ. 
ᐱᓕᕆᔪᒻᒪᕆᐅᖃᑦᑕᕋᓗᐊᒻᒪᑕ ᐊᖓᔪᖅᑳᕆᔭᐅᔪᑦ 
ᐃᓚᐅᑎᑕᐅᓗᑎᑦ. 
 
ᐱᓕᕆᐊᕆᔭᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ 
ᐅᓗᕆᐊᓇᓐᖏᑦᑐᒥᒃ 
ᐃᓕᓐᓂᐊᖅᑎᑦᓯᖃᑦᑕᕆᐊᖃᒻᒪᑕ ᓱᕈᓯᓂᒃ, 
ᑭᓯᐊᓂᑦᑕᐅᖅ ᑖᒃᑯᐊ ᐊᖓᔪᖅᑳᕆᔭᐅᔪᑦ 
ᐱᓕᕆᐊᒃᓴᖃᖅᖢᑎᒃ ᓱᕈᓯᖏᑦ 
ᐃᓕᓐᓂᐊᕆᐊᖃᑦᑕᕆᐊᖃᓐᓂᖏᓐᓄᑦ ᐊᒻᒪ 
ᐃᓕᓐᓂᐊᕆᐊᕈᒪᓗᑦ ᐅᐸᖃᑦᑕᕐᓗᑎᓪᓗ. ᑕᐃᒪ 
ᑖᒃᑯᐊ ᕿᒥᕐᕈᒐᑦᑎᒍᑦ ᐃᓕᓴᐃᔨᑦ ᐊᖓᔪᖅᑳᕆᔭᐅᔪᑦ 
ᑲᑎᒪᖃᑎᒌᒍᓐᓇᖁᓪᓗᒋᑦ, ᐃᓚᐅᑎᑕᐅᓪᓗᒋᑦ 
ᐊᖓᔪᖅᑳᕆᔭᐅᔪᑦ, ᐃᓕᓐᓂᐊᖅᑎᐅᔪᖅ, ᐊᒻᒪ 
ᐃᓕᓴᐃᔨ. ᑕᐃᒪᐃᖃᑦᑕᓲᖅ ᓄᓇᓕᓐᓂᑦ 
ᐃᓚᖏᓐᓂᑦ. ᐃᓚᖏᓐᓂᑦ ᓄᓇᓕᓐᓂᑦ ᐊᖓᔪᖅᑳᑦ 
ᐊᒻᒪ ᐃᓕᓴᐃᔨᑐᐊᖑᓲᑦ. 
 
ᑕᕝᕙ ᐱᓕᕆᕕᐅᔪᖅ ᑕᐃᒪᓐᓇ ᐱᓕᕆᐊᖃᕋᓱᑦᑐᑦ 
ᐊᒻᒪ ᐋᖅᑭᒐᓱᑦᑕᐅᓗᑎᑦ  



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑲᐃᓪᓕᐅᕈᑕᐅᔪᑦ ᓄᓇᕗᓕᒫᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐃᑉᐸᖓ ᐊᐱᖅᑯᑎᒋᓂᐊᖅᑕᕋ, ᒥᓂᔅᑕ 
ᐅᖃᒃᑲᓐᓂᕈᓐᓇᖁᖅᑲᐅᒐᓗᐊᕋᒃᑯ. ᐅᖃᖅᑲᐅᒻᒪᑦ 
ᒪᑐᐃᕈᑎᒥᓂᒃ ᐱᓕᕆᖃᑎᖃᓐᓂᐊᓐᓂᕋᖅᖢᓂ 
ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᓪᓗ 
ᑕᒪᓐᓇ ᐊᔪᖅᓴᕈᓐᓃᕚᓪᓕᑎᑦᑎᓂᕐᒥᑦ 
ᐱᓕᕆᖃᑎᒌᑦᑐᑦ ᐊᖓᔪᖅᑲᐅᑎᓂᑦ, ᐊᑐᐊᒐᐅᔪᑦ 
ᐊᑐᓕᖅᑎᑕᐅᓯᓪᒪᓗᑎᑦ ᐊᒻᒪ ᐊᐅᓚᑕᐅᓂᖓ 
ᐊᑭᑐᔪᓄᑦ ᐸᕐᓇᐃᓂᕐᒥᑦ, ᐊᓯᖏᓪᓗ.  
 
ᒥᓂᔅᑕ ᑰᓕ ᐅᖃᓪᓚᐅᑎᖃᓚᐅᒻᒪᑕ $500,000-ᓂᒃ 
ᑮᓇᐅᔭᓂᒃ ᐅᓪᓛᕈᒥᑕᕈᑎᔅᓴᓂᒃ, ᐅᖃᐅᓯᖃᓚᐅᕐᒪᑦ 
ᓂᐅᕕᕈᓐᓇᑐᐃᓐᓇᕆᐊᖃᖅᑐᑎᑦ ᓂᕐᕆᑎᓂᑦ 
ᐅᐊᓴᕈᑕᐅᒐᔭᖅᑐᒥ ᑲᑉᐳᑎᓲᒥᒃ 
ᑕᐃᒪᐃᑦᑐᒐᓚᓐᓂᓪᓗ. ᑕᒪᓐᓇ ᐊᑦᑐᐃᓂᖃᕋᔭᖅᑐᖅ 
ᐅᓪᓛᕈᒻᒥᑕᖅᑎᑦᑎᓂᕐᒧᑦ ᐱᓕᕆᐊᒥᑦ 
ᐃᓕᓐᓂᐊᕐᕕᓂᑦ ᑖᒃᑯᐊ ᓱᓇᒃᑯᑖᑦ 
ᑕᐃᑯᓐᖓᓂᐊᖅᐸᑕ. 
 
ᑕᐃᒪ ᖃᐅᔨᒍᒪᖅᑲᐅᔪᖓ ᑖᓐᓇ ᒥᓂᔅᑕ 
ᐅᓂᒃᑳᕈᓐᓇᕋᔭᕐᒪᖔᑦ ᖃᓄᖅ ᐃᖅᑲᓇᐃᔭᕐᕕᖓ 
ᐱᓕᕆᐊᖃᕐᒪᖔᑕ ᑕᐃᒪᓐᓇ ᐊᒃᖢᑕᐅᓕᒪᓂᐅᑉ 
ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᑖᖅ. ᐃᒃᐱᔅᓴᖏᓛᖅ ᐅᖃᓚᐅᕋᒪ 
ᐊᔪᖅᓴᕈᓐᓃᐹᓪᓕᑎᑦᑎᒐᓱᕐᓂᕐᒧᑦ 
ᖃᓄᖅᑑᕈᑎᒋᔭᑦᑎᓐᓂ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐱᖃᑕᐅᓪᓗᑎᑦ. ᐅᕙᒍᓪᓕ 
ᐱᓕᕆᕝᕕᑎᓐᓂ ᐃᓄᓕᕆᔨᖃᑦᑕᖅᑐᓂᑦ 
ᐃᑲᔪᖃᑦᑕᕋᑦᑕ ᐊᑭᓕᖅᓱᐃᖃᑦᑕᕋᑦᑕ.  

ᐅᕙᒍᓪᓕ ᑐᓴᖅᑎᑦᑎᒐᓱᐊᖅᑐᒍᑦ ᑭᓱᑦ 
ᐊᑐᐃᓐᓇᐅᒻᒪᖔᑕ ᐃᑲᔫᑎᔅᓴᐃᑦ ᐊᒻᒪᓗ 
ᐅᓪᓛᕈᕐᒥᑕᕋᔅᓴᐃᑦ ᑕᒧᓗᒐᒃᓴᐃᓪᓗ ᓇᓪᓕᐊᓐᓂ 
ᐊᑐᐃᓐᓇᐅᒻᒪᖔᑕ ᖃᐅᔨᒪᑎᑦᑎᖃᑦᑕᖅᑐᒍᑦ.  
 
ᐃᑉᐸᒃᓴᖅ ᐅᖃᓚᐅᕋᒪ, ᐃᒻᒥᓂᒃ ᐊᐅᓚᑕᐅᖃᑦᑕᕐᒪᑕ 
ᐃᓕᓐᓂᐊᕐᕕᒻᒥ ᐃᓕᓴᐃᔨᓄᑦ ᐃᓕᓐᓂᐊᕐᕕᐅᓪᓗ 
ᐊᖓᔪᖅᑳᖓᑕ ᐊᐅᓚᑕᐅᔾᔭᖏᑦᑑᒐᓗᐊᑦ ᑭᓯᐊᓂ 
ᑕᐃᒃᑯᐊ ᐃᑲᔪᕈᒪᓂᖏᓐᓂ ᐃᓄᖁᑎᖏᑦ ᓇᒻᒥᓂᖅ 
ᐊᐅᓚᑦᓯᖃᑦᑕᕐᒪᑕ ᓂᕆᔭᔅᓴᓂᑦ 
ᐊᑭᓕᖅᓱᖅᑕᐅᓐᖏᒃᑲᓗᐊᖅᓱᑎᑦ. ᖁᔭᓐᓇᖅᑐᖅ  
ᐃᓂᔅᓴᓕᐅᖅᑕᐅᓐᖑᐊᑕᖅᓯᒪᒻᒪᑖ ᐅᕝᕙᓗ  
ᓂᕆᕕᑦᓴᒥᑦ ᐃᓕᓐᓂᐊᕐᕕᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ, ᖁᔭᓐᓇᒦᒃᕈᓐᓇᑐᐃᓐᓇᓕᖅᑐᑎᑦ 
ᐃᒃᓯᕙᐅᑕᕐᒧᑦ. ᒥᔅᑕ ᐃᐊᓕᐊᑦ. 
 
>>ᐃᓪᓚᖅᑐᑦ 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ 15 ᓴᑲᐅᓕᕐᒪᑦ ᐅᖃᕈᓐᓇᕐᕕᒐ. 
ᐊᑐᓕᖅᑎᑕᐅᕙᓪᓕᐊᓂᖏᓐᓂ ᑖᒃᑯᐊ ᐸᕐᓇᐅᑏᑦ 
ᓴᖅᑭᖅᐸᑕ ᐱᓕᕆᕝᕕᓯ 
ᓯᕗᓕᐅᖅᑎᐅᖃᑕᐅᓂᐊᖅᐹᑦ ᐊᒥᓲᓂᖅᐹᓪᓚᕆᓐᓂᑦ 
ᐃᓕᓐᓂᐊᖅᑐᖁᑎᖃᕋᔅᓯ ᐅᐸᖃᑦᑕᖅᑐᓂ ᓄᓇᕗᒻᒥ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ, ᑭᐅᔪᒪᕖᑦ?  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᐱᓐᓇᕋᓂ ᐋᖅᑭᓱᐃᖃᑕᐅᒻᒥᒐᑦᑕ 
ᐋᖅᑭᓱᕆᐊᓕᓐᓂᑦ ᐃᓕᓐᓂᐊᕐᕕᖁᑎᖃᖅᓱᑕᓗ. 
ᑲᑐᔾᔨᖃᑎᒌᓐᓂᒃᑯᑦ ᑕᐱᕇᑦᑐᑕ ᑕᑯᓐᓇᖔᕋᑦᑎᒍ  

ᑖᒃᑯᐊ ᐊᓯᖏᑦ ᐱᓕᕆᕝᕖᑦ ᑕᐱᕆᓪᓗᒋᑦ. 
ᖃᓄᖅᑑᕋᓱᑦᑐᒍᑦ ᑕᒪᒃᑯᐊ ᓂᕆᔭᔅᓵᐲᑦ 
ᐃᓕᓐᓂᐊᖅᑎᓄᑦ ᐊᑐᐃᓐᓇᕈᖅᐸᓪᓕᐊᓂᐊᕐᖓᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᔾᔨᕆᓯᒪᔭᓐᓂ ᐊᐱᕆᔪᒪᒻᒥᒐᒪ ᐅᕙᖓ 
ᓄᓇᖓᓐᓄᐊᖓᔪᑦ ᓴᓂᑭᓗᐊᕐᒥ 
ᐃᓕᓐᓂᐊᕐᕕᐊᓗᑦᑖᓚᐅᕐᒪᑕ, ᖃᑦᓯᓂᑦ 
ᐃᓕᓴᐃᔨᑖᖅᑎᑕᐅᓂᐊᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᓯᒪᔭᒃᑯᑦ ᐱᖓᓱᒃᑲᓂᕐᓂᑦ 
ᐃᖅᑲᓇᐃᔮᓂᑦ ᐃᓕᓯᒃᑲᓂᕐᓂᐊᖅᑐᑦ, ᓴᓗᒻᒪᖅᓴᐃᔨ, 
ᑎᑎᕋᖅᑎ, ᐃᓅᓯᓕᕆᔨᓗ ᐃᓕᓐᓂᐊᕐᕕᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓐᓂᐊᕐᕕᒃ ᒪᑐᐃᕈᒫᓕᕐᒪᑦ ᒫᓐᓇᒫᒃᑯᑦ. 
ᓂᕆᐅᑉᐲᑦ ᑖᒃᑯᐊ ᐃᓂᖏᑦ ᐃᓄᔅᓯᒪᓕᕐᓂᐊᖅᑐᑦ 
ᑕᕝᕙᓂ ᐊᕐᕌᒍᑦᑎᓐᓂ ᐅᕝᕙᓗ ᓯᑎᐱᕆᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᔅᓯᕙᐅᑖᖅ, ᓂᕆᐅᑦᑎᒍᑦ ᒪᑐᐃᖅᐸᑦ 
ᐃᓕᓐᓂᐊᕐᕕᒃ ᐃᓕᓯᒪᓛᕆᐊᖏᑦ ᑕᕝᕙᓂ 
ᐊᕐᕌᒍᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅ ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐊᐱᕆᓂᐊᕋᑖᕐᒥᒐᒪ ᐃᐊᓕᐊᑦ 
ᐊᐱᖅᑯᑎᒋᒌᖅᑲᐅᒻᒪᒍ ᒪᓕᑦᑕᐅᔭᕆᐊᓖᑦ ᓄᑖᒥᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᑦ, ᑭᓯᐊᓂ 
(ᑐᓵᔨᑎᒎᕈᓐᓃᖅᑐᖅ) ᑭᐅᔭᐅᔭᕇᖅᑲᐅᒻᒪᑦ 
ᖁᔭᓐᓇᒦᒃᖅᐸᕋᓗ ᑖᑦᓱᒧᖓ.  
 
ᐊᐱᕆᔪᒪᔪᖓ: ᐅᑯᐊᓕ ᐃᓛᒃᑰᕐᓗᒋᑦ 
ᐊᐱᕆᖃᑦᑕᓂᐊᖅᑐᑦ ᐅᕝᕙᓘᓐᓃᑦ ᑕᒪᐃᓐᓂ 
ᓇᓕᐊᓐᓂᑐᐃᓐᓇᖅ ᐊᐱᕆᔪᓐᓇᖅᑐᒍᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. 
(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐊᖓᔪᖅᑲᐅᑎᓃᑦᑐᓂᑦ, 
ᐊᐱᖅᑯᑎᑦᓯᖄᕈᓐᓇᖅᑐᓯ G-4-ᒦᑦᑐᓂᑦ. ᒥᔅ ᐅᒡᔪᖅ. 
 
ᐅᒡᔪᖅ: ᐊᕼᐃᐊᒍᑦ ᐊᐱᕆᔪᒪᒻᒥᒐᒪ. 
ᐱᒋᐊᖅᑎᑦᑑᓕᖅᐸᑕ (ᑐᓵᔨᑎᒍᑦ) ᐊᐅᓚᑦᑎᔨᒃᑯᓐᓂᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᐊᐅᓚᑦᑎᔨᒃᑯᑦ ᐊᐱᖅᑯᑎᔅᓴᖃᕐᕕᒋᒐᒃᑭᑦ. 
ᑎᑎᖅᑲᐅᓯᐊᓚᐅᕐᒥᒐᒪ ᐊᓈᓇᒋᔭᐅᖁᔪᒥᑦ 
ᐃᓱᒫᓗᖃᖅᑐᓂᑦ ᐃᓕᓐᓂᐊᖅᑏᑦ 
ᐊᖏᕋᖅᑎᑕᐅᖃᑦᑕᕐᒪ ᐃᓛᓐᓂᒃᑯᑦ ᓱᓇᐅᕙᒎᖅ 
ᐃᓕᓴᐃᔨᖏᑦ ᑲᑎᒪᔭᕆᐊᖃᕐᒪᑕ ᐅᓪᓗᒃᑯᑦ. 
ᐅᖃᑎᓂᐊᖅᐸᒻᒪ ᑕᒻᒪᕈᒪ ᐃᒃᓯᕙᐅᑖᖅ. ᑕᕝᕙᓂ 
ᓇᐃᓈᖅᓯᒪᔪᑦ ᐅᓂᒃᑳᖏᓐᓂ ᐊᐅᓚᑦᑎᔨᒃᑯᓐᓄᑦ 
ᐃᓕᓐᓂᐊᖅᑐᓕᕆᓂᖅ ᑲᔪᓯᑎᑕᐅᕙᓪᓕᐊᓂᖏᑦ 
ᓄᓇᓕᓐᓂ ᐱᓪᓗᒋᑦ. 
 
ᑕᒪᓐᓇ ᐃᓕᓴᕆᓪᓗᒍ ᐱᓕᕆᐊᖑᔪᖅ, ᒥᓂᔅᑕ 
ᐊᐱᕆᔪᒪᓕᕋᒃᑯ; ᑭᒃᑯᑦ ᐊᖏᖃᑦᑕᕋᓗᐊᕐᒪᑕ 
ᐃᓕᓴᐃᔩᑦ ᐅᓪᓗᒃᑯᑦ ᑲᑎᒪᑎᑕᐅᖃᑦᑕᕐᓂᕆᔭᖏᑦ? 
ᐃᓕᓐᓂᐊᖅᑏᑦ ᐊᖏᕋᖅᑎᑕᐅᑐᐃᓐᓇᖅᑐᑎᑦ 
ᐱᔭᕇᓚᐅᕋᑎ. ᑖᒃᑯᐊ ᓄᓇᓖᑦ ᑲᑎᒪᔨᖏᓐᓅᑦ 
ᐃᓕᓐᓂᐊᖅᑐᓕᕆᔨᓄᑦ ᑕᐃᒪᐃᑎᑕᐅᖃᑦᑕᖅᑲᑦ 
ᐅᕝᕙᓗ ᐱᓕᕆᕝᕕᖓᓐᓄᑦ.  

ᒥᓂᔅᑕ ᐊᐱᕆᔪᒪᒐᒃᑯ ᒫᓐᓇ ᐃᓱᒫᓗᒋᔭᐅᔪᖅ 
ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑕ 
ᑲᑎᒪᔨᖏᓐᓅᑐᔅᓴᐅᕚ ᐅᕝᕙᓗ ᐃᓕᓐᓄᖔᖅ 
ᐊᐱᕆᔪᓐᓇᖅᑯᖓ ᒥᓂᔅᑖ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᑖᒃᑯᐊ ᑭᓐᑐᒑᑕᓐᒥ ᒍᕋᐃᑦ 12-ᒧᑦ 
ᐃᓗᐊᓂ ᐊᐱᕆᔪᓐᓇᖅᑑᒐᓗᐊᖅ. ᕿᑎᐊᓂ 
ᑐᑭᓯᓯᒪᔭᒃᑯᑦ ᐃᓕᓴᐃᔩᑦ 
ᓄᖅᑲᖅᓵᓕᑎᑦᑎᒍᓐᓇᕐᖓᑕ ᐅᓪᓗᒃᑯᑦ 
ᐃᓕᓐᓂᐊᖅᑐᓄᑦ ᑐᕌᖓᔪᓂᑦ ᐱᓗᐊᓐᖑᐊᖅᑐᒥᑦ  
ᐅᖃᐅᓯᖃᕐᓂᐊᓕᖅᐸᑕ. K-ᒍᕋᐃᑦ 12-ᒧᑦ ᐃᓗᐊᓂ 
ᐅᖃᖅᓯᒪᒻᒪᑦ, ᐅᓪᓗᓂᑦ 45-ᓂᑦ ᐃᑲᕐᕋᓂᑦ 
ᓄᖅᑲᖓᖃᑦᑕᕈᓐᓇᖅᑐᑦ ᐊᕐᕌᒍᓕᒫᖅ 
ᐃᓕᓐᓂᐊᕐᓇᐅᑉ ᐅᓪᓗᖅᓯᐅᑎᖏᓐᓂ 
ᓄᖅᑲᖓᑎᑦᑎᔪᓐᓇᖅᑐᑦ ᐱᕙᓪᓕᐊᔾᔪᑎᔅᓴᖏᓐᓂ 
ᐸᕐᓇᒃᓯᒪᓕᑐᐊᕈᑎ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑦᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᕿᓐᖑᐊᓗᐊᕋᑖᖅᑐᖓᐃᓛᒃ ᑖᑦᓱᒥᖓ ᒥᓂᔅᑖ. 
ᑕᐃᓐᓇ ᐊᓈᓇᐅᔪᖅ ᐃᓚᖓᑦ 
ᐃᓱᒫᓗᓪᓚᕆᓚᐅᕐᖓᑦ ᐅᕙᓐᓄᑦ ᑎᑎᕋᒻᒪᕆᑦᑐᓂ 
ᐅᕙᓐᓄᑦ. ᐃᓕᓐᓂᐊᕐᓂᓕᕆᓂᖅ 
ᓯᕗᓪᓕᐅᑎᓪᓚᕆᒻᒪᐅᒡᒎᖅ ᐊᓈᓇᐅᓪᓗᓂ 
ᐱᒻᒪᕆᐅᔫᑎᒋᒻᒪᒍ ᕿᑐᓐᖓᖏᑦ 
ᐃᓕᓐᓂᐊᖅᑎᐊᕆᐊᖃᕐᓂᖏᓐᓂᑦ ᓄᓇᒥᓐᓂ. 
ᐃᒻᒪᖃ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑕ 
ᑲᑎᒪᔨᖏᓐᓂᖃᐃ ᐋᖅᑭᓱᖅᑕᐅᓂᖅᓴᐅᕙᑉᐸ? 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑕ 
ᓂᓐᖓᖅ. ᒥᓂᔅᑕ ᑐᑐ. 
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᒃᓯᕙᐳᑖᖅ, ᐊᖓᔪᖅᑳᖓ 
ᐃᓕᓐᓂᐊᕐᕕᐅᑉ ᐅᖃᖃᑎᒋᔪᓐᓇᖅᑕᐃᑦ ᐊᒻᒪᓗ 
ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ 
ᖃᓄᖅᑑᖃᑎᒋᔪᓐᓇᕐᒥᔭᑎᑦ. 
 
ᐊᑲᐃᓪᓕᐅᕈᑎᖃᕐᓂᕈᔅᓯ ᖃᓄᑐᐃᓐᓇᖅ ᓄᓇᑦᑎᓐᓂ 
ᐅᕙᓐᓄᑦ ᐅᖄᓚᑦᑕᐃᓕᓂᐊᖏᓚᓯ 
ᐃᖅᑲᓇᐃᔭᖅᑎᓄᓪᓘᓐᓃᑦ ᐃᓱᒫᓗᒋᔭᖃᕈᔅᓯ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐃᓕᓐᓂᐊᕐᓂᓕᕆᓂᖅ ᓇᐃᓈᖅᓯᒪᔪᑦ 
ᐱᓕᕆᕝᕕᖓᓄᑦ ᐊᐅᓚᑦᓯᔩᑦ ᑲᑎᓪᓗᒋᑦ 
ᐋᑦᐅᒪᔾᔪᑏᑦ ᐊᐅᓚᐃᓐᓇᕈᑏᑦ. $872,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): G-5-ᒨᕐᓗᑕ. 
ᐃᓕᓐᓂᐊᕐᓂᓕᕆᓂᖅ, ᐱᓕᕆᕝᕕᖓ ᓇᐃᓈᕐᓗᒍ 
ᐊᑐᐊᒐᐃᑦ ᐸᕐᓇᐅᑏᓪᓗ $1,154,000. ᐊᖏᖅᐱᓰ? 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᐊᐱᕆᔪᒪᒐᒪ ᐊᑕᐅᓯᕐᒥᖑᓐᓃᑦ 
105-ᒥ ᐸᕐᓇᐅᑎᔅᓴᓂᑦ ᐅᖃᖅᓯᒪᒻᒪᑦ 
ᐸᐃᕆᕕᓕᕆᓂᕐᒧᑦ ᒪᓕᒐᖅ ᕿᒥᕈᔭᐅᓂᖓ 
ᓯᕗᓪᓕᐸᐅᔾᔭᐅᓂᐊᖅᑐᓂᑦ 2012-13. ᒫᓐᓇᐅᔪᒥᑦ 
ᓇᓪᓕᐊ ᐃᓚᖓ ᒪᓕᒐᖅ ᖃᐅᔨᓴᕐᓂᐊᖅᐱᓯᐅᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᕌᒐᕆᓗᐊᖅᑕᕗᓪᓕ 
ᑕᕝᕙᓂ ᖃᓄᑐᐃᓐᓇᖅ ᐊᓯᔾᔨᕆᐊᓖᑦ 
ᐸᐃᕆᕕᓕᕆᓂᕐᒧᑦ ᒪᓕᒐᖅ ᐊᑐᓕᖅᑎᑕᐅᓂᖓᓄᑦ 
ᐊᒻᒪ ᒪᓕᒃᑲᓗᐊᕐᒪᖔᑦ ᐃᓄᐃᑦ  

ᐅᖃᐅᓯᖓᓐᓂᑦ ᓴᐳᒻᒥᔭᐅᔾᔪᒥᑦ ᒪᓕᒐᕐᒥᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᑦᑕᐅᖅ ᐸᕐᓇᐅᑎᔅᓯᓐᓂ 2010-2011-ᒥ, 
ᓯᕗᓪᓕᖅᐹᖑᑎᒻᒥᒐᔅᓯᐅᖅ 2011-2012-ᒥ 
ᐊᑐᓕᖅᑎᑦᑎᓂᖅ ᐱᔭᕆᐊᑐᔪᒥᒃ 
ᑐᓴᐅᒪᖃᑦᑕᐅᑎᓕᕆᔾᔪᑎᔅᓴᓂᑦ. ᖃᓄᐃᓕᖓᓕᖅᐸ 
ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 
ᓇᓗᓇᐃᑲᐃᓐᓇᓚᐅᕈᒃ ᓇᒦᒻᒪᖔᖅ ᐅᖃᐅᓯᕆᔭᐃᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓯᐊᓪ ᐃᑲᔪᓚᐅᖅᑎᒍᑦ ᓇᒥ 
ᐊᐱᖅᓲᑎᖃᕐᒪᖔᖅᐱᑦ ᓇᒦᒻᒪᖔᑦ?  
 
ᓯᐊᓪ (ᑐᓵᔨᑎᒍᑦ): ᓇᓂᒐᓱᑦᑕᕋᓗᐊᕋ 
ᑕᕝᕙᓃᑦᑑᒐᓗᐊᕐᖏᓐᓇ. ᐊᓯᐊᓅᑲᐃᓐᓇᕐᓗᑎᑦ 
ᓇᓂᒍᒃᑯ ᐊᐱᕆᓂᐊᕋᒪ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᓯᐊᒻᒪᒃᑲᐅᑎᒋᔭᒻᒪᖅᑲᐃ.  
 
ᐃᔅᓯᕙᐅᑖᖅ, ᓇᓂᒍᓐᓇᓐᖏᑕᕋᓗᐊᕋ ᐊᐱᖅᑯᑎᖓ 
ᑭᓯᐊᓂ ᐃᒻᒥᒃᑰᕐᓗᓄ ᑭᓱᒥᑦ ᑐᑭᓯᒐᓱᒻᒪᖔᖅ 
ᐅᖃᖃᑎᒋᔪᓐᓇᖅᑕᕋ  

ᑐᓴᖅᑎᒍᓐᓇᖅᓱᒍᓗ ᖃᐅᔨᒋᐊᕐᕕᒋᒍᓂᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᖁᑎᖃᕈᓐᓃᕋᒪ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᔅᑕ ᕋᒻᐴᑦ-ᖑᓱᒋᒐᕕᓐᖔ? 
ᐅᖃᓐᖑᐊᑐᐃᓐᓇᖅᑐᖓ. 
 
ᒥᔅᑕ ᓯᐊᓪ ᐅᖃᐅᓯᕆᕋᑖᖅᑕᖓ 105-ᒥ 
ᒪᓕᑦᑕᐅᔭᕆᐊᓕᓐᓂᑦ ᐸᐃᕆᕕᓕᕆᓂᕐᒧᑦ ᒪᓕᒐᖅ, 
ᑐᑭᓯᔪᒪᑐᐃᓐᓇᖅᑐᖓᓕ. . . . ᑕᑯᓪᓗᒋᑦ 
ᐊᑐᐊᒐᐃᑦ, ᐃᑲᔪᕈᓐᓇᖅᐱᓰ 
ᓄᓇᓕᓐᓂᑦᐱᖁᑎᕐᔪᐊᓂᑦ ᑖᒃᑯᓄᖓ ᐸᐃᕆᕕᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓕᕆᕝᕕᕗᑦ ᑮᓇᐅᔭᖅᑕᖃᓐᖏᒻᒪᑕ 
ᑐᕌᖓᓂᐊᖅᑐᓂᑦ ᐊᑭᑐᔫᑎᓄᑦ ᐅᕝᕙᓘᓐᓃᑦ 
ᐊᑭᑐᔫᑎᓄᑦ ᐊᑐᖅᑐᔅᓴᓂᑦ. ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑎᖏᓐᓄᓪᓗ 
ᑮᓇᐅᔭᖅᑖᖅᑎᑦᑎᐸᒡᒐᓗᐊᖅᑐᒍᑦ ᐸᐃᕆᕕᓐᓄᑦ 
ᐊᒻᒪ ᐱᓐᖑᐊᓄᑦ ᓂᐅᕕᕈᑎᔅᓴᓂᑦ 
ᑮᓇᐅᔭᖃᖅᑎᐸᑦᑐᒋᑦ ᓱᕈᓯᕐᓄᑦ 
ᐊᑐᖅᑕᐅᔪᓐᓇᖅᑐᓂᑦ ᐸᐃᕆᕕᓐᓂᑦ, ᑭᓯᐊᓂ 
ᐅᕙᒍᑦ ᐊᑐᖅᑐᔅᓴᖏᓐᓂᑦ ᑮᓇᐅᔭᖅᑕᖃᖏᑦᑐᖅ 
ᐊᑭᑐᔫᑎᓄᑦ ᓴᓇᔾᔪᑎᔅᓴᓂᑦ. 
 
ᑕᐃᒪᓕᒐᓗᐊᖅᑎᓪᓗᖓ, ᐃᒃᓯᕙᐅᑖᖅ, 
ᐱᓂᐊᕐᓂᖃᕋᑦᑕ ᐱᓕᕆᕝᕕᑎᓐᓂ ᓄᑖᑦ 
ᐃᓪᓗᓕᐊᖑᕙᓪᓕᐊᔪᑦ ᐅᕝᕙᓘᓐᓃᑦ 
ᐋᖅᑭᒋᐊᖅᑕᐅᕙᓪᓕᐊᔪᑦ ᓄᓇᓕᓐᓂ 
ᓴᓇᔪᖃᖅᐸᓪᓕᐊᓂᐊᕋᐃᒻᒪᑦ ᓄᑖᒥᒃ 
ᐱᖃᓯᐅᔾᔨᖃᑦᑕᓕᖅᑐᒍᑦ ᐸᐃᕆᕕᔅᓴᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐃᒻᒪᖃ ᒥᔅᑕ ᐃᐊᓕᐊᑦ  

ᐊᑭᑐᔫᑎᓄᑦ ᑐᕌᖓᓐᖏᑲᐃᓐᓇᕈᕕᑦ ᐊᐅᓚᔾᔪᑎᓂᑦ 
ᐋᖅᑭᐅᒪᐃᓐᓇᕈᑎᓂᑦ ᐅᖃᐅᓯᖃᕋᑦᑕ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐊᑭᑐᔫᑎᓂᑦ ᐅᖃᐅᓯᖃᔾᔮᒍᓐᓃᖅᑯᖓ. ᑭᓯᐊᓂ 
ᐅᖃᕈᒪᖅᑲᐅᒐᒪ ᐱᓕᕆᕝᕕᖓᑦ 
ᐱᓕᕆᐊᖃᖃᑦᑕᕐᒪᑕ ᐊᑐᐊᒐᕐᓂᑦ ᐸᕐᓇᐃᓂᕐᒥᓪᓗ, 
ᐃᓚᖓᑦ ᐊᑐᐊᒐᕆᔪᓐᓇᖅᑕᖓ 
ᐃᑲᔪᕐᓂᐊᕐᓂᕋᖅᓯᒪᓗᑎᑦ ᐸᐃᕆᕝᕕᓕᕆᓂᐅᑉ 
ᒥᔅᓵᓄᑦ. 
 
ᐊᐱᖅᑯᑎᒋᔭᕋᓕ ᑐᕌᖓᔪᖅ: ᐱᓕᕆᕕᐊᔪᖅ. . . ? 
ᕿᒥᕐᕈᕙᓪᓕᐊᓕᕈᑎᑦ ᐸᐃᕆᕕᓕᕆᓂᕐᒧᑦ ᒪᓕᒐᕐᒥᑦ, 
ᕿᒥᕈᔭᐅᑎᓪᓗᒍ ᐅᖃᐅᓯᐅᑎᓪᓗᒍᓗ, ᑖᓐᓇ 
ᐃᓚᓕᐅᔾᔭᐅᔪᓐᓇᕋᔭᖅᐸ ᑕᕝᕗᖓ ᐊᑐᐊᒐᕐᒧᑦ? 
ᐊᐱᕆᕋᑖᖏᑦᑐᖓ ᐊᑭᑐᔫᑎᓂᑦ, 
ᐃᓱᒪᒋᔭᐅᖃᑕᐅᔪᓐᓇᕋᔭᕐᒪᖔᑦ ᐊᑐᐊᒐᐅᔪᖅ. 
 
ᐊᐱᖅᑯᑎᒋᔭᐅᖃᑦᑕᖅᓯᒪᒻᒥᒪᑕ ᑕᐃᒃᑯᐊ ASIST 
ᖑᓂᕋᖅᑕᐅᔪᑦ ᐃᓕᓐᓂᐊᕐᓃᑦ ᓄᓇᕗᒻᒥᓗ 
ᖃᓄᐃᓘᖅᓯᒪᓕᕐᒪᖔᑕ. 
ᐃᒻᒥᓃᖅᑕᐃᓕᒪᑎᑦᑎᓂᕐᒧᓪᓕ, ᑐᓴᖅᑎᑕᐅᓯᒪᒐᑦᑕ 
ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐊᑐᐊᒐᐃᑦ ᐸᕐᓇᐃᓂᕐᓗ ᐃᓚᒋᒻᒪᒍ ᐊᐅᓚᔾᔪᑎᓄᑦ 
ᒪᑭᒪᐅᑎᓄᓪᓗ, ᖃᐅᔨᔪᒪᑐᐃᓐᓇᖅᑐᖓᓕ 
ᒥᓂᔅᑕ…..ᐊᑐᒐᐃᑦ ᑕᕝᕙᓂ ᑎᑎᕋᖅᑕᐅᓯᒪᒻᒪᑕ ᐊᒻᒪ 
ᑎᑎᕋᖅᑕᐅᓯᒪᔭᕇᖅᓯᒪᓕᖅᑎᓪᓗᒋᑦ 
ᕿᒥᕈᔭᐅᓯᒪᓪᓗᑎᓪᓗ, ᐊᑐᖅᑕᐅᓲᖑᓐᒻᒪᑕ 
ᓄᓇᕼᕗᒻᒥ, ᐊᑐᐊᒐᐅᔪᖅ ᑭᓇᑐᐃᓐᓇᖅ 
ᐃᓕᓴᐃᔨᐅᔪᖅ ᐃᓕᓐᓂᐊᕈᓐᓇᖅᑐᓂ ᓄᓇᕗᒻᒥ.  
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᔪᖏᖅᑐᐃᔪᒍᑦ  

ᐃᑲᔪᕈᒪᑐᐃᓐᓇᖅᑐᒍᑦ ᐃᓕᓴᐃᔨᖁᑎᕗᑦ 
ᐱᓕᒻᒪᖅᓴᕆᐊᖃᕐᒥᒻᒪᑕ ᐊᔪᕈᓐᓃᓴᒃᑲᓂᕐᓗᑎᑦ 
ᐃᓕᓴᐃᒃᑲᓐᓂᑦᑎᐊᕙᒍᑎᔅᓴᓂᑦ 
ᐃᓕᓐᓂᐊᑎᑦᑎᔨᑦᑎᓐᓄᑦ.  
 
ᑕᐃᒪᐃᓕᓚᐅᖅᑎᓪᓗᖓ, ᐃᒃᓯᕙᐅᑖᖅ, ᓯᑎᐱᕆᒥ 
2009-ᖑᕙᓪᓚᐃᔪᒥ, ᑖᓐᓇ ASIST ᐃᓕᓴᐃᔨᔅᓴᓂᑦ 
ᐃᓕᓴᐃᔨᓂᑦ ᖃᓂᒋᔭᖏᓐᓂ 120, ᑕᒪᓐᓇ 
ᑮᓇᐅᔭᖃᖅᑎᑕᐅᓚᐅᖅᑐᖅ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ ᓄᓇᕗᒻᒥ 
ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᑦ. 
ᐃᓕᓐᓂᐊᑎᑦᑎᓯᒪᒻᒥᔪᒍᑦ  ᐃᓄᓯᓕᕆᔨᑦᑎᓐᓄᑦ 
ᐃᓕᓐᓂᐊᕐᕕᓐᓂ, ᓄᑖᓪᓗᓐᓃᑦ ᐃᖅᑲᓇᐃᔭᓕᓵᖅᑐᑦ 
ᐊᒻᒪ ᐃᓕᓐᓂᐊᕆᐊᓕᓵᖅᑐᑦ. 
ᐱᓕᒻᒪᓴᖅᑕᐅᖃᑦᑕᕐᒪᑕ ASIST-ᖑᓂᕋᖅᑕᐅᔪᒥᑦ 
ᐃᓕᓐᓂᐊᓂᕐᒥᑦ.  
 
ᑐᑭᓯᐅᒪᔭᒃᑯᑦ ᑕᒪᓐᓇ ᐃᓕᓐᓂᐊᖅᑕᐅᓚᐅᖅᑐᖅ 
ᐊᕙᑎᐸᓗᓐᓄᑦ ᐃᓕᓴᐃᔨᓄᑦ ᕕᕝᕗᐊᕆᐅᓚᐅᖅᑐᒥᑦ 
ᐃᓕᓴᐃᔩᑦ ᑲᑎᒪᓂᖃᖅᑎᓪᓗᒋᑦ ᒫᓂ ᐃᖃᓗᓐᓂᑦ.  
ᒪᐃ 2010-ᖑᑎᓪᓗᒍ, ᐃᓕᓴᖅᑕᐅᓚᐅᖅᑐᑦ 
ᐃᓕᓴᐃᔩᑦ ᒥᑦᑎᒪᓕᒻᒥᐅᑦ ᐃᓕᓐᓂᐊᕐᕕᖓᓂ 
ᓇᓯᕕᒻᒥ. ᐱᓇᓱᐊᕈᓯᐅᕋᑖᖅᑐᒥᑦ, ᕕᕝᕗᐊᕆ 21-ᒥᑦ 
25-ᒧᑦ, ᐱᕙᓪᓕᐊᔾᔪᑎᔅᓴᓄᑦ ᐃᓕᓴᐃᔨᓄᑦ 
ᐃᓕᓐᓂᐊᕈᑕᐅᓚᐅᕐᒥᔪᖅ ᐃᖃᓗᒃᑑᑦᑎᐊᒥ, 
ᕿᑎᕐᒥᐅᑦ ᐃᓕᓴᐃᔨᖏᑦ 
ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ 
ᐃᓕᓴᖅᑕᐅᓯᓐᓈᓚᐅᕐᒥᔪᑦ. 
 
ᐱᓕᕆᖃᑎᒌᓐᓇᖅᑕᕗᑦ ᐋᓐᓂᐊᖅᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ, ᐃᓕᓐᓂᐊᕐᕕᖁᑎᕗᑦ,ᐊᒻᒪ 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ  
ᐃᓕᓴᐃᔩᑦ ᐃᓕᓐᓂᐊᖅᑎᑕᐅᔪᓐᓇᖃᑦᑕᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂᓗ ᑕᒪᓐᓇ ᐊᐱᖅᑯᑎᒋᔭᐅᔪᖅ ᐱᔾᔪᑎᒋᓪᓗᒍ  

ᑭᐅᔭᐅᑦᑎᐊᖅᑲᐅᖏᓐᓇᒪ ᐅᖃᒃᑲᓂᕐᓂᐊᖅᐸᕋ. 
ᑖᓐᓇ ᒥᓂᔅᑕ ᐊᑐᐊᒐᒥᓂᒃ ᐊᑐᐊᒐᓕᕆᔨᒻᒥᓂᒃ 
ᐱᔭᕆᐊᖃᖅᑎᑦᑎᒍᓐᓇᖅᐸ 
ᖃᐅᔨᒋᐊᖅᑎᑦᑎᒍᓐᓇᖅᐸ ᐊᑐᐊᒐᓕᐅᕈᓐᓇᖁᓪᓗᒋᑦ 
ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᑕᒪᒃᑯᐊ ᐃᓕᓴᐃᔨᑦ 
ᓄᓇᕗᓕᒫᒥ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪ ᑲᑎᒪᔨᐅᔪᖅ ᐊᐱᕆᒻᒪᑦ 
ᑕᒪᓐᓇ ᐱᕙᓪᓕᐊᑎᑦᑎᓂᕐᒧᑦ 
ᐱᕙᓪᓕᐊᐸᓪᓕᐊᓂᕐᒧᑦ ᐃᓕᓴᐃᔨᑦ, ᑕᐃᒪᓐᓇ  
ᐱᓕᕆᖃᑎᒋᒋᐊᖃᓂᐊᖅᑕᕗᑦ ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦ.  
 
ᑐᑭᓯᐅᒪᔭᒃᑯᑦ ᑕᐃᒪᓐᓇ ᐃᖅᑲᓇᐃᔭᖅᑎᓂᑦ 
ᐱᕙᓪᓕᐊᑎᑦᑎᓂᖅ ᐱᖃᓯᐅᔾᔭᐅᓯᒪᔪᖅ ᐊᖏᕈᑎᒥᑦ, 
ᑭᓯᐊᓂ ᐊᖏᖃᑎᒌᓐᓂᕈᑎ ᑲᑐᔾᔨᖃᑎᒌᓂᑦ ᑕᒪᓐᓇ 
ᐱᖃᓯᐅᔾᔭᐅᓗᓂ, ᑕᒪᒃᑯᐊ ᐱᓕᕆᐊᕆᔭᐅᖃᑦᑕᕐᒪᑕ 
ᑕᐃᒪᓐᓇ ᐃᓕᓐᓂᐊᖅᑎᑕᐅᖃᑦᑕᕐᒪᑕ ᓲᕐᓗ 
ᐃᓕᓐᓂᐊᕆᐊᖃᓕᕌᖓᑕ. ᑕᐃᒪᖃᐃ ᑖᓐᓇᖃᐃ 
ᑭᐅᕙᕋᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒪ ᖃᐅᔨᒋᐊᕈᓐᓇᖅᐸᑦ ᒥᓂᔅᑕ 
ᖃᓄᐃᓕᐅᖅᑕᐃᓕᒪᒐᓱᒻᒪᖔᖅ ᖃᐅᔨᒪᖅᑰᕋᒪ 
ᐊᑭᑐᓗᐊᕋᔭᕐᓂᖓᓄᑦ. 
 
ᐄ, ᑕᐃᒪ ᓄᓇᕗᒻᒥ ᑕᒫᓂ ᑮᓇᐅᔭᓂᑦ 
ᐊᑐᖃᑦᑕᕋᑦᑕ ᑕᒪᒃᑯᓂᖓ  

ᐃᒻᒥᓃᖅᑕᐃᓕᒪᒍᑎᐅᓕᖃᑦᑕᖅᑐᓂᑦ. ᒥᔅᑕ ᑰᓕ 
ᐅᖃᖅᑲᐅᒪᓪᓗ ᐊᐱᕆᓪᓗᒍ ᑲᑎᒪᕕᐅᑉ ᐃᓗᐊᓂ 
ᐃᒃᐸᔅᓴᖅ ᑲᑎᒪᑐᐃᓐᓇᑎᓪᓗᑕ. ᑕᐃᒪᓐᓇ 
ᑐᐊᕕᕈᑎᒋᒍᒪᓐᖏᓇᑦᑎᒍ ᑕᒪᓐᓇ 
ᐊᑭᓕᖅᑕᐅᓂᕆᔭᖓ ᐋᖅᑭᑦᑕᐅᑦᑎᐊᖅᓯᒪᖁᒐᒃᑯ 
ᑕᐃᒪᓐᓇ ᐃᒻᒥᓃᖅᑕᐃᓕᒪᖃᑦᑕᖁᓪᓗᒋᑦ 
ᑭᒃᑯᑐᐃᓐᓇᐃᑦ ᓄᓇᓕᓐᓂᒥᐅᑕᐅᔪᑦ. 
 
ᓄᓇᕗᑦ ᒐᕙᒪᒃᑯᖏᑦ ᑕᐃᒪᐃᖃᑦᑕᕐᒪᑕ. ᑕᒪᓐᓇ 
ᖁᔭᓐᓇᒦᒃᕈᒪᔭᖓᑦᑕᐅᖅ ᐃᒪᓐᓇ 
ᖁᕕᐊᓱᖃᑦᑕᖏᓐᓇᒪ ᑖᒃᑯᐊ ᒐᕙᒪᒃᑯᑦ 
ᐊᔾᔨᒌᓐᖏᑦᑑᑎᑦ ᐃᑲᔪᕈᑎᖃᑦᑕᕐᒪᑕ 
ᐱᓕᕆᖃᑎᒌᑦᓯᐊᕆᐊᖃᕋᓗᐊᖅᖢᑎᑦ ᑕᒪᒃᑯᓂᖓ  
ᐊᖏᔪᐊᓗᓐᓂᑦ ᐃᖢᐃᓪᓕᐅᕈᑎᓂᑦ 
ᐋᖅᑭᓱᐃᖃᑦᑕᕐᓗᑎᑦ.  
 
ᐃᒪᓐᓇ ᐱᓕᕆᖁᒐᓗᐊᕋᒃᑯ ᐃᖅᑲᓇᐃᔭᕐᕕᖓ ᓲᕐᓗ 
ᐃᒪᓐᓇ ᑐᐊᕕᕈᑎᖃᓗᐊᓐᖏᓪᓗᑎᑦ ᑕᒪᓐᓇ 
ᐱᒻᒪᕆᐅᔪᒃᑯᑦ ᐱᓕᕆᐊᕆᓗᒍ. ᑕᐃᔅᓱᒪᓂ 
ᐅᖃᐅᓯᕆᔭᐅᓚᐅᕐᒪᑦ ᑕᒪᒃᑯᐊ ᓄᓇᕗᒻᒧ 
ᑐᕌᕐᓂᖅᓴᐅᔪᓐᓇᖁᓪᓗᒋᑦ ᐃᓕᓐᓂᐊᕈᑕᐅᖃᑦᑕᖅᑐᑦ 
ᐃᓄᑦᑎᑐᑦ ᓲᕐᓗ ᐃᓕᓐᓂᐊᕈᑕᐅᓗᑎᑦ ᑕᒪᓐᓇ 
ᐱᓕᕆᐊᕆᔭᐅᓗᓂᑦ ᑕᒪᐃᓐᓄᑦ ᓄᓇᕗᒻᒥᐅᓄᑦ.  
 
ᐅᖃᖁᑐᐃᓐᓇᖅᑕᕋ ᕿᒥᕐᕈᑦᓯᐊᖁᓗᒍ ᑕᒪᒃᑯᓂᖓ 
ᐊᑐᐊᒐᕐᓂᑦ ᑕᒪᕐᒥ ᑕᒪᒃᑯᐊ ᐃᓕᓴᐃᔩᑦ 
ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᕿᒥᕐᕈᑦᑎᐊᕐᓗᑎᑦ 
ᑖᒃᑯᐊ ᑮᓇᐅᔭᑦᑕᖃᑦᑎᐊᕐᓗᑎᓪᓗ. ᐄ, ᖃᐅᔨᒪᔪᖓ 
ᑲᑕᒍᑎᖃᕐᓂᐊᑎᓪᓗᑕ ᑮᓇᐅᔭᓂᑦ 
ᐅᔾᔨᑐᑦᑎᐊᕆᐊᖃᕋᑦᑕ ᑮᓇᐅᔭᓂᑦ.  
 
ᐃᒪᓐᓇ ᐅᖃᖁᑐᐃᓐᓇᖅᑲᐅᔭᕋ 
ᐃᓕᓐᓂᐊᖅᑐᓕᕆᔨᒃᑯᑦ ᓲᕐᓗ 
ᐊᑐᐊᒐᖃᕈᓐᓇᖁᓪᓗᒋᑦ ᑖᒃᑯᐊ ᐊᓯᖏᓐᓄᑦ 
ᐃᓕᓴᐃᔩᑦ ᑲᑐᔾᔨᖃᑎᒌᒃᑯᖏᓐᓄᑦ  

ᐱᔭᐅᓂᐊᕐᒪᖔᑕᓘᓐᓃᑦ ᖃᐅᔨᒪᓐᖏᒃᑲᓗᐊᖅᑐᓂ 
ᐊᓯᖏᓐᓂᓪᓗ ᑮᓇᐅᔭᓂᑦ ᐊᑐᕐᕕᐅᓂᐊᕐᒪᖔᑦ. 
ᑕᐃᒪᓐᓇ ᐱᕙᓪᓕᐊᓂᖃᖁᔨᒐᓗᐊᕋᒪ. ᑖᒃᑯᐊ 
ᐅᖃᖁᑐᐃᓐᓇᖅᖢᒋᑦ ᑕᐃᒪᓐᓇ ᐊᑐᐊᒐᓂᑦ 
ᖃᐅᔨᒋᐊᕈᓐᓇᖁᓪᓗᒋᑦ ᐃᓕᓴᐃᔨᓄᑦ 
ᐊᑐᖅᑕᐅᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᖃᐅᔨᑎᑦᑎᒍᒪᔪᖓ ᑕᐃᒪᓐᓇ 
ᐱᒻᒪᕆᐅᑎᒃᑲᑦᑎᒍ ᑕᒪᒃᑯᐊ 
ᐃᓕᓐᓂᐊᖅᑐᓕᕆᔨᐅᓪᓗᑕ. ᐱᔭᕆᐊᖃᖅᓯᒪᓪᓗᑕᓗ 
ᐊᕐᕌᒎᓯᒪᓕᖅᑐᓂᑦ. ᐋᖅᑭᓱᐃᕙᓪᓕᐊᒐᓱᒃᑲᑦᑕ 
ᐃᓕᓐᓂᐊᕐᕕᒥ ᖁᕕᐊᓱᔾᔫᒥᕙᓪᓕᐊᔪᓐᓇᖁᓪᓗᒋᑦ. 
 
ᐊᐅᓚᔮᖅᑐᑦ ᑕᒪᓐᓇ ᐱᔾᔪᑎᒋᓪᓗᒍᑦᑕᐅᖅ 
ᐱᖃᓯᐅᑎᓯᒪᔪᑦ ᐅᑉᐱᕆᔭᐅᔪᑦ, ᐃᒻᒥᓂ 
ᐅᐱᒍᓱᑦᑎᐊᕐᓂᖅ, ᐃᑲᔪᖅᓱᐃᓂᖅ, ᓯᕗᓕᖅᑎᐅᓂᖅ, 
ᓇᒻᒥᓂᖅ ᑲᒪᒋᔪᓐᓇᑎᐊᓂᕐᒥᑦ ᐊᓯᖏᓪᓗ. ᑕᐃᒪ 
ᑖᒃᑯᐊ 10, 11, 12 Grade-ᒋᔭᖃᖅᑐᓂᑦ ᑕᒪᓐᓇ 
ᐱᓕᕆᐊᕆᔭᐅᓕᖅᖢᓂᓗ 
ᐊᑐᖅᑕᐅᒋᐊᖃᓪᓚᕆᒃᖢᓂ. ᑕᐃᒪᓐᓇ ᑖᒃᑯᓇᓐᖓᑦ 
ᓲᕐᓗ ᐅᑭᐅᖃᖅᑐᓂᑦ ᑖᒃᑯᓂᖓ ᓲᕐᓗ 
ᐃᒻᒥᓃᖅᑐᖃᖃᑦᑕᓂᖅᓴᐅᒻᒪᑦ. ᑕᒪᒃᑯᐊ ᑕᐃᒪᓐᓇ 
ᐅᑭᐅᖃᖅᑐᑦ ᐃᓕᓐᓂᐊᖅᑎᑕᐅᖃᑦᑕᖁᒐᑦᑎᒍ 
ᐊᑐᕈᑎᔅᓴᖃᕈᓐᓇᖁᓪᓗᒋᑦ ᐅᖃᐅᓯᖃᕆᐊᖃᕐᒪᑕᓗ 
ᐃᖢᐃᓪᓕᐅᕈᑎᒋᔭᒥᓐᓂᒃ.  
 
ᑕᐃᒪᓐᓇ ᐅᖃᓚᐅᕋᒪ ᑖᒃᑯᐊ 
ᐅᖃᐅᓯᕆᓗᑦᑖᓚᐅᕋᒃᑭᑦ. ᑕᐃᒪ ᑕᐃᒪᓐᖓᓂᑦ 
ᑐᒃᓯᕋᕐᕕᐅᑐᐊᕌᖓᑦᑕ ᐃᑲᔪᖅᑕᐅᒍᒪᐃᒍᑎᔅᓴᒃᑯᑦ 
ᐃᓕᓐᓂᐊᕈᒪᔪᖅᑕᖃᕌᖓ ᑕᐃᒪᓐᓇ 
ᐊᖏᖃᑦᑕᖅᑐᒍᑦ ᓄᓇᓕᒃ ᐊᒻᒪᓗᑦᑕᐅᖅ 
ᐃᓕᓐᓂᐊᕐᕕᒃ ᐊᐱᕆᒑᖓᑦ ᐃᖅᑲᓇᐃᔭᖅᑎᓄᑦ 
ᑕᒪᓐᓇ ᐃᓕᓐᓂᐊᕈᑕᐅᒍᒪᓂᖓᓄᑦ. ᑕᐃᒪ 
ᖃᖓᑐᐃᓐᓇᖅ ᑲᑎᒪᖃᑎᒋᓪᓗᒋᓪᓗ 
ᑲᑎᖃᑎᒋᓪᓗᒋᓪᓗ ᑖᒃᑯᐊ  

ᐃᓕᓴᐃᔨᑦ ᐃᓕᓐᓂᐊᑎᓪᓗᒋᓪᓗ ᓂᕈᐊᕈᓐᓇᕐᒪᑕ 
ᐃᓕᓐᓂᐊᕆᐊᖃᑕᐅᒍᒪᒍᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᖅᑕᖃᕈᓐᓃᕋᒪ. ᑖᒃᑯᐊ ᓇᐃᓪᓕᒋᐊᖅᓯᒪᔪᑦ 
ᐊᑐᐊᒐᓕᕆᓂᖅ ᐸᕐᓇᐅᑎᖃᕐᓂᓪᓗ. ᑲᑎᓪᓗᒋᑦ 
ᑮᓇᐅᔭᖅᑐᕈᑎᔅᓴᖏᑦ $1,154,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. 
 
>>ᐃᓪᓚᖅᑐᑦ 
 
G-6. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 
ᐱᔨᑦᑎᕋᖅᑎᖏᑦ. ᑲᑎᑦᑐᒋᑦ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ $2,739,000. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᓐᖓᓱᖁᑦᑎᐊᖅᑕᕋ 
ᒥᓂᔅᑕᐅᔪᖅ. ᑕᒪᒃᑯᐊ ᐃᖅᑲᓇᐃᔭᖅᑐᔅᓴᐃᑦ 
ᐊᒥᒐᕐᓂᐊᑎᓪᓗᒋᑦ ᓄᓇᕗᒻᒥ, ᐊᒻᒪᓗᑦᑕᐅᖅ 
ᐃᓕᓐᓂᐊᕈᑕᐅᖃᑦᑕᖅᑐᑦ ᐃᓕᓐᓂᐊᕈᑎᑎᒍᑦ 
ᐸᕐᓇᐸᓪᓕᐊᔪᓐᓇᖁᓪᓗᒋᑦᑕᐅᖅ ᑖᒃᑯᐊ 
ᐃᓕᓐᓂᐊᖃᑦᑕᖅᑐᑯᓗᐃᑦ ᐃᑲᔪᖁᓪᓗᒋᑦ 
ᐃᓕᓐᓂᐊᕇᕈᑎᑦ.   
 
ᓄᓇᕗᑦ ᑲᔪᖏᖅᓯᔪᑦ ᖁᑦᑎᓂᖅᓴᓂᑦ 
ᐊᑐᐊᖅᑕᐅᕙᑦᑐᓂᑦ ᓄᓇᕗᒻᒥᐅᓄᑦ ᖁᑦᑎᓂᖅᓴᓂᑦ 
ᐃᓕᓐᓂᐊᑲᓐᓂᕈᓐᓇᖁᓪᓗᒋᑦ. ᑭᓯᐊᓂ 
ᐃᓱᒪᒋᔭᕆᐊᖃᕐᒥᒐᑦᑎᒍᑦ ᓄᓇᕗᒻᒥᐅᑕᓪᓚᑦᑖᑦ 
ᖃᓪᓗᓈᑦ ᓄᓇᖓᓐᓂ ᓄᓇᖃᖅᑐᑦ ᐊᔾᔨᒌᖏᑦᑐᓂᑦ 
ᐱᔾᔪᑎᖃᖅᖢᑎᑦ, ᓄᓇᖃᕆᐊᖃᖃᑦᑕᕐᒪᑕ ᓲᕐᓗ 
ᐋᓐᓂᐊᖅᑐᓕᕆᓂᕐᒧᑦ ᐱᐅᓂᖅᓴᐅᓂᖓᓄᑦ, 
ᑲᑎᑎᑕᐅᓯᒪᓂᖏᓐᓄᓂᖏᓐᓄᑦ 
ᐊᐃᑉᐸᕇᑦᑐᑎᓪᓘᓐᓃᑦ ᑲᑎᑎᑕᐅᓯᒪᒐᑎ, 
ᐃᓪᓗᖃᕆᐊᖃᖅᖢᑎᑦ 
ᐃᖅᑲᓇᐃᔮᖅᑖᕆᐊᖃᖅᖢᑎᓪᓘᓐᓃᑦ.  
 
ᐃᖅᑲᐃᑎᔪᒪᔭᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ ᑕᐃᒪᓐᓇ 
ᑲᓇᑕᒥ ᐱᔪᓐᓇᕐᓂᖃᕋᑦᑕ ᓇᒧᑐᐃᓐᓇᖅ 
ᓅᖃᑦᑕᕈᓐᓇᕐᓗᑕ ᑕᐃᒪᓐᓇ ᓲᕐᓗ ᓄᓇᓕᓐᓂ 
ᐊᕕᑦᑐᖅᓯᒪᔪᓂᑦ  



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᓐᓇᕐᓂᖃᕋᑦᑕ ᖃᓄᑐᐃᓐᓇᖅ 
ᐃᓅᓯᖃᑦᑎᐊᕐᓗᑎᑦ ᓇᒥᑐᐃᓐᓇᖅ ᓄᓇᒋᔪᒪᔭᒥᓂᒃ 
ᐊᑭᕋᖅᑐᖅᑕᐅᓐᖏᓪᓗᑎᓪᓗ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᓚᐅᖅᓯᒪᕙ 
ᐋᖅᑭᒋᐊᖅᓯᓗᑎᑦ ᐃᓕᓐᓂᐊᖅᑎᓄᑦ 
ᐃᑲᔫᓯᐊᖑᕙᑦᑐᑦ ᓇᒥᒥᐅᑕᐅᔭᕆᐊᖃᕐᓂᖓᓄᑦ 
ᐊᑐᐊᒐᖅ ᐱᖃᓯᐅᔾᑎᔭᐃᓐᓇᐅᓗᑎᑦ ᐊᑎᖃᖃᑕᐅᔪᑦ 
ᓄᓇᑖᕈᒻᒥᑦ? ᐊᐱᕆᔪᖓ, ᐃᔅᓯᕙᐅᑖᖅ, ᑕᐃᒪᓐᓇ 
ᓄᓇᕗᒥᐅᑕᐅᔪᑦ ᓲᕐᓗ 
ᐃᓕᓐᓂᐊᖅᑎᑕᐅᑲᓐᓂᑦᓯᐊᕈᓐᓇᖁᓪᓗᒋᑦ ᖃᓪᓗᓈᑦ 
ᓄᓇᖓᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᒻᒥᓂᖅ ᑕᐃᒪᓐᓇ ᑭᐅᖅᑰᕐᒪᑦ 
ᐊᐱᖅᑯᑎᖓᓂᑦ, “ᑕᒪᕐᒥ ᓄᓇᕗᒻᒥᐅᑦ 
ᐃᓕᓐᓂᐊᕈᓐᓇᖅᑎᑕᐅᖃᑦᑕᖁᓪᓗᖏᑦ,” ᑖᓐᓇ 
ᐱᓕᕆᐊᖑᔪᖅ ᑕᐃᒪᐃᓘᖅᐸᑦᑐᖅ. ᑮᓇᐅᔭᑎᒍᑦ 
ᐃᑲᔫᑏᑦ ᓄᓇᕗᒻᒥᐅᓄᑦ ᐃᓕᓐᓂᐊᖅᑎᓄᑦ 
ᓄᓇᕗᒻᒥᐅᑕᓄᑦ ᑐᕌᖓᔪᖅ. ᐅᖃᖅᑲᐅᒻᒪᑦ, 
ᓄᑦᑎᖅᑐᖃᖅᑐᒥᓂᐅᑉᐸᑦ ᐊᓯᖓᓄᑦ ᓄᓇᓕᒻᒧᑦ 
ᓄᓇᕗᑦ ᓯᓚᑖᓄᑦ, ᐊᕕᑦᑐᖅᓯᒪᔪᒥᑦ 
ᐱᔪᓐᓇᕐᓂᖃᖅᑎᑕᐅᒻᒪᑕ ᑕᐃᒪᓐᓇ 
ᐃᓕᓐᓂᐊᕈᑎᔅᓴᖅᑖᕐᓂᕐᒧᑦ ᑮᓇᐅᔭᓂᑦ.  
 
ᑖᒃᑯᐊ ᐃᑲᔪᖅᑕᐅᒍᓐᓇᓐᖏᑦᑐᑐᐊᖑᓂᐊᖅᑐᑦ, 
ᐃᔅᓯᕙᐅᑖᖅ, ᐃᓕᓐᓂᐊᕆᐊᕈᑎᑦ ᓄᓇᕗᑦ ᓯᓚᑖᓄᑦ. 
ᓄᓇᕗᒥᐅᑕᐅᑉᐸᑦ ᑕᐃᒪᓐᓇ 
ᐃᑲᔪᖅᑕᐅᒍᑎᖃᕋᔭᖅᑐᖅ ᓄᓇᕗᒻᒥ 
ᐃᓕᓐᓂᐊᖅᑎᓄᑦ ᐃᑲᔫᑎᓂᑦ. ᐊᕐᕌᒍᓂᑦ ᐊᒥᓱᓂᑦ 
ᐃᓕᓐᓂᐊᕆᐊᖅᐸᑕ ᑕᐅᓇᓂ ᖃᓪᓗᓈ ᓄᓇᖓᓐᓂ, 
ᓄᓇᕗᒻᒥ ᐃᓕᓐᓂᐊᖅᑎᐅᓇᓱᒋᔭᐅᔪᑦ 
ᐊᕐᕌᒍᒐᓚᓐᓂᑦ ᑕᐅᓇᓃᑦᑐᑎᑦ ᐃᓕᓐᓂᐊᕐᓂᖅ 
ᐱᔾᔪᑎᒋᓪᓗᒍ. 
 
ᐃᔅᓯᕙᐅᑖᖅ, ᒫᓐᓇᐅᔪᒥᑦ, ᐊᑐᒐᕆᔭᕗᑦ 
ᑮᓇᐅᔭᑎᒍᑦ ᐃᑲᔫᑎᓂᑦ ᓄᓇᕗᒻᒥ 
ᐃᓕᓐᓂᐊᖅᑎᓄᑦ. ᑕᐃᒪᓐᓇ ᓄᓇᑖᕈᒻᒧᑦ 
ᐊᑎᖃᖃᑕᐅᒐᓗᐊᕐᓗᑎᑦ 
ᐱᔪᓐᓇᖅᑎᑕᐅᖏᓐᓇᓲᖑᖏᒻᒪᑕ ᐃᓕᓐᓂᐊᖅᑎᓄᑦ 
ᐃᑲᔫᑎᓂᑦ ᑮᓇᐅᔭᓂᑦ;  

ᓄᓇᕗᒻᒥ ᓄᓇᖃᕆᐊᓖᑦ ᐱᔪᓐᓇᖅᑎᑕᐅᓂᐊᕐᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔪᖓ ᖃᓪᓗᓈᑦ 
ᓄᓇᖓᓐᓄᐊᖅᓯᒪᒍᑎ ᐃᓕᓐᓂᐊᕆᐊᕐᓗᑎᑦ, 
ᓇᓗᓇᓐᖏᑦᑐᖅ ᐱᖃᑦᑕᖅᑐᑦ ᐃᓕᓐᓂᐊᖅᑎᓄᑦ 
ᐃᑲᔫᑎᓂᑦ. ᐊᐱᖅᑯᑎᒋᕋᑖᖅᑕᕋᓕ ᑕᒪᒃᑯᐊ 
ᑕᐅᓄᖓ ᐊᐅᓪᓚᖃᑦᑕᖅᑐᑦ ᐋᓐᓂᐊᖅᑐᓕᕆᓂᕐᒧᑦ 
ᐱᔨᑦᑎᖅᑕᐅᔭᕆᐊᓕᓐᓄᑦ, ᐃᓪᓗᑭᒃᓴᓂᕐᒧᑦ 
ᓄᓇᕗᒻᒥ,  ᓲᕐᓗ ᐊᐃᑉᐸᖄᖅᖢᑎᓪᓘᓐᓃᑦ 
ᖃᓪᓗᓈᓂᑦ ᑕᐅᓇᓃᖃᑦᑕᕐᒪᑕ. 
 
ᓇᓗᓇᓐᖏᑦᑐᖅ ᓂᕈᐊᖃᑕᐅᖃᓯᒪᔫᓪᓗᑎᑦ ᐊᒻᒪ 
ᕿᓅᓇᓱᒋᓪᓗᑎᑦ ᓄᓇᕗᒻᒥᐅᑕᐅᖏᓐᓇᕐᒪᑕ. ᑕᒪᕐᒥ 
ᑕᐃᒪᓐᓇ ᓄᓇᕗᒻᒥᐅᑕᐅᓇᓱᒋᒻᒪᑕ ᐊᒻᒪᓗᑦᑕᐅᖅ 
ᓄᓇᕗᒻᒥᐅᑦ ᓄᓇᑖᖃᑕᐅᓯᒪᔪᓕᒫᑦ, 
ᒫᓐᓂᒥᐅᑕᒐᓗᐊᕈᑎ 
ᒫᓂᒥᐅᑕᐅᖏᒃᑲᓗᐊᕈᑎᓪᓘᓐᓃᑦ, ᑕᕝᕙᓂ ᑕᐃᒪᓐᓇ 
ᐱᑕᖃᕆᐊᖃᕋᓗᐊᕐᒪᑦ ᒪᓕᒐᕐᓂᑦ ᐱᖁᔭᓂ 
ᐃᓱᒪᒋᔭᐅᓗᑎᑦ ᖃᓪᓗᓈᑦ ᓄᓇᖓᕐᓂᒥᐅᑕᑦ 
ᓄᓇᕗᒻᒥᐅᑕᐅᖃᑕᐅᓂᖏᓐᓄᑦ.  
 
ᐊᐅᓪᓚᓂᕐᒧᑦ ᐊᑭᑐᔫᑉᐸᑦ ᐊᒻᒪ ᐊᑭᓕᕆᐊᓖᑦ, 
ᓅᒃᑯᐊ ᓄᓇᕗᒻᒥᐅᑕᔪᑦ ᖃᓪᓗᓈᑦ 
ᓄᓇᖓᓐᓂᒥᐅᑕᐅᔪᒥᓂᐅᓕᖅᐸᑕ ᑭᓱᑐᐃᓐᓇᕐᒥᑦ 
ᐱᔾᔪᑎᖃᕐᓗᑎᑦ, ᐃᑲᔪᖅᑕᐅᔭᕆᐊᖃᑐᐃᓐᓇᖅᑐᑦ 
ᐃᓕᓐᓂᐊᕈᑎᔅᓴᓄᑦ ᐊᒻᒪ ᐃᓅᓇᓱᐊᓂᕐᒧᑦ, 
ᑕᐃᒪᓐᓇ ᐃᓕᓐᓂᐊᑦᑎᐊᖃᑦᑕᖁᓪᓗᒋᑦ ᖃᓪᓗᓈᑦ 
ᓄᓇᖓᓐᓂᒥᐅᑕᐅᓗᑎᑦ.  
 
9-ᕋᖅᑎᖅᑐᑎᑦ ᖁᓕᓂᑦ ᐃᓄᐃᑦ ᐅᑎᖃᑦᑕᖅᑐᑦ. 
ᐊᒥᓱᓂᑦ ᐃᓄᓐᓂᑦ ᖃᐅᔨᒪᔪᖓ ᓇᒻᒥᓂᖅ 
ᐅᖃᐅᓯᕆᒍᓐᓇᖅᖢᒍᓗ ᐊᑐᖅᓯᒪᒐᒃᑯ 
ᐊᒃᓱᕉᑎᒋᓯᒪᒐᒃᑯᓗ. ᐊᐱᕆᔪᒪᓪᓗᖓᑦᑕᐅᖅ ᐆᒥᖓ: 
ᐱᓕᕆᕕᐅᔪᖅ ᐃᓕᓐᓂᐊᖅᑎᓄᑦ ᐃᑲᔫᑎᓂᑦ 
ᐋᖅᑭᒋᐊᖅᑕᐅᓗᓂ ᓇᒥᒥᐅᑕᓂᖓ 
ᑎᑎᖅᑕᐅᓯᒪᔪᓐᓇᖅᐸᑦ ᑕᒪᕐᒥ ᓄᓇᕗᒻᒥ 
ᓄᓇᖃᖅᑐᕕᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᓂᑦ 
ᐸᕐᓇᐅᑎᖃᓐᖏᑦᑐᒍᑦ ᐊᑐᐊᒐᕐᓂᑦ. 
ᓄᓇᕗᒻᒥᐅᑕᓗᑦᑖᑦ ᓲᕐᓗ ᑮᓇᐅᔭᖅᑖᕈᓐᓇᕐᒪᑕ 
ᐃᓕᓐᓂᐊᕈᑎᔅᓴᐅᓂᐊᖅᑐᒥ. ᐊᓯᖏᓪᓗ ᑖᒃᑯᐊ 
ᑲᑐᔾᔨᖃᑎᒌᑦ ᐱᑕᖃᐅᕐᒪᑕ NTI-ᑯᑦ ᐊᒻᒪᓗ NITC 
ᑮᓇᐅᔭᖃᖃᑦᑕᖅᑐᑦ ᓲᕐᓗ ᓄᓇᕗᑖᖃᑕᐅᓯᒪᔪᓄᑦ 
ᐃᓕᓐᓂᐊᕆᐊᕈᓐᓇᖁᓪᓗᒋᑦ ᓇᓂ ᓄᓇᖃᕐᓂᖏᓪᓗ 
ᒪᓕᓪᓗᒋᑦ.  
 
ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ ᖃᐅᔨᒪᓪᓗᖓ 
ᑭᓇᑐᐃᓐᓇᖅ ᓂᕈᐊᖅᐸᑦ ᓄᓇᕗᒻᒥᐅᑕᐅᒍᓐᓃᖅᐸᑦ  
ᒫᓕᒐᔅᓴᖃᕋᔭᖅᑐᖅ ᑐᒃᓯᕋᕈᓐᓇᖅᖢᑎᑦ 
ᓄᓇᕗᒻᒥᐅᑕᐅᓇᓱᒋᔭᐅᑐᐊᖅᐸᑕ. ᑖᒃᑯᐊ 
ᐱᓯᒪᓐᖏᑕᒃᑲ ᑐᑭᓯᒋᐊᕈᑎᔅᓴᐃᑦ ᒫᓐᓇᐅᔪᖅ 
ᑕᑯᓚᐅᖅᓯᒪᔭᕋᓗᐊᕋ. 
 
ᑕᐃᒪ ᓄᓇᕗᒻᒥ ᐊᐅᓪᓚᖅᐸᑕ 
ᐋᓐᓂᐊᕐᕕᓕᐊᕐᓗᑎᓪᓘᓐᓃᑦ ᓱᓕ ᑐᒃᓯᕋᕈᓐᓇᖅᑐᑦ 
ᑮᓇᐅᔭᓂᑦ ᓄᓇᕗᒻᒥᐅᑕᐅᓂᐊᕐᓂᕋᖅᑕᐅᓂᐊᖅᖢᑎᑦ 
ᓄᓇᕗᒻᒥᐅᑕᐅᓕᓐᖏᒃᑲᓗᐊᓕᖅᑎᑦ ᐊᕐᕌᒍᒧᑦ. ᑕᐃᒪ 
ᑐᒃᓯᕋᐅᑎᒋᓐᖏᒃᑯᕕᒋᑦ ᑖᒃᑯᐊ ᑮᓇᐅᔭᑦ 
ᓄᓇᕗᒻᒥᐅᑕᐅᒍᓐᓃᕐᓂᖏᓐᓄᑦ ᑕᐃᒪᓐᓇ 
ᐃᓱᒪᒋᔭᐅᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᒻᒥ 
ᓄᓇᕗᑖᖅᐸᓪᓕᐊᓕᕋᑦᑕᐃᓛᒃ ᓂᕈᐊᓚᐅᖅᓯᒪᒐᑦᑕ 
ᐅᒃᐱᕈᓱᑦᑐᑕ ᐱᐅᓂᖅᓴᓪᓚᕆᒻᒥᑦ 
ᐃᓅᓯᖅᑖᐸᓪᓕᐊᓂᐊᓕᕋᑦᑕ ᓄᓇᕗᑖᕈᑦᑕ ᐊᒻᒪ 
ᐃᓚᖓ ᑖᓐᓇᓕ ᐱᖃᓯᐅᔾᔭᐅᓯᒪᔪᖅ 
ᐃᓕᓐᓂᐊᕈᒪᒍᑦᑕ ᐃᓕᓐᓂᐊᕈᓐᓇᕆᐊᖃᕋᑦᑕ. 
 

ᐊᒻᒪᓗᑦᑕᐅᖅ ᓄᓇᑖᕈᑎᑦ ᐊᖏᕈᑎᖓ ᓄᓇᕗᒻᒥ 
ᑲᓇᑕᐅᑉ ᐱᖁᔭᕐᔪᐊᖓᑕ ᐃᓗᐊᓃᒻᒪᑦ 
ᑐᓐᖓᕕᒋᒻᒪᕆᓕᑦᓱᑎᒍ. ᐅᖃᖅᓯᒪᒻᒪᑦ 
ᐊᕕᑦᑐᖅᓯᒪᔪᖅ ᐊᒻᒪ ᓄᓇᕗᑦ ᐊᑦᑖᓃᒻᒪᑕ 
ᐊᑐᖅᑕᐅᒐᔪᑦᑐᓂᑦ ᑲᓇᑕᒥ…. ᑖᒃᑯᐊ ᓈᓴᐅᑎᑦ 
ᐱᓯᒪᔭᐃᓐᓇᕆᒐᑦᑎᒍᑦ ᐊᒻᒪ ᐊᒥᓱᐊᖅᑎᖅᑐᑕ 
ᑕᑯᑎᑕᐅᖃᑦᑕᖅᓯᒪᔪᒍᒋᑦ ᒪᓕᒐᓕᐅᕐᕕᒻᒥ 
ᖃᓄᐃᓕᖓᓂᖏᓐᓂᑦ.  
 
ᑮᓇᐅᔭᓂᑦ ᐱᒃᑲᓐᓂᕆᐊᖃᖅᑐᒍᑦ ᐃᓅᓯᕐᒥᑦ 
ᐊᓐᓇᐅᒪᑦᑎᐊᕐᓗᑕ ᒪᑭᒪᑦᑎᐊᕐᓗᑕ ᐊᑲᕐᕆᔮᕐᓗᑕ  
ᐱᖃᑕᐅᒋᐊᖃᕋᓗᐊᕋᑦᑕ ᑲᓇᑕᒥ  
ᐊᒻᒪ ᐃᓚᒋᒻᒪᒍ ᑕᒪᓐᓇ ᐃᓕᓐᓂᐊᒐᔅᓴᓂᑦ 
ᐊᑐᐃᓐᓇᖃᑦᓯᐊᕆᐊᖃᕐᓂᖅ ᐱᔪᒪᑐᐊᕈᑦᑕ. ᑕᐃᒃᑯᐊ 
ᖁᑦᓯᓂᑦᓴᒦᑦᑐᑦ ᑎᒥᐅᔪᑦ ᑲᓇᑕᒥ 
ᑲᓇᑕᒥᐅᑕᓕᒫᑦᑎᐊᑦ ᓄᓇᕗᒻᒥᐅᑦ ᐱᖃᑕᐅᓪᓗᑎᑦ 
ᐃᓅᓯᕐᒧᑦ ᐊᓐᓇᐅᒪᔾᔪᑎᑦᑎᐊᕙᓐᓂᑦ 
ᐊᑐᐃᓐᓇᖃᖅᑎᑕᐅᔪᐃᓐᓇᐅᒋᐊᖃᕋᓗᐊᖅᓱᑕ.  
 
ᐃᒃᓯᕙᐅᑖᖅ, ᐊᐱᕆᒃᑲᓐᓂᕈᒪᒻᒥᔪᖓ 2000-ᒥ 
ᐅᓂᒃᑳᕆᔪᔭᖓ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐃᓕᓐᓂᐊᖅᑎᓄᑦ ᐃᑲᔫᓯᐊᖑᕙᑦᑐᖅ ᑮᓇᐅᔭᑎᒍᑦ. 
ᐅᖃᖅᓯᒪᒻᒪᑕ ᐱᓕᕆᕝᕕᖓ ᐋᖅᑭᒋᐊᕆᓂᐊᕐᒪᑕᒎᖅ 
ᑖᔅᓱᒥᖓ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᖑᕙᑦᑐᓂᑦ. 
ᑕᐃᓐᓇ ᐸᕐᓇᓐᓂᐊᓚᐅᖅᓯᒪᔭᓯ ᖃᓄᐃᓕᖓᓕᖅᐸ 
ᖃᓄᐃᓕᐅᒃᑲᓐᓂᕆᐊᖃᖅᐱᓯᓗ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᕆᔭᖏᓐᓄᑦ ᒪᓕᒐᓕᐅᖅᑎᐅᑉ, 
ᓄᓇᕗᑦ ᒐᕙᒪᒃᑯᖏᑦ ᐃᓕᓐᓂᐊᖅᑐᓕᕆᔨᒃᑯᓪᓗ 
ᐱᓕᕆᔭᕆᐊᖃᕋᑦᑕ ᓄᓇᕗᒻᒥᐅᓂᑦ ᑭᒡᒐᑐᖅᑐᑕ 
ᒪᓕᒐᖅᑎᒍᑦ  

ᓴᓐᖏᓂᖃᐅᑎᒋᒐᑦᑎᒍ ᓄᓇᕗᒻᒥᐅᑦ 
ᐱᔨᑦᑎᕆᐊᖃᕐᓂᕗᑦ. ᒪᑯᐊᑦᑕᐅᖅ ᑎᒥᐅᔪᑦ ᓄᓇᕗᑦ 
ᑐᓐᖓᕕᒃᑯᑦ, ᐊᓯᖏᓪᓗ ᑭᓪᓕᖃᐅᕐᒥᒻᒪᑕ ᐃᓄᐃᑦ 
ᓄᓇᖁᑎᖏᓐᓂ ᑭᒡᒐᑐᐃᒻᒪᑕ 
ᓇᒥᑐᐃᓐᓇᑦᓯᐊᕋᓗᐊᖅᐸᑕ ᑲᓇᑕᒥ 
ᓄᓇᑖᕈᑎᖃᖅᓯᒪᒐᓗᐊᖅᐸᑕ ᓇᒥᑐᐃᓐᓇᖅ.  
 
ᐅᕙᒍᓪᓕ ᓄᓇᕗᒻᒥᐅᓂᑦ ᐃᓕᓐᓂᐊᖅᑐᓕᕆᔨᐅᔪᒍᑦ 
ᓄᓇᕗᒻᒥᐅᑕᐃᑦ ᐱᐅᓛᒥᑦ ᐃᓕᓐᓂᐊᕈᑎᔅᓴᓂᑦ 
ᐊᑐᐃᓐᓇᖃᖅᑎᒐᓱᐊᕆᐊᖃᕋᑦᑎᒍ. ᑕᐃᒫᓪᓕ 
ᐅᕙᒍᑦ ᓄᓇᕗᒻᒥᐅᖑᓪᓗᑕ ᐃᑲᔪᕐᓂᖅᐹᖑᖅᑰᖅᑐᒍᑦ 
ᓄᓇᕗᒻᒥᐅᑕᐅᖃᑎᑦᑎᓐᓂ ᓇᒥᑐᐃᓐᓈᕋᓗᐊᖅᐸᑕ  
ᐃᑲᔪᕋᓱᐊᖃᑦᑕᕋᑦᑎᒍ ᖃᓄᓕᒫᑦᑎᐊᖅ  
ᐱᔪᓐᓇᕐᓂᕗᑦ ᒪᓕᑦᑐᒍ. ᓄᓇᕗᒥᐅᑕᐃᑦ 
ᖁᑦᓯᓂᖅᓴᒥ ᐃᓕᓐᓂᐊᖅᑐᑦ ᑲᔪᓯᑦᑎᐊᖁᓪᓗᒋᑦ 
ᒪᑐᐃᖔᑦᑎᐊᕈᑎᒋᒐᓱᒃᑲᓗᐊᕋᑦᑎᒍ.  
 
ᐊᐱᖅᑯᑎᕕᓪᓕ ᐃᓚᖓ ᒥᔅ ᐅᒃᐱᒃᒧᑦ 
ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅ ᐅᒃᐱᒃ.  
 
ᐅᒃᐱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᔅᓱᒪᓂ 
ᕿᒥᕐᕈᔭᐅᑎᓪᓗᒍ ᑕᒪᓐᓇ ᓯᕗᓪᓕᖅᐹᑦᑎᐊᖑᓪᓗᑕ 
ᕿᒥᕐᕈᔭᐅᓚᐅᖅᓯᒪᒐᑦᑕ ᑕᒻᒪᖅᓯᒪᔪᖅᓯᐅᑎᒃᑯᓐᓄᑦ 
ᑕᒪᒃᑯᐊ ᐱᔨᑦᑎᕋᕈᑎᐅᕙᑦᑐᑦ ᒥᔅᓵᓄᑦ. ᐱᖓᓱᓂᑦ 
ᐃᓗᓕᖃᓗᐊᑦᑕᓚᐅᖅᓯᒪᔪᑦ ᕿᒥᕐᕈᔭᐅᑎᓪᓗᒋᑦ 
ᑖᒃᑯᐊ ᓲᕐᓗ ᒪᓕᒐᑎᒍᑦ ᐊᒻᒪᓗ ᑖᒃᑯᐊ 
ᒪᓕᒐᕋᓛᑎᒍᑦ ᐱᓕᕆᑦᑎᐊᕋᓗᐊᕐᒪᖔᑦᑕ ᐊᒻᒪ 
ᑖᓐᓇ ᐊᐃᑉᐸᖓ ᑲᒪᑦᑎᐊᕋᓗᐊᕐᒪᖔᑦᑕ ᐊᒻᒪᓗ 
ᐱᔨᑦᑎᕋᑦᑎᐊᕋᓗᐊᕐᒪᖔᑦᑕ ᐱᓗᐊᖅᑐᒥ ᑖᒃᑯᓄᖓ 
ᑮᓇᐅᔭᓂᑦ ᐊᑐᖅᑐᐊᖅᑕᐅᕙᑦᑐᓂᑦ ᐊᒻᒪᓗ 
ᐊᑭᓕᖅᓱᐃᓂᖏᑕ ᒥᔅᓵᓄᑦ ᐊᒻᒪᓗ ᐱᖓᔪᖓᑦ 
ᑖᓐᓇ ᓯᕗᒧᐊᓐᓂᖅ ᖃᓄᖅ 
ᐸᕐᓇᐸᓪᓕᐊᓂᐊᕐᒪᖔᑦᑕ ᓯᕗᓂᔅᓴᑎᓐᓄᑦ. ᑖᒃᑯᐊ 
ᑕᕝᕙ ᐱᖓᓱᓪᓗᐊᑕᐅᓚᐅᓪᓗᑎᑦ 
ᕿᒥᕐᕈᔭᐅᓚᐅᖅᓯᒪᒻᒪᑕ.  
 
ᑕᐃᒪᓐᖓᓂᑦ ᐊᒥᓱᓂᑦ ᐊᑐᓕᖅᑎᑦᑎᓯᒪᔪᒍᑦ 
ᑕᐃᒃᑯᓂᖓ ᐊᑐᓕᖅᑎᑕᐅᔭᕆᐊᖃᓚᐅᖅᑐᓂᑦ 
ᑐᓂᓚᐅᖅᑕᑦᑎᓐᓂᒃ ᓲᕐᓗ ᒫᓐᓇ ᒪᑯᐊ ᐸᐃᑉᐹᓕᒫᑦ 
ᓇᒃᓯᐅᑎᖃᑦᑕᖅᑕᕗᑦ ᐃᓕᓐᓂᐊᖅᑐᓕᒫᑦ 
ᑎᑎᖅᑲᓕᒫᑦ ᐊᑐᐃᓐᓇᕈᖅᑎᖃᑦᑕᖅᑕᓕᒫᕗᑦ 
ᑕᒪᒃᑯᐊ ᕿᒥᕐᕈᔭᐃᓐᓇᕆᓯᒪᓕᖅᑕᕗᑦ ᐊᒻᒪᓗ 
ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑎᒍ. 
ᓯᓚᑦᑐᖅᓴᕐᕕᒻᒥᐅᑉ ᐃᖅᑲᓇᐃᔭᖅᑎᖏᑦ 
ᐃᖅᑲᓇᐃᔭᖅᑎᕗᓪᓗ ᑲᑐᔾᔨᓪᓗᑕᑦᑕᐅᖅ ᓲᕐᓗ 

ᑲᑎᒪᔨᖃᓕᖅᑐᒍᑦ ᑖᒃᑯᐊ ᖃᓄᖅ ᓲᕐᓗ ᓄᓇᕗᒻᒥ 
ᐃᓕᓐᓂᐊᕆᐊᖅᐸᑦᑐᑦ ᐃᓗᐊᓂ ᑖᒃᑯᐊ 
ᐸᐃᑉᐹᓕᕆᓂᖏᑦ ᐊᑲᐅᓯᒋᐊᖅᐹᓪᓕᕈᓐᓇᕐᒪᖔᑕ.  
 
ᐊᒻᒪᓗ ᒫᓐᓇᒫᒃᑯᑦ ᐱᔭᕇᕐᕕᔅᓴᐅᑎᖃᖅᑐᒍᑦ 
ᑕᐃᒃᑯᐊ ᐃᓕᓐᓂᐊᖅᑐᓄᑦ ᑐᒃᓯᕋᖅᐸᑦᑐᑦ 
ᑕᑕᑎᕆᐊᓖᑦ ᐊᑐᐃᓐᓇᐅᑦᑕᐅᑎᒋᔪᓐᓇᕐᒪᖔᑕ 
ᖃᕋᓴᐅᔭᑎᒍᑦ ᐊᒻᒪᓗ ᑎᑎᕋᖅᑕᐅᔪᓐᓇᖃᑦᑕᕐᓗᑎᑦ 
ᖃᕋᓴᐅᔭᒃᑯᑦ. ᑖᓐᓇ ᒫᓐᓇ 
ᐱᓕᕆᐊᕆᕙᓪᓕᐊᑕᖅᑲᕗᑦ. ᐊᕐᕌᓂ 
ᑲᔪᓯᕙᓪᓕᐊᒐᓱᒋᓚᐅᕋᓗᐊᖅᑐᒍᑦ ᖃᕋᓴᐅᔭᑦᑕ 
ᒥᔅᓵᓄᑦ ᖃᓄᖅ ᑕᐃᒃᑯᐊ ᖃᕋᓴᐅᔭᕗᑦ 
ᑮᓇᐅᔭᓕᕆᓂᐅᑉ ᒥᔅᓵᓄᑦ ᐋᖅᑭᒋᐊᕈᓐᓇᕐᒪᖔᑦ. 
ᑭᓯᐊᓂ ᑖᒃᑯᐊ ᐊᕐᕌᒍᒋᓂᐊᖅᑕᑎᓐᓂ ᑭᓯᐊᓂ 
ᐃᖏᕐᕋᓯᒋᐊᒃᑲᓐᓂᕈᓐᓇᓂᐊᖅᑐᑦ ᓲᕐᓗ 
ᑕᑕᑎᕆᔪᓐᓇᑦᑕᐅᑎᒋᓂᖅ ᖃᕋᓴᐅᔭᒃᑯᑦ ᓲᕐᓗ ᑖᓐᓇ 
ᐆᒃᑑᑎᒋᓗᒍ. ᑕᒪᒃᑯᐊ ᓯᕗᓂᔅᓴᒧᑦ ᐸᕐᓈᕆᓯᒪᔭᕗᑦ.  
 
ᑕᐃᒃᑯᐊᓗ ᐊᑐᖅᑐᐊᖅᑕᐅᖃᑦᑕᓚᐅᖅᑐᒥᓃᑦ 
ᓄᐊᓯᒪᔭᐃᓐᓇᕆᓕᖅᑕᕗᑦ ᐸᐃᑉᐹᖏᑦ ᐊᒻᒪᓗ 
ᑐᑭᓕᐅᑎᕙᓪᓕᐊᔭᕆᐊᖃᕐᓂᐊᖅᑕᕗᑦ ᖃᓄᖅ 
ᐋᖅᑭᐸᓪᓕᐊᓂᖏᑦ ᑲᔪᓯᓂᖃᕆᐊᖃᕐᓂᐊᕐᒪᖔᑕ. 
ᓲᕐᓗ ᐅᓇ ᑐᑭᓕᐅᑎᑐᐃᓐᓇᕐᓗᒍ, 
ᐊᑐᖅᑐᐊᖅᑐᒥᓂᖅ ᐃᓅᔪᓐᓃᖅᑐᒥᓂᐅᓯᒪᑉᐸᑦ 
ᑕᐃᒃᑯᐊ ᐊᑭᓕᐅᑎᖏᑦ ᖃᓄᐃᓕᖓᔭᕆᐊᖃᖅᐸᑦ. 
 
ᑕᒪᔾᔭ ᑕᒡᒐ ᕿᒥᕐᕈᐊᐸᓪᓕᐊᔭᕗᑦ ᒪᓕᒐᓕᕆᔨᒃᑯᑦ 
ᑖᒃᑯᐊ ᐱᓕᕆᖃᑎᒋᕙᓪᓕᐊᓪᓗᑎᒃᑯ. ᑕᒪᒃᑯᐊ 
ᐱᓕᕆᐊᕆᕙᓪᓕᐊᓕᖅᑕᕗᑦ. ᐊᒻᒪ ᒫᓐᓇ ᓲᕐᓗ 
ᐅᑯᐊ ᒪᓕᒐᕋᓛᕆᔭᕗᑦ ᑮᓇᐅᔭᖅᑖᖅᑎᑦᑎᓂᕐᒧᑦ 
ᐊᒻᒪᓗ ᐅᓪᓗᑕᒫᑦ ᐊᑐᐊᒐᕆᖃᑦᑕᖅᑕᕗᑦ 
ᐊᖏᖃᑎᒌᑦᑎᐊᕋᓗᐊᕐᒪᖔᑕ ᑖᓐᓇ 
ᕿᒥᕐᕈᔭᐅᑎᓯᒪᓕᖅᑕᕗᑦ. ᒪᓕᒐᕋᓛᓂᑦ ᑕᕝᕙ 
ᖃᓄᖅ ᐊᓯᔾᔨᕆᐊᖃᑉᐸᓪᓕᐊᕆᐊᖃᕐᒪᖔᑕ 
ᒪᓕᒐᕋᓛᑦ. ᑖᒃᑯᐊ ᕿᒥᕐᕈᕙᓪᓕᐊᓕᖅᑕᕗᑦ 
ᐃᖅᑲᖅᑐᐃᕕᓕᕆᔨᒃᑯᑦ ᑖᒃᑯᐊᑦᑕᐅᖅ 
ᐱᓕᕆᖃᑎᒋᕙᓪᓕᐊᓪᓗᑎᒃᑯ.  
 
ᑖᒃᑯᐊ ᐃᓚᐃᓐᓇᑯᓗᖏᑦ ᐅᖃᐅᓯᕆᔭᒃᑲ. 
ᑎᑎᖅᑲᑎᒍᑦ ᓴᖅᑭᑎᑦᑎᖃᑦᑕᖅᓯᒪᓂᑰᔪᒍᑦ ᖃᓄᖅ 
ᑕᒪᒃᑯᐊ ᐱᕙᒌᔭᖅᓯᒪᒻᒪᖔᑦᑎᒍ.  



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᖅᑲᑲᓐᓂᕐᒥᒃ ᓴᖅᑭᑎᑦᑎᔪᓐᓇᖅᑐᒍᑦ 
ᑭᓱᓪᓚᑦᑖᓂᑦ ᑖᒃᑯᐊ ᐃᓗᓕᖃᕐᒪᖔᑕ ᐊᒻᒪ ᑭᓱᓂᑦ 
ᐱᔭᕇᖅᓯᓯᒪᓕᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒃᐱᒃ. 
ᖁᔭᓐᓇᒦᒃ. ᒥᔅ ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᒥᓂᔅᑕ ᑐᓴᖅᑎᑦᑎᒍᓐᓇᖅᐹ ᖃᓄᐃᓕᖓᓕᕐᒪᖔᑦ 
ᓄᑖᑦ ᐃᓕᓴᐃᔩᑦ ᒥᔅᓵᓄᑦ ᐅᓂᒃᑳᖃᑦᑕᖅᑐᑦ 
ᐊᑐᖅᑕᐅᓂᐊᓕᖅᑐᑦ ᓄᓇᕗᒻᒥ 
ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑏᑦ ᒥᔅᓵᓄᑦ 
ᑲᑎᖅᓱᐃᕕᒃ ᐅᓂᒃᑳᕐᕕᒃ 
ᖃᓄᐃᓕᐅᖅᐸᓪᓕᐊᓂᖏᓐᓂ. 
 
>>ᐃᓪᓚᖅᑐᑦ 
 
ᑕᐃᓐᓇ ᐅᖃᐅᓯᕆᔭᕋᐃᓛᒃ ᐃᓕᓐᓂᐊᖅᑏᑦ ᒥᔅᓵᓄᑦ 
ᖃᓄᐃᓕᖓᕙᓪᓕᐊᓕᕐᒪᖔᑕ ᐊᑐᖅᑕᐅᓂᐊᕐᒪᑦ. 
ᑕᓪᓕᒥᕐᒥ ᐃᔪᕐᓇᖅᓲᖑᒻᒪᑦ, ᐅᖃᕈᓐᓇᐃᓕᓪᓗᖓᓗ. 
 
>>ᐃᓪᓚᖅᑐᑦ 
 
ᓇᐃᓈᑐᐃᓐᓇᓕᖅᐸᕋ.  
 
ᐃᓕᓐᓂᐊᕐᕕᓕᒫᓂᑦ ᐊᕐᓇᐅᒐᓗᐊᖅᐸᑦ 
ᐊᖑᑕᐅᒐᓗᐊᖅᐸᓪᓗ ᐅᐸᖃᑦᑕᕐᓂᖏᑦ ᖃᐅᑕᒫᑦ 
ᐊᒻᒪᓗ ᐃᓱᓖᕙᓪᓕᐊᔪᑦ Graduate-ᑐᑦ 
ᐃᓕᓐᓂᐊᕆᐊᖅᐸᓪᓕᐊᔪᑦ ᐊᒻᒪᓗ 
ᐃᓕᓐᓂᐊᖅᑕᖏᑕ ᖃᓄᑎᒋ 
ᐃᓕᑉᐸᓪᓕᐊᑎᒋᒻᒪᖔᖅ ᖃᐅᔨᓴᕈᑎᒥᓂᖏᑦ. ᑕᐃᒫᒃ 
ᐊᑕᐅᑦᑎᒧᑦ ᑲᑎᖅᓱᖅᑕᐅᕙᓕᕐᖓᑕ. 
ᐃᓕᓐᓂᐊᕐᕕᒻᒧᑦ ᐃᓯᑐᐊᕈᓂ ᓇᓕᐊᓐᓄᑐᐃᓐᓇᖅ 
ᐊᑎᒋᔭᐅᑐᐊᕋᒥ 
ᑲᑎᖅᓱᐃᕙᓪᓕᐊᓯᑦᑕᐅᑎᒋᑦᑕᖅᑯᒍᑦ ᑖᔅᓱᒪ 
ᐃᓕᓐᓂᐊᖅᑎᐅᑉ ᒥᔅᓵᓄᑦ ᐊᓪᓛᒃ 
ᓅᑕᐅᓐᓂᕋᓗᐊᖅᑲᑦ ᐊᓯᐊᓂ ᐃᓕᓐᓂᐊᕐᕕᒻᒥ  

ᑕᐃᒃᑯᐊ ᓇᔅᓴᓲᕆᒻᒪᒋᑦ ᐅᓂᒃᑳᖏᑦ 
ᑲᑎᑕᐅᖃᑦᑕᕐᒪᑕ.  
 
ᑕᐃᒃᑯᐊ ᒪᓂᒪᓴᐃᓚᐅᕋᑦᑕᐃᓛᒃ 
ᑳᓐᑐᕌᑖᕋᓱᐊᕈᒪᔪᓄᑦ ᑐᓂᓚᐅᖅᑕᕗᑦ ᒪᐃᐳᓪᕗᑦ 
(Maplewood) ᑳᓐᑐᕌᑎᓚᐅᖅᑕᕗᑦ ᕿᒥᕐᕈᓂᐊᖅᑐᑦ. 
ᒪᕐᕉᓐᓂᒃ ᐃᖅᑲᓇᐃᔭᖅᑎᖃᖅᓱᑎᒃ. ᑖᒃᑯᐊ 
ᖃᕋᓴᐅᔭᒃᑯᑦ ᑲᑎᖅᓱᐃᕕᐅᓂᐊᓕᖅᑐᑦ 
ᑐᑭᓯᒋᐊᕐᕕᔅᓴᖅ ᐋᖅᑭᓱᖅᑕᐅᓂᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᒡᔪᖅ.  
 
ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐅᐸᖃᑦᑕᕐᓂᖏᓛᖅ ᐃᓕᓐᓂᐊᖅᑏᑦ 
ᐅᐸᑦᓯᐊᕆᐊᖃᕐᓂᖏᑦ ᐱᒻᒪᕆᐊᓘᒻᒪᑦ. 
ᑖᒃᑯᐊᑦᑕᐅᖅ ᐅᐸᖃᑦᑕᖅᑐᑦ ᑭᖑᕙᖃᑦᑕᑐᓪᓗ 
ᑕᐃᒫᔅᓴᐃᓐᓇᖅ ᑲᑎᖅᓱᖅᑕᐅᓚᖓᒋᕚᑦ ᓄᓇᕗᑦ 
ᐃᓕᓐᓂᐊᕐᕕᖁᑎᓕᒫᖏᓐᓂᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᒡᔪᖅ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᔭᕇᖅᓯᒪᓕᖅᐸᑦ ᐊᒻᒪ 
ᐊᑐᓕᖅᑎᑕᐅᓯᒪᓗᓂ. 
ᐊᑲᐅᖏᓕᐅᕈᑕᐅᓱᒋᕙᓚᐅᖅᑕᕋᓕ ᑖᓐᓇ 
ᐱᑕᖃᕆᐊᖃᕐᓂᖓᓄᑦ ᐊᒻᒪ ᒫᓐᓇ 
ᑕᐃᒪᓐᓇᐃᓘᓕᕐᑐᖅ ᐱᑕᖃᕆᐊᖃᕐᓂᖓᓄᑦ 
ᑐᑭᓯᒋᐊᕈᑎᐅᔪᑦ ᐱᔭᐅᖃᑦᑕᕐᓗᑎᑦ ᑕᖅᑭᑦ ᐱᖓᓱᑦ 
ᓈᔭᕋᐃᑉᐸᑕ, ᒫᓐᓇᓕ, ᐱᓕᕆᐊᖑᖃᑦᑕᓕᖅᑐᖅ 
ᑕᖅᑭᑕᒫᑦ, ᑕᐃᒪᓐᖓᓂᓪᓕ ᐅᓪᓗᒥᒨᖓᓂᖅᓴᐅᔪᓂᑦ 
ᐱᖃᑦᑕᕐᓂᐊᓕᖅᑐᒍᑦ. ᑕᒪᓐᓇ ᓄᑖᖅ 
ᐊᑐᓕᖅᑎᑕᐅᒍᓂ, ᖃᐅᑕᒫᑦ 
ᐱᖃᑦᑕᓕᕈᓐᓇᕋᔭᖅᑕᕗᑦ.  
 
ᐃᓚᖓ ᐃᑲᔪᕐᓂᖃᓂᐊᖅᑐᒋᔭᕋᓕ 
ᐃᖅᑲᓇᐃᔮᕆᔭᑦᑎᓐᓂᑦ ᓄᓇᓖᑦ 
ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ  

ᐱᖃᑎᒋᓪᓗᒋᑦ ᐊᑐᐊᒐᓕᐅᕋᓱᒻᒥᔪᒍᑦ ᐅᐸᖃᑦᑕᖅᑐᑦ 
ᐃᓕᓐᓂᐊᖅᑏᑦ ᒥᔅᓵᓄᑦ ᐅᐸᖃᑦᑕᖏᑦᑐᓪᓗ. 
ᐃᓚᖏᑦ 10-ᒥᓂᓯᒥᑦ ᑭᖑᕙᕈᑎᑦ 
ᑭᖑᕙᑐᐃᓐᓇᕋᓗᐊᖅᑐᑎᑦ 
ᐅᐸᓐᖏᓐᓂᕋᖅᑕᐅᖃᑦᑕᖅᓯᒪᒻᒪᑕ ᑎᑎᖅᑕᐅᓪᓗᑎᑦ 
ᐅᓪᓛᒃᑯᑦ ᐅᓐᓄᓴᒃᑯᓪᓗ. ᐊᓐᖑᑎᓐᓂᖏᒃᑯᑎᒃ 
ᑎᑎᕋᖅᑕᐅᓕᖅᑎᓪᓗᒋᑦ ᐅᐸᓐᓂᕋᖅᑕᐅᔪᓂᑦ, 
ᖄᖅᑭᒋᐊᖅᑕᐅᒐᓂ. ᐊᔾᔨᒌᖏᓐᓂᖃᖅᓯᒪᔪᑦ 
ᑕᐃᒪᓘᖅᑎᓪᓗᒋᑦ, ᑕᐃᒪᓘᖃᑦᑕᖅᓯᒪᑎᓪᓗᒋᑦ. 
 
ᑕᐃᒫᒃ ᑕᒻᒪᖅᓯᒪᖃᑦᑕᓂᐊᓐᖏᒻᒪᑕ 
ᒪᓕᑦᑎᒌᑦᑎᐊᕐᔫᒥᔪᓂᑦ ᐃᓕᓐᓂᐊᖅᕖᑦ  
ᑲᑎᑦᓱᐃᑎᒐᓱᐊᓕᖅᑕᕗᑦ ᐊᒻᒪᓗ 
ᖃᐅᔨᕙᓪᓕᐊᓂᐊᕋᑦᑎᒍ ᖃᓄᑎᒋ 
ᐅᐸᖃᑦᑕᖅᑎᒋᒻᒪᖔᑕ ᐅᕝᕙᓗ ᑭᖑᕙᖃᑦᑕᖅᑐᑦ 
ᐊᒻᒪᓗ ᐅᓂᒃᑳᓕᐅᖃᑦᑕᖁᓂᐊᖅᑕᕗᑦ 
ᑕᖅᑭᑕᒫᑦᓯᐊᖅ ᐃᓕᓴᐃᔩᑦ ᐊᖓᔪᖅᑳᖓᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᓯᕿᓐᖑᔭᖅ ᐅᔾᔨᕆᒋᐊᕐᓗᒍ. ᒥᔅ ᐅᒡᔪᖅ.  
 
ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. 
ᑐᑭᓯᓐᖏᒪᕆᖅᑰᖏᓇᒪ ᖃᑯᑦ ᑖᒻᓇ 
ᐱᒋᐊᕐᓂᐊᕐᒪᖔᖅ? ᑖᓐᓇᑐᐊᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᒡᔪᖅ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᒪᓂᒪᓴᐃᔾᔪᑎᓂᑦ 
ᑳᓐᑐᕌᑖᕋᓱᐊᕈᒪᔪᓄᑦ ᓴᖅᑭᔮᖅᑎᑦᑎᓕᖅᑐᒍᑦ. 
ᑕᒪᓐᓇᓗ ᖃᕋᓴᐅᔭᒃᑯᑦ ᐊᐅᓚᓂᖓ 2012-13 
ᐊᕐᕌᒍᖓᓂ ᐱᒋᐊᕋᔭᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᖁᔭᓐᓇᒦᒃ, ᒥᔅ ᐅᒡᔪᖅ. ᒥᔅᑕ ᓂᓐᖓᖅ.  
 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖁᔨᕗᖓ ᓄᖅᑲᕈᒪᓕᖅᑐᖓ. ᓯᕿᓐᖑᔭᖅ 
ᐅᔾᔨᕆᒋᐊᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᔪᖃᖅᖢᓂ. 
ᑖᓐᓇ ᐊᐃᕙᐅᑕᐅᒍᓐᓇᓐᖏᒻᒪᑦ. ᑖᒃᑯᐊ 
ᓈᒻᒪᓴᖅᑐᓗᑦᑖᑦ. ᓈᒻᒪᓴᓐᖏᑦᑐᑦ. ᑲᔪᓯᕗᖅ. ᑕᐃᒪ 
ᓄᖅᑲᓂᐊᖅᐳᖓ ᐅᓂᒃᑳᓕᐅᕈᑎᖃᕐᓗᖓᓗ. 
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪ, ᐃᖅᓱᒃᑏ, 
ᐃᑲᔪᕈᓐᓇᕈᕕᒋᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. 
 
ᐅᖃᖅᑎ: ᖁᔭᓐᓇᒦᒃ, ᐃᖅᓱᒃᑏ. ᑖᒃᑯᐊ 
ᑲᑎᒪᔾᔪᑎᔅᓴᕗᑦ ᕿᒥᕐᕈᓗᒋᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 21. (ᑐᓵᔨᑎᒎᕈᓐᓃᖅᑐᖅ) 
ᐅᓂᒃᑳᖏᑦ ᑲᑎᒪᑐᐃᓐᓇᓂᕐᒥᒃ. ᑭᒡᒐᑐᖅᑐᖅ 
ᓇᓄᓕᒻᒧᑦ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᖁᑎᑎᑦ 
ᑲᑎᒪᖅᑲᐅᒻᒪᑕ ᒪᓕᒐᒃᓴᖅ 1 ᐊᒻᒪᓗᑦᑕᐅᖅ 
ᓄᖅᑲᕈᒪᓕᖅᑐᑎᑦ. ᐊᒻᒪᓗ ᐅᖃᖅᑏ, 
ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᑐᐃᓐᓇᑎᓪᓗᒋᑦ 
ᐅᖃᐅᓯᕆᔭᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᖔᓯᑦ, ᑭᒡᒐᑐᖅᑏ. ᑖᔅᓱᒧᖓ 
ᓈᒻᒪᒻᒪᑦ. ᐊᐃᑉᐲᔪᖅ ᑭᒡᒐᖅᑐᖅᑐᖅ ᐸᓐᓂᖅᑑᒧᑦ. 
ᐊᑲᐅᔅᓴᖏᑦᑐᑦ. ᓂᕈᐊᓐᖏᑦᑐᑦ. ᑖᓐᓇ ᓅᑦᑎᒋᐊᕈᑦ 
ᑲᔪᓯᕗᖅ. ᖁᔭᓐᓇᒦᒃ. 
 
ᑲᑎᒪᔾᔪᑎᑦᑎᓐᓄᑦ ᑕᑯᓐᓈᕈᑦᑎᒍ, 22. ᒪᒥᐊᓇᖅ. 
ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
ᐊᐱᕆᔪᐊᕈᒪᒻᒥᔪᖓ ᑖᒃᑯᓄᖓ ᑲᑎᒪᔨᐅᖃᑎᒋᔭᒻᓄᑦ 
ᐅᑎᐊᓪᓚᑦᑑᓗᐊᕐᒪᖔᑖ ᑕᑉᓱᒥᓐᖓ 
ᑲᑎᒪᐅᓂᐊᕐᓂᒃᑯᑦᑎᓐᓄᑦ ᑖᑉᓱᒥᓐᖓ ᓈᕼᐊᐅᑎᒃ 5. 

ᐅᖃᖅᑎ: ᒪᓐᓇ. ᑖᓐᓇ ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ 
ᐊᖏᖅᑕᐅᔪᒪᒻᒪᑦ ᑖᔅᓱᒧᖓ 5-ᒧᑦ 
ᓅᑲᐃᓐᓇᕈᒪᓪᓗᓂ. ᐋᒡᒑᖅᑐᖃᖅᑳ? 
ᐋᒡᒑᖅᑐᖃᓐᖏᒻᒪᑦ. ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ. 
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᑦᑎᐊᖅᐳᖓ ᐃᓚᓐᓂᒃ ᑕᕝᕙᓃᑦᑐᖃᒻᒪᑦ 
ᑭᕙᓪᓕᕐᒥᐅᑕᐅᔪᓂᑦ. ᑕᐃᒪ ᐃᓕᑕᕆᒍᒪᔭᕋ ᑖᓐᓇ 
ᓴᐃᒪᓐ ᑐᑯᒻᒥᐅᑉ ᐃᕐᓂᕆᓚᐅᖅᑕᖓ 
ᑎᑎᕋᐅᔭᖅᑎᑦᑎᐊᕙᐅᖃᑦᑕᖅᖢᓂᓗ  
ᐊᒻᒪᓗᑦᑕᐅᖅ ᐃᐱᕋᐅᑕᓂᑦ ᐊᔪᓐᖏᑦᑐᐊᓘᓪᓗᓂ. 
ᐃᑲᔪᒻᒪᕆᓚᐅᖅᓯᒻᒪᒻᒪᑦ ᓄᓇᕗᒻᒥᐅᑦ 
ᐱᓕᕆᐊᕆᖃᑦᑕᖅᑕᖏᓐᓂᑦ ᐃᕐᓂᖓ, ᕌᐳᑦ ᑐᑯᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪᑦᑕᐅᖅ ᓇᔭᒐᑦᑕᐅᖅ 
ᑕᒫᓃᒻᒪᑦᑕᐅᖅ ᔭᐃᓐ ᒪ’ᓈᖅᐳᖓ. ᐄᑯᓘᖅᐳᖓ 
ᓄᑕᕋᐅᑉᓗᖓ 5-ᓂᒃ 6-ᓂᒃ ᐅᑭᐅᖃᖅᑎᓪᓗᖓ 
ᑯᒃᑭᑦᑕᐹᕐᒥᒃ ᐃᓕᑦᑎᓂᖅ ᐊᔪᓚᐅᕋᒪ ᐄᑯᓘᒐᓗᐊᖅ, 
ᑭᓯᐊᓂ ᒫᓐᓇ ᐅᑉᓗᒥᒧᑦ ᐊᓪᓚᓐᓂᒃ ᐊᕼᐃᐊᓂᒃ 
ᐃᓕᒃᓯᓂᓗᒃᑲᒪ. ᐊᒻᒪᑦᑕᐅᖅ ᓄᓇᕗᑦ 
ᑐᓐᖓᕕᒃᑯᓂᑦᑕᐅᖅ ᐃᖅᑲᓇᐃᔭᒻᒫᖅᖢᓂᓗ. 
ᒪ’ᓇᐅᔪᑎᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᑐᓐᖓᓱᒋᔅᓯ ᐳᓛᕐᓂᓯᓐᓂᒃ. 
ᑕᕝᕙᓃᒃᑲᑦᑕ (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 22. 
(ᑐᓵᔨᑎᒎᕈᓐᓃᖅᑐᖅ) ᐱᖓᔪᐊᓐᓂᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. ᐱᑕᖃᓐᖏᒻᒪᑦ. 
ᑖᒃᑯᐊ ᐊᑑᑎᒋᓛᖅᑕᕗᑦ ᐅᓂᒃᑳᕆᐊᖃᓕᕐᒥᒻᒪᑕ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᔪᒪᓪᓗᒋᑦ ᒪᕐᕉᓐᓂᒃ ᑲᑎᒪᓂᐅᖅᑑᓐᓂᒃ. 
1:30-ᒥ ᐅᓪᓗᒥ ᑐᒃᑐ ᐃᒡᓗᕈᓯᕐᒥ ᑲᑎᒪᔨᕋᓛᑦ  

ᒪᓕᒐᕐᓂᑦ ᐊᒻᒪᓗ ᐃᖅᑲᐃᑎᓪᓗᓯ ᓇᒃᒐᔾᔭᐅᒥ ᒫᑦᓯ 
7-ᒥ 9:00-ᒥᑦ ᐅᓪᓛᒃᑯᑦ ᑐᒃᑐ ᐃᒡᓗᕈᓯᕐᒥ 
ᑲᑎᒪᔨᕋᓛᑦ ᑲᑎᒪᓂᖓ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᓪᓗ.  
 
ᒫᑦᓯ 7-ᒥ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 



ᐅᓪᓗᑐᐃᓐᓇᖅ, ᒫᑦᓯ 4, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᒪᓕᒐᒃᓴᖅ 1 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑕᒪᓐᓇ 
ᑲᑎᒪᓂᖅᐳᑦ ᒪᑐᑲᐃᓐᓇᕐᓂᐊᓕᕐᒥᔪᖅ ᓇᒃᒐᔾᔭᐅᒥ 
ᐱᒋᐊᒃᑲᓐᓂᓛᕆᓪᓗᑕ ᒫᑦᓯ 7-ᒥ, 1:30-ᒥ. 
ᖁᔭᓐᓇᒦᖔᓯᑦ. 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 12:05-ᒧᐊᖅᑎᓪᓗᒍ



 

 

 
 


